
ТАНИЛЦУУЛГА

Олон Улсын Шинэ Гэрээний Үйлчлэл(ОУШГҮ)-ийн Ахлах 
Ахлагчдын курс сургалтад тавтай морилно уу. Энэхүү курс 
сургалт нь:

(1) Чуулган тарих гэж байгаа эсвэл тарих үйл явцаар туулж 
байгаа;

(2) Чуулганы шилжилт рүү орох гэж байгаа эсвэл шилжилтийн 
үйл явцаар туулж байгаа;

(3) Нутгийн чуулганаа илүү сайн удирдах болон эрүүл бааз 
чуулган болгон хөгжүүлэх хүсэлтэй байгаа тэдгээр хүмүүст 
зориулан боловсруулагдсан болно.

ОУШГҮ-ийн хүсэл зорилго бол сайнмэдээг энэ дэлхийн хязгаарт 
хүргэх. Дэлхий ертөнц Есүсийн тухай, Түүний бүрэн дуусгасан 
ажлыг харж, сонсох, түүнчлэн Бурханы Хаанчлал бүхий л 
боломжит арга замаар өргөжин тэлэхийг харах нь бидний туйлын 
хүсэл билээ. 

Нутгийн чуулгануудыг бие даан хүчирхэгжихэд бид зүрх 
сэтгэлээрээ тусална. Нутгийн чуулганыг урамшуулах, бэлтгэх, 
босгон байгуулах хичээл зүтгэл дээр бидний найдвар оршдог. 
(Ефес 4:12) Энэхүү курс сургалтыг цааш үргэлжлүүлэхээс өмнө 
хоёр үндсэн шалтгааны улмаас үүнийг хийнэ гэдэгтэй та санал 
нийлэх байх аа. 

1. ЧУУЛГАН БОЛ ЕСҮС БА ТҮҮНИЙ ХААНЧЛАЛЫН 
ТУХАЙ

Бидний хийж байгаа бүх зүйл Есүсийн алдрын төлөө байдаг. 
Есүсийн барьж байгуулж буй цорын ганц зүйл бол чуулган бөгөөд 
Бурханы “А” төлөвлөгөө бол чуулган гэдэгт бид итгэдэг! (Матай 
16:18, Ефес 3:10.) Шинэ Гэрээний чуулган тарилт нь дэлхийд 

сайнмэдээг тунхаглах, Түүний Хаанчлалыг тэлэхээр Бурханы 
сонгосон гол хэрэгсэл юм. Шинэ Гэрээний чуулганууд нь 
Есүст хамаатай бөгөөд, зөвхөн Есүсийн тухай юм. Тэр бол 
бидний хийж, оролцож байгаа бүх зүйлс болон үйлчлэлүүдийн 
гол цөм билээ.

2. БИБЛИ БОЛ БУРХАНЫ ЭРХ МЭДЭЛ БҮХИЙ 
ИТГЭМЖИТ АМЬД ҮГ

Библи бол амьдрал, үйлчлэл болон сүм чуулганыг удирдан 
чиглүүлэх цорын ганц хүлээн зөвшөөрөгдөхүйц стандарт юм. 
(2 Тимот 3:16.) Дэлхий даяар хамтын ажиллагаагаа өрнүүлдэг 
бүх чуулгануудад бидний мэдэх хамгийн сайн хэрэгжүүлэгддэг 
стандарт бол яах аргагүй Библи билээ. Энэ нь ОУШГҮ-ийн 
багийн гишүүд, түншлэгч пасторууд бие биедээ болон өөрсдийн 
чуулганууддаа хариуцлагатай байхад бодит нөлөө үзүүлдэг. 
Бурханы үнэн бидний амьдрал болон ертөнцөд үндэслэн 
суурилагдсан байхыг харахын тулд бид хувьчлан болон 
хамтдаа, мөн орон нутгийн сүм чуулганы бүх түншлэл, хамтын 
ажиллагаанд энэхүү стандартаар биднийг удирдан чиглүүлэхийг 
бүрэн дүүрэн эрмэлздэг.

АРГА ХЭРЭГСЭЛ БИШ ХАРИН БИБЛИЙН ЗАРЧМУУД
Энэ курс сургалт нь ямар нэгэн арга хэрэгсэл, хэлбэр загвар, арга 
барил эсвэл чуулганы өсөлтийн талаарх бодлого биш ээ. Гэхдээ 
эдгээр нь тийм ч буруу гэсэн үг биш л дээ. Хэрэв бид бичээсийн 
анхаарч буй зүйлд анхаарч чадвал олон жилийн турш оршиж 
Бурханыг алдаршуулсан тийм чуулгануудыг тарьж, эрүүл өсгөх 
ажлыг ч сайн хийж чадна. Хэв маяг байнга л өөрчлөгддөг бөгөөд 
нэг соёлд таарсан зүйл нөгөө соёлд нийцэхгүй байх нь бий. Тэр 
ч бүү хэл, нэг үндэстэн мөртөө өөр хоорондоо соёл заншил нь 
хот хотоороо, аймаг аймгаараа ялгаатай байдаг шүү дээ. Тиймээс 
бичээст Бурханы бидэнд өгсөн нь нутгийн чуулганд болон 
чуулганаар дамжуулан Түүний зорилгыг биелүүлэхэд хангалттай 
сайн: энэ нь таны дотор болон танаар дамжин, таны тарьж буй 

чуулган, чуулганы шилжилтийн үе мөн эрүүл бааз бүхий нутгийн 
чуулган болгон хөгжүүлж байгаа зэрэг бүгд хамаарагдана.

ЭНЭХҮҮ КУРС СУРГАЛТЫГ БОЛОВСРУУЛСАН ҮЙЛ 
ЯВЦ
Бид хамтдаа энэхүү курс сургалтаа ОУШГҮ-ийн олон жилийн 
туршид хийсэн чуулган тарилтын сургалт болон бидний түүхийн 
туршид, өнөөг хүртэл байгаа удирдагчдын нөөц эх сурвалжуудаас 
нэгтгэн бэлтгэж боловсрууллаа. Чуулган тарилт, чуулганы 
шилжилт, нутгийн чуулганыг илүү сайн удирдах болон эдгээрийн 
эргэн тойрны талаарх ярилцлагууд зэрэг илүү их сурвалжуудыг 
авахыг хүсвэл www.ncmi.net хаягаар зочлоорой.

1-Р ХЭСЭГ:
ЭЛЧИЙН ОРОЛЦООТОЙ ЧУУЛГАН ТАРИЛТ

“Алсын хараа бол хүмүүсийн бүтээдэг зүйл, илчлэлт бол 
хүмүүсийн хүлээн авдаг зүйл.” – Хенри Блекеби

Бид хэн нэгний алсын хараа, ятгалгаар эсвэл хэчнээн цэвэр ариун, 
эрхэм нандин хүсэл сэтгэлтэй байлаа гээд сүм чуулганыг тарьдаг 
юм биш ээ. Харин бид Есүсээс ирсэн илчлэлт эсвэл үүнээс хавьгүй 
дээр, Есүсийн тухай илчлэлтийн хариуд чуулган тарьдаг. 

• Түүний эрх мэдлийн талаарх илчлэлтээр 
• Түүний 2000 гаруй жилийн турш хийж байсан, одоо ч завгүй 

хийж байгаа - Түүнд итгэх итгэлээр дамжуулан хүмүүсийг 
Эцэгтэйгээ харилцах амьд харилцаа уруу эргүүлэн 
авчирч, Өөрийн Хаанчлалыг тэлэх илчлэлтээр

Чуулган тарих туйлын шалтгаан бол төөрөгсөд аврагдаж, 
Бурханы Хаанчлал өргөжин тэлэх явдал юм. Үүнээс өөр 
шалтгаанаар чуулган эхлэх боломжгүй бөгөөд эхэллээ гэхэд 
хүндхэн асуудлуудтай тулгарсаар байх болно. Чуулган тарихад ул 
суурьтай, Библийн теологийг агуулах нь чухал бөгөөд үүнгүйгээр 
тухайн нутгийн чуулган нь олон сайхан санаа нь дуусах хүртэл 
эсвэл илүү сайн санааг олох гэж хөөцөлдөн дэмий ажилласаар 
байх болно.

БИД ЯАГААД ЧУУЛГАН ТАРЬДАГ ВЭ?

1. ДАГАЛДАГЧДЫГ БЭЛТГЭХИЙН ТУЛД

• Агуу захирамжийг (Матай 28) биелүүлэхийн тулд Агуу 
Тушаалыг (Матай 22) дуулгавартай дагах.

• Энэ нь бидний даалгаврыг (дагалдагчдыг бэлтгэхдээ 



11

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

Ариун Сүнстэй хамтран ажиллах) тодорхойлж, биднийг 
сэдэлжүүлдэг (Бурханыг хайрлах хосгүй хайр нь өөрсдийгөө 
зөв хайрлахтай адил бусдыг хайрлах хайр уруу хөтөлнө).

• Шинэ Гэрээг уншихад энэ нь тодорхой харагддаг бөгөөд 
(ялангуяа Үйлс болон Паулын захидлууд) анхны чуулганыхан 
өөрсдийгөө үүнд л зориулсан. Тэд:

А. ЯВ (Матай 28:19-д өгөгдсөн)
 ○ Эх хэл дээрээ “ЯВАХ” нь Агуу Захирамжид өгөгдсөн ба 
анхны чуулган ингэж л амьдарсан.

Б. ЯВАХ талаар анхны чуулган ГЭРЧ НАР болсон (Үйлс 1:8-д 
тушаасан)

 ○ Есүсийн эхлүүлснийг явсан газар бүртээ тэд гэрчилж, 
үүнийгээ үргэлжлүүлэн хийв. Тэд үүнийгээ Ариун Сүнсний 
хүч дор хийж байлаа. 

В. Анхны чуулган ДАГАЛДАГЧ БЭЛТГЭХДЭЭ Ариун 
Сүнстэй хамтарч байв (Матай 28:19-н тушаал)

 ○ Хэрвээ “явах” гэдгийг хүлээж авсан бол “гэрчлэх” ба 
“дагалдагч бэлтгэх” зэрэг нь тушаалууд бөгөөд - Дагалдагч 
бэлтгэхийн тулд Есүсийн заасныг бусдад зааж, Эцэг, Хүү 
болон Ариун Сүнсний нэрээр баптисм хүртээнэ гэсэн үг. 
Заах болон Баптисм хүртээх нь шинэ итгэгчдийг нэг нь 
нийтийнхээ төлөө, нийт нь нэгнийхээ төлөө хариуцлага 
үүрдэг Хүндэтгэл Магтаалын хүрээлэл болох чуулганд 
нэгдүүлдэг. 

Г. ЯВСНААР /ГЭРЧ НАР БАЙХ/ ДАГАЛДАГЧДЫГ 
БЭЛТГЭХИЙН ТУЛД анхны чуулган өөр чуулганууд тарьж 
байсан (Үйлс 1-28)

Жишээлбэл, Үйлс 14:27-
“Тэд (Паул ба Барнаб) хүрч ирээд (Антиохт буцаж), 

[таригдсан байсан бүх чуулганууд] чуулганыг цуглуулж, 
Бурхан өөрсөдтэй нь үйлдсэн бүхнийг болон итгэлийн үүдийг 
харийнханд нээснийг тайлагнав.”

Анхны чуулган шиг бид нутгийн чуулганы нэг хэсэг байх 
гайхалтай завшаан болон хүчийг дахин авч, Бурханы Хаанчлалыг 
тэлэхийн тулд өөр чуулгануудыг тарих эрхийг олж авах хэрэгтэй 
цаг үе иржээ. Таригдсан чуулганаас Есүсийн сайнмэдээг 
цуурайтуулж чадах тийм удирдагч/манлайлагчид хот, суурин, 
аймаг бүрд хэрэгтэй байна. (Жеф Меддерс.)

Ефес 3:
“10Ингэснээр эдүгээ чуулганаар дамжин тэнгэрлэг оршихуй 
дахь захирагчид болон эрх мэдэлтнүүдэд Бурханы олон 
мэргэн ухаан мэдэгдэх юм. 11 Бидний Эзэн Христ Есүсийн 
дотор үйлдсэн мөнхийн зорилгын дагуу Тэр ингэсэн ажээ.”

i. Мөнхийн зорилго гэж юу вэ? (эш 11)
 ○ Энэ нь Ефес 1:10-т хариулагдсан - тэнгэр дэх юмс ба газар 
дээрх бүх юмсыг Христ дотор нэгтгэх зорилго байжээ. Энэ 
зорилго нь Есүстэй харилцах харилцаа уруу, Түүний эрх 
мэдэлд ирсэн хүмүүсээр дамжин дээд зэргээр илэрхийлэгдэнэ.

ii. Энэ нь Бурханы зорилго гэдгийг ертөнц хэрхэн мэдэх вэ? 
(эш 10)
 ○ “Түүний зорилго (Бурханы төлөвлөгөө) нь эдүгээ … 
байв.” Энэ эшлэл дэх “эдүгээ” гэх үг нь хүчин төгөлдөр 
хэвээрээ. Эдүгээ гэдэг нь одоо гэсэн утга! Энэ нь 500 жилийн 
өмнө үнэн байсан шиг өнөөдөр ч үнэн бөгөөд эдүгээгээс 
500 жилийн дараа ч үнэн байна. Энэ нь үргэлж Бурханы 
төлөвлөгөө байсан ба мөнхөд байх болно.

 ○ “…чуулганаар дамжин…”. Зөвхөн чуулган л Христийн 
бие, тиймээс чуулган л Есүс бол Эзэн гэдгийг харуулахаар 

дуудагдсан.

 ○ “…Бурханы олон талт мэргэн ухаан…”. Олон талт 
призмийг бодоод үз дээ. Бурханы олон талт мэргэн ухаан 
нь нутгийн чуулганы хувь хүн нэг бүрээр илэрхийлэгдэн 
мэдэгдэж, олон тооны чуулганууд Бурханы алдрыг хот, 
хөдөө орон нутаг, үндэстэн болон дэлхийд тусган харуулдаг!

 ○ “…тэнгэрлэг оршихуй дахь захирагчид болон эрх 
мэдэлтнүүдэд мэдэгдэх юм…”.  Энэ хамгийн чухал нь!

2. ҮРЖИЖ ОЛШРОХЫН ТУЛД

“Илгээлт” гэдгийг өнөөдөр мэдэхгүй хүн бараг л байхгүй биз – 
бид ажиллаж, амьдарч, хүрч очиж байгаа газар бүртээ хүмүүст 
сайнмэдээг хүргэх үүрэгтэй, түүнчлэн илгээлтийн эзний зан 
төлөвийг тээж явах ёстой – илгээлтийг бид Бурханы төлөө 
хийдэг зүйл гэж боддог. Гэтэл биднийг энэхүү талбарт ирэхээс 
ч өмнө Бурхан үргэлжид илгээлтийн ажлаа хийсээр байсан 
гэдгийг бид заримдаа төдийлөн анхаардаггүй.
 
Библи маш тодорхой хэлсэн. Өөрийн Хаанчлал болон засаглалаа 
өргөжүүлэн тэлэх зорилготой нэгэн болох Бурхан, Тэрээр бидийг 
өсөн үржиж өөрсдийн төрлийг бий болго хэмээн итгэмжлэн 
илгээсэн.

I) Бурхан АДАМ, ЕВА-д: “Бурхан тэднийг ерөөж —Үржиж, 
олширцгоог! Газар дэлхийг дүүргэж, түүнийг эзэмшицгээг!” 
(Эхлэл 1:28.)

II) Бурхан АВРАХАМ-д: “Би үнэхээр чамайг ерөөж, үр удмыг 
чинь тэнгэрийн одод, далайн эргийн элс мэт асар олон 
болгоно. Үр удам чинь дайснуудынхаа үүд хаалгыг эзэгнэх 
болно.” (Эхлэл 22:17.)

III) Иохан 15-д Есүс: Та нар их жимс гаргаж, Миний шавь нар 
болоход Эцэг минь алдаршина.

Бид ҮРЖИН ОЛШРОХ ДААЛГАВАРТАЙ Түүний эрх мэдлээр 
Бурханаар ИЛГЭЭГДСЭН хүмүүс гэдгээ санах хэрэгтэй бөгөөд 
энэ нь бидний хувь чанарын чухал хэсэг юм.

Чуулган илгээлтийг төрүүлээгүй харин Бурханы илгээлтийн 
зорилго нь Чуулганыг төрүүлсэн. Энэ нь эрс ялгаатай. Нутгийн 
чуулган илгээлтийн зорилгоо буруу ойлговол өөртөө үйлчилдэг 
болоод зогсохгүй даалгавраа биелүүлэхэд маш их дарамтыг 
үүрнэ. Бид “Хэрхэн ертөнц рүү явж төөрөгсдийг хайж, авран 
ийнхүү Бурханы Хаанчлалыг тэлэх вэ?” гэж асуухын оронд “Бид 
өсөх ёстой учраас хэрхэн ертөнцийг өөр дээрээ авчрах вэ?” гэж 
асуухад хүрнэ.

Тэгэхээр илгээлтийн зорилго нь Чуулган өөртөө үйлчлэх гэсэн 
үзэл рүү хэт хэлбийснээр дэндүү олон алдаа гаргасан түүх ч бий. 
Тэрхүү СЭТГЭЛ ТАТАМ байдал нь илүү өсөж, БУРХАНААР 
ИЛГЭЭГДСЭН ХҮМҮҮС шиг амьдрахын оронд, Ням гаригийн 
чуулганы сандлыг дүүргэхийн тулд хүмүүсийг өөрсөд рүүгээ 
ирүүлэх гэж хичээнэ. Тэглээ гээд чуулган цаашдаа улам том болно 
гэсэн утга биш гэдгийг статистик судалгаа ч харуулдаг.

Харин энэ тал дээр өөрсдийн “ИЛГЭЭГДСЭН” гэдэг дээр 
гүн гүнзгий илчлэлттэйгээр амьдарч ирсэн Шинэ Гэрээний 
чуулгануудад баяр хүргэе! Энэ нь МЭ33 онд 500 хүмүүс; МЭ100 
онд 25.000 хүмүүс, МЭ300 онд 20 сая хүмүүс болж өсжээ!

• Эдгээр чуулгануудад өөрийн БАЙР байгаагүй
• Энэ бүхэн нь аливаа СУРГАЛТУУД болон Христэч 

сургуулиуд бий болохоос өмнө, МЭРГЭЖЛИЙН 
СУРГАГДСАН УДИРДАГЧИДаас ч өмнө байсан

• Энэ нь тоймгүй олон чуулганы ҮЙЛЧЛЭЛҮҮД, 

ХӨТӨЛБӨРҮҮД, ИЛГЭЭЛТИЙН БАЙГУУЛЛАГУУДаас ч 
өмнө байсан

• Энэ нь ОЛОН НИЙТИЙН СҮЛЖЭЭнээс ч өмнө байсан
• Энэ нь Христитгэлт байх нь ХУУЛЬ БУС гэж үздэг цаг үе, 

газар нутагт болсон.

Гэхдээ эдгээрийн алийг нь ч буруу гэхгүй боловч хэрвээ бид 
анхны чуулганы ухаалаг бөгөөд оновчтой илгээлтийн аргачлалыг 
өөрсдийн соёл, нөхцөл байдалд тохируулан ойлгож хүлээж авбал 
яахыг төсөөл дөө. Ингэж бид ҮРЖИН ОЛШРОХ ДААЛГАВРЫГ 
биелүүлэх юм. 

3. ӨӨРСДИЙН ӨВИЙГ ХҮЛЭЭН АВАХЫН ТУЛД

Улаан тэнгисийг гаталсны дараа Мосе Израилыг баяр ёслолын 
хэмжээний оргилсон их магтаал уруу удирдсан байдаг (Гэтлэл 
15). Тэрээр:

“Аяа, ЭЗЭН, бурхдаас хэн нь Тан лугаа адил ариун нь 
үлэмжийн, алдар нь аймшигт, үйлс нь гайхамшигтай вэ?”

Дараа нь 17-р эшлэлд тэр мөн: 

“Та [Бурхан] тэднийг [Бурханы ард түмэн] авчран [амлагдсан 
ГАЗАР НУТАГТ] Өөрийн өв болох УУЛАНД тарина. Аяа, 
ЭЗЭН, энэ бол Та Өөрөө суухаар бэлтгэсэн газар билээ. Аяа, 
Эзэн, энэ бол Та Өөрийн гараараа байгуулсан АРИУН ГАЗАР 
билээ.” гэжээ.

Энэ нь бидний өвийг ГАЗАР НУТАГ, УУЛ ба АРИУН ГАЗРААР 
бэлгэдэж байгааг харуулж байна.

1. ГАЗАР НУТАГ
Израилчуудад өгсөн шиг Бурхан бидэнд бодит газар нутгийг 
бэлдсэн үү? Үгүй, энэ бол Түүний агуу амлалтын зураглал байсан. 
Энэ бол ҮНДЭСТНҮҮДЭД нөлөөлөх гишгүүр чулуу байсан. 

Энэ талаар маш олон жишээ бий. Канаан нутгаас ирсэн таагүй 
мэдээний хариуд Тооллого 14:21 дээр Бурхан хэлэхдээ, “Гэвч Би 
амьд! Бүх дэлхий ЭЗЭНий яруу алдраар дүүрэх болно.” гэсэн 
болохоос Тэр “Гэвч Би амьд! Энэ газар нутгийг эзэмшин суух 
болно.” гэж хэлээгүй. Түүний Израильд хийж байсан зүйлээр 
дамжин илүү том зүйлийг хийх эш үзүүллэгийн эргэлт энд гарсан 
гэдгийг анзаараарай.

Зарим итгэгчид Израилыг Ойрх Дорнодын хэдэн хавтгай км 
газар бүрдүүлдэг нэг үндэстэн гэж андуурч ойлгодог. Үүнчлэн 
бид ч бас ихэнхдээ өөрсдийн хөрш эсвэл хотоо хэдэн хавтгай 
км газраар хязгаарлан төсөөлөлдөө баригдаж, бидэнд зориулсан 
хавьгүй том зүйл Бурханд байгааг бид мартдаг. Гэтэл Тэр биднийг 
ҮНДЭСТНҮҮДЭД нөлөөлөхийг хүсдэг!

2. УУЛ
“Эзэний УУЛ” эсвэл ихэнхдээ Бурханы ХОТ гэж нэрлэгддэг. Сион 
гэдэг нь Бурханы хүмүүсийн хамтран цугладаг газрыг нэрлэсэн 
Хуучин Гэрээний нэршил. Энэ нь Шинэ Гэрээнд нутгийн чуулган 
юм!

Бидний ӨВ бол ГАЗАР НУТАГ (ХӨРШ ба ҮНДЭСТНҮҮД) 
уруу явж, Бурханы хүмүүсийг БУРХАНЫ ХОТ болох УУЛанд 
хамтад нь цуглуулах. Үүний утга юу вэ гэвэл тэднийг НУТГИЙН 
ЧУУЛГАНД хамтад нь цуглуулж, бид УУЛАН ДЭЭРХ ХОТ болон 
амьдарч (Матай 5) тийнхүү Есүс Хаан нь байхад ямар байдаг вэ 
гэдгийг ертөнцөд харуулах юм.

3. АРИУН ГАЗАР
Ууланд ч, хотод ч нутгийн чуулганыг Эзэний ДУГАН/АРИУН 
ГАЗАР хэмээн тодорхойлдог. Түүний оршихуй, Түүний ойр 
байдал, Түүний хүч чадал нь Бурханы хүмүүс хамтдаа цуглан 
магтах үед илэрхий харагддаг.

Илчлэлт 21:
“22Би хотод ямар ч [биет буюу бодит] сүм харсангүй. 
Учир нь Төгс хүчит Эзэн Бурхан ба Хурга бол тэндхийн сүм 
юм. 23Хотод гэрэлтүүлэх нар, сар хэрэггүй ажээ. Учир нь 
Бурханы цог жавхлан түүнийг гэрэлтүүлэх бөгөөд дэнлүү нь 
Хурга байлаа.”

Хэрэв нутгийн чуулганд байх ёстой нэг л зүйл байна гэж үзвэл тэр 
нь ТЭНГЭРИЙН УЛСЫН АМТАЛГАА юм. Есүс бидний ЭЗЭН; 
Есүс бидний ХААН; Есүс Өөрийн АЛДАР ба сүр жавхлангаа 
гэрэлтүүлэн байгаа; Есүс бидний АНХНЫ ХАЙР бөгөөд Өөрийн 
ЧУУЛГАНЫГ байгуулж байна; Түүнийг ГОЛ ТӨВ болгох 
НУТГИЙН ЧУУЛГАНЫГ тарьснаар өөрсдийн ХӨРШҮҮД 
ба ҮНДЭСТНҮҮДДЭЭ нөлөөлөхийн тулд Түүнтэй хамтран 
ажиллуулахаар нигүүлсэл дотроо биднийг урьж дуудсан билээ. 

“Шинэ чуулгануудыг тасралтгүй үргэлжлүүлэн тарих нь 
Христийн биеийн тоон өсөлт, аль ч хот болон үндэстэнд 
байгаа чуулгануудын шинэчлэлт, сэргэлт, Бурханы 
Хаанчлалыг тэлэх цорын ганц нэн чухал стратеги юм. Өөр 
юу ч биш – сайнмэдээний хөдөлгөөн, чуулганы конференц, 
сэргэлтийн арга хэмжээ, илгээлтийн хөтөлбөрүүд, пара 
чуулганы үйлчлэлүүд, мега чуулганы өсөлт эсвэл чуулган 
шинэчлэлийн санаачилгуудын аль нь ч биш – Хаанчлалыг 
тэлэх эрч хүчтэй нөлөөлөл, өргөн хүрээг хамарсан чуулган 
тарилтыг тогтвортой байлгах нь чухал.” 
- Тим Келлер

НУТАГ ДАМНАСАН БАГИЙН ХАМТЫН АЖИЛЛАГАА
Чуулган таригч, одоо үйлчилж буй чуулганы, мөн цаашдаа 
нутгийн чуулганд үйлчлэх ахлах ахлагчийн хувьд танаас дараах 
асуултыг асууя:

Та үүнийг ганцаараа хийж байна уу?

Хэрэв тийм бол та үүнийг буруу хийж байна.

Дуудлагыг биелүүлэхийн тулд бусадтай хамтрах нь асар их ач 
холбогдолтой гэдгийг Бичээсээр дүүрэн байгааг Бурхан бидэнд 
харуулдаг. Шинэ Гэрээний үр дүнг амсахын тулд бид Шинэ 
Гэрээний загвар ба зарчмууд уруу буцах ёстой. Шинэ Гэрээний 
загвар нь голлох хоёр баримтыг агуулж байсан:

А) ЭНЭ НЬ ҮРГЭЛЖ ЕСҮСИЙН ТУХАЙ
• Чуулганууд тэр чигтээ Хаан болон Хаанчлалын тухай байдаг 

болохоос чуулга уулзалтын төвүүд, номлолын танхим эсвэл 
цуглааны байрыг барих талаар үнэндээ биш шүү.

• Та чуулганыг байгуулж эхлэхдээ л Есүсийн тухай таньж 
мэдэх, Түүнийг таниулахыг хүсдэг хүмүүсийн нэгдлийн 
суурийг тавьдаг. Өөрөөр хэлбэл тэр нь соёл, орчин нөхцөл 
тэр ч бүү хэл таны хувийн хэв маяг, тодорхой нэг теологиос 
хамааран өөрчлөгддөг гэдгээр харагдана. 

• Хэрвээ Есүсийн тухай л биш бол та бүхэн цаашид чуулган 
биш болно гэсэн үг.

• Хэрэв бид Библид суурилсан байхыг зоривол, Библи юу 
онцолж байгааг бид ч мөн онцлох ёстой бөгөөд тэр бол 
Есүс билээ. Тэр бол бүхний тэргүүн! (Колоссай 1:15-17; 
Еврей 1:1-3.) Тэр дэлхий даяарх Чуулганы тэргүүн учраас 
таны тарих, шилжүүлэн өгөх гэж буй нутгийн чуулганы ч 
ТЭРГҮҮН мөн. Христээс өөр ямар ч Эзэн байхгүй.

“Танай чуулганы хамгийн ихээр илчилдэг зүйл бол Есүс гэж 
хэн болох тухай таны ойлголтууд байх болно.”
      - Тайрон Даниел.

Б) ХАРИЛЦААНУУД ЗАЙЛШГҮЙ ГОЛ ЗҮЙЛ 

Чуулганы ахлагчийн хувьд та:
• Хоньчны зүрх сэтгэлтэй байх.
• Хүмүүсийг хайрлаж, Бурханы тэдэнд зориулан бэлдсэнийг 

харах хүсэлтэй байх.
• Хот, хөдөө эсвэл хаа нэгтээ “тарьсан” хүмүүсийг чин 

сэтгэлээсээ хайрладаг байх.
• Хүмүүсийг төдий чинээ хайрладаг удирдлагын багийг 

эхнээсээ л бүрдүүл!
• Чуулганаасаа гадна таныг урамшуулж, хариуцлагатай, 

тууштай байлгах, зорилгоо биелүүлэхэд таны хажууд байх 
багийнхантайгаа эрүүл харилцааг эрхэмлэ.

Чуулган бол:
Харилцан хамааралтай, Бурханы хайрын дотор амьдарч, гадагшаа 
илэрхийлдэг Есүс Христ төвтэй, Түүний сайнмэдээг тунхаглаж 
мөн түүгээр амьдардаг.

Чуулган бол …биш:
Хүрээлэн, байгууллага; барилга; веб хуудас, уулзалт; нийтийн 
ярианы танхим; хөгжмийн заал; нийгмийн шударга ёсыг 
идэвхжүүлэгч; эсвэл таны бодож болох өөр юу ч биш.

Нэг ийм төрлийн хүмүүс. Олон үйл ажиллагаанд оролцдог, 
зохион байгуулдаг байлаа гээд тэдгээр үйл ажиллагаанууд нь 
түүний хэн, юу болохыг тодорхойлдоггүй ээ.

Тиймээс харилцааг гол зүйлээ болгох нь чухал. Аль болох 
чуулганы харилцаануудаа дотогшоо болон гадагшаа тэлэх 

хэрэгтэй, ялангуяа явж бүх үндэстнийг дагалдагч болгох 
өөрийн зорилгыг ойлгосон бол. Тиймээс ч чуулган өөрөөсөө 
гадна баг болох хүмүүстэй хамтрах хэрэгтэй гэдгийг тод 
харуулна.

ПАУЛ ГАНЦААРАА ТАРИАГҮЙ
Паулын багт Барнаб, Силас, Иохан, Марк, Тимот болон Тит 
байсан. (Үйлс 13-16, Үйлс 18:5, Галат 2:1, 1,2-р Тимот, Тит 3:12-
15 харна уу. Силас мөн Петртэй хамт ажиллаж байсан 1 Петр 
5:12-13 харна уу.) Бид мөн Паултай нэгдэж, багийн нэг хэсэг 
болж байсан бусад хүмүүсийг ч харж болно: Беройн Пирийн хүү 
Сопатер, ба Тесалоникийн Аристарх, Секунд болон Дербийн Гаи, 
ба Азийн: Тухик, Трофим. (Үйлс 20:4, Тит 3:12-15, 2 Тимот 4:10, 
12, Колоссай 4:7.) Мөн Үйлс 18-с Прискила ба Акул нар Паулд 
Ефес дахь чуулганыг эхлүүлэхэд тусалсныг харж болно (дараа нь 
Паулын бааз чуулган болсон).

Паулын баг нь элч-эш үзүүллэгийн зүрхтэй “нутаг дамнасан баг” 
байсан.

а) “нутаг дамнасан баг” гэдэг нь нутгийн чуулганаас 
үндэстнүүд рүү ажилладаг хувь хүмүүс юм. Паул болон Барнаб 
нар Антиохоос мөн дараа нь Ефесээс ийм байдлаар явж байсныг 
бид мэднэ. (Үйлс 18-20 харна уу.) Энэ нь зүгээр нэг аялж, номлодог 
“хэсүүчлэгч” баг биш шүү.

б) “элчийн” гэдэг нь явах, нээж илрүүлэх баг буюу нутгийн 
чуулганыг эхлүүлж мөн хүчирхэгжүүлдэг сайнмэдээний эхлэх 
цэг юм. Үүнийг мөн Паул, Петр нар Шинэ Гэрээнд хийж байсныг 
харж болно. 

в) “эш үзүүллэгийн зүрхтэй” гэдэг нь Бурханаас сонсохыг 
хүсэн тэмүүлдэг, сонссон зүйлээсээ алсын харааг бий болгодог, 
Бурханы хэлснийг хэрэгжүүлэхийн төлөө ажилладаг баг юм.

БИД ҮҮНИЙГ ХАА САЙГҮЙ ХАРДАГ
Үйлс номыг судалснаар элчийн зүрх сэтгэл, хэв загвар, баг болон 
хамтран зүтгэх талаар тодорхой ойлгож, Есүс төвтэй, бие биеэ 
хайрлах хандлага, аврал хэрэгтэй дэлхийг анзаарахгүй өнгөрөөж 
чадахгүй. Энэхүү хамтран зүтгэх зүрх сэтгэлийг бид чуулгануудад 
хандсан Паулын захидлуудаас баттай хардаг.

1. ФИЛИППОЙ ДАХЬ ХАМТЫН АЖИЛЛАГАА
 

Филиппой 1
  3 Та нарыг дурсах бүрдээ би Бурхандаа талархан, 4 та 
бүгдийн төлөө залбирах бүрдээ би үргэлж баяр хөөртэйгөөр 
залбирдаг нь 5 тэндэх эхний өдрөөс минь өнөөг хүртэл та нар 
сайнмэдээнд хуваалцагч болсны учир билээ. 6 Та нарт сайн 
үйлийг эхлүүлсэн Тэрээр үүнийгээ Христ Есүсийн өдрийг 
хүртэл төгс болгоно гэдэгт би бат итгэж байна. 

7 Та нар зүрхэнд минь байдаг тул та бүгдийн талаар ингэж 
бодох нь надад зөв юм. Намайг сайнмэдээг хамгаалан 
батлахад ч, хүлээстэй байхад ч та бүгд надтай хамт 
нигүүлслийг хуваалцдаг билээ. 8 Христ Есүсийн сэтгэлээр та 
бүгдийг би хэрхэн үгүйлж байгаагийн гэрч нь Бурхан мөн. 

9 Хайр чинь мэдлэг ба бүх хэрсүү ухаанаар улам бүр бялхах 
болтугай гэж би залбирдаг. 10 Ингэснээр та нар Христийн 
өдөр хүртэл цэвэр, гэмгүй байхын тулд аль сайныг дэмжих 
юм. 11 Ингэхдээ Бурханы магтаал ба алдрын төлөө Есүс 
Христээр ирэх зөвт байдлын үр жимсээр дүүрэн байгтун.

Филиппой 1-р бүлгийн эдгээр эшлэлүүд нь хамтран зүтгэх зүрх 
сэтгэлийг харуулсан гайхалтай хэсэг юм. Паулын хэрэглэсэн 
яруу сайхан хэллэгийг, түүнтэй, түүний багтай хамтран зүтгэгч 
хүмүүст хандсан түүний хайрыг олж хараарай. Энд зорилгодоо 
зориулан заримыг нь онцлов:

а) Сайнмэдээнд хамтрагч/хуваалцагч байдгийг анхаарна уу 
(эш 4).
Энэ нь хувийн үйлчлэлийн тухай биш. Ямар ч бэлэг авьяастай, 
чадамжтай эрэгтэй ч бай, эмэгтэй ч бай үүнийг ганцаараа хийж 
чадахгүй. Есүс ч үүнийг ганцаараа хийгээгүй! Паул үүнийг 
тодорхой олж харсан.

б) Бидэнд зориулсан Бурханы арга зам бол хамтдаа хүчтэй 
байх, үүний зэрэгцээ заримдаа харилцааны асуудлууд гарч 
ирнэ.
Паулын зүрх сэтгэлийг харвал – “Та нарыг дурсах бүрдээ би 
Бурхандаа талархдаг.” (эш 3.) “Та нар зүрхэнд минь байдаг.”      
(эш 7.) Бид бие биеийнхээ талаар тийнхүү хэлдэг байгаасай!

в) Бид өөрсдийн хүчээр хүмүүс, хот, хөдөө, аймаг, чуулганаа 
болзолгүйгээр хайрлаж чадахгүй!
Амьдрал болон үйлчлэлээ хамтдаа хуваалцаж болох гайхалтай 
зураглал энд байна. 7, 8-р эшлэлийг харна уу. Бид нэг нэгнээ 
өөрсдийнхөө биш, “Христ Есүсийн сэтгэлээр” хайрлаж чадна. 
Бид өөрсдийн хот, чуулган болон хүмүүсийг Есүс Христийн 
хайраар хайрладаг – Түүний өгсөн хайр, Түүний дотор бидний 
амсдаг хайр.

г) Бүх зүйлийг Есүсийн тухай байлгаж чадвал та үргэлжлүүлэн 
хайрласаар байна.
Чуулган дээр төвлөрвөл бид хэзээ ч хайрлаж чадахгүй. Харин бид 
Христ Есүсийн сэтгэлд төвлөрч, түүгээр хандвал хоньдыг хүчлэх 
шаардлагагүй. Чуулган бидний сайны төлөө байх хэрэггүй. 
Харин Бурханд магтаал авчрахын төлөө энэхүү хайрыг улам бүр 
бялхуулцгаая (эш 9).

2. 2 КОРИНТ ДАХЬ ХАМТЫН АЖИЛЛАГАА

2 Коринт 10:
12 Учир нь бид өөрсдийгөө магтдаг хүмүүсийн тоонд орохыг, 
тэдэнтэй өөрсдийгөө харьцуулахыг эс зүрхэлнэ. Тэд өөрсдөө 
өөрсдийгөө хэмжиж, өөрсдийгөө өөрсөдтэйгөө харьцуулдаг 
нь ухаангүй аж. 13 Гэвч бид хэмжээгүйгээр сайрхахгүй. 
Харин та нарт хүрэхийн тулд Бурханы бидэнд ногдуулсан 
жишиг хэмжээнд л сайрхана. 14 Бид та нарт хүрээгүй юм 
шиг өөрсдийгөө хэт сунгаагүй. Үнэндээ та нарт хүртэл 
Христийн сайнмэдээтэй ирсэн нь бид билээ. 15 Бид хэрээс 
хэтэрч, бусдын зүдэл зүтгэлээр сайрхаагүй. Харин найдвар 
маань гэвэл итгэл чинь өсөх тусам та нарын дундах үйл 
ажиллагааны маань жишиг өргөсөж, 16 та нараас цаашаа 
ч сайнмэдээ тунхаглагдах явдал юм. Ингэхдээ бусдын 
жишгээр хийчихсэн юмсаар бид сайрхахгүй. 17 Сайрхагч нь 
Эзэн дотор сайрхаг. 18 Учир нь өөрийгөө сайшаадаг нь бус, 
харин Эзэнээр сайшаагддаг нь шалгарна.

а) Эхний зүйлсийг эхэнд. Элч нар нийгмийн шударга ёсонд 
өөрсдийгөө зориулж эсвэл “соёлыг түгээгч” байх хэрэггүй. 
Эдгээр бусад бүх зүйлс нь гол зүйл биш ээ. Бичээсээс бидний 
хардаг Чуулганы гол үүрэг биш. Бид энд нийгмийн шударга 
ёсыг илгээлттэй нэгтгэх гэж биш харин Бурханы Үгийн хүчээр 
үндэстнүүдийг шинэчлэн өөрчилж, зүрхнүүдийг нэвтлэн, 
өөрчилдөг Христийн сайнмэдээ биднийг Түүний хайрын 
хүмүүс болгон өөрчилж, Түүнтэй харилцах амьд харилцааг 
сэргээн шинэчилж байгаа юм. (Дээрх эшлэл 15-г харна уу.) Бид 
нийгмийн шударга ёсны эсрэг байгаа юм биш. Гол нь эхний 
зүйлсийг л эхэнд нь байлгах тухай. Үндсэндээ Бурхан биднийг 
юу хийлгэхээр дуудсан тэр зүйлд бид цагаа зориулах ёстой. Ялган 
таних чадвараа ашиглахгүй бол бид эдгээрт сатаарч, олон янзын 
зүйлс рүү татагдахад хүрнэ.

б) Өөрсдөө өөрсдийгөө хэмжих нь мунхаг хэрэг биш гэж үү? 
(эш 12.) Гэвч та өөрөөсөө шударгаар асуух хэрэгтэй: та үүнийг 
хийдэг үү?

в) Эшлэл 13 дээр Паул зөвхөн өөрийн багийн талаар яриагүй 
нь тодорхой. Харин бүгдийг хамруулан ярьж байна. Энэ нь 
хамтдаа нэг хөрсөнд байх сэтгэлийн тухай юм. Энэ бол хамтын 
ажиллагааны тухай.

14 Бид та нарт хүрээгүй юм шиг өөрсдийгөө хэт сунгаагүй. 
Үнэндээ та нарт хүртэл Христийн сайнмэдээтэй ирсэн 
нь бид билээ. 15 Бид хэрээс хэтэрч, бусдын зүдэл зүтгэлээр 
сайрхаагүй. Харин найдвар маань гэвэл итгэл чинь өсөх 
тусам та нарын дундах үйл ажиллагааны маань жишиг 
өргөсөж, 16 та нараас цаашаа ч сайнмэдээ тунхаглагдах 
явдал юм. Ингэхдээ бусдын жишгээр хийчихсэн юмсаар бид 
сайрхахгүй. 17 Сайрхагч нь Эзэн дотор сайрхаг.

Энэ бол сайнмэдээнд хамтрагч байх тухай юм. Бид эндээс Бурханы 
зүрх сэтгэлд үржилт, өсөлт, өргөжилт ба тэлэлт байсныг харж 
болно. Энэ бол Хаанчлалын хэл юм. Хуваагдал биш! Ганцаараа 
хэсүүчлэгч биш! Энэ нь үүнийг хамтдаа хийх тухай юм.

Энэ хэсгээс өсөн тэлэхийн хамтаар баталгаатай бий болох хоёр 
зүйлийг харж байна:

1) Хариуцлага ба ачаа буулга өснө
2) Шагнал ба ерөөл өснө

Эдгээр ишлэлүүд нь бидэнд хамтын ажиллагаа нь хэрхэн өрнөдөг 
талаарх түлхүүрийг өгч  байна.

3. ЕФЕС 4:11 - НУТАГ ДАМНАСАН БАГ
 

Ефес 4
8 Тиймээс
“Өндөрт дээш гарахдаа,
Тэрээр олзлолыг олзолж
хүмүүст бэлгүүд өгсөн”
гэж хэлдэг.

9 “Тэр дээш гарсан” гэдэг нь Тэр бас газрын доод хэсэгт 
буусан гэдгээс өөр ямар утгатай вэ? 10 Доош буусан Тэр нь 
бүх юмсыг дүүргэхийн тулд бүх тэнгэрийн дээр гарсан Тэр 
Өөрөө юм. 

11 Тэр, заримыг нь элч, заримыг нь эш үзүүлэгч, заримыг нь 
сайнмэдээ тунхаглагч, заримыг нь хоньчин ба багш болгосон 
нь 12 ариун хүмүүсийн үйлчлэлийн ажилд бэлтгэж, Христийн 
биеийг байгуулахын тулд юм. 13 Бид бүгд итгэхүй ба Бурханы 
Хүүг мэдэхүй дор нэгдэх хүртлээ, төлөвшсөн хүн болтлоо, 
Христийн дүүрэн чанарын хэмжээнд хүртлээ ингэх ажээ. 

14 Бид цаашид хүүхэд байхаа больж, давалгаанд энд тэнд 
шидэгдэн, аливаа номлолын салхи, хүмүүсийн ов мэх болон 
зальхай хуйвалдааны башир аргад туугдалгүй, 15 үнэнийг 
барьж, ингэхдээ харин хайранд, тэргүүн болох Түүн өөд, 
Христ өөд бүх талаар өсцгөөе. 16 Хэсэг нэг бүрийн зохистой 
үйл ажиллагааны дагуу холбоос болгоноос хангаж байдаг 
зүйлээр хамтдаа холбогдон нийлж буй бүхэл бие нь Христээр 
хайр дор өөрийгөө босгон барихын тулд биеийн өсөлтийг 
бий болгодог.

а) Элч нар засаглаж (Тэд гол төв болох Христийн суурийг тавьдаг 
ба удирдагч, пасторуудад хийдэг зүйлээ хийхэд нь, сүнслэг бэлгээ 
хэрэглэхэд нь хүмүүст тусалдаг.)
б) Эш үзүүлэгчид чиглүүлж (Бурханы оршихуй болон хүч... 

зэргийг хайрладаг)
в) Сайнмэдээ тунхаглагч цуглуулж (хамтад нь цуглуулж, 
бидэнд төөрөгсдийн төлөөх хайрыг өгдөг)
г) Хоньчин хамгаалж (бидэнд чуулганы төлөөх хайрыг өгдөг)
д) Багш суурь тавьдаг (үнэн ба Үгийг хайрладаг)

• Дээрх нэг бүрийг гайхамшиг дагалдаж болно. Зөвхөн элч, 
эш үзүүлэгчид ба сайнмэдээ тунхаглагчид гайхамшиг ба 
тэмдгүүдийн дотор ажилладаг юм биш.

• Христ эдгээр сүнслэг бэлгүүдийг өгсөн. Тэр бууруулах 
гэж эдгээр бэлгүүдийг өгөөгүй харин өсгөх гэж. Эдгээр 
нь Христийг алдаршуулах бэлгүүд. Сүнслэг бэлгүүд нь 
– бэлэгтэй хүн нь биш, Христ алдрыг авахын тулд юм. 
Христ булангийн тулгуур чулуу байхад, хамтын ажиллагаа 
нь хөгжин цэцэглэдэг.

I. СҮНСЛЭГ БЭЛГҮҮД БА НУТАГ ДАМНАСАН БАГИЙН 
ЗОРИЛГО

а) Бэлтгэх (Ефес 4:12)
Бэлгүүд нь бэлэгтэй хүнийг биш Чуулганыг бэлтгэхийн тулд 
юм. Чуулган нь “үйлчлэлийн ажлуудыг” хийхийн тулд болохоос 
сүнслэг бэлэгтэй хүн үйлчлэлийн ажлыг хийхийг харахын тулд 
биш. Төлөвшилт нь жинхэнэ бэлтгэлийн үр дүн – үнэн, жинхэнэ 
нутаг дамнасан үйлчлэл нь жинхэнэ төлөвшилтийг авчирч, 
хүмүүс Христийн дотор өсдөг. 

б) Сүнслэг бэлэгтэй хүн нь зөвхөн бэлгийн дотор 
ажилладаггүй харин ариун хүмүүсийг сүнслэг бэлгийн дотор 
хэрхэн ажиллахад бэлтгэдэг. Үүнээс илүү чухал нь сүнслэг 
бэлэгтэй хүн тэнд байхад юу болж байгаа нь биш, ирээд чуулганд 
үйлчлээд явсны дараа юу болж буй нь илүү чухал. Учир нь тэдний 
үйлчлэлийн үр жимсийг бид ийнхүү шалгаж болно.



27

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

Жишээлбэл: Элч нар ариун хүмүүсийг хэрхэн зүй зохистойгоор 
засаглахад бэлтгэдэг. Эш үзүүлэгчид ариун хүмүүсийг 
өөрсдийнхөө төлөө Бурханыг хэрхэн сонсоход бэлтгэдэг. 
Сайнмэдээ тунхаглагчид ариун хүмүүсийг Есүс рүү хэрхэн 
бусдыг эргүүлэхэд бэлтгэдэг. Хоньчид ариун хүмүүсийг хэрхэн 
хоньдыг хайрлахад бэлтгэдэг. Багш нар ариун хүмүүсийг 
хэрхэн өөрсдийнхөө төлөө Библийг судлахад бэлтгэдэг. Эдгээр 
бэлгүүдийн аль нь ч өөрсдийнхөө төлөө байдаггүй учраас эдгээр 
бэлгүүд нь ямар гайхалтай болохыг ариун хүмүүс алмайран 
гайхах хэрэггүй!

в) Үр нөлөөтэй бэлтгэл нь биечлэн хийгддэг. “Учир нь та нарыг 
батжуулахын тулд сүнслэг зарим бэлгийг та нартай хуваалцахсан 
гэсэндээ та нарыг харахыг би ихэд хүсдэг” гэж Паул хэлсэн. (Ром 
1:11.) Сүнслэг бэлэгтэй тэдгээр хүмүүс нь чуулганууд болон 
удирдагчидтай заавал биечлэн хамт байж тэднийг ийнхүү бэлтгэх 
ёстой. Та тэднийг чуулгандаа биечлэн ирэхийг урих ёстой. Бид 
бодитоор хамт байх нь зүгээр зааж, санаа хуваалцахаас хавьгүй 
ихийг хүлээн авдаг. Ариун хүмүүсийг бэлтгэх нь интернэтээр 
хийгддэг юм биш.

г) Байгуулах (Ефес 4:12)
Баг нь нутгийн чуулганыг болон тухайн чуулганы удирдагчийн 
хувьд таныг ч босгон байгуулдаг. Энэ нь юмсыг нурааж эсвэл 
булаан авахаар ирдэггүй. Танай чуулганы багийн эрх мэдэл бол 
уригдсан эрх мэдэл юм.

д) Бэлтгэх (Ефес 4:12)
Багийн хариуцлага нь ариун хүмүүсийг үйлчлэлийн ажилд 
бэлтгэх – үйлчлэл дотор алхаж, юмсыг хамтдаа хийхийн тулд 
бөгөөд зүгээр нэг сургаал сонсож, ном уншиж эсвэл конференц, 
сургалтад явахын тулд биш.

е) Өсгөх (Ефес 4:15)
Үржилт, өсөлт, өргөжин тэлэлт нь Бурханы зүрх сэтгэлд байсан. 2 
Коринт 10:12-18 харна уу.

ё) Нэгдэл (Ефес 4:13)
Итгэлийн бүрэн дүүрэн нэгдлийг харах цорын ганц мөч бол 
Есүс эргэн ирэх үе юм. Тэгвэл нутаг дамнасан багийн хувьд 
яаж нэгдлийг авчрах вэ гэвэл зөвхөн Есүс болон Хаанчлалыг 
онцгойлон анхаарснаар л хийгдэх юм. Есүс бүх зүйлээс илүүгээр 
Хаанчлалын тухай номлосон. Христийн эрх мэдэл ба засаглал нь 
Хаанчлалын мэдээ юм. 

Баг нь хүмүүсийг Матай 24:14 дуудлага уруу авчирснаар эв нэгдэл 
уруу хөтөлж чадна – Хаанчлалын энэхүү сайнмэдээ дэлхий даяар 
тунхаглагдаж, “Тэгэхэд л төгсгөл ирнэ.”

ж) Төлөвшилтийг авчрах (Ефес 4:13, 14)
Төлөвшүүлэх нь ч мөн Бурханы төлөвлөгөө юм. Тэр нүгэлтнүүдийг 
аварсан ба Өөрийн хүмүүсийг төлөвшилд хүргэх төлөвлөгөөтэй. 
Хүмүүс маань төлөвшилд хүрвэл тэд цаашид өнөөгийн Чуулганы 
олонхын адил “аливаа номлолын салхи давалгаанд энд тэнд 
шидэгдэхгүй”. Тэгэхээр энд хоёр асуулт гарч ирлээ:

(1) Танай хүмүүс хаанаас Үгээр хооллож байна вэ?
(2) Та хаанаас Үгээр хооллож байна? Бид ялган таних чадварыг 

ашиглах хэрэгтэй. Бид гадуур ямар сургаал байгааг 
мэдэх хэрэгтэй. Гуйвуулсан, хуурамч болон маргаантай 
сургаалуудаар хэрхэн сатаарагдахгүй байхаа мэдэж байх 
ёстой! 

з) Тогтвортой байдлыг авчрах (Ефес 4:14)
Нутаг дамнасан үйлчлэл нь үнэхээр тогтвортой байдлыг авчирдаг. 
Чуулган тань сэгсрэгдэж байгаа бол нутаг дамнасан үйлчлэлээс 
бүү татгалзаарай. Ийм цаг үед л тогтвортой байдалтай байлгах 

үүднээс Бурхан бидэнд нутаг дамнасан багийг өгсөн! Удирдагчид 
ихэнхдээ чуулган нь сайн явж байгаа үед нутаг дамнасан багтай 
хамтрах хүсэлтэй байдаг мөртөө яг хүнд бэрх, сайнгүй нөхцөлд 
чимээгүй байдаг нь хачирхалтай. 

Таны хувийн амьдралд ч бас тогтвортой байдал хэрэгтэй. 
Чуулганы удирдагчийн хувьд та өөрийн “хоньдын хэрэгцээ” 
хэрхэн хангагдахыг мэдэж байх ёстой. Тэгэхгүй бол хоньд уруу – 
Бурханы хүмүүс уруу – өөрсдийн хэрэгцээг хангахын тулд явна. 
Агуу Хоньчин, Есүс таны “хоньдын хэрэгцээ”-нд санаа тавихыг 
зөвшөөр!

и) Үнэнч, шударга байдлыг авчир (Ефес 4:15)
Гэрээний харилцаа бидэнд чухал үнэ цэнтэй. Энэ нь үнэнч ба 
шударга байдлыг шаарддаг. Нэг нэгэндээ “хайр дотор үнэнийг 
ярих” тухай бөгөөд үүнийг хийхдээ ч хариуцлагатай байна гэсэн 
үг юм. Юмсыг байранд нь оруулахын тулд бид зүтгэл гаргадаг. 
Бид холбоотой байснаар нөхөрлөл хэлбэржиж буйн баталгаа 
болдог. Бидний хамтдаа хийж байгаа зүйлээс хамааран нөхөрлөл 
маань ойртож бас хөндийрдөг. 

Баг бол бидний амьдралын шугам. Яагаад та үүнийг ганцаараа 
хийхийг хүснэ вэ? Та үүнийг баггүйгээр хийж чадахгүй. Янз 
бүрийн хандлагуудад бүү авт. Хардлага сэрдлэг гараад л ирнэ, 
ийм нөхцөлд удирдаж байгаа бол амжилт хүсье! Харин зүрхээ 
хамгаалж, бусдын талаар цагаан цайлганаар бодож явсан нь дээр.

й) Хүчирхэгжүүл (Ефес 4:15, 16)
Хайр дотор үнэнийг хэлж, дээр дурдсан зүйлсийг хийх нь хайрын 
дотор өсөж, босгон байгуулагдахад хөтөлдөг – хүчирхэгжиж 
“Хэсэг нэг бүрийн зохистой үйл ажиллагааны дагуу холбоос 
болгоноор хангаж байдаг зүйлээр хамтдаа холбогдоно”



30

АХЛАХ АХЛАГЧИД

II. НУТАГ ДАМНАСАН БАГИЙГ ЧУУЛГАНДАА УРИХ НЬ

а) ТАНД ТАВАН ТАЛТ БЭЛЭГ БҮГД ХЭРЭГТЭЙ
Христ бидэнд таван талт бэлгийг бүгдийг нь өгсөн учраас 
тавууланг нь хэрэглээрэй. Нутаг дамнасан баг нь элчийн зүрхтэй 
(ЯВЖ, шинэ газар нутгуудыг олж нээдэг) эш үзүүлэгчийн зүрхтэй 
(ирээдүй рүү харсан) боловч эдгээрийг хийхдээ “таван талт” 
байдаг. Зөвхөн өөрийн ойлгодог, өөрт чинь таалагддаг, нийцдэг 
бэлгүүдтэй хүмүүсийг урих нь хангалттай биш. Тухайлбал та 
заахдаа илүү чадвартай, үүнд татагддаг бол зөвхөн заадаг багш 
нарыг л урих биш! Хэрэв ийм байгаад байвал чуулганыхаа 
хүмүүсийг боогдсон хязгаарлагдмал нөхцөлд оруулж, Бурханы 
тэдэнд зориулсан сүнслэг бэлгүүдийн дотор өсөх боломж 
олгохгүй. БҮХ ариун хүмүүс бэлтгэгдэх хэрэгтэй гэхдээ зөвхөн 
таны дуртай эсвэл ойлгодог зүйлүүдээр биш!

б) ТА СҮНСЛЭГ БЭЛЭГТЭЙ ГЭЭД ӨӨРИЙГӨӨ 
ЧУУЛГАНЫХАА БЭЛЭГ АВЪЯАСТАН МЭТ БҮҮ ХАНД
Магадгүй та элчийн бэлгээр гаргууд сайн үйлчилдэг, үүгээрээ 
нутаг дамнасан багийн нэг хэсэг болж болох ч та чуулгандаа 
адилхан бэлэгтэй бусад хүмүүсийг гаргаж ирэх нь зүйтэй. Та 
чуулгандаа пастор ч хийгээд, тэгснээ нутаг дамнасан багт зэрэг 
үйлчлээд байж чадахгүй. Энэ бүтэхгүй. Та бол тэдний пастор/
удирдагч болохоос тэдний элч биш. Энэ бол нутгийн чуулганд 
болон нутаг дамнасан багт “нэг биед олон эрхтэн” (1 Коринт 12) 
байх гэдэгтээ агаар нэг юм.

Магадгүй ахлагчдын багт эдгээр таван талт бэлгүүд бүгд байж 
болно, гэхдээ танай чуулган тэднийг өөрсдийн пасторууд л гэж 
харахаас нутаг дамнасан сүнслэг бэлэгтэй хүн гэж харахгүй. Энэ 
аяндаа бий болох үед хамгийн сайн хэрэг байх болно. Тиймээс 
та нутаг дамнасан сүнслэг бэлэгтэй хүмүүсийг гаднаас урих 
хэрэгтэй.

Чуулганаа том, бааз чуулган болгоод, бүх юмс эмх цэгцтэй болсны 
дараа биш харин чуулганыхаа эхний өдрөөс л нутаг дамнасан 
багийг урь. Тэд суурь тавихаар энд байгаа. Бас, олон төрлийн 
бэлгүүдийн хүчийг санаарай – танаас өөр бэлэгтэй хүмүүсийг 
чуулгандаа уриарай!

Нутаг дамнасан багаар дамжуулан та - өсөлт ХАРВАСАН СУМ 
мэт, үнэн БАТАЛГААЖИЖ, БҮТЭЭЛЧ ЧАНАР дэмжигдэж, 
СААД ТОТГОРУУД тэнцвэрт байдалд орж, чуулган тань 
ТОГТВОРЖИЖ, ДУУДЛАГУУД биелэгдэж, цөхрөл шаталтуудтай 
(burn out) ТЭМЦЭХийг харах болно. Бид энд бие биеэ босгохын 
тулд байгаа.

4. ХАМТЫН АЖИЛЛАГАА НЬ НЭМЭЛТ СОНГОЛТ 
БИШ

а. Эхний өдрөөсөө л, та чуулгандаа удирдагчид ба ахлагчдын 
багийг бий болгохоор ажиллах ёстой. Ахлагчид (олон тоо) нь 
нутгийн чуулганы дээд эрх мэдэл болохоос ахлагч ганцаараа биш. 
Та чуулганыг ганцаараа тарьж, удирдахаар дуудагдаагүй. Энэ 
магадгүй хэсэг хугацаанд байж болох ба тэрхүү хугацааг даван 
гарахын тулд та чадах бүхнээ хий. 

б. Эхний өдрөөсөө л, та нутаг дамнасан (Ефес 4:11-н бэлгүүдээс 
бүрдсэн) багийн хамтын ажиллагааг бий болгохоор ажиллах 
ёстой. Энэ баг нь хариуцлагатай байдал, урам зориг, үйлчлэл 
болон дээр дурдсан бүхнээр таныг хангана.

Зөвхөн тухайн чуулганы ахлагчдын багийг удирдаж байгаа ахлагч 
биш (энэ нөхцөлд тэр хүн нь та байж болно) нутгийн чуулганы 
бүх ахлагчид нь нутаг дамнасан багтай заавал хамтрах ёстой. 
Ахлагчдын багийн бүх хүн нутаг дамнасан багтай харилцах 
боломжтой байх ёстой. 

5. ХАМТЫН АЖИЛЛАГААНЫ ЗУРГААН ҮНДЭС

ОУШГҮ бол Ефес 4:11 дээрх сүнслэг бэлгүүдээс бүрдсэн элч-эш 
үзүүлэгчийн зүрхтэй нутаг дамнасан баг юм. Дээрх хоёр сэдвээс 
(Филиппой 1:3-11 ба 2 Коринт 10:12-18) хамтын ажиллагааны 
үндсийг онцолсон зургаан гол сэдвийг харж болох ба бидний 
бодлоор хамтрал нь хэрхэн ажиллаж байсныг харж болохуйцаар 
нэгтгэн дүгнэсэн байгаа.

1. Хүлээн зөвшөөрөх
2. Харилцаа
3. Илчлэлт
4. Болзолгүй нөөц бололцоонууд
5. Хариуцлага
6. Шагнал

1. ХҮЛЭЭН ЗӨВШӨӨРӨХ
ОУШГҮ-тэй хамтарна гэдэг нь та:

а) Нутаг дамнасан үйлчлэлийн Библийн дагуух үнэ цэнийг 
хүлээн зөвшөөрөх
Танай чуулганд Ефес 4:11 дээрх сүнслэг бэлгүүд хэрэгтэй гэдгийг 
хүлээн зөвшөөрөх ёстой. Олон удирдагчид өөрсдийгөө ОУШГҮ-
тэй хамтардаг гэж хэлдэг боловч чуулгандаа ОУШГҮ багаас 
хэнийг ч урьдаггүй. Дан ганц ОУШГҮ-ийн Удирдагч бэлтгэх 
чуулганд хамрагдаж эсвэл таалагдаж байх нь хангалтгүй. Бид 
чуулганы хөдөлгөөн юм уу аяллын баг биш. Та чуулгандаа Ефес 
4:11 дээрх сүнслэг бэлгүүдтэй хүмүүсийг урих Библийн дагуух 
үнэ цэнийг ойлгох мөн бид нэг нэгэндээ хэрэгтэй гэдгийг олж 
харах ёстой.

б) ОУШГҮ багийн засаглалын оролцоог хангадаг үнэт 
зүйлийг хүлээн зөвшөөрөх
Хэрвээ та ОУШГҮ-тэй хамтарч байгаа бол ОУШГҮ баг чуулганы 
сахилга бат, эрүүл сургаал, чиглэлд оролцоотой байх боломжоор 

хангагдах ёстой. Нутгийн чуулганы засаглах дээд эрх мэдэл нь 
чуулганы ахлагчид байх боловч нутаг дамнасан баг нь энэхүү 
засаглалын оролцоогоор хангах хэрэгтэй байдаг. Энэ бол уригдсан 
эрх мэдэл юм. 

в) Гол хамтрагчийнхаа бодит байдлыг хүлээн зөвшөөрөх
ОУШГҮ ба бусад багуудтай зэрэг хамтрах нь бодит байдалтай 
нийцэхгүй. Энэ нь хууль дүрэм биш. Гэхдээ үр нөлөөтэй хамтын 
ажиллагааны үр дүнг шударга, бодитоор авч үзэх шаардлагатай 
учраас тэр. Та, хэн нэгнийг чуулгандаа авчирч болохгүй эсвэл өөр 
хэн нэгэнтэй хамтран ажиллаж болохгүй гэж хэлээгүй. Гэхдээ та 
өөрийн цаг хугацаа, нөөц бололцооны хязгаар, удирдлагын баг, 
чуулганыхаа хязгаарт аль алинд нь бодитоор хандах хэрэгтэй. 
Анхаарал хандуулах нь ихэнхдээ асар их үр нөлөөг авчирдаг.

г) Танай удирдлагын багт (мөн чуулган) бүгдэд нь хамтрагчийн 
хэрэгцээ байгааг хүлээн зөвшөөрөх 
Хамтын ажиллагаа (хуваалцал) гэдэг нь ОУШГҮ зөвхөн танай 
чуулганы ахлагчтай харилцаатай байна гэсэн үг биш. Харин 
ОУШГҮ танай чуулганы бүх ахлагчид, үйлчлэгчид, чуулганы 
удирдагчидтай хамтарч, тэдэнтэй харилцаатай байна гэсэн үг 
юм. Хэрвээ чуулганы удирдагчийн хувьд танд ямар нэг зүйл 
тохиолдвол, чуулган тэднийг хэнтэй хамтарч байсныг мэдэх 
боломжтой. Энэ нь хүн бүрд нээлттэй аюулгүй байдлыг авчирдаг. 

д) ОУШГҮ-ийн сүнслэг бэлгүүдийг хүлээн зөвшөөрөх
Хэрвээ та ОУШГҮ багийн Ефес 4:11 дээрх сүнслэг бэлгүүдийг 
хүлээн зөвшөөрөхгүй байгаа бол энэ багтай хамтрах нь утгагүй 
хэрэг. Хамтын ажиллагаа бол “зочин үйлчлэл” биш. Мэдээж хэрэг 
та чуулгандаа үйлчлүүлэхээр хэнийг ч урьж болно. Гэхдээ үүний 
хажуугаар ОУШГҮ-ийг урихгүй юм бол бид хамтран түншлэгч 
биш харин найзуудын харилцаатай байх юм.

2. ХАРИЛЦАА
а) Бид нөхөрлөлийг эрхэмлэдэг
ОУШГҮ нь харилцаа холбоо сайтай бөгөөд нөхөрлөлийг ихэд 
эрхэмлэдэг. Бид чин сэтгэлийн харилцаатай байдаг бөгөөд – энэ 
бол бидний хийдэг зүйл. Харилцаа маш чухал үнэт зүйл учраас 
диавол байнгын дайралтыг хийж байдаг.

б) Харилцаа холбоо нь нөхөрлөлд зохистой байр суурийг 
эзэлдэг.
Харилцаа холбоо нь ОУШГҮ-ийн чухал үнэт зүйл боловч бидний 
цорын ганц үнэт зүйл биш. Харилцаа холбоо нь нөхөрлөл, хамтын 
ажиллагаанд зохистой байр суурийг эзэлдэг. Бид нөхөрлөлийн 
төлөөх илгээлтэд хамт гарсан биш, харин Бурханы Хаанчлалын 
төлөөх илгээлтэд хамтдаа гарсан билээ.

в) Нөхөрлөл нь бидний хүлээх үүрэг биш
Нөхөрлөл бол багийн хувьд бидний үүрэг гэсэн үг биш. Өөрөөр 
хэлбэл үүнийг зөвхөн гүйцэтгэх үүрэг мэтээр харах хэрэггүй юм. 
Гэвч бид “ажил хэргээ явуулахаас урьтаад нөхөрлөе, нөхөрлөе” 
гээд байвал хэзээд нь ажил хэргээ гүйцэтгэж, хамтран ажиллах  
билээ?

г) Бид гэрээний харилцааг эрхэмлэдэг
Бид бие биеийнхээ өмнө хариуцлага үүрдэг. Бид нэг нэгэндээ 
захирагддаг. Бид бие биедээ үйлчилж, харилцаа холбоогоо 
хадгалдаг.

3. ИЛЧЛЭЛТ
Хоёр хүн тохиролцоогүй байж хамт алхах уу? (Амос 3:3)

Бид олон зүйлс дээр тохиролцох хэрэгтэй. Бид зөвхөн 
Христитгэлийн үндсэн зүйлс дээр тохиролцох нь хангалтгүй. Ефес 
4 дээр нигүүлслээр өгөгдсөн олон янзын бэлгүүд, теологи, чин 
сэтгэлийн хамтрал зэргийг хэлсэн. Тиймээс бид нэгэн сэтгэлтэй 

байж, хамт алхахаар тохиролцох ёстой. Бид хамтрагч болчихсон 
мөртөө хүлээн зөвшөөрөхгүй зөрчилдөөд байж болохгүй.

Тиймээс бид доорх зүйлсийг хүлээн зөвшөөрөх хэрэгтэй:

а) Чуулганы засаглал ба нутаг дамнасан хамтралыг тойрсон 
онол сургаал

б) Теологи ба бидний зарим арга зүй
(I) юу нь Библийн дагуу, (II) юу нь Библийн дагуу бус болон (III) 
юу нь Библийнх зэргийн хоорондын ялгааг санаж байх нь чухал. 
(Жишээ нь, чуулганы нэр.) Энэ тал дээр ялгах чадвартай байх.

в) Биднийг сөргөлдөөнд хүргэж болох үнэт зүйлс
Жишээлбэл: Ахлагчид нь нутгийн чуулганы засаглах дээд эрх 
мэдэл гэдэгт та итгэдэггүй эсвэл олон тооны ахлагчид байж болно 
гэдгийг хүлээн зөвшөөрдөггүй бол бид нөхөрлөлийн хэмжээнд 
харилцаатай байх ч хамтран ажиллаж чадахгүй. Мөн та багийн 
үйлчлэлд итгэдэггүй бол бид хамт алхаж чадах уу?

г) Бурхан ОУШГҮ-ийг бидэнд өгсөн эрх мэдэл
 ОУШГҮ нь 30 гаруй жилийн өмнө тодорхой эрх мэдэлтэйгээр 
Бурханаар дуудагдсан. Бид бусдын хийж байгааг хүлээн зөвшөөрч 
мөн бусдаас байнга суралцдаг (бид үргэлж суралцдаг байх!) гэвч 
бид Бурхан биднийг хэн байлгахаар дуудсанд болон Тэр биднээр 
юу хийлгэхээр дуудсанд үнэнч байх ёстой. Бид өөр хэн нэгэнтэй 
адилхан байх гэж эсвэл бусдын хийхээр дуудагдсаныг хийх гэж 
хичээгээгүй. Бид хэн гэдгээ хүлээн зөвшөөрдөг. 

Энэ нь нутгийн чуулганы хүрээнд ч үйлчилнэ. Бурхан биднийг 
хэн байлгахаар дуудсан тэр хүрээнд бидэнтэй хамтрагчид нь 
Бурхан тэднийг хэн байлгахаар дуудсан тэр нэгэн болох эрх 
чөлөөтэй байх ёстой. Та үнэнээрээ бай, бид ч үнэнээрээ байж, 
хамтдаа Хаандаа үнэнч байя.

4. БОЛЗОЛГҮЙ НӨӨЦ БОЛОЛЦООНУУД 
Хамтрал гэдэг нь: “чиний юм бол миний юм, миний юм бол чиний юм.”
Нөхөрлөл гэдэг нь: “чиний юм чинийх, миний юм минийх”.

Найзуудад болзол байдаг. Харин хамтрагчдад бол байхгүй.

а) Бид бүгд хүртэх боломжтой
Бурхан ОУШГҮ-д даалгасныг бидэнтэй хамтардаг бүхэн хүртэх 
боломжтой бөгөөд бидний хүрч чадахгүй нэг ч бүс нутаг, чуулган, 
газрууд энэ гаригт үгүй. Тухайлбал хамтын ажиллагааны хүрээнд 
таны ажиллаж байгаа газарт бид ч бас хүрч ажиллах боломжтой. 

б) ОУШГҮ чуулгануудад зориулсан нөөц бололцоонууд 
Болзолгүйгээр. Бид ОУШГҮ-ийн нэг хэсэг байсны төлбөр 
авдаггүй. Бид чуулгануудад хамгийн сайныгаа өгдөг. Бид 
чуулгануудыг бэлтгэж, хүчирхэгжүүлэхэд туслахын тулд дэлхийг 
тойрон өөрсдийн зардлаар очдог. Бид үүд хаалгуудыг нээж, 
өгөөмрөөр гараа сунгадаг.
 
в) Хамтрагч чуулганууд ч өөрсдийн нөөц бололцоогоор 
хангана
Болзолгүйгээр. Нөөц бололцоонд таны “цаг”, таны “үнэт зүйлс”, 
таны “шагнал”, таны “авьяас” багтана. Хэрэв бид бүгд өөрсдийн 
нөөц бололцоонуудаа бие биедээ ямар ч болзолгүйгээр хуваалцах 
сэтгэлтэй байвал ирээдүйд бид хэчнээн үр нөлөөтэй байж болохыг 
та төсөөлж байна уу?

5. ХАРИУЦЛАГА
Бид бүгд өөрсдийн зорилго, эрх мэдэл, сайнмэдээг хамтдаа 
эзэмшинэ. Есүс хэлэхдээ, “Ургац арвин ч ажилчид цөөн байна.” 
(Матай 9:35-38). Үргэлж ийм л байсан, байх болно. Хэрвээ та хаа 
нэгтээ хурдан хүрэхийг хүсвэл ганцаараа яв харин хол явахыг 
хүсвэл өөр нэгэнтэй хамт яв. Бид Агуу Захирамжийг ганцаараа 
биелүүлж чадахгүй. Бичээс “нэг биед олон эрхтэн” байдаг тухай 

хэлсэн нь (1 Коринт 12:12) зөвхөн нутгийн чуулганд төдийгүй 
нутаг дамнасан үйлчлэлд ч хамаатай.

Бидний хэн хэнд хамаатай дараах гурван гол хариуцлага бий:

а) Илгээлт
Амжилттай чуулганы шинж тэмдэг нь сандал дүүргэх биш 
илгээх чадамжид байдаг. Чуулган тарилт Бурханы зүрх сэтгэлд 
оршдог. Бид чуулган тарилтын баг биш, бид бол “Хаан ба 
Хаанчлал”-ын баг боловч Хаанчлалыг тэлэх хамгийн үр дүнтэй 
арга зам бол чуулган тарих гэдгийг олж мэдсэн. Энэ цорын ганц 
арга биш ч хамгийн чухал. Бурхан өөр хүмүүсийг ч, өөр арга 
замуудаар дуудсан, жишээ нь бизнесийн удирдагч гэх мэт.

Чуулган тарилтад хүн бүр ямар нэг байдлаар оролцох ёстой. 
Чуулган тарилт нь соёл болох ёстой юм. Бид үүнийг хийснээрээ 
л энэ нь хөгжинө. Үүнийг чуулгандаа эрт хөгжүүлэх хэрэгтэй. 
Хэрвээ таны зүрх сэтгэл, хараа зорилго зөвхөн нутгийн чуулган 
дээр л байгаа бол та энэ талаар хянуур бодож үзээрэй.  

б) Үйлчлэл
Энэ бол ОУШГҮ-ийн үйл ажиллагааны далбааг эсвэл танай 
чуулганы үйлчлэлийн далбааг мандуулах тухай биш. Бид Бурханы 
үйлчлэлийн хариуцлагыг хуваалцдаг ба үүнийг хамтдаа хийдэг. 
Бид иймэрхүү асуултуудыг асуух хэрэгтэй: Хэрэв бид үүнийг 
хийвэл зөвхөн манай чуулганд биш, бид бүгдэд ямар үр ашигтай 
вэ? 

в) Сайнмэдээ
Хаан ба Хаанчлалын энэхүү сайнмэдээний төлөө бид хамтдаа 
зүтгэдэг. 

Ром 15:20-21
Ийнхүү би өөр хүний суурин дээр барихгүйн тулд Христийн 

нэр дуурсагдаагүй газарт л сайнмэдээг дэлгэрүүлэхийг 
хичээсэн. Харин энэ нь «Түүний тухай мэдээгүй хүмүүс харах 
болно. Сонсоогүй хүмүүс ойлгох болно» гэж бичигдсэнчлэн юм.

Зарим хүмүүс Сайнмэдээг долоо хоног бүр сонсдог байхад нэг 
ч удаа сонсоогүй маш олон хүн байна! Бид хоёр дахь ирэлтийн 
талаар ярьдаг ч эхний ирэлтийн тухай олонх нь сонсоогүй байна! 
Энэ сайнмэдээ бол авралын төлөөх Бурханы хүч юм (Ром 1:16). 
Энэ бол онцгой бөгөөд ач холбогдол бүхий мэдээ. Гэвч үүнд 
хязгаар бий: үүнийг сонсохгүй л бол итгэх боломжгүй. Мөн 
үүнийг тунхаглахаас нааш сонсох боломжгүй. Бидэнд үүнийг 
номлож, сонсгохыг баталгаатай болгох хамтын хариуцлага бий.

6. ШАГНАЛ
а) Таны амжилт бол бидний амжилт. Бидний амжилт бол 
таны ч амжилт.
Бид хамтдаа баярладаг. Бид Бурханы ерөөл ба шагналыг 
хуваалцдаг! Энэ нь ямар утгатай болохыг харуулах хэдэн жишээ 
бол:

• Хэрвээ таны танихгүй хэн нэгэн өөр улс оронд очиж чадсан 
бол та тийшээ хэн нэгнийг илгээж чадаагүй байсан ч тэр бол 
таны ч амжилт мөн. 

• Танай чуулганы хэн нэгний гэрлэлт нь дахин сэргэсэн бол 
тэр ч бас бидний амжилт. 

• Хотуудад нөлөөлж чадсан бол тэр бидний хамтын амжилт.

б) Та унавал, бид тантай хамт унана
Дээрх зүйлсийн эсрэг зүйл ч бас бий. Та шаналж байхад бид 
тантай хамт шаналдаг. Танай чуулганд хуваагдал байвал тэр 
хуваагдал нь бидний дундын хуваагдал юм. Эзэн минь, чуулганд 
тань хуваагдал бүү байг!

в) Хамтрал нь бүр ч хэцүү
Нэгэнт бид төлөөс болон шаналлыг хуваалцаж байгаагаас хойш 
хамтрал нь бүр ч хэцүү байх боломжтой. Гэвч бид хамтдаа 
үйлчлэлийнхээ баяр хөөрийг ч мөн хуваалцаж байгаа нь илүү 
шагналтай. Бид хамтдаа илүү хүчтэй. 

г) Та үүний төлөө дуудагдсан байх ёстой
Та биднийг дуудаж, бидэнтэй нийлэн нэгдэх ёстой. Хэрвээ та 
Бурханы дор бидэнтэй алхвал бид танд сайныг үйлдэнэ. Мөн бид 
Бурханы дор тантай алхвал, Тэр бидэнд сайныг үйлдэнэ.

ДҮГНЭЛТ
Хамтын ажиллагаа гэдэг нь Бурханы арга зам болохыг бичээс 
бүхэлдээ хэлсэн. Нутгийн чуулганууд Паултай хамтарч байсныг, 
Ефес 4:11 дээр өөр өөр сүнслэг бэлгүүдтэй нутаг дамнасан 
баг бүрдсэнийг харна. Нутгийн чуулганы хувьд бид үүнд дан 
дангаараа явах ёсгүй. Чуулган таригч/эсвэл ахлах ахлагчийн хувьд 
та үүнийг ганцаараа хийхээр дуудагдаагүй. Гараанаас эхлээд л 
нутаг дамнасан багтай хамтарч, чуулгандаа анхнаасаа л ахлагчдын 
багийг бий болго. Чуулгандаа өгөгдсөн Бурханы зорилгыг хамтдаа 
л биелүүлнэ гэдэгт бид итгэдэг.

2-Р ХЭСЭГ:
ДУУДЛАГАДАА ХАРИУЛАХ НЬ

Нутгийн чуулган гэж юу вэ?
Хэчнээн олон чуулган таригчид, чуулганы ахлах ахлагчид энэ 
асуултын талаар боддоггүй бас хэчнээн олон хүн библийн дагуух 
оновчтой хариултыг өгч чаддаггүй нь таныг гайхшируулж 
магадгүй. 

Мэдээж энэ асуултыг нэлээд нухацтай бодох шаардлагатай бөгөөд 
энэхүү курс сургалтын туршид бид үүнийг илүү нарийвчлан авч 
үзэх болно. Цааш нь үргэлжлүүлэхээс өмнө та өөрийн мэдэх 
хамгийн оновчтой хариултыг бичээрэй. Энэ сургалтын төгсгөлд 
эргэж хараад таны бодол өөрчлөгдсөн эсвэл илүү оновчтой болсон 
эсэхийг хараарай.

Сайнмэдээ гэж юу вэ?
Хачирхалтай нь энэ ч бас олон Христитгэгчдийн хариулах гэж 
зүдэрдэг асуулт. Хэрвээ та энэ энгийн асуултыг зарим итгэгч 
найз нараасаа эсвэл сүмийнхнээсээ асуувал нэлээд өргөн хүрээг 
хамарсан өөр өөр хариулт байгааг олж мэднэ. Энэ нь ихэвчлэн 
хүмүүс сайнмэдээг хэрхэн хуваалцдагаас шалтгаалдаг – тэд 
хүмүүст Есүс тэднийг хэрхэн илүү дээр хүн болгож чадах, хэрхэн 
тэдний амьдралыг сайжруулах талаар ярих хэрэгтэй гэж боддог. 
Тэд сайнмэдээг нэг төрлийн өөрийгөө-сайжруулах хөтөлбөр 
гэж хардаг нь нууц биш. Есүс хүмүүсийг илүү ёс суртахуунтай 
болгохын төлөө байдаг гэж тэд үздэг. Зарим нь гэм нүгэл, шүүлт 
гэх сэдвүүдээс илүүтэй сайнмэдээ нь бүхэлдээ орчин үеийн (эсвэл 
бүр пост-модерн) хайр ба шударга ёсны тухай үзэл гэж боддог. 
Гэтэл зарим нь сайнмэдээ бол зөвхөн гэм нүгэл ба шүүлтийн 
тухай бөгөөд Бурханыг уурлуулах зүйл хийхгүй байх ёстой гэж 
боддог.

Еврей 6:
“1Тиймээс Христийн тухай балчир ойлголтыг орхиж, 
төлөвшилд тэмүүлцгээе. Түүнчлэн үхлийн үйлсээсээ гэмших, 
Бурханд итгэх, 2 баптисмын тухай заавар, гар тавих тухай, 
үхэгсдээс амилуулагдах болон мөнх шийтгэлийн тухай 
сургаалуудын суурийг дахин дахин тавихгүй байя. 3 Бурхан 
зөвшөөрвөл бид үүнийг хийнэ.”

Чуулган таригч/эсвэл ахлах ахлагчийн хувьд та энэхүү материалд 
“Христийн тухай балчир ойлголтыг” тайлбарлах хэрэггүй 
гэсэн байр суурьтай байх ёстой. Учир нь энэ ойлголт танд нэвт 
шингэж, амьдралын тань нэг хэсэг болсон. Гэсэн хэдий ч бид 
хүн төрөлхтний хувьд анхаарлаа хандуулахад туслах энгийн 
үндсэн зүйлс болон бид яг юу хийхээр дуудагдсанаа өөрсдөдөө 
байнга сануулж байх хэрэгтэй. Энэ бол чухал, яагаад гэвэл 
бид чуулганы олон үйл ажиллагаанд анхаарал сарниж, үнэн 
хэрэгтээ бид юу хийж байх ёстойгоо мартдаг. Бүх номлол, үйл 
ажиллагаа, хөтөлбөрүүд, олон төрлийн үйлчлэлүүд, зөвлөгөө 
болон чухал (эсвэл үнэндээ чухал) мэт санагдах бүхнийг хийсээр 
эдгээр нь биднийг нутгийн чуулган бол авъяасын үйл ажиллагаа, 
хувь зан чанар, удирдлага, амьдралын ур чадвар, илүү сайжрах, 
илүү дээр хүн болох, үйл явдлууд, хөгжим болон нийгмийн 
гэж нэрлэдэг түмэн янзын үйл ажиллагаанууд нь үнэн хэрэгтээ 
сайнмэдээтэй хамаарал нь бага эсвэл үнэхээр Есүсийг болон 
хүмүүсийг хайрладаг эрүүл нийгмийг бий болгох нь гол төв гэж 
итгэхэд хүргэдэг.

Нутгийн чуулганы ахлах ахлагчийн хувьд чуулгандаа том 
арга хэмжээнүүдийг зохион байгуулахад дэлхийд (бусад 
чуулгануудтай) өрсөлдөж чадах “шилдэг” үйлчлэлүүдийг 
явуулахад чинь тусалж чадах том дэмжигчидтэй холбоогүй 
учраас амжилтгүй байгаа мэт мэдрэмждээ автсан байж магадгүй. 

Тэгээд та, нэг л өдөр өнөөгийн зарим том, олонд танигдсан 
чуулгануудтай эн тэнцэн хүндлэгдэх чуулгантай болохыг 

мөрөөддөг байх. Бааз бүхий нутгийн чуулганууд зайлшгүй чухал 
гэдэгт бид итгэдэг – Гэхдээ бидний гол санаа бол элчид төвлөрсөн, 
Христэд хайртай, харилцааны хувьд хүчирхэг чуулгануудын 
талаар хэлээд байгаа юм. Том чуулгануудын тухайд бидэнд ямар 
ч асуудал байхгүй бөгөөд бидний дунд илүү олон бий болохыг 
харахыг хүсдэг. Үнэндээ хэмжээ, нөөц боломжууд нь зүрх сэтгэл 
ба дуудлагатай дүйцэхүйц чухал биш. Харин давуу, шилдэг 
чанар бол Христ болон дуудлагад итгэмжтэй байхын дараа 
орох ёстой үнэт зүйл гэдгийг Библи хэлдэг. Үнэндээ та Христэд 
итгэмжтэй байж хийгээгүй л бол Бурханы төлөө юуг ч шилдгээр 
гүйцэтгэж чадахгүй. Үгүй бол та буруу Хаанчлалыг тэлэх болно 
– голдуу өөр дээрээ төвлөрсөн!

Хэрвээ та давуу чанар, бүтээмж, үйл ажиллагааг итгэмжтэй 
байдлаас дээгүүр тавивал танай чуулган соёлд нөлөөлж чадахгүй. 
Есүсийн сайнмэдээ нь хүмүүсийг өөрчилдөг; Сүнс ажлаа хийдэг. 
Паулын хэлснээр:

1 Коринт 3:6
“Би тарьсан, Апол усалсан. Харин Бурхан ургуулсан.”

Чуулган тарихаасаа өмнө та амжилтын талаарх өөрийн ойлголтоо 
орхих хэрэгтэй. Энэхүү сургалтын явцад, гаргасан шийдвэрээ 
дахин дахин хараарай. Эс бөгөөс та “наян юманд” татагдаж 
сатаарах болно.

Ахлагч/пастор гэж хэн бэ?
Энэхүү гурав дахь асуултад мөн л олон ахлагч/пасторууд, 
түүнчлэн олон жил пастор байсан хүмүүс ч тодорхой хариулт 
өгч чадахгүй гэвэл та бас л гайхах байх даа. Чуулганы ахлах 
ахлагчийн хувьд магадгүй та өөрийгөө чуулганы хоньчин эсвэл 
илүү алсын хараатай нэгэн гэж боддог байх. Магадгүй та аль нэг 
нь байх ёстой гэж заалгасан ч байж болох. Та ямар нэг хайрцагт 
багтах шаардлагатай учраас тэгсэн байж болох. Энэ сургалтын 

төгсгөлд та өөрийнхөөрөө байгаадаа баяртай байх болно гэж 
найдаж байна.

Та үүнд өөрийн чадах чинээгээрээ бэлэн байх нь чухал. Зан чанар, 
зүрх сэтгэл, сүнс, сэтгэл зүй, түүнчлэн бие махбодын шахалтыг ч 
тэсвэрлэх чадвартай байх нь чухал. Та ганцаардалд бэлэн байна 
уу? Та магтаалд бэлэн байна уу? Зарим дотны найзууд чинь танд 
гомдоод, таныг орхиод явбал та бэлэн байна уу? Амжилтад болон 
амжилтаас ирдэг  дарамт ба сорилтуудад та бэлэн үү? Энэ бүх 
зүйлс, өөр олон зүйлс таны зан чанарыг шалгах болно. Та төгс 
байх албагүй ч та өөрийгөө сайн мэддэг, хүмүүсийг сайн мэддэг 
мөн Есүсийг сайн мэддэг байх ёстой. Ингэвэл та энэ бүхнийг 
төлөвшсөн байдлаар болон Христийн хайраар даван гарч чадна.

Эдгээр гурван асуултын хариултууд нь танд хэрхэн ажиллахыг 
мэдэхэд тусална. Гэхдээ таны хувьд хамгийн чухал асуултыг 
танаас асуухгүйгээр бид хариулж чадахгүй. Тэгэхээр: 

Та үүнийг хийхээр дуудагдсан уу?

Энэ мэдээжийн санагдах байх. Тиймээ, гэхдээ үүнийг зөвшөөрөх 
үнэхээр хэцүү.

Энэ хэсэгт таныг дуудлагаа хүлээн зөвшөөрөхөд бид тусална. 
Чуулган тарилт, шилжилтийн үеийн аль алинд энэ нь чухал 
шаардлагатай. Бурхан үүнийг хийлгэхээр таныг илгээсэн гэдэгт 
та бүрэн итгэлтэй байх хэрэгтэй. Та зүгээр л нутгийн чуулганаа 
илүү сайн удирдахыг хүсэж байсан ч энэ бас л чухал шаардлагатай, 
Бурханы хэлсэн зүйлсээс нөөц эх сурвалжаа авч байх хэрэгтэй 
бөгөөд хүнд хэцүү цаг (эсвэл сайн сайхан!) болоход тэдгээр 
зүйлсийг хэрэглэж чадахаар бай. 

БУРХАН ЯРЬСАН УУ?
Матай ном бол Чуулганы элчийн дуудлагыг ойлгоход маш 
сайн үндэс суурь болж өгдөг ба энэхүү дуудлагыг Бурхан хувь 
хүмүүстэй хэрхэн ажиллуулж байгааг харж болно. Матай номд 
Бурхан ярьж байгааг бид хардаг:

А. Зүүдээр (Матай 1:20; 2:13)
Б. Эш үзүүлэгчдээр (Матай 2:5-6)
В. Ариун Сүнсээр (Матай 4:1)
Г. Бурханы Үгээр (Матай 4:4)
Д. Бусад итгэгчдээр (Үйлс 13:2; 21:10-11).

Бурхан таныг хэрхэн дуудсан бэ? Дээрх бүх арга замуудыг бодоод 
Тэр аль арга замаар тантай ярьсан, Тэр танд юу гэж хэлснийг 
бичээрэй – одоо бас өнгөрсөн жилүүдэд.

ДУУДЛАГЫГ ЯЛГАН ТАНИХ НЬ
Эдгээр ярих арга нэг бүр нь ялган таних ба ойлгох, Ариун Сүнсний 
мэргэн ухаан болон тусламж шаардагдана. 

Дээрх арга зам бүрийн үндэс суурь нь гарцаагүй Бурханы Үг, 
эдгээр ярих арга замуудыг ч бид тэндээс олж мэдсэн. Бурхан 
чуулган таригчдыг болон ахлах ахлагчдыг дууддаг мөн Тэр 
чуулганууд таригдахыг харахыг хүсдэг болохыг Бичээс хэлдэг. 
Хэрэв энэ нь танд тодорхой биш байгаа бол та үүнд бэлэн биш 
байна. Хэрвээ энэ нь тодорхой байгаа бол, энэ тохиолдолд “Бурхан 
намайг дуудах байсан уу?” гэж асуух шаардлагагүй харин оронд 
нь “Тэр намайг одоо энэ тодорхой ажлын төлөө дуудаж байна 
уу?” гэж асуух хэрэгтэй.
 
Эндээс бид хоёр зүйл чухал болохыг харж болно: (а) таны 
дуудагдсан тодорхой үүрэг даалгавар, ба (б) цаг хугацаа. 

ДИАВОЛЫН ГОЛ СТРАТЕГИ
Матай номоос диавол Есүсийн эсрэг гурван гол стратеги 
ашигласан гэдгийг харж болох ба тэр үүнийгээ бидний эсрэг ч 
мөн хэрэглэнэ гэдгийг баттай хэлэх байна:

А. Эргэлзээ
Б. Гуйвуулга
В. Чиглэлийг өөрчлөх

Хэрхэн тоглолт хийж буйг Матай 4:1-11 дээрээс харж болно. 
Диавол Есүсийн дуудлага болон хэн гэдэгт нь эргэлзээ төрүүлсэн; 
тэр бичээсийн жинхэнэ утгыг гуйвуулсан; тэрээр Есүст дэлхийн 
бүхий л хаанчлалуудыг амлаж Есүсийг Хаанчлалаас чиглэлээ 
өөрчлөхөд хүргэх гэж оролдсон – дөт арга замаар амар хялбар 
бөгөөд зовлон шаналал, тулаангүйгээр хүрч болохуйц байсан. 
Дөт замд бүү итгэ! Тэдгээр нь үргэлж мухардлаар төгсөх болно!

ДУУДЛАГА ТАНЬ СОРИГДОХ БОЛНО
Есүсийн дуудлага цөлд соригдсоны адил таны дуудлага ч мөн 
сорилттой тулгарна. Есүс соригдохын тулд Сүнс түүнийг цөл 
рүү илгээсэн гэдэг нь үнэхээр сонирхолтой (Матай 4:1). Үүнийг 
хийсэн нэгэн нь диавол биш! Мөн Өөрийгөө батлах эсвэл ариун 
болох гэсэн Есүсийн санаа байгаагүй! Түүнийг шалгагдах 
хэрэгтэй гэж шийдсэн нь Бурхан байсан. 

Боол эзнээсээ илүү агуу биш (Иохан 15:20), тиймээс бид сорилтод 
ч мөн бэлэн байх хэрэгтэй. Энэхүү сорилт нь шаардлагатай, үнэ 
цэнтэй бөгөөд чуулганыг удирдах ажилд хэрэгтэй, учир нь та урт 
хугацааны аянд нэгдсэн. Энэхүү дуудлагад итгэмжтэй тууштай 
байхад та тэсвэр тэвчээр итгэлтэй байдлаа хөгжүүлэх хэрэгтэй 
бөгөөд энэ нь сорилтоор дамжин ирдэг. Дээрх жагсаалтаас бид 
диаволын сорилтуудаар Есүсийн соригдсон гол гурван аргуудыг 
харсан. Одоо эдгээрийг илүү дэлгэрэнгүй харцгаая. 

А. Эргэлзээ
Бурхан таныг үнэхээр дуудсан эсэхэд та эргэлзэнэ, дахин дахин 
эргэлзэнэ. Тэгдэг үү? Ихэнх эргэлзээ нь таны хувийн чанараас 
үүдэн гарна. Энэ ажилд тохирох зөв хүн нь мөн эсэхдээ та 
эргэлзэнэ, зөв хандлага, зан чанартай эсэх, хангалттай ярьдаг 
эсэх, хангалттай санаа тавьдаг эсэх, хангалттай ухаалаг эсвэл 
хангалттай карисматик эсэх, хангалттай гүнзгий, зөв нөөц 
бололцоотой, гэр бүл зөв харилцаатай эсэх гэх мэт. За тэгээд 
эцэстээ та энэ бүхэн нь сайн боломжийн гэж дүгнээд байж байтал 
нэг л өдөр та дахиад л эргэлзэж байгаагаа мэднэ!

Б. Гуйвуулга
Энд юмс илүү нарийн болдог. Бурханы танд ярьсан арга замуудыг 
диавол гуйвуулах гэж оролдоно, тэдгээр нь өөр утга илэрхийлсэн 
мэт болгох гэж эсвэл дуудлага нь ямар утгатай болохыг гуйвуулна. 
Энд байж болох зарим зүйлс:

I) Эш үзүүллэгийн үгийг гуйвуулна
• Олон сайн санаат хүмүүс яг Эзэнээс биш харин тантай 

холбоотой өөрсдийн сэтгэл хөдлөлөөс эш үзүүллэгийг танд 
хэлнэ. Тэд ямар нэгэн байдлаар таныг арай дээрдүүлж, 
хаашаа явж байгаа талаарх тайлбарыг танд хэлдэг. Танд 
хэлсэн үгс нь та хаалгыг цөмлөн нээхэд хэрэг болно гэж 
тэд боддог. Тэд таныг урамшуулахыг хүсэж байгаа нь сайн 
боловч та эш үзүүлсэн үг бүрийг чухалд тооцож болохгүй. Яг 
юу нь үнэхээр Эзэнээс ирж байгааг, эсвэл Бурханы дуудсан 
дуудлагыг та баяртайгаар биелүүлэхийг харахыг хүссэн 
тэдгээр сайн санаат хүмүүсээс ирж байгааг мэдэхийн тулд та 
ялган таних чадвараа хөгжүүлэх хэрэгтэй.

• Эдгээр хүмүүсээс ирсэн эш үзүүллэгийн үгс нь диаволоос 
биш харин Эзэнээс ирсэн үгс эсвэл тэдний өөрсдийн 
сэтгэл хөдлөлөөс гарсан эсэхийг ялгах чадвараа хараахан 
сайн хөгжүүлээгүй хүмүүс гэдгийг онцлох нь чухал. Гэвч 

диавол таны зүрхэнд бүхий л төрлийн зүйлсийг тарихад энэ 
боломжийг ашиглана – энэ нь Бурханд эргэлзэх, хүмүүст 
эргэлзэх эсвэл эш үзүүллэгийн үгс биелэхгүй байвал гутрах 
(эсвэл эш үзүүллэгийн үгнээс бүр эсрэг зүйл тохиолдох). 
Тиймээс зүрхээ хамгаал. Бүү гомд, замд тань таарах эш 
үзүүллэгийн үг бүхэнд хэт их найдах хэрэггүй, юмс таны 
бодсоноор болохгүй байсан ч сэтгэлээр унах хэрэггүй. Харин 
бүгдийг нь Эзэнд даатга. Бүгдийг гэдэг нь эш үзүүллэгийг 
бүү басамжил харин ялгах чадварыг ашигла!

• Зарим тохиолдолд таныг урамгүй болгох зорилготой илт 
хуурамч эш үзүүллэгийг хүлээн авч болох юм. Хэрвээ эш 
үзүүллэгийн үг таныг урамшуулахгүй байгаа бол эсвэл танд 
ухаарлыг өгөхгүй бол эсвэл аль хэдийн зүрхэнд тань байсан 
ямар нэг зүйлийг баталгаажуулаагүй бол энэ нь Эзэнээс 
биш. 1 Коринт 14:3 Шинэ Гэрээний эш үзүүллэг нь босгон 
байгуулах, урамшуулах ба тайвшруулдаг болохыг бид хардаг. 
Бид ийнхүү Шинэ Гэрээний эш үзүүллэгийг ерөнхийд нь 
тодорхойлдог.

II) Бичээсийг гуйвуулах
• Диавол цөлд Есүсийг сорихдоо Библиэс эш татсаныг та 

нар анзаарсан байх. Гэхдээ тэдгээрийг агуулгаас нь салгаж 
гуйвуулсан эсвэл бичээсийн үнэн болох хавьгүй илүү “том 
зураг”-тай холбоогүй. Тэр зарим аргыг ашиглан танд ч 
үүнийг хийж чадна. 

 ○ Та чуулган тарихаар шийдэж, (эсвэл шилжилтийн үйл явц 
уруу орохдоо) маш их ном уншиж, олон саналуудыг сонсох 
ёстой болно. Магадгүй та аль хэдийн үүнийг амсаж байгаа 
байх! Та “энгийн чуулган”? “Мега чуулган”? “онлайн-
чуулган” гэж бодно. Тэгээд санаагаа гүйцэлдүүлэхийн 
тулд та зохих ёсоор нь барих уу? Бүх саналууд нь үнэхээр 
эргэлзээ төрүүлж, таны хүчийг барж магадгүй. Хамгийн 

амаргүй нь тэдгээрийн олонх нь бичээс дээр суурилсан 
мэт санагдана! Энэ бүх мэдээллээс айж сүрдэх хэрэггүй. 
Бас эдгээрийн ихэнх нь Бурханаас өгсөн дуудлагаас таныг 
сатааруулна. Та өөрөө Бурхантай хувьчилсан харилцаатай 
байх – танд юу хийж, юу бодож, хэн байхыг тань зааж 
хэлэх тийм олон ном хэрэггүй!

 ○ Чуулган зөвхөн “чуулганы өсөлтийн” стратеги гэж 
нэрлэгдэх “Библид суурилсан” стратегийн дагуу өснө 
гэсэн шаардлага (Библийн дагуу биш амжилтын үзүүлэлт)-
аас битгий ай. Эдгээрийн ихэнх нь танд хамааралгүй 
агуулгаар бичигдсэн байдаг. Ариун Сүнс хүмүүсийг Есүс 
уруу ойртуулдаг – хэрэв та юмсыг Христ төвтэй байлгавал 
Тэр танай чуулганаар дамжуулан хүмүүсийг Есүс уруу 
ойртуулна. Хэрвээ та Түүнд найдсаар байвал, Ариун Сүнс 
таны цаг, орчин нөхцөлд тохирсон онцгой стратегийг 
илчилж байгааг мэдэх болно. Та эргэн тойронд чинь 
байгаа итгэл даадаг хүмүүс болон нутаг дамнасан багтай 
ойлголт, мэргэн ухаан болон урам зоригийн төлөө хамтар!

 ○ Та хуурамч теологи эсвэл шинэ теологи зэрэгт (үнэхээр 
үнэн ч байж болно) татагдсан байж магадгүй. Тэгээд 
тэрхүү теологийг чуулганыхаа гол зүйл болгохоор зүтгэж 
байж болох юм. Жишээ нь: “нигүүлслийн” теологи, 
“ариун байдлын” теологи, “илгээлтийн” теологи, “соёлтой 
холбоотой” теологи, “шинэ карисматик” теологи гэх мэт. 
Энэ бол чуулган тарих үнэхээр сайн шалтгаан биш. Мэдээж 
теологид ямар ч буруу байхгүй, харин нутгийн чуулган 
бол танд таалагдсан сургаал эсвэл дуртай теологийн төлөө 
оршин тогтнодоггүй. Энэ нь Христийн зөвхөн Христийн 
төлөө оршдог! Ямар нэг шинэ теологийн давлагаагаар 
сатаарагдаж, тэр давлагаа нь бүдгэрэн алга болдог шиг 
таныг бүдгэрч алга болох суурийг тавихад битгий хүргэ!

 ○ Таны онцолж буйг тоодоггүй эсвэл таны эрхэмлэдэг 
хэв маягаар хийдэггүй гэсэн шалтгаанаар одоо байгаа 
чуулганаасаа гадна өөр чуулган тарихаас болгоомжил. Энэ 
нь чуулган тарих сайн шалтгаан биш! Та өөрийн дургүй 
зүйлийнхээ хариуд чуулган тарьдаг юм биш! Жишээ нь, 
та өмнөх удирдагчаас чуулганыг хүлээж авсан даруйдаа 
алсын хараа, зорилго, чиглэл, нэр, хэв маяг болон өмнөх 
удирдагчийн танд таалагддаггүй байсан зүйлсийг гэнэт 
битгий өөрчил! (та элч-эш үзүүллэгийн загвараас өөр 
загвартай чуулганыг хүлээж авч байгаа бол мэдэгдэхүйц 
өөрчлөлтүүдийг хийх хэрэг гарч болно, гэхдээ энэ бол 
өөр зүйл.) Хэрвээ энэ таны чуулган тарих эсвэл шилжилт 
хийх шалтгаан бол та чуулганыг урт хугацаанд авч явж 
чадахгүй! (Бид хуурамч сургаалыг шийдвэрлэхэд, нэмэлт 
сургаалууд, хэв загвар зэргээс болж харилцаандаа саад 
бэрхшээл авчрахгүй байх нь чухал. Асуудлаа дотроо 
шийд. Удирдагчидтайгаа одоо хандаж байгаа хандлага 
чинь, чуулган удирдах үед шинэ удирдагчид тантай хэрхэн 
хандахыг тодорхойлно гэдгийг санаарай!)

• Дээрх бүх зүйлийн дотор диавол заримдаа үнэнийг хасаад 
таныг сатааруулахад хангалттай хэмжээгээр түүнийгээ 
гуйвуулж чадна. Үүнийг хийхэд багахан хэмжээний буруу 
ойлголт, бага зэргийн заль хэрэгтэй. Та хянуур, ялган 
таньдаг байх хэрэгтэй ба энэ танд ч тохиолдох боломжтой – 
та теологийн хувьд сэрэмжтэй бөгөөд анхаарал тань сарних 
боломжгүй гэдэгтээ итгэлтэй байхаас тань үл хамаарна 
гэдгийг ойлгоорой.

III) Мэдрэмжүүдийг гуйвуулна
• Таны сэтгэл хөдлөлийн эрүүл байдал удирдлагын чухал 

бүрэлдэхүүн хэсэг гэдгийг одоо ойлгосон байх. Та чуулган 
тарьж, удирдахын тулд таны сэтгэл болон сүнсний аль аль нь 
эрүүл байх ёстой. Мэдээж хэрэг та төгс байх албагүй боловч 
өөрийгөө аль хавьд байгааг болон өөрийн сэтгэл хөдлөл ба 



50

АХЛАХ АХЛАГЧИД

сүнсний амьдралын тухайд юу хийх зэргээ сайтар мэдэж 
байх шаардлагатай.

• Диавол дуудлагыг тань гуйвуулахын тулд таны сэтгэл 
хөдлөлийг ашиглах болно. Нэг өдөр та чуулган тарьж 
чадахгүй юм шиг санагдана, дараа нь өөр нэг өдөр та 
анхнаасаа удирдагч болох ёсгүй байсан юм шиг мэдрэмж 
төрнө! Ийм сэтгэл хөдлөлийн савалгааг Библи дэх олон 
хүмүүс амсаж туулсан. (Елиа, Давид, Мосе, Петр, Гидеон, 
хэд хэдийг нэрлэж болно.) Энэ үе бол та өөрийнхөө талаар 
юу мэдэрч байгаа тухай биш харин Бурхан таны талаар юу 
мэдэрч байгаа тухай юм! Тэр Гидеонд, үүнээс хойш “Эзэн 
чамтай хамт, эрэлхэг дайчин минь!” гэж хэлсэн (Шүүгчид 
6:11-18 харна уу.)

В. Чиглэлийг өөрчлөх
• Юмс удаанаар урагшилж эсвэл муугаар эргэвэл, та үүнээс 

гарах хялбархан арга олохыг хүсэж магадгүй. Эсвэл хаана 
хаалга нээлттэй байна тийшээ чиглэлээ өөрчлөхөөр соригдож 
магадгүй. 

• Жишээ нь: та тодорхой нэг улсад чуулган тарихаар 
дуудагдсан юм шиг танд санагдаж байлаа, гэтэл танд яг тэр 
мөчид нутагтаа удаан хугацаагаар ажиллах гайхалтай сайхан 
ажлын санал гарч ирсэн. Тэгвэл та “Магадгүй, энэ ажил тэр 
үндэстэнд хүрэх үүдийг нээх байх” эсвэл “Энэ ажил биднийг 
санхүүгийн хувьд баталгаатай болгоод, бид чуулган тарихад 
бэлэн болно” гэж хэлнэ. Зарим тохиолдолд үйлчлэлийн 
үүд хаалга өөр талбарт эсвэл өөр үндэстэнд нээгдэж болох 
ба та явах гэж яарч догдлоод  тэдгээрээс барьж авч болох 
юм. Болгоомжтой байгаарай! Энэ таны чиглэлийг өөрчлөх 
стратеги байж болно.

• Ихэнхдээ чиглэл өөрчлөх нь, яг диаволын сорилтын адил 

тийм ч ухамсаргүй санал байдаггүй. Диавол Есүст, тэр 
Есүсийн дуудлагыг биелүүлж Хаанчлалыг хялбархан бий 
болгож чадна гэж хэлсэн. Хэрэв Тэр диаволыг хүндэлсэн 
бол, диавол дэлхийн хаанчлалуудыг түүнд өгөх байсан. Та 
юу гэж бодох байснаа төсөөл дөө? Магадгүй та дэлхийн 
сайн захирагч болж, энх тайван ба эмх цэгцийг авчирна гэж 
өөртөө итгүүлэх байсан байх. Магадгүй та тэгэх ч байсан 
байх. Гэхдээ энэ өөр үнээр олдоно! Есүс төлөх зөв төлөөсийг 
мэдэж байсан!

ДУУДЛАГЫН ТӨЛӨӨХ ЗҮДГҮҮРИЙН БОДИТ БАЙДАЛ

Үйлс 14:22
“Бид олон зовлон туулж байж Бурханы хаанчлалд орох 
ёстой.”

Паулын хувьд, тэрээр үйлчилж байхдаа хэд хэдэн бэрхшээлүүдийг 
туулсныг бид хардаг:

А. Чулуугаар шидүүлж (Үйлс 14:19)
Б. Онгоцны сүйрэлд орж (2 Коринт 11:25; Үйлс 27; Үйлс 13:13)
В. Шоронд хоригдож (2 Коринт 11:23; 2 Коринт 6:4-5; Үйлс 
16:22-23; Үйлс 17:9; Ром 16:7; 2 Тимот 1:16-17; Ефес 6:20; 
Үйлс 24; Үйлс 28:30)
Г. Эрх баригчидтай асуудалд орж
Д. Дарамт ба зодуур (2 Коринт 6:4-5; Үйлс 9:29; Үйлс 13:50; 
Үйлс 17:9; Үйлс 18:12-17; Үйлс 19:9; Үйлс 16:22-23; Үйлс 19:23-41)

Паул дуудагдсан уу? Гарцаагүй, тийм! Гэсэн ч тэр маш олон 
бэрхшээлийг туулсан. Энэ бэрхшээлүүдийн дунд эргэлзээ, 
гуйвуулга ба чиглэл өөрчлөлт байсан нь зайлшгүй. 

Үүнээс харахад, дуудлага нь “зүгээр сайхан завиар явна” гэсэн 
утгатай биш. Хаалгууд хаагдана. Бэрхшээлүүд ирнэ. Тэнд 

эргэлзээ байна. Харилцаанууд шалгагдах ба зарим тохиолдолд 
бүтэлгүйтнэ. 

ҮҮД ХААЛГУУД ХААГДАХ ҮЕД
Та хэд хэдэн эш үзүүллэгийн үгс хүлээн авч, энэ нь Бурханы 
дуудлага мөн гэж санагдавч үүд хаалгууд хаагдсаар, юмс буруугаар 
эргэж байгаа мэт санагдахад та юу хийдэг вэ?

Дуудлагаа биелүүлэх, ялангуяа чуулган тарилт нь дарамттай, 
хэцүү, амаргүй үйл явц байх бөгөөд таныг сорино, таны гэрлэлт, 
хүүхдүүдтэйгээ харилцах харилцах болон бусад гэр бүл, чуулган, 
удирдагчидтайгаа харилцах харилцаа, тэр ч бүү хэл таны 
өөрийнхөө талаарх ойлголт ч соригдоно. Энэ нь таны Бурханд 
итгэх итгэлийг сорино гэдгийг дурдах ч илүүц биз! Үүнийг 
даван гарахад таны толгой болон зүрх сэтгэл шаардагдана. Тэр 
битгий хэл та цүнхээ баглаад, шинэ аялалд гарсан ч энэ хараахан 
дуусаагүй байна. Энэ бүхний учрыг олох гэж та урт хугацаанд 
ажилласаар л байна. Тэгээд нэгэн өдөр чуулганыхаа удирдлагыг 
өөр нэгэнд шилжүүлэх цаг болоход та эдгээрийг өөр аргаар 
шийдвэрлэдэг болсон байх болно. 

ТА ҮҮНИЙГ БУРХАНЫ ДУУДЛАГАГҮЙГЭЭР ХИЙЖ 
ЧАДАХГҮЙ

Лук 6:
12 Тэр өдрүүдэд Есүс залбирахаар ууланд гарч, бүхэл 
шөнийг Бурханд залбирсаар өнгөрөөв. 13 Өглөө болоход 
Тэр шавь нараа Өөр дээрээ дуудаад, тэднээс арван 
хоёрыг сонгон, элч нар гэж нэрлэв. 14 Эдгээр нь Петр гэж 
нэрлэгдсэн Симон болон түүний дүү Андрей, Иаков, Иохан, 
Филип, Бартоломай, 15 Матай, Томас, Алфайн хүү Иаков, 
Зеалот гэгдэх Симон, 16 Иаковын хүү Иудас, урвагч болсон 
Искариотын Иудас нар болой.

Ром 1:
Христ Есүсийн боол, дуудагдсан элч Паул, Бурханы 
сайнмэдээний төлөө тусгаарлагджээ.

• Бүх нөхцөлд дууддаг нэгэн нь Бурхан гэдгийг бид 
анхаарах ёстой. Өөрийн дагалдагч нарыг дуудсан нь Тэр 
бөгөөд тэдгээр арван хоёрыг сонгосон. Мосег дуудахыг 
болон шатаж буй бутыг санаачилсан нэгэн нь Бурхан. 
Давидыг Израилын тослогдсон хаан байлгахаар шийдсэн нь 
Бурхан юм. Гидеоныг дуудахаар тэнгэр элчээ илгээсэн нэгэн 
нь Бурхан байсан. Есүс ч мөн Эцэг Түүнийг дуудсан гэдгийг 
ойлгож байсан ба эцсийн мөчид цэцэрлэгт байхдаа “Минийх 
биш харин Таны хүсэл” гэж хэлсэн. Бурхан Өөрөө дуудахаар 
санаачлаагүй ямар нэг жишээ Библид байдаг гэж үү? 

• Бид өөрөө өөрсдийгөө дууддаггүй, тэгээд Бурханаар 
батлуулж, ерөөхийг гуйдаг юм биш. Иаков хэлээгүй гэж 
үү, “13 “Өнөөдөр эсвэл маргааш бид тийм тийм хотод очиж 
явж, тэндээ нэг жил байж, худалдаа хийж ашиг олно” гэж 
яригч та нар одоо наашаа ирэгтүн. 14 Амь чинь маргааш ямар 
байхыг та нар мэдэхгүй. Учир нь та нар хэсэг зуур үзэгдээд 
дараа нь арилах уур манан шүү дээ. 15 Та нар харин оронд нь 
“Эзэн хүсвэл, бид амьд байж, үүнийг болон түүнийг хийнэ” 
гэж ярь.” (Иаков 4:13-15.)

• Дуудлага нь бусдаар хүлээн зөвшөөрөгддөг харин бусдаас 
өгөгддөггүй. Паул, Барнаб нар элчийн, нутаг дамнасан 
илгээлтээр үндэстнүүд рүү илгээгдэж, Ариун Сүнс тэднийг 
хойш тавьсаны хариуд Антиохын чуулган тэднийг илгээв. 
Ийм зүйл болоход Паул ч, Барнаб ч тэр гайхаагүй болох нь 
харагддаг. Эрт орой хэзээ нэгэн цагт ийм зүйл болохыг тэд 
мэдэж байсан нь гарцаагүй. Энэ бол Бурхан тэдний зүрх 
сэтгэлд аль хэдийн хийж байсан зүйлийн баталгаа болсон. 
Угтаа бол энэ таны чуулган биш эсвэл таны нутаг дамнасан 
баг биш, эсвэл таны төрөлх соёл юмуу таны чуулганд 

хөгжүүлсэн соёл, таны хамтардаг чуулганууд, таны хань 
эсвэл энэ дэлхийн өөр юу ч таныг тарьж байгаа юм биш. 
Таныг тарьж байгаа нь Бурхан юм. 

• Танай чуулган болон нутаг дамнасан баг таныг илгээж 
байгаа ч тэдний хэн нь ч таныг дуудсан эсэх талаар 
хариулж чадахгүй. Тэд танд мэргэн ухаан, ойлголт өгөх, 
дэмжлэг үзүүлэхээр ирсэн. Харин асуултад хариулах гол хүн 
бол та өөрөө л шүү дээ. 

• Таны хань ижил ч энэ асуултад хариулж чадахгүй. 
Тэгэхээр та өөрөө л энэ асуултад хариулах ёстой.

ХОСООРОО ДУУДАГДСАН
• Ихэнхдээ эхнэр нь нөхрийнхөө хүлээн авсан дуудлагын 

хариуд чуулган тарьж эсвэл шилжүүлэн өгөх талаар санал 
нийлэх хэрэгтэй болдог. Тэрээр нөхрөө хүндэлж мөн 
удирдлагад захирагдахын тулд чуулган тарих ёстой юм 
байна гэж боддог. Гэтэл тэр өөрөө дуудагдсандаа итгэлгүй 
байдаг! Энэ нь нэг л баталгаагүй болох бөгөөд  эрт, орой 
хэзээ нэгэн цагт юмс буруугаар эргэх болно! Бэрхшээлүүд 
ирэх үед түүнд замаа дуусгахад шаардлагатай арга хэрэгсэл 
байхгүй гэсэн үг. Тэгэхээр иймэрхүү сэтгэл хөдлөлөөр 
хандаж болохгүй юм!

• Ихэнхдээ нөхөр нь эхнэрийнхээ өмнө гүйж, түүнд энэ 
дуудлагын учрыг олох цаг хугацаа, боломж олгохгүй 
байгаа нь ажиглагддаг. Мэдээж энэ эхнэрт шударга бус 
юм. Та тэвчээргүй эсвэл амбицаасаа болоод чуулган тарих, 
шилжүүлэлт хийх амаргүй бэрхшээлээр эхнэрээ сорилтод 
бүү оруул аа. Өөрийн амбицыг шалгаад үнэхээр бурханлаг 
эсэх талаар дүгнэлт хий! Та эхнэрээ хайрлахаар дуудагдсан! 
Та нутгийн чуулганыг удирдахаар дуудагдсан, тиймээ. 
Гэхдээ та Христ чуулганыг хайрласны адил өөрийн эхнэрээ 
ч мөн хайрлахаар дуудагдсан. Тиймээс эхнэртээ тэвчээртэй 

бөгөөд элэгсэг зөөлөн ханд! Хэрвээ амбиц чинь аминчхан, 
цагаа олоогүй бол эхнэрийг чинь ч сүйтгэж, дуудлагыг чинь 
ч бас сүйрүүлэх болно!

• Та хоёр хамтдаа, нэг баг болж дуудагдсан! Хэрвээ та хоёр 
хамт суугаад энэхүү дуудлагын учрыг сайн тунгаахгүй 
бол асуудал шүү. Та хоёр хоёулаа дуудагдсан гэдгээ мэдэх 
ёстой бөгөөд энэхүү дуудлагын бодит байдлыг хамтдаа 
амсаж туулах хэрэгтэй. Та хоёр хамт энэ дуудлага уруу 
алхан орох гэж байгаа шүү дээ.

• Та нарын гэрлэлт бол Бурханы чуулганд болон ертөнцөд 
хандсан хайрын эш үзүүллэгийн зураглал – энэ нь танай 
чуулганд болон та нарын үйлчилдэг бусдад Бурханы хайрыг 
илчлэн харуулж байдаг. Энэ бол зүгээр нэг “сэтэр” биш. 
Энэ таны үйлчлэлийг сэргээхийн тулд байдаггүй, харин 
сайнмэдээний ач холбогдол бүхий мэдээг тээдэг. Үүнийг 
арчилж, тэтгэж, хүчирхэгжүүл учир нь нутгийн чуулганыг 
удирдах нь хүнд бэрх байдаг тул ар гэр чинь тогтвортой, 
аюулгүй, сайн гэдгийг мэдэх хэрэгтэй. Хонь хаздаг! Та хоёр 
бие биеэ хазахгүй гэдэгт итгэлтэй байх хэрэгтэй! Бие биеэ 
хайрлаж, Эзэн дотор нэг нэгнийгээ босгон байгуул. 

• Энэ мөн хүүхдүүдийн хувьд ч адилхан. Бурхан зөвхөн таны 
амьдралыг биш үр хүүхдүүд, тэдний хүүхдүүдийн тухай ч 
боддог. Тэд энэ дуудлагыг хараахан ойлгоогүй, бас өөрсдөө 
шийдэж чадахгүй боловч тэдний амьдрал болон ирээдүйн 
төлөөх Бурханы дуудлага юм. Бурхан зөвхөн таныг хаа 
нэгтээ явуулаад, ямар нэг зүйл хийлгэх гээд байгаа юм биш, 
харин таны гэр бүлийг бүхэлд нь дуудаж байгаа юм. Тэр 
таныг гэр бүлээ хайрлахаар дуудсан тул дуудлагынхаа адил 
энэхүү хайрыг ч мөн тусган харуулах шийдвэрийг гаргаарай. 

ЧУУЛГАН ТАРИЛТЫН ҮНДСҮҮД

ТООЛЛОГО 13
1 Дараа нь ЭЗЭН, Мосетэй ярин
— 2 Израилийн хөвгүүдэд Миний өгөх гэж буй Канаан нутгийг 
тандуулахаар өөрсдөөсөө хүмүүсийг илгээ. Эцгүүдийнх 
нь овог бүрээс, тэдний дунд удирдагч болох хүн бүрийг 
чи илгээгтүн гэв. 3 Ингээд Мосе Израилийн хөвгүүдийн 
тэргүүнүүд болох тэр бүх хүнийг ЭЗЭНий тушаалаар 
Параны цөлөөс илгээлээ. 4 Тэдгээрийн нэрс нь энэ байв. Реубен 
овгоос Заккурын хүү Шаммуа, 5 Симеон овгоос Хорийн хүү 
Шафат 6 Иуда овгоос Иефуннегийн хүү Калеб, 7 Иссахар 
овгоос Иосефын хүү Игал, 8 Ефраим овгоос Нуны хүү 
Хошеа, 9 Бениамин овгоос Рафугийн хүү Палти, 10 Зебулун 
овгоос Содийн хүү Гаддиел, 11 Иосефын овгоос, Манассе 
овгийн Сусигийн хүү Гадди, 12 Дан овгоос Гемаллигийн хүү 
Аммиел, 13 Ашер овгоос Михаелын хүү Сетур, 14 Нафтали 
овгоос Вофсийн хүү Нахби, 15 Гад овгоос Махийн хүү Геуел 
нар байлаа. 16 Эдгээр нь уг нутгийг тандуулахаар Мосегийн 
илгээсэн хүмүүсийн нэрс ажгуу. Харин Нуны хүү Хошеаг 
Иошуа гэж Мосе нэрлэв.
17 Мосе тэднийг Канаан нутгийг тандуулахаар илгээхдээ 
тэдэнд
—Тийшээ Негев яваад, уулархаг нутагт өгсөж оч. 18 Тэр 
нутаг ямархуу болохыг, тэнд амьдарч буй ард олон нь хүчтэй 
юу, дорой юу, тэд цөөн үү эсвэл олон уу гэдгийг хараад 
ирэгтүн. 19 Тэдний амьдарч буй нутаг нь ямар болох, энэ 
нь сайн уу эсвэл муу юу? Тэдний амьдардаг хотууд нь ямар 
болох, тэдгээр нь задгай хуарангууд уу эсвэл бэхлэлтүүд 
үү? 20 Газар нь ямар болох, үржил шимтэй юу эсвэл тарчиг 
уу? Тэнд модтой юу эсвэл үгүй юу? Та нар зоригтой байж, уг 
нутгийн үр жимснээс авчир. Одоо эхний усан үзэм боловсрох 
үе юм гэлээ.
21 Ингээд тэд өгсөж яваад, Зиний цөлөөс Хаматад хүрэх 
Рехобыг хүртэлх нутгийг тандав. 22 Тэд Негев уруу явж 
Хебронд хүрч ирэв. Тэнд Анакийн үр удам болох Ахиман, 

Шешаи, Талмаи нар амьдарч байв. (Хеброн нь Египет дэх 
Зоанаас долоон жилийн өмнө баригдсан байжээ.) 23 Дараа нь 
тэд Ешколын голын хөндийд ирж, тэндээс усан үзмийн ганц 
хонгорцог бүхий мөчрийг огтлон авч, түүнийгээ хоёр хүний 
дамжлах дамнуурга дээр тавин авч явав. Тэд бас хэсэг анар 
болон инжир авч иржээ. 24 Израилийн хөвгүүдийн тэндээс 
огтолж авсан хонгорцгийн улмаас тэр газар Ешколын 
хөндий гэж нэрлэгдсэн байлаа.
25 Тэд уг нутгийг тандаад, дөч хоногийн эцэст буцжээ. 26 Тэд 
явсаар Кадеш дахь Параны цөлд Мосе Аарон нар ба 
Израилийн хөвгүүдийн даяар хотол түмэн дээр ирж, тэдэнд 
болон даяар хотол түмэнд хариу үг авчирч, уг нутгийн үр 
жимсийг тэдэнд үзүүллээ. 27 Тэд түүнд ийнхүү хэлэв.

—Таны биднийг илгээсэн нутагт бид очлоо. Тэр нь үнэхээр 
сүү, зөгийн бал урссан нутаг мөн бөгөөд түүний үр жимс 
энэ байна. 28 Гэхдээ тэр нутагт амьдарч буй ард түмэн 
нь хүчирхэг, хотууд нь бэхлэгдсэн агаад маш том юм. 
Бид тэнд Анакийн үр удмыг үзэв. 29 Амалекчууд Негевийн 
нутагт амьдарч байна. Хитчүүд, иебусчууд, аморичууд нь 
уулархаг нутагт амьдарч байна. Канаанчууд далайн эрэг 
болон Иорданы эрэг хавиар амьдарч байна гэлээ.
30 Гэтэл Калеб ард олныг Мосегийн өмнө намжаагаад
—Бид гарцаагүй дийлж чадах учир өгсөж очоод түүнийг 
эзэлж авцгаая гэв. 31 Харин түүнтэй хамт явж байсан 
хүмүүс
—Тэд биднээс хэтэрхий хүчирхэг тул бид тэр ард түмний 
өөдөөс өгсөж очиж чадахгүй гэсээр байв. 32 Тийнхүү 
өөрсдийн тагнасан нутгийн талаар тэд Израилийн 
хөвгүүдэд базаахгүй мэдээ дэлгэрүүлж
—Бидний тагнан туулсан тэр нутаг нь оршин 
суугчдаа цөлмөж иддэг нутаг бөгөөд тэнд бидний 
харсан бүх ард түмэн нь хэмжээгүй том хүмүүс 
юм. 33 Тэнд бид Нефилимийг харсан. (Анакийн хөвгүүд нь 
Нефилимээс гаралтай байлаа.) Бид өөрсдийнхөө нүдэнд 
царцаа мэт болсон бөгөөд тэдний нүдэнд ч тийнхүү 
байлаа гэв.

ЧУУЛГАН ТАРИЛТ БА ШИЛЖИЛТИЙН ҮЕИЙН БОДИТ 
БАЙДЛЫГ ДАВАН ТУУЛАХ НЬ
Чуулган тарилт бол Бурханы эрх мэдлийн дор захируулахаар 
Түүний тушаасан “газрыг эзлэх” явдал юм. Калебийн амьдралаас 
“газрыг амжилттай эзлэх” хоёр чухал зүйлийг бид харж болно.

1. Нөхцөл байдлын бодит үнэнтэй нүүр тулах. Бид үүнийг 
Тооллого 13 дээр буцан ирсэн туршуулуудаас харсан. 
Нэг талаар “сүү, балтай” гэх баярлууштай тал байсан ч 
нөгөө талаар “хотууд нь бэхлэгдсэн” ба “Анакийн (аварга 
хүмүүсийн) үр удам” гэх айж сүрдмээр байдлын аль алийг 
бодитоор авч үзэхийг шаардсан. 

2. Бурханы хүслийг мэдсэнээр итгэл, зүрх зоригтой хандлага 
бий болдог. Калеб үүнийг бусдаасаа “өөр сүнс”-тэй болохоо 
харуулсан. Тэрээр “Бид гарцаагүй дийлж чадна… Эзэн…
бидэнд өгөх болно…” (Тооллого 13:30, 14:8) гэв. Бурхан 
тэднийг үүнд дуудсан гэдгийг тэр мэдэж байсан. 

Тэгэхээр бодит байдлыг, ялангуяа байнга байж байдаг сөрөг 
зүйлсийн талаар тооцохдоо алдах маш амархан. Энэ нь өөдрөг 
үзлийг итгэлтэй андуурсны үр дүнд бий болдог. Тэгээд нөхцөл 
байдлын бодит үнэн ил тод болоход хурдан бутран унаж, сайн 
санасан хүмүүсийг урамгүй, сэтгэл гонсгор үлдээдэг. Энэ тийм 
ч гоц гойд үзэгдэл биш, дийлэнх чуулган таригчид, илгээлтийн 
эзэд, чуулганаа шилжүүлэн өгсөн хүмүүс үүнийг амсаж туулсан. 

Ихэнхдээ бодит байдлыг хүлээн зөвшөөрөх нь хэцүү бөгөөд 
зовуурьтай үйл явц байдаг. Ялангуяа шинэ газар анхлан чуулган 
тарьж байгаа хүмүүсийн хувьд долоо хоног эсвэл бүр сардаа 
биечлэн уулзаж, холбоо барих хэн нэгэн байхгүй учраас. Бидний 
дунд байгаа эдгээр чуулган таригчдын олонх нь төлөөсийг төлж, 
зовлонг тэсвэрлэж, туулан гарч амжилтад хүрэх боломжтой 
болгосон Түүний нигүүлслийн төлөө бид Эзэндээ талархдаг. 

Гэсэн хэдий ч бид тэдний туршлагаас суралцаж, дараа дараагийн 
чуулган таригчдад илүү хөнгөн, зүдрэхээргүй болгох нь зүйтэй.   

БОДИТ БУС ХҮЛЭЭЛТҮҮДИЙН ЭХ ҮҮСВЭР
Чуулган таригчид болон чуулганаа шилжүүлж буй хүмүүст 
нөлөөлдөг дараах төрлийн бодит бус хүлээлт бий. Тэдгээр нь:

1. Өөрсдийнхөө (ялангуяа удирдагчид) талаарх бодит биш 
хүлээлтүүд.

2. Чуулган тарилт/шилжилтийн талаарх бодит биш хүлээлтүүд.
3. Элч, эш үзүүллэг, гэрээний чуулганы талаарх бодит биш 

хүлээлтүүд.

1. ӨӨРСДИЙНХӨӨ ТАЛААРХ БОДИТ БИШ 
ХҮЛЭЭЛТҮҮД

 Эдгээр нь дараахаас үүдэлтэй:

• Өөрсдийн ур чадвар, бэлэг авьяас, төлөвшилтийн түвшин 
болон туршлагын талаарх үнэнийг үл тоомсорлох.

Эдгээр үнэнийг нээж олоход зөвхөн амьдралын шалгуур л 
бидэнд тусална. Өөрсдийгөө шалгах хангалттай боломж 
байхгүй бол бид үл мэдэгдэх зүйлийн талаар ухаалаг, даруу 
байх хэрэггүй л болов уу. 

Удирдагч хосууд өөрсдийнхөө талаар иймэрхүү шүүмж 
асуултуудыг асуух хэрэгтэй:

А. “Надаас шаардагдаж болох санхүүгийн төлөөсийг төлөхөд 
би үнэхээр бэлэн үү?  
      Ялангуяа өөр газар (гадаадад чуулган) тарих тохиолдолд. 

Б. Мөн гадаадад чуулган тарих (эсвэл өөр үндэстэнд 
чуулганаа шилжүүлж өгөх): “Би очих гэж байгаа нутгийн 

эсвэл улсын соёлыг үнэхээр хүлээн авч, нэвтрэн орж, хүмүүст 
хүрч чадах уу?”

Бидний олонх нь тэдгээр үндэстнийг ойлгож чадна гэж 
боддог боловч яг тэндээ очихоор хангалттай олон гэнэтийн 
бэлгүүд биднийг угтдаг гэдгийг хардаг! Бид өөрсдийгөө 
боломжийнхоо хэрээр боловсруулж болох ч тэндээ очихоос 
нааш жинхэнээсээ ойлгохгүй. 

В. “Би гадны хүн боловч хүмүүсийг өөртөө татаж, тэдэнтэй 
найз болж чадах уу?”

Нэгэн чуулган таригч, “Чамайг эхлэх үед хэн ч чамд итгэхгүй, 
чамд нэр хүнд гэж огт байхгүй, хэн ч чамайг Адам(нэрээр 
чинь) гэдгээр чинь мэдэхгүй, үнэндээ хэн ч гадны хүнд 
таатай ханддаггүй! Та тэдгээр хүмүүсийн амьдралд нэвтрэн 
орох хэрэгтэй!” гэжээ.

• Бодит бус хүлээлт нь бидний тухайн үед тодорхойлж 
чадаагүй эерэг хүчин зүйлийн улмаас өнгөрсөнд гаргасан 
хувийн амжилтаас үүдэлтэй. 

А. Өөрсдийн хийж чадсан ажил, бизнес, нутгийн чуулгандаа 
хийсэн сайн үйлчлэл, ахлагчийн амжилтуудын таатай үе 
гэх мэт. Бид үүнийг “тийм ээ, чадсан” гэж дүгнэхэд амархан 
боловч үнэндээ бид бусдаар дэмжигдэж, биднийг хамгаалж, 
чиглүүлж байсан эрэгтэй, эмэгтэй хүмүүсийн тосолгооны 
нөмөр нөөлгөнд “жаргаж явсан” байдаг. 

Б. “Энэ чинь амархан” гэсэн хуурамч дүгнэлтийн ов мэх. Ядах 
юмгүй амжилтад хүрсэн мэт санагдах бусад удирдагчдыг 
харахдаа, ялангуяа тэд ийм энгийн хүмүүс шиг санагдах 
үед бидэнд ийм дүгнэлт хийхэд хялбар! Түүгээр ч үл барам 
бидэнд байдаг бэлэг авъяасууд ихэнхдээ тэдэнд байдаггүй! 

Тосолгоо ажиллаж байгааг болон хүний сул талыг нөхөж 
байгаа Бурханы нигүүлслийг үнэндээ бид анзаарахгүй 
өнгөрүүлдэг. Түүнчлэн залбирал, бэлтгэл, хөшигний ард 
буй бэрхшээлүүдийг, Бурхан тэдний амьдралд ажиллаж, 
сургасан он жилүүдийг ч бид хардаггүй.

В. Амжилттай удирдагчдыг харахдаа тэдний амжилт нь 
дуулгавартай байдал дээр суурилсан байтал тэднийг арга 
барил дээр суурилсан гэж бид андуу ташаа дүгнэлт хийдэг! 

Г. Шинээр чуулган тарих гэж байгаа чуулганы удирдагч 
хосууд бол бусдын та нараас хүлээсэн бодит бус хүлээлтийн 
нөлөө их! Хүмүүст таалагддаг зүйлсийг бий болгохын тулд 
таны төлсөн төлөөсийг мэдэхгүй, ойлгодоггүй бөгөөд тэд 
таныг хормын зуур хийх байх гэж найддаг!

Д. Чуулган тарьж байгаа удирдагч хосоос чуулган тарьж 
байгаа баг мөн адил зүйлийг хүсэн хүлээдэг. Энэ бүх хүлээлт 
нь чуулган таригчдад үүсгэж болох бодит бус төсөөлөлд 
хүргэдэг. 

• “Үндэстнийг дагалдуулж/чуулган тарьж байгаа” бүхний 
баяр хөөр ба урам зоригоор хөдөлгөгдсөн алсын хараа, 
номлогчдын дамжуулсан үгс, сүр жавхлант дуунууд, 
гадагшаа илгээгдэхээр бэлтгэгдэж, итгэл хүлээлгэсэн 
тайлан болон илгээлтээс буцаж ирэгсдийн бүх гэгээлэг 
мэдээллүүдээс үүдэлтэй.  

• Мөрөөдлийн ертөнц бий болж, биднийг бодит байдлын 
хязгаараас давж, “бэхлэгдсэн хотууд” болон “Анакийн 
хөвгүүд”-д ямар ч боломж байхгүй болтол ялах болно 
гэсэн таамаглалыг бидний хүлээлтэд үүсгэдэг. Хэрэв тэгвэл 
тэдгээр асуудлуудтай нүүр тулах жинхэнэ итгэлийн дуудлага 
гэж байхгүй болно!

2. ЧУУЛГАН ТАРИЛТ/ШИЛЖИЛТИЙН ТАЛААРХ 
БОДИТ БИШ ХҮЛЭЭЛТҮҮД 

 Эдгээр нь дараах бодит байдлыг орхигдуулснаас үүдэлтэй:

А. Эрэгтэй, эмэгтэй хүмүүсийг Христ рүү авчирч, хэрхэн 
нутгийн чуулганы итгэгчидтэй нэгтгэх вэ?

• Хурдан, ухаалаг, шуурхай “маркетингийн аргачлалууд” 
бидэнд нөлөөлсөн. Гэхдээ бид үл итгэгчдийг гудамжнаас 
алим түүж байгаа мэт хурааж авахгүй шүү дээ! Бодит байдал 
дээр ихэнхдээ хэн нэгэнтэй чин сэтгэлээсээ ярилцах мөчид 
л Бурхан, Түүний Сүнс, Түүний хүмүүстэй учран уулзах 
хүртэл олон жилийн хугацаа шаардагддаг. 

• Хэрвээ бид шударга байдаг бол бидний олонх нь өөрсдийнхөө 
үзэл бодлын өөрчлөлтийн талаар ижил дүгнэлтэд хүрэх 
байсан. Бидний чуулган тарихаар төлөвлөсөн тухайн газар 
нутагт “урьдаас бэлтгэсэн сайнмэдээ” хэр зэрэг түгээгдэж 
байснаас шалтгаалан үл итгэгчдийг авралд авчрах хувь 
нь хамаардаг. Энэ хүчин зүйлд нэг талаас Америк, Өмнөд 
Африк, нөгөө талаар Австрали ба Азийн зарим улс орнуудын 
хооронд асар их ялгаа бий. Бид энэ бодит байдлыг харгалзан 
үзэх хүлээлттэй байх ёстой. 

Б. Улс орны нийгэм-эдийн засгийн нөхцөл байдал
• Амьдралын амар хялбар стандарт нь хүмүүс Бурханыг эрж 

хайхад илүү төвөгтэй болгодог. 
• Хэдий тийм боловч дээр дурдсан бодит байдлуудтай нүүр 

тулахдаа хэр цаг хугацаа шаардагдахаас үл хамааран Ариун 
Сүнстэй хамтран ажиллаж, эрэгтэй эмэгтэй хүмүүсийг 
авралд авчрах гайхалтай адал явдлыг алдаж болохгүй бөгөөд 
тэднийг аврах үйл явцыг хурдасгах Бурханы хүч чадлаас бид 
хараагаа салгахгүй байх хэрэгтэй. Цаашилбал нийгэм, эдийн 
засаг, улс төрийн сөрөг хүчин зүйлд хурдан хугацаанд их 

ургац хураахыг зорьж байгаа нь дэлхий нийтэд хурдацтай 
газар авч байгаа бодит байдалд Бурхан хүчирхгээр хөдлөх 
боломжийг санаж, эрж хайх хэрэгтэй!

3. ЭЛЧ, ЭШ ҮЗҮҮЛЛЭГ, ГЭРЭЭНИЙ ЧУУЛГАНЫ 
ТАЛААРХ БОДИТ БИШ ХҮЛЭЭЛТҮҮД

А. Энэхүү гарын авлагын эхний хэсэгт дурдсанчлан 
уламжлалт ойлголтоо Библийн дагуух Эш үзүүллэгийн-
Элчийн чуулганы загварт хөрвүүлэн хүлээн авах нь 
хэцүү бөгөөд урт хугацааны үйл явц шаардагдана.

• Хэдийгээр алдагдсан хүмүүсийг авралд авчирч, тэднийг 
Есүсийн дагалдагч болгох нь бидний нэн тэргүүний чухал 
зүйл ч, бусад Христэч бүлгүүдээс ирсэн хүмүүсийн бодит 
байдалд бид тусалж чадахгүй. Эдгээр хүмүүсийн олонх 
нь Езекиел 34 дээр бичсэнчлэн нөхөрлөлөөс холдож 
“тараагдсан” юм. Сурсан зүйлсээ мартах нь, аливааг эхнээс 
нь сурахаас илүү хэцүү гэдгийг бид бүгд мэднэ. 

• Цаашилбал бид элч-эш үзүүллэгийн загварыг олон жилийн 
турш зөрчилдөж буй уламжлалт чуулган уруу шилжүүлж 
магадгүй. Христитгэлийн хэвшмэл ойлголтыг органик 
амьдрал ба шинэ гэрээний харилцааны ойлголт уруу 
хөрвүүлэхэд хуулийг нигүүлсэл рүү, сессешонизм (хэлээр 
ярих, эш үзүүлэх зэрэг бэлэг авьяасууд зогссон) гэх үзлээс 
карисматик теологи уруу шилжүүлэхээс ч илүү их шилжилт 
хийх хэрэгтэй юм шиг санагддаг. Энэ нь танай чуулган 
тарилтад ирж буй хүмүүсийн хувьд ч тийм байж болно. 

• Үүний шалтгаан нь эдгээр өөрчлөлтүүд Христэч амьдралын 
хэсэг бүрд, чуулганд ийм хүмүүсийн хувьд уламжлал ёсоор 
илгээлт гэж нэрлэгддэг бүх зүйлд нөлөөлдөг. Чуулган 
таригчид болон чуулганыхаа хэв загварыг өөрчилж байгаа 

хэн ч байсан иймэрхүү хүмүүстэй зүрх сэтгэлийн ярилцлага 
хийхэд шаардагдах цаг хугацаа, тэвчээр, хүчин чармайлт 
гаргах бодит байдалтай нүүр тулах хэрэгтэй.  

• Энэ нөхцөлд төрөлх чуулганаас илгээгдсэн дагалдах баг 
үнэхээр чухал, асар их ач холбогдолтой байдаг. Ийм бүлэг 
эрэгтэй, эмэгтэйчүүд тэдний амьдралд аль хэдийн хөрөнгө 
оруулсан олон жилийн Библийн үнэн, сургалт болон 
хэрэгжүүлэлтийг төлөөлөн харуулдаг. Ийм баг байхгүй эсвэл 
маш бага бол чуулган таригчид эсвэл шилжилтийн үеэр 
явж буй хэн ч нөхцөл байдлын бодит үнэнтэй нүүр тулах 
ёстой. Гэсэн хэдий ч энэ нь чуулган тарилтыг сулруулж, ач 
холбогдолгүй болгохгүй. 

Элч–Эш үзүүллэгийн чуулган тарих, барьж байгуулах зарим 
үнэний талаар, энэ нь  мөн харилцаанд баримтлах “гэрээ”:

• Ийм чуулган нь тав тухтай биш! Энэ нь хүмүүнлэг эрин 
үед аль хэдийн хувиа хичээсэн аястай, хүмүүсийн хэрэгцээг 
хангах бүх сэтгэл татам зүйлсийг санал болгохын оронд 
хувь нэмэр, оролцоо ба золиосыг тэднээс шаарддаг. Энэ нь 
хүмүүсийг эдгээж мөн тулаанд бэлтгэхийг зорьдог! 

• Энэ бол Эш үзүүллэгийнх, учир нь Бурханы бидэнд 
зориулсан ирээдүйг харахыг, түүнд бэлдэхийг зорьдог. Энэ 
бол амьдрал өөрчлөгч. Энэ нь “ирээдүйг өөрчлөх” бөгөөд 
тэтгэвэрт гарахаар бэлтгэж буй зарим хүмүүсийн нүдийг 
нээсэн өөрчлөлт байх болно!

• Энэ бол Элчийнх, учир нь Бурхан элчийн зүрхтэй, Хүүгээ 
илгээсэн, Хүү биднийг үндэстнүүд рүү илгээдэг – үнэндээ 
энэ нь өөрийгөө эрхлүүлэх таатай санал биш. 

• Энэ бол Гэрээнийх, Бурхантай, удирдагчидтай, бие 

биетэйгээ, нутаг дамнасан багтай, нутгийн болон олон улсын 
чуулгануудтай зориулалттай, болзолгүй харилцаатай байхыг 
шаарддаг Гэрээ юм. Харилцаанууд нь бүрэн золиос шаардах, 
эмзэг байдлууд, шархалсан нэгнийг эдгээх, болзолгүйгээр 
хайрлах, түүнчлэн  нөхдийнхөө төлөө амиа зориулахыг ч 
шаарддаг…ихэнх хүмүүсийн хүсдэг зүйл биш!

Чуулган таригчид, чуулганы шилжилтийн үеэр явж буй 
хүмүүсийн нүүр тулах бодит байдал бол ийм чуулганыг барьж 
байгуулах гэж дэлхий тэр чигээрээ үүний нэг хэсэг нь болох 
гэж тэгтлээ яарахгүй л байх болов уу! Ийм төрлийн чуулганыг 
тарих, барьж байгуулахад Ариун Сүнстэй нягт хамтран ажиллах, 
жинхэнэ итгэлээр хүчирхэгжих, зөв хүмүүстэй гайхалтай холбоо 
тогтоох хэрэгтэй. 

Б. “Бурхан Өөрийн эрэгтэй, эмэгтэйчүүдийг бий болгох” 
мөн чанар

• Бурханы удирдагчид нь Түүний дэлхий дахины зорилгод нэн 
чухал. Тэд ховор бөгөөд хэдийнээ бэлтгэгдчихээд ирдэггүй! 
Тэд өдөр тутмын амьдралын дарамт, бэрхшээлүүдийг туулж, 
Бурханы мутраар бэлтгэгддэг, тэдэнд дөт зам гэж байдаггүй! 
Тэднийг сургаж, зан чанарыг төлөвшүүлэх нь Бурханы хувьд 
нэн чухал. Тухайн хүний гэр бүлийн амьдрал, харилцаа 
холбоо гээд бүхэлд нь хамруулдаг. Бурхан тэднийг бүрэн 
дүүрэн болтол нь хүлээдэггүй харин тэднийг ажлын талбарт 
сургадаг. 

• Бурхан удирдагчдыг өсөх боломж олгохын тулд чуулганы 
өсөлтийг удаашруулдаг!  Чуулган таригчид, ялангуяа 
удирдагч хосууд чуулган тарилтын өсөлтийн хүлээлтэд энэ 
хүчин зүйлийг тооцох нь ховор. Чуулган тарилт, түүний 
мэдэгдэхүйц удаан өсөлтөд санаа зовж, ихэд анхаарал 
хандуулах бөгөөд хувь хүмүүсийн дотор явагдаж байгаа зан 
чанар,  итгэлийн гайхалтай хурдацтай өсөлтийг тэр бүр олж 

харж чаддаггүй!

• Удирдагчид, чуулган тарилтын баг, төрөлх чуулган ба 
дэмжигчид үүнийг чухалчлан санаж байх хэрэгтэй! Энэ үйл 
явцыг тойрч гарах нь хожим удирдагчид ба хүмүүсийн аль 
алинд асар их сүйрлийг авчрахад хүрнэ.  

ИТГЭЛИЙН ХАНДЛАГАТАЙ БАЙХ НЬ
Та өөрийнхөө болон чуулган тарилт/шилжилтийн талаарх 
үнэнийг мэдэх хэрэгтэй.

• Та үүний талаарх бүх бодит байдалтай нүүр тулсан уу?
• Тэр Өөрийн зорилгоо биелүүлэхийн тулд танд боломж олгон 

таныг дуудсан гэдгийг мэдэж байгаа учраас танд итгэлээр 
зогсох жинхэнэ зүрх сэтгэл бий юу?

Нэгэн чуулган таригчаас эш татвал:
“Чуулган таригч бүр дотроо хүсэж эрмэлздэг чуулгантай 
байх ёстой. Та өөрийгөө хэн гэж харна, тэр нэгэн л болж 
чадна; та зөвхөн өөртэйгөө ижилхэн төрлийг л бий болгож 
чадна. Бурхан бидэнд амласан бүхнийгээ батлан хүчирхгээр 
хөдлөхийг бид холоос ажиглаж, эш үзүүллэгүүдийг сонсож, 
энд тэндээс ирсэн захидлуудыг уншиж, будилан эргэлдэж эрч 
хүч, цаг заваа гарздана. Гэвч зөвхөн юмс цэгцэрсний дараа 
л бид өөрсдийнхөө доторхыг ухаж эхэлдэг. Тэгээд: Бурхан 
бид энд юу хийж байгаа юм бэ? Яагаад бид энд байгаа юм 
бэ? Бидний дараагийн алхам юу вэ?гэж асуудаг. Тэгээд бид 
урагшилж эхэлдэг. Бурхан тэднийг дуудсан гэх найдварыг 
баттай хэлж чадахын тулд чуулган таригчид өөрсдийгөө 
олох ёстой; Ариун Сүнс тэднийг тавьсан газарт нь яагаад 
тавьсныг мэдэж, ингэснээр тэд дуудлага биелэгдэхийг 
харахын тулд итгэлийн түвшинд ажиллаж чадна.”

Калебийн адилаар бид зүрх сэтгэлдээ өөрсдийнхөө биш Бурханы 
зорилгыг тээх ёстой! Бид зөвхөн өөрсдийн хэмжээнд, өөрсдийн 

дотор байгаагаа л бүтээж чадна.

Магадгүй та:
• Буцаж яваад Бурханы удирдамж, бидэнд зориулсан Түүний 

зорилгын талаарх дуудлага, чуулган тарилт, орон нутаг 
болон цаг хугацаа зэргийг баталгаажуулах хэрэгтэй. 

• Өөрсдийн хүлээлтүүдийн талаар шударгаар тунгаа: тэдгээр 
нь бодитой байсан уу эсвэл үгүй юу?

• Бодит бус хүлээлтүүдээ орхих ба Бурхан үнэндээ юу хэлсэн, 
амьдралын бодит байдлыг шударгаар тооцсоноос үүдсэн 
бодитой хүлээлтүүдийг хүлээн зөвшөөрөх. 

• Бурханы биднийг дуудсан зүйлийн төлөө жинхэнэ итгэлийг 
барьж байгуулахын тулд шаргуу хөдөлмөрлө. Энэ нь 
биднийг итгэлтэйгээр удирдаж, таамаглал ба хэтрүүлгээс 
зайлсхийхэд зоригжуулна. 

• Итгэл нь Бурханы Үгээр (Ром 10:17), Бурханы Сүнсээр мөн 
бидний зүгээс санал нийлсэн хүчин зүтгэлээр хөдөлгөгдөх 
ёстой. Энэ бол Бурханы зорилгыг биелүүлэхэд нэн тэргүүний 
чухал зүйл. 

• Бид итгэлийн хуягийг өмсөх хэрэгтэй (1 Тесалоник 5:8) 
бөгөөд өмссөн хэвээрээ байх ёстой! “… зөвт хүн итгэлээр 
амьдарна”! (Ром 1:17, Галат 3:11, Еврей 10:38). Энэ бол 
амьтай зүйл, төрдөг бас үхдэг, хүчирхэгждэг бас сулардаг. 
Энэ нь харгалзуулж, хамгаалагдаж, тэжээн тэтгэгдэж мөн 
босгон байгуулагдаж байх хэрэгтэй. 

• Итгэл бол Бурханд таалагдах цорын ганц арга (Еврей 11:6). 
Бид ихэнхдээ Түүнд таалагдахын тулд өөр олон төрлийн 
зүйлсэд түшиглэдэг. 

• Итгэл бол биднийг Бурханы амлалтуудыг өвлөн авах 
боломжтой болгож (Еврей 6:12) бидний төлөөх Түүний 
зорилгыг агуулдаг цорын ганц зам.

• Итгэл нь үргэлж идэвхтэй (Иаков 2:7). Хэрэв үйлстэй 
дагалдахгүй л бол энэ нь үхмэл юм. 

ТА УРТ ХУГАЦААНЫ АЯНД НЭГДСЭН
Чуулган тарихаар дуудагдсан хүмүүс нь урт хугацааны талаар 
нухацтай бодох хэрэгтэй. Чуулганаа шилжүүлж буй хүмүүс нь 
үүнд цаг хугацаа шаардагдана гэдгийг ойлгох хэрэгтэй! Олонх нь 
үүнийг мэддэггүй нь хачирхалтай. Тэднийхээр бол “энэ чуулганыг 
газраас хуулж аваад нөгөө дээр нүүлгээд тавина” гэж ойлгодог. 
Энэ нь заримынх нь хувьд боломжтой байж магадгүй, ялангуяа 
өсөлтийг хөнгөвчлөх таатай орчинд өөрсдийгөө олж харсан 
туршлагатай хүмүүст. Гэвч энэ бол олонхын хувьд урт хугацааны 
зориулалт. Хонин сүрэг хоньчиндоо найддаг шиг танд итгэж, 
найддаг бүлэг хүмүүсийг цуглуулчхаад, Хааны хүүхдүүдийг Тэр 
харсаар байтал нүдэн дээр нь орхиод, яваад өгч чадахгүй шүү дээ!

Чуулган таригчдад урт хугацааны аяллын шинж чанар зайлшгүй 
шаардлагатай. Бидний амьдарч буй өнөөгийн ертөнцөд бүх зүйлс 
“агшин зуурынх”, тэсвэр хатуужил, тэвчээртэй чанар нь бидний 
сэтгэлгээнд л шаардлагатай хэсэг биш. Тиймээс л  ОУШГҮ-
ийн алсын хараа, чуулган тарилтын талаарх мэдээ, хүмүүс 
нутагшуулагдаж байгаа зэргийн сэдэл, урам зоригоос баяр жаргал 
байдаг. Чуулган таригчдын амссан “хөлс ба цусны” өчүүхэн хэсэг 
нь ил тод харагддаг. Хэд хэдэн чуулган таригчид нэг, хоёр жилийн 
бэрхшээл болон золиосын дараагаар тэд урт хугацааны аянд 
нэгдсэн гэдгээ ойлгож, гэнэтийн бодит байдал дотроо сэрдэг! 
Мөн Эзэний тэдний амьдралд өгсөн итгэл болон дуудлагаас 
зугтах боломжгүй юм!

Зарим нэгэнд нь энэ бол асар том ухамсарлал! Үүнийг хүлээн авч 
чадах нэгнийг олох ч амаргүй! Түүнийг  олж таних, сургаж бэлтгэх 
мөн үйлчлэлд гаргахад тодорхой хугацаа, дадлага туршлага 
шаардагдах нь ойлгомжтой. Бурханы тэдэнд өгсөн үнэ цэнтэй 
амьдралыг зарим нь галаас татан гаргасан, орхиж болохгүй, бас 
тэднийг хөөж явуулж ч болохгүй! Бурхан ажиллаж байгаагийн 
баталгаа болон бүх хангамж, хамгаалалт, бузар муугийн хүчийг 
ялах нь Бурханы төлөвлөгөө байсан. Та үүнээс хэрхэн гарах вэ? 

Удирдах, ажиллах, үйлчлэх, зөвлөх, тайвшруулах, гашуудах, 
шийдвэр гаргах, заах болон ирэх Ням гаригт заах өөр үг олох, 
тэгээд  бас өнгөрсөн он жилүүдэд Бурхантай хамт хөлс хүч, нус 
нулимстайгаа холилдон байж таригдсан хэдэн зуу орчим цаашид 
ч үргэлжлэх  хэчнээн жил өмнө минь байгаа бол? Гэсэн хэдий 
ч тэсвэр тэвчээр нь Бурханы зорилгод амжилттай үйлчилсэн 
хүмүүсийн түлхүүр шинж чанар гэдгийг бид мэднэ. 

Элч Паул өөрийн үйлчлэлийг насан туршийнх гэж харж байсан, 
эцэст нь тэр “дэлхий бол майхан” гэдгийг ухаарсан (Филиппой 
1:23). Жорж Витфиелд Бурханы төлөө үйлчилж байхдаа богино 
хугацааны талаар бодоогүй, мөн Мартин Лютер, Чарлес Весли, 
Вилиам Керри, С.Т. Стадд эсвэл Билли Грахам!

Бид энэ ертөнцтэй холбоотой жирийн асуудлуудын төлөө завгүй 
байгаа юм биш. Бид мөнхийн зүйлс болох Бурханы Хаанчлал, 
Христийн сүйт бүсгүй, мөнхийн Чуулган болон “хэн ч тоолж 
чадамгүй агуу үй олны төлөө” завгүй зүтгэдэг. Ийм зүйл нь 
биднийг байгаа бүхнээ золиослон зориулах тэсвэр хатуужлыг 
шаарддаг бөгөөд энэ нь зохистой, мөн тэдгээр нь өөрсдийн 
шагналтай!

Хаанд үйлчилнэ гэдэг нь “Түүний цог жавхлант эрх мэдлийн 
дагуу бүх хүчээр хүчирхэгжин, баяр хөөртэйгөөр бүхий л тэсвэр, 
тэвчээрт хүрч, гэрэл дотор ариун хүмүүсийн өвийг хуваалцахад 
биднийг боломжтой болгосон Эцэгт талархал өргөж” (Колоссай 
1:11-12) амьдрах ба бид “бүрээ дуугарч, цаг хугацаа дуусах” 
хүртэл “зүтгэсээр байх” хүлээлттэй билээ.

Чуулган тарих талаар Бурхан зүрх сэтгэлийг нь хөдөлгөж буйг 
мэдэрч байгаа тэдгээр хүмүүс эдгээр шаардлагуудыг анхаарч 
мөн урт хугацааны аянд бэлд! Хүлээх цаг хугацаагаа амьдралдаа 
тэсвэр тэвчээрийн чанарыг бий болгоход ашигла!

3-Р ХЭСЭГ:
ЧУУЛГАН ТАРИЛТАД-ХУВЬ ХҮНИЙ ТАЛУУД

ТАНЫ НАСАН ТУРШИЙН АЖИЛ ЮУ ВЭ?

Энэ асуултын хариултыг бичээд, сайтар бодож үзээрэй. 

Чуулган тарьж эхлүүлэхдээ энэ чуулган таны насан туршийн 
ажил гэж итгэхийг та хүсэж байсан байж магадгүй. Шилжүүлэн 
өгч буй чуулганаа хараад нэг насны минь ажил гэж харсан байх. 
Магадгүй та өөрийн үйлчлэлийг нутаг дамнасан үйлчлэл гэж 
харж, итгэдэг, тэр нь яаж ч харагдаж байсан, ТЭР бол таны насан 
туршийн ажил. 

Та өөрийн амьдралыг үйлчлэлд зориулж байхад – бүтэн цагаар, 
хагас цагаар эсвэл ажлынхаа хажуугаар байна уу – үйлчлэл тань 
таны насан туршийн ажил биш гэдгийг санаж байх нь чухал. 
Таны насан туршийн ажил бол Есүсийг таньж мэдэх. 

Матай 7
21 Намайг “Эзэн минь, Эзэн минь” гэсэн болгон тэнгэрийн 
хаанчлалд орохгүй. Харин тэнгэрт байгаа Эцэгийн минь 
хүслийг үйлдэгч нь л орно. 22 Тэр өдөр Надад олноороо “Эзэн 
минь, Эзэн минь, бид Таны нэрээр эш үзүүлж, Таны нэрээр 
чөтгөрүүдийг хөөж, Таны нэрээр олон гайхамшгийг үйлдэж 
байсан бус уу?” гэх болно. 23 Тэгэхэд нь Би тэдэнд “Би та 
нарыг танихгүй. Ёс бусыг үйлдэгч та нар Надаас зайл” гэж 
хэлнэ.

Авралын талаарх таны тодорхой нэг сургаалаас үл хамааран, 
дээрх эшлэлд бид гайхамшгуудыг үйлдсэн ч гэсэн Эзэнийг 
мэдэхгүй байх боломжтойг харуулсан эрүүл сануулга болж байна. 
Эцгийн хүсэл юу вэ? Бид Есүсийг таньж мэдэх. Зөвхөн Түүнийг 

таньж мэдэж байж л Түүнийг бусдад таниулах боломжтой болох 
юм. Хэрвээ та Түүнийг мэдэхгүй бол хэрхэн бусдад таниулж 
чадах билээ?

Энэхүү ажилд бид замаасаа хазайж болохгүй. Хэрэв бид Есүсийг 
таньж мэдэхийг өөрсдийн насан туршийн ажил болгохгүй юм бол, 
бидний үйлчлэл маш бага өсөж эсвэл ямар ч үр жимсгүй байна. 
Бидний хэн нь ч ёс суртахууны талд унасан өөр нэгэн пастор 
болохыг хүсдэггүй учир нь бид өөрсдийн үйлчлэл, өөрсдийн 
амжилт, өөрсдийн нэр төр болон тоо томшгүй өөр олон зүйлсийг 
өөрсдийн гол зүйлээ болгож эхэлсэн. 

СҮНСНИЙ БОЛОН СЭТГЭЛ САНААНЫ ЭРҮҮЛ 
БАЙДАЛ
Агуу сайнмэдээ тунхаглагч Д. Л. Мүүдигээс “үйлчлэлд нь хэн 
хамгийн их асуудал үүсгэдэг тухай асуужээ. “Би Д.Л. Мүүдитэй л 
хамгийн их асуудалтай байсан” гэж тэр хариулжээ. 

Бидний хамгийн том дайснууд гаднаас (муу сүнс, хүмүүс, нөхцөл 
байдал) биш харин илүү дотроос (зан чанар, хувийн зохион 
байгуулалтгүй байдал, залхуурал, сэтгэл хөдлөлийн хөгжил 
сул, зөрчлийг шийдвэрлэсэн арга ядмаг, хувийн ашиг сонирхол, 
хүмүүстэй харилцах чадвар муутай г.м.) байж болно. Спержеон: 
“Өөрөөсөө өөр хүнээс айх хэрэггүй; хамгийн муу дайснаа бид 
өөрсдийнхөө дотор тээж явдаг.” гэж хэлсэн байна.  

Бидний зорилго бол аймаг, хот, суурин газар бүрд Шинэ 
Гэрээний, Библийн дагуу ажилладаг, Христ төвтэй чуулганыг 
тарьж, өсгөх замаар өөрсдийн үеийнхэнд нөлөөлөх юм. Бидний 
зорилго бол харанхуйн хүчийг үлдэн хөөх, энэ дэлхийд Бурханы 
Хаанчлалыг байгуулах. Гэвч сайн санаанууд тэр бүр хаа нэгтээ 
хүрээд байдаггүй! Үнэн хэрэгтээ, бидний дээгүүр хэлэгддэг эш 
үзүүллэгийн үгс нь ихэвчлэн болзолгүй байдаггүй. Стив Фарар 
“Хүчтэй дуусгах нь” номдоо 21-тэй үйлчилж эхэлсэн арван хүний 

нэг нь л 65 насандаа зам дээрээ хэвээр үлдсэн байдаг болохыг 
баталжээ. Дуусгах нь баталгаагүй. Тосолгоо хэзээ ч хангалттай 
байхгүй. Бэлэг авьяас үүнээс ч бага тусална. Бусад хүмүүсийн 
магтаал таныг барианд оруулж чадахгүй. Нутаг дамнасан багтай 
хамтрах нь сайн, Библийн дагуу боловч энэ нь бас хангалтгүй. 
Учир нь хариуцлагын харилцаанд тодорхой хязгаар бий. 

Уралдаан нь хурд эсвэл хүчиндээ байдаг юм биш! Уралдаан нь 
итгэлдээ анхаарал хандуулдаг хүмүүст зориулагдсан. Саул бол 
замаа дуусгаагүй хүмүүсийн жишээ байв. Учир нь тэр огтхон ч 
анхаарал хандуулаагүй. Тэр дуудагдсан, тэр тослогдсон, тэр бэлэг 
авьяастай, тэр эш үзүүлсэн – гэсэн ч тэр утга учиргүйгээр, амиа 
хорлож нас барсан. 

УДИРДЛАГА ТАНЫ АМЬДРАЛААС ЭХЭЛНЭ
Хэрэв та өөрийн амьдралыг удирдаж чадахгүй бол хэзээ ч бусдын 
амьдралыг удирдаж чадахгүй. Бурханы итгэмжит байдлыг 
гэрчлэхэд урт наслах нь нэн чухал боловч бид түүнийг дутуу 
орхигдуулах хандлагатай байдаг. Олон хүн сайн эхлүүлж, агуу 
зүйлс, том зүйлсийг хийдэг – гэвч өдрийн төгсгөлд тэд дэлбэрч, 
яагаад ч юм замаа алддаг. 

Бурханлаг хүсэл тэмүүлэл гэж байдаг, бид ч Бурханы дуудлагыг 
мөшгөн дагах хэрэгтэй. Ихэнхдээ бид хамгийн их хамаатай 
зүйлийнхээ оронд хаа хамаагүй зүйлсийг эргэцүүлэн боддог. 
Өөрийгөө удирдах нь биднийг урт наслах талаарх бүхнийг 
тодорхойлдог. Олон удирдагчид өөрсдийн үйлчлэлийг агуу 
болгох гэж хичээдэг боловч хэрвээ зөв газартаа байж, зөв зүйтэй 
амьдарч байвал, үйлчлэл тань таны амьдралаас урсах бөгөөд та 
замаасаа гарахгүй. 

Тэгвэл анхаарлаа хандуулна гэж юуг хэлж байна вэ? Энэ нь өдөр 
бүрийн арчилгаа, халамж болон сахилга бат шаарддаг жижиг 
зүйлсэд санаа тавина гэсэн үг юм.     



73

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

ҮЙЛЧЛЭЛ НЬ ТАНЫГ БУСАД УРУУ ХҮРГЭНЭ
Бид өөрсөдтэйгөө адилхан хүмүүсийг бэлтгэн гаргах хандлагатай 
байдаг. Эрүүл удирдагчид эрүүл чуулганыг төрүүлдэг. Чуулганы 
удирдлагад байгаа тэр нэгний эерэг эсвэл сөрөг тал хүмүүст 
нөлөөлж байдаг. Энэ бол бидний сүнсээр өнчирч болохгүй 
шалгаан юм. Учир нь өнчирсөн удирдагчид аймшигтай 
үйлдлээрээ хэдэн зуун хүнийг хярган хядаж, хог хаягдал шиг 
овоолсон хохирогчдоор дүүргэдэг. Тэд “попрохдоо” нэн гаргууд 
бөгөөд өөрсдийгөө сурталчилж, өөрсдийгөө хамгаалахад хамаг 
цагаа зарцуулдаг, тэгсэн мөртөө бусад хүмүүсийг хэн ч биш 
болгон гишгэлдэг. Бурханы өгсөн цаг хугацаанд тэд амьдралдаа 
сурах шаардлагатай зүйлсийг сурвал Тэрээр сэтгэл хангалуун 
байдаг бөгөөд – тийнхүү тэдний нэрийг агуу болгоно гэдгийг 
тэдгээр удирдагчид хараахан сураагүй байна. 
 
Энэ нь үнэндээ чуулганд хэрэгтэй гэгдэх техник тоног 
төхөөрөмж, чуулганы байрны тохижилт, байрны түрээс, 
гарын авлага товхимол, хичээл зүтгэлээс ч илүү зүйлийг 
шаарддаг. Үнэндээ Бурхан, бид Түүний төлөө агуу ажил 
хийхийг сонирхохоос илүү Өөрөө бидний дотор том ажил 
хийхийг сонирхдог. Энэ бол насан туршийн бодит байдал: 
таныг хэлбэржүүлж, Өөрийн Хүүгийн дүр төрхтэй нийцүүлэх 
юм.  

ӨӨРТӨӨ ХЯНАМГАЙ АНХААРАЛ ТАВЬ

Үйлс 20:
28 Бурхан Өөрийн цусаар Өөртөө өмчилж авсан Бурханы 
чуулганыг хариулуулахаар Ариун Сүнс та нарыг харгалзагч 
болгосон бөгөөд та нар өөртөө болон бүх сүрэгт анхаарал 
тавь. 29 Намайг явсны дараагаар, сүргийг үл өршөөх хэрцгий 
чононууд та нарын дунд орно гэдгийг ч би мэдэж байна. 30 Та 
нарын дундаас ч дагалдагчдыг өөрсдөдөө татах гажууд 
зүйлсийг заах хүмүүс гарч ирнэ. 31 Иймээс гурван жилийн 

турш өдөр шөнөгүй хүн бүрийг нулимс унаган тасралтгүй 
сэнхрүүлж байсныг минь санан дурсаж сэрэмжтэй байгтун.

Бурханы сүргийг хоньчлох адармаатай мөртөө унаж боссон адал 
явдалд заримдаа яг л “хүрдэн дээр тавигдсан хулгана” шиг л 
яаран дааран туулахдаа бичээсийн энэхүү хэсгийг хэчнээн олон 
удаа гүйлгэн харж өнгөрүүлсэн бол доо. 

Биднийг мөн “сэрэмжтэй” байхыг ятгаж байна (эш 31). Бид 
үргэлжлүүлэн анхаарлаа тавьсаар байх хэрэгтэй. Та өөрийн 
амьдрал, үйлчлэлдээ анхаарал тавьж байна уу? Сэтгэл зүйн хувьд 
мөн өөрийн биеийн эрүүл мэнддээ хэр зэрэг анхаарлаа хандуулж 
байна вэ?

Бид эдгээрээс “сэрэмжтэй” байх ёстой:

• Дотоод хүчин зүйлс (зүрх сэтгэл, хүсэл эрмэлзэл, хандлага, 
аюулууд, баталгаагүй байдал, дотоод зөрчил, өөрийгөө 
сурталчлах, урам хугарах, сэтгэл гутрал, амжилт, бодит 
байдлын тодорхойлолтууд, харьцуулалт).

• Гадаад хүчин зүйлс (хэрцгий чононууд, мэхлэгч ахан дүүс, 
танаас урвах урвалтууд, хүмүүсийн дарамт, шахалт, цаг 
хугацааны давчуу байдал, бусдын бодит бус хүлээлт).
1 Тимот 4:16-д Паул Тимотод хандан үүнийг хэлсэн:

“Өөртөө ба сургаалдаа анхаар. Эдгээрт туйлбартай бай. 
Учир нь ингэснээр чи өөрийгөө болон сонсогчдоо хэн хэнийг 
нь аварна.”

Та өөртөө ба сургаалдаа анхаарах ёстой. Олон удирдагчид 
зөвхөн сургаалаа анхаардаг нь сайн, хүчтэй байхад ч нөлөөлдөг. 
Гэхдээ тэднийг гэнэтийн дэлбэрэлтээс аврахуйц хангалттай 
байдаггүй! Хүн л учраас нэг л өдөр дэлбэрч болно. Тиймээс та 
бусдыг гээд, бусдын амьдралд санаа тавиад байхын хажуугаар 

өөрийгөө ч бас бүү орхи, өөртөө ч санаа тавьж, анхаарлаа 
хандуулахаа бүү март!

СЭТГЭЛ САНААНЫ ТӨЛӨВШИЛ НЬ СҮНСЛЭГ 
ТӨЛӨВШИЛТЭЙ САЛШГҮЙ ХОЛБООТОЙ

Олон удирдагчид өөрсдийгөө сүнсний хувьд төлөвшсөн гэдэгт 
итгэдэг, гэвч тэд сэтгэл санааныхаа тал дээр их л эмх замбараагүй 
байдаг. Заримдаа тэд үүнийгээ ч мэддэггүй, учир нь тэд сүнслэг 
үйл хэрэгт (эш үзүүлэх, номлох, чуулганы үйл ажиллагаануудыг 
явуулах г.м) илүү анхаардаг ч үүнээс илүү том асуудлуудыг 
үүсгэдэг дотоод сэтгэлийн асуудлуудаа үл тоомсорлож, хойш 
тавьдаг. 

Бидний соёл ихэнхдээ “ариун” ба “ариун бус”, “материаллаг” 
ба “сүнслэг” гэх хуваагдал үүсгэхдээ гаршсан байдаг, Христэч 
сургаал ч ихэнхдээ энэ аргаар явагддаг. Шинэчлэл нь  зөвхөн энэ 
саадыг нураах зорилготой байв. Ертөнцийг ийм маягаар хуваах 
нь Христитгэл гэхээс илүү эрт үеийн гностизм(зөвхөн мэдлэгээр 
аврагдах) үзэлтэй холбоотой. Олон удирдагчид ертөнцийг энэ 
маягаар үздэгээ хүлээн зөвшөөрөхгүй байж магадгүй ч өөрсдийн 
амьдралаар харуулсаар байдаг. Жишээлбэл:

• Бид өөрсдийгөө сүнслэг байдлаар төлөвшсөн гэчхээд 
хүмүүсийг цочирдуулах үйлдлүүдийг гаргаад л байдаг. Тийм 
байж болохгүй биздээ?

• Бид өөрсдийгөө сүнсний хувьд төлөвшсөн гэчхээд хэв маяг, 
ар араасаа хөврөх дуусашгүй хөтөлбөрийн араас хөөцөлдөөд 
л байдаг. Тийм байж болохгүй биздээ?

• Бид өөрсдийгөө сүнсний хувьд төлөвшсөн гэчхээд амжилтын 
талаарх дэлхийн өнгөц мэдлэгээрээ сайрхдаг. Тийм байж 
болохгүй биздээ? 

• Бид өөрсдийгөө сүнсний хувьд төлөвшсөн гэчхээд 
өөрсдийнхөө нэр алдар, үйлчлэлийнхээ төлөө алдар хүндийн 

араас хөөцөлдөж, түүгээрээ жолоодогддог. Тийм байж 
болохгүй биздээ?

• Бид өөрсдийгөө сүнсний хувьд төлөвшсөн гэчхээд байхыг 
биш хийхийг чухалчилдаг байж болохгүй. Тийм байж 
болохгүй биздээ?

• Бид өөрсдийгөө сүнсний хувьд төлөвшсөн гэчхээд “өөрийн 
нүдэн дэх дүнзийг авалгүй” үйлчлэлийн тэмцэлд улайран 
зүтгэдэг. Тийм байж болохгүй биздээ?

• Бид өөрсдийгөө сүнсний хувьд төлөвшсөн гэчхээд дотоод 
хүндээ бараг анхаардаггүй мөртлөө гадаад байдал, 
үйлчлэлдээ хамаг анхаарлаа хандуулдаг. Тийм байж болохгүй 
биздээ.

Хоньчлолын ажил (пасторын үйлчлэл) нь ШАТАЛТ (burn-out)-д 
оруулдгаараа хамгийн өндөр үзүүлэлттэй ажлуудын нэг. Яагаад? 
Хэрвээ та сайн дуусгахыг хүсэж байгаа бол насан туршид Үгэнд-
Суралцагч байж, өөрийн дотоод хүний “мөсөн уулын харагдахгүй 
хэсгийн” асуудалдаа анхаарал хандуулах шийдвэрээ өнөөдрөөс 
гаргаарай. Үнэхээр, үнэхээр чухал учраас хэзээ нэг өдөр өөрийгөө 
эрсдэлд оруулахгүйн тулд бүү үл тоомсорло. Та өөрийн сэтгэл 
санааны байдалдаа анхаарахгүйгээр чуулганыг тогтвортой 
удирдаж хэзээ ч чадахгүй. Та эрт орой хэзээ нэгэн цагт, ямар нэг 
байдлаар бүтэлгүйтэх болно. Сэтгэл санааны төлөвшил болон 
сүнслэг төлөвшил нь салшгүй холбоотой ажилладаг. 

Швейцарийн сэтгэл судлаачид болох Саловей, Майер нар нь 
“сэтгэл хөдлөлийн чадамж (EQ)” гэсэн хэллэгийг гаргасан 
бөгөөд үүнийг ашиглан бусдын мэдрэмж, сэтгэл санааг бүрэн 
дүүрэн ойлгох, амьдралыг сайжруулах замаар сэтгэл хөдлөлийг 
зохицуулах талаар тодорхойлсон байдаг. Сэтгэл хөдлөлийн 
чадамж дараах үндсэн зүйлийг агуулдаг:

• Мэдрэмжүүдээ таньж мэдэж, тэдгээрийг хүлээн зөвшөөрч, 
амьдралын шийдвэрүүд гаргахдаа ашиглах;

• Сэтгэл санааны байдалдаа авталгүйгээр түүнийг зохицуулах 

чадвартай байх – сэтгэл гутрал, санаа зовнил эсвэл уур 
уцаартаа хөтлөгдөхгүйгээр зохицуулж сурах;

• Харилцаанд гарсан сэтгэл хөдлөл, мэдрэмжүүдийг эв зүйгээр 
шийдэх ур чадвараа сайжруулах;

• Зорилгодоо хүрэхдээ тулгарах саад бэрхшээлийг тэнхээтэй 
туулж, хүсэл тэмүүлэлдээ тууштай урагшлах;

• Бүрэн дүүрэн ойлгох – бусдын сэтгэл хөдлөл, мэдрэмжийг 
заавал хэлүүлэхгүйгээр таньж мэдэх чадвараа хөгжүүлэх. 

Таны харж байгаа эдгээр чанарууд Библийн удирдлагад 
зайлшгүй байх чанарууд юм. Бид хүмүүсээ хайрлаж, ур чадвар 
ба нигүүлслээр тэднийг сайтар анхаарч халамжлахыг хүсдэг. 
Хэрэв бид сэтгэл санааны төлөвшилд хүрээгүй бол үүнийг хийж 
чадахгүй. Сэтгэл санааны төлөвшилгүй байдал нь харилцааг 
нурааж, тэмцэлдэж, атаархах болон өөр олон зүйл рүү хөтөлдөг.  

Үйлчлэл бол (ялангуяа цалинтай ахлагчид, тэдний эхнэрүүд) 
тааламжтай нууц газар. Паул, өөрийгөө Коринтчуудад зааварлагч 
бус харин эцэг нь гэж хэлсэн. “Зааварлагчийн горим”-оор 
үйлчлээд байж болох боловч мэдээлэл дамжуулахад дунд нь саад 
тотгор авчрах тийм харилцаа юм.  

Индэр нь сэтгэлээр унасан хүмүүс нуугдахад сайхан газар – гэхдээ 
тийм ч удаан биш. Та “Бурханы тосолсон нэгэнд бүү хүр” гэх 
хамгаалалтын механизмын ард нуугдаж болно. Гэхдээ өнөөгийн 
соёл үүнийг дэмжихээ больсон. 

“Бурханд хүрэх аялалд сэтгэл хөдлөлүүд нь нэг бол биднийг 
Бурхан уруу хөтөлж эсвэл биднийг Түүнээс холдуулдах хөл юм.” 
– Ст Августин

СҮНСНИЙ БОЛОН СЭТГЭЛ САНААНЫ ЭРҮҮЛ БАЙДЛАА 
ХАНГАХ ПРАКТИК АРГУУД

1. ДОТООД АМЬДРАЛДАА САНАА ТАВЬ
Хэзээ ч дуусахгүй “наян” үйл ажиллагаа, хийх зүйлсээсээ 
болоод дэндүү завгүй болсон маш олон чуулганууд, бидний 
дотоод амьдралын талаар бараг л хөндөхөө больсон гэвэл нэг 
их буруудахгүй байх аа. Ариун байдал, зан чанарын өөрчлөлт, 
сүнслэг сахилгажуулалт зэрэг сэдвүүдээр санаа нийлдэг боловч 
яг үнэндээ түүнд хүрэхийн тулд бид юу ч хийдэггүй эсвэл хэрхэн 
тэнд хүрэхийг хүмүүст заадаггүй, эдгээр зүйлсийн талаар тэр 
бүр ярьдаггүй. Бид жоохон хурдаа хасаад, дотоод амьдралдаа 
анхаарах ч завгүй аливааг хийсээр л байна! Энэ тухай хэлэх хэд 
хэдэн зүйлс байна:

• Ахлагч/пастор болон ялангуяа чуулганы ахлах ахлагчийн 
хувьд үр дүнг харахыг хүсэх – өөрийгөө үр бүтээмжтэй 
байснаа мэдэхийг хүсэх бэрхшээлтэй тулгарна. Таны 
болон бусдын дотоод амьдралын хөгжлийг та хүснэгтээр 
хэмжиж эсвэл хурлын танхимд харах боломжгүй зүйлийн 
нэг. Энэ нь та өөрийгөө (мөн бусдыг) эцэс төгсгөлгүй их үйл 
ажиллагаагаар ачааллах бус – харин эрүүл арга замаар хийх 
шаардлагатайг харуулж байгаа юм.  

• Энэ нь бидний сүүлийн цуглаан, арга хэмжээ, төсөлд 
хэчнээн хүн хамрагдсан гэх “тоонд” зовох шалтгаан. Уг нь 
эдгээр нь бид бүгдэд үр бүтээмжтэй мэдрэмжийг төрүүлдэг л 
дээ. Бид өөрсдийгөө болон ажлынхаа үр дүнг мэдэхийн тулд 
өөрсдийн бүтээмжийг хэмжихийг хүсдэг. Гэхдээ Есүс үр 
бүтээмжийнхээ тухай биш, Эцэгтэй харилцах харилцааны үр 
жимсэнд санаа тавьдаг санагдана. Зарим үед Тэр зүгээр алга 
болчихдог байсан, хэн ч Түүнийг олж чадаагүй! Түүнээс 
хоол нэхэж дагахгүй байгаа хүмүүсийг явуулахдаа Тэр 
баяртай байсан (Иохан 6).

• Чуулган маань юу ч хийсэн хүмүүсийг Есүс уруу өсгөх – 
тэдний сүнслэг болон сэтгэл санааны төлөвшил, үйлчлэл 
болон Есүсийг илүү их хайрлахад туслахын төлөө байх 
ёстой. Танай арга хэмжээ, төслүүд болон эдгээр бүх зүйлс 
нь чухал бөгөөд сайн байж болох ч эдгээр нь бүх зүйл эсвэл 
бүхний төгсгөл биш. Хэрвээ энэ бүх хийж байгаа зүйлс таныг 
болон танай хүмүүсийг завгүй байлгаж байгаа бол Бурханы 
Хаанчлалын төлөөлөл биш, харин зүгээр л бидний чимээ 
шуугиантай, байнгын завгүй, хэзээ ч зогсдоггүй соёлын 
төлөөлөл юм. 

• Та чуулганы үйл ажиллагаануудыг төлөвлөхдөө энэ 
зүйл рүү хэт халтирч орохгүйн тулд хянуур болгоомжтой 
хандаарай.

 
2. ЭЦЭГТЭЙ ОЙР БАЙЖ ТҮҮНИЙ САЙНЫ БАТАЛГААГ 

АМСАЖ МЭД
Бурханы оршихуйгаас илүү бат тогтвортой, урам зориг өгдөг 
зүйл үгүй билээ. Бид зүгээр нэг гайхалтай ажлын байрны 
тодорхойлолтыг хүлээн авагчид биш ээ – бид бол Түүний нүдний 
цөцгий. Та, хэн нэгэн хүний биш харин Түүний сайны баталгааг 
эрэлхийлж амьдарвал эрүүл байх болно.

Хэрвээ та хүнээс ирэх сайн сайхны баталгаанд сэтгэл догдолдог 
бол тэдний шүүмжлэлд ч няцлагдан шаналах болно. Үүний оронд 
мөнхөд хайрладаг Эцгийнхээ сайн сайхны баталгааг амсаж, 
догдолдог байгаарай.   

3. ХҮНИЙ МӨН ЧАНАРАА ХҮЛЭЭН ЗӨВШӨӨР
Та бол дуусгагдаагүй бүтээл, та тэнгэр элч Михаел биш. Та 
“Бурханы хонин сүргийн нэг” тул өөрийн гэсэн хэрэгцээ байгаа. 
Түүнчлэн танд алдаа дутагдалтай талууд ч бий. Та туулж 
өнгөрүүлсэн амьдралаасаа сайн муу талуудыг бүрдүүлсэн, муу 
тал дээрээ ч анхаарлаа хандуулах хэрэгтэй болно. Төгс байх гэж 

хичээх хэрэггүй, хэн ч төгс төгөлдөр байж чадахгүй. Та хэзээ 
ч унахгүй, дийлдэшгүй байх болно гэх хуурамч байдалд бүү 
автаарай!

Чуулганы удирдагч байхын нэг хэсэг нь бид хоньдынхоо хэрэгцээг 
хангаж өгөхийн төлөө Есүс уруу очих хэрэгтэй. Удирдагчид 
өөрсдийн хэрэгцээг хангахын тулд хоньд дээрээ очих нь буруу! 
Тэд хэзээ ч хангаж чадахгүй! Цаашлаад эрх мэдлээ урвуулан 
ашиглахад ч хүргэж болзошгүй! Бидний хэрэгцээ хэзээ ч 
дуусахгүй тиймээс бид хаашаа явж, хаанаас хэрэгцээгээ хангахаа 
мэдэж байх хэрэгтэй.

4. СЭТГЭЛ ХӨДЛӨЛИЙНХӨӨ ЭРДЭМТЭН БОЛ
Өөрийгөө таньж мэд!

• Өөрийнхөө хэмжээ хязгаарыг мэд
• Өөрийнхөө хил хязгаарыг мэд
• Өөрийнхөө биеийг мэд
• Өөрийнхөө оюун санааг мэд
• Өөрийнхөө хэмнэлийг мэд

5. НӨХӨРЛӨЛДӨӨ АНХААРАЛ ТАВЬ

Үйлс 20:36-38
36 Тэр үүнийг хэлээд тэдний хамт өвдөг сөгдөн 
залбирлаа. 37 Бүгд чангаар уйлалдан, Паулыг хүзүүдэн дахин 
дахин үнсэцгээв. 38 Ялангуяа түүний царайг дахин харахгүй 
гэсэн үгэнд нь тэд гуниглацгаасан байлаа. Тэгээд Паулыг 
усан онгоц хүртэл дагалдав.

Анхны чуулган доторх нөхөрлөл ба хамтралын талаарх 
гайхамшигтай зураглал! Маш гүнзгий ойр дотно харилцаанд 
л ийм зүйл болдог шүү дээ. Хэдийгээр тэднийг таньж мэдээд 
гуравхан жил болж байсан ч Үйлс 20-д хандан ярьж байгаа 
эдгээр ахлагчдад Паул үнэхээр хайртай байсан. Тэд ч мөн түүнд 

гарцаагүй хайртай байсан!

Үр нөлөөтэй эцэг байхын тулд хүүхдүүд нь эцэгтэй дотносох 
хэрэгтэй. Энэ бол батлагдаж, нотлогдсон сэтгэл зүйн баримт. 
Ажил, үйлчлэлд төвлөрсөн удирдагчид хүмүүс тэдэнтэй ойртож 
дотносоход таатай байдаггүй. Гэвч бидэнд ойр дотны хүмүүс 
хэрэгтэй! Биднийг харж халамжлах найз нөхөд, ханьтай байна 
гэдэг бол маш том ерөөл. Та бол арал биш. Хэрвээ та үүнийг 
ганцаараа хийвэл бүтэлгүйтэх болно! Чуулганы дотор болон 
гадна найз нөхдийн хүрээллийг бий болго. ОУШГҮ-ийн багтай 
нөхөрлөлийг бий болго. Бусад хүмүүстэй дотносож, нөхөрлөлийн 
харилцаатай байхад суралц.

6. НИГҮҮЛСЛИЙН СОЁЛД ӨӨРИЙГӨӨ ДААТГА

Үйлс 20:32
Эдүгээ та нарыг босгон, ариусгагдсан бүхний дунд өв өгөх 
чадалтай Бурханд ба Түүний нигүүлслийн үгэнд би (Паул) та 
нарыг даатгаж байна.

Паул эдгээр ахлагчдыг Бурханы нигүүлслийн үгэнд хэрхэн 
даатгаж байгааг анзаар. Энэ үг, энэ сайнмэдээ бол ажил хэргийн 
биш нигүүлслийн үг. 

• Бурханлаг бус зүйлсэд үгүй гэж хэлэхийг заадаг нигүүлсэл 
(Тит 3:11). Эдгээр гэмүүдэд - өөрийгөө хүчирхийлэх гэм, 
зүрх алдах гэм, өөрийгөө дөвийлгөх гэм, өөрийгөө өрөвдөх 
гэм, харьцуулах гэм зэрэг нь багтдаг. 

• Нигүүлсэл нь бидэнд бууж өгөх гэж байгаа мэт санагдсан ч 
эрч хүчтэй үргэлжлүүлсээр байхыг заадаг. 

• Нигүүлсэл нь бид өмнө нь хэзээ ч чадна гэж бодож 
байгаагүйгээрээ өөрийн амьдралаа зориулахад биднийг 
босгодог. Бид морьтонтой уралдаж чадна! (Иеремиа 12:5).

• Нигүүлсэл нь ариусгагдсан бүхний дунд бидэнд өвийг өгдөг. 

• Нигүүлсэл нь Бурхан таныг тэнд байлгаж байгаа бол тантай 
адил хүмүүсийн хамт дуудлагаа биелүүлэхэд тусална. 

• Нигүүлсэл нь таныг Түүний сайшаал, дэмжлэгийн хэмнэлээр 
ажиллахад тусалдаг. 

• Нигүүлсэл нь бидэнд “Түүний буулга амархан, Түүний 
ачаа хөнгөн, Түүний буулга амархан, Түүний ачаа хөнгөн” 
гэдгийг дахин дахин сануулж байдаг. 

• Нигүүлсэл бидэнд өөрсдийгөө зовоолгүй, Түүнийг чухалчлан 
авч үзэхийг заадаг. 

• Нигүүлсэл нь сахилгажуулалтын баяр хөөрийг зүрх сэтгэлд 
минь зааварчилдаг. 

7. ТЭРГҮҮНТЭЙГЭЭ ЯРИЛЦАЖ ЗҮРХЭЭ ХАМГААЛ
Сургаалт үгс 4:23 – зүрх сэтгэлээ эрчимтэй, идэвхтэй байдлаар 
хамгаал.

8. ХОШИН МЭДРЭМЖЭЭ ХӨГЖҮҮЛ
Инээ, баярла, баясаж чаддаг бай.

9. ӨДРИЙН ТЭМДЭГЛЭЛ ХӨТӨЛЖ ХЯНАХ ЧАДВАРАА 
ДАСГАЛЖУУЛ

Та бусдын хөтөлбөрийг л амжуулаад яваад байна уу? Эсвэл бүр 
хэрэгтэй гэсэн хүн бүрийн хэрэгцээг гүйцээхээр явж байна уу? Энэ 
бол зүгээр нэг төлөвшөөгүй байдал биш энэ бол жинхэнэ аюул. 
Үнэндээ бол “би их чухал хүн” гэдэг мэдрэмжийг авдаг учраас 
хэт завгүй байдалд өөрийгөө оруулдаг – энд ч хэрэгтэй гэвэл 
очоод, тэнд ч хэрэгтэй гэвэл очоод -  хүмүүс миний оролцоо ур 
чадварыг хүсдэг. Тэгвэл энэ байдал үнэхээр Бурханы Хаанчлалд 
үр нөлөөтэй юу? Өдрийн тэмдэглэлдээ идэвхтэй бай!

10. ХҮМҮҮС ТАНЫХ БИШ ГЭДГИЙГ ХЭЗЭЭ Ч БҮҮ 
УМАРТ

Бид Христийн сүйт бүсгүйг халамжилж байгаа. Нэг талаар энэ нь 
“таны” чуулган биш та үүнийг өмчлөөгүй бөгөөд хүмүүсийг нь 

ч мөн адил! Гэхдээ нөгөө талаар энэ бол “таны” чуулган та бол 
тэдгээр хүмүүсийнх нь нэг хэсэг!

11. ЯЛГАХ ЧАДВАРЫН ТӨЛӨӨ ЗАЛБИР
Сүнслэг бэлгүүд нь бидний өдөр тутмын амьдралыг чиглүүлэгч 
байх ёстой ба тэдгээр нь биднийг буруу сонголтууд, буруу 
урилгуудыг хүлээн авахаас хамгаалж байх хэрэгтэй. Тиймээс 
залбир. “Энд яг юу болоод байна?” гэж үргэлж асууж байгаарай.

12. ХҮМҮҮСТЭЙ АЖИЛЛАХ УР ЧАДВАРАА ХӨГЖҮҮЛ
Бид хүмүүстэй ажилладаг – хүмүүстэй амжилттай харилцах ур 
чадварыг хөгжүүлэх аргыг олж, суралцаж, хэрэгжүүлдэг байх нь 
чухал.

13. БУРХАН ТА НАРЫГ ЗӨВТГӨНӨ ГЭДЭГТ ИТГЭ
1 Петр 2:21-г сана: “Учир нь та нар үүнд дуудагдсан билээ. Яагаад 
гэвэл та нарыг мөрөөрөө дагуулахын тулд та нарт үлгэр дуурайл 
үлдээн, Христ та нарын төлөө зовлон эдэлсэн.”

14. ДАРУУ БАЙДЛЫГ ХЭРЭГЖҮҮЛ
Хүмүүстэй харилцахдаа болон бодол санаандаа үлгэр жишээгээр 
үйлчил. Бид үйлчлүүлэх гэж бус үйлчлэх гэж ирснээ сана!

15. ХОНЬЧЛОЛЫН ТАЛААР БИБЛИЙН ДАГУУХ 
ЖИНХЭНЭ ОЙЛГОЛТЫГ АВ

Исаиа 61-г харна уу. Зовсон, шаналсан, олзлогдсон, хүлээстэй, 
ганцаардсан хүмүүс Эзэний суулгац болж – эртний балгаснуудыг 
сэргээн босгоно. Хэрвээ та жилийн жилд сульдаж доройтсоор 
байдаг, сул байсаар байдаг чуулганыг мэддэг бол удирдагч нь ч 
мөн жинхэнээсээ “гүйцсэн нэгэн” байх бөгөөд сэтгэл санаагаар 
эцэж сульдсан, “хүний хоньчлол дуусахад” Есүс алдаршдаг 
гэдгийг хараахан ойлгож мэдээгүй хүмүүсийг олох болно.

16. БУСАДТАЙ ХАРЬЦАХДАА ҮРГЭЛЖ ЧИН ҮНЭНЧ БАЙ
Үнэнч амьдрах нь эрүүл амьдрахын илрэл юм. Тиймээс үнэнч 
байдлыг эрхэмлээрэй. 

17. ҮРГЭЛЖ, БАРИМТ НОТОЛГООГ ҮРГЭЛЖ ЭХЭНД 
БАЙЛГА

Сургаалт үгс номд хэрэв та баталгаагүйгээр гүйж байвал та 
мулгуу нэгэн гэдгийг олонтоо давтан хэлсэн. 

18. ТАНЫ ТӨЛӨӨХ БУРХАНЫ ҮЙЛ ЯВЦАД ЗАХИРАГД
Бурханы дотор л гэвэл хаана ч байсан, юу ч хийсэн яахав 
гэж оролдох хэрэггүй. Хазааргүй амбиц, бусад удирдагчид, 
чуулгануудтай байнгын харьцуулалт нь эцэстээ таныг алах болно. 
Бурханы танд өгсөн одоогийн цаг мөчид талархан баяс – амсаж 
үз – яагаад гэвэл дараагийн цаг ирнэ, тэр үед та энэ талбар дээрээ 
эргээд очихыг хүснэ. 

19. БУСАДТАЙ ҮҮССЭН АСУУДЛУУДАА ХАНЬ ДЭЭРЭЭ 
БИТГИЙ ОВООЛ

Хэрвээ та гэрлэсэн бол харин гэрлээгүй бол найз нөхөд дээрээ 
овоолох хэрэггүй.

БИДНИЙ ТАТГАЛЗАХ ЁСТОЙ ЗҮЙЛС

1. АМЖИЛТЫН ТАЛААРХ ДЭЛХИЙН ТОДОРХОЙЛОЛТ
Та өөрийгөө амжилттай байгааг хэрхэн мэдэх вэ? Энэхүү 
амжилтаа та ямар шалгуураар хэмжиж байна?

Өөрийнхөө амьдралыг ундаан өргөл болгон цутгах нь нэг хэрэг 
харин буруу шалтгаанаар ийнхүү хийх нь шал өөр хэрэг юм. 
Бостоны Их сургуулийн судалгаагаар Америк дахь амжилттай 
бизнес эрхэлдэг хүмүүсийг судлаад дараах зүйлсийг олж 
тодруулжээ:

Амжилтын нийтлэг дөрвөн зүйл
• Ганцаардал (амжилттай хүмүүс бол ганцаардмал хүмүүс, 

гаргасан амжилт нь тэднийг бусдаас холдуулсан байдаг)
• Бардамнал (амжилт нь тэднийг бусдаас толгой дээгүүр 

харахад, тэд сурах хүсэлгүй хандлагыг харуулсан)
• Донтолт
• Завхайрал (адреналиний дараах сэтгэл гутрал, эцэстээ 

өөрийгөө – хүчирхийлэх үйлдэл болдог)
Амжилттай байцгаая гэхдээ амжилт ямар байх ёстойг Эцэгээр 
тодорхойлуулцгаая! Учир нь энэ нь дээрхтэй адилхан байх ёсгүй! 

2. АРИУСГАЛ – ЧӨЛӨӨТ ТЕОЛОГИ
• Энэ нь бид “илүү батарейтайгаа хамт ирдэг” гэх ойлголт - 

бид бүрэн бэлтгэгдсэн, хангалттай эрч хүчтэй, ертөнцөд 
өөрсдийн бэлгүүдийг цутгахад бүрэн дүүрэн удирдагчид гэх 
үзэл юм. 

• Бидний төгс байдлын талаарх хуурамч ойлголтыг бий 
болгож, тэрхүү ойлголтоо нутгийн чуулган(дарсны тулам)-д 
бат тогтвортой үлдээх арга замыг эрэлхийлдэг. 

• Бурханы төлөвлөгөө бол биднийг Өөрийн Хүүгийн 
дүр төрхөөр хэлбэржүүлэх нь юм. Бид хараахан бүрэн 
ариусгагдаагүй, гэхдээ бидний дотор ариусгал өгөгдсөн, 
өсөж байгаа гэж үздэг.  

3. ХҮЧИРХЭГ ЯРИАНЫХАА АРД НУУГДАХ НЬ
• Паул Тимотод бичиж,“эрүүл үгсийн жишээг…чанд сахь” (2 

Тимот 1:13) хэмээн ятгасан.
• Ёожин Петерсон Шаардлагагүй Пастор нийтлэлд “Буруу 

сэтгэлгээ нь буруу амьдралд хүргэдэг. Үг бол чухал. Үгс нь 
буруу – өвчилсөн байвал – тэдгээр нь сэтгэлийг өвчлүүлж, 
халдваржуулдаг. Зөв, эрүүл үгс нь Бурханлаг амьдралтай 
тэнцэнэ” гэж хэлсэн байна.  

• За даа, ер нь бол маш олон хамгаалалтын ард нуугдах 
боломжтой – үг яриа, үзэл бодол, теологи, “бид бол сүүл 

биш толгой” гэх карисматик эерэг үзэл. Тэгэхээр өөрийнхөө 
талаар шударга байх нь танд болон бусад хүмүүст илүү 
дээрээ!

4. ГНОСТИЗМ
• Өөрийнхөө амьдралыг хэтэрхий их тусгаарладаг, зөвхөн 

мэдлэгээр, ялангуяа Бурханы нууцуудын мэдлэгээр аврагдана 
гэж үздэг, сүнсний амьдралаа бүх зүйлсээс тусгаарладаг.

• Энэ нь эрүүл хил хязгаарыг бий болгохыг эрхэмлэдэггүй, 
тэгээд бүх зүйл зүгээр байгаа дүр эсгэдэг, тухайлбал Библиэ 
өдөр бүр уншдаг хэрнээ хань ижил, үр хүүхдэдээ зүй бусаар 
хандаж, зохисгүй авирладаг!

5. ЯЛАГДАШГҮЙ БАЙХ ГЭЖ ОРОЛДОХ ХУУРАМЧ 
БАЙДАЛ

Өөрийгөө ялагдашгүй гэж боддог, юу ч болсон даваад гарна, 
хугарч нугарахгүй, шалчийж нурахгүй, гандан буурахгүй гэдэг. 
Энэ ухаалаг байдал биш. Өөрийгөө ямар ч мэдрэмжгүй юм шиг 
аашлах нь мэргэн арга биш. 

ГЭР БҮЛИЙН АМЬДРАЛ

1. ГЭРЛЭЛТ
Хэрвээ та гэрлэсэн бол эхнэр болон хүүхдүүдийнхээ хамт чуулган 
тарьдаг. Нэг талаар боломжтой болгодог ч нөгөө талаар аюултай 
болгоно. 

• Хоёр нь нэгээс илүү учраас үүнийг боломжтой болгодог. 
Хэн ч таныг хань шиг чинь мэдэхгүй (бас хайрлахгүй). Гэр бүл 
нь өөр өөрсдийн сүнслэг бэлгүүдээр үйлчилснээр чуулганыг 
өргөжин тэлэхэд нөлөө үзүүлдэг. Мөн гэр бүлийн харилцаа 
илүү ойр дотно болдог – энэ нь тэднийг урт хугацаанд амьд 
мэнд байхад тусална!

• Гэвч шахалт дарамтын улмаас энэ нь аюултай. Цаг 
хугацаа, хүмүүсийн бэрхшээлүүд, хурд, хөтөлбөр, урам 
хугаралтууд, тайлагдаагүй стресс, биелээгүй хүлээлт, хуанли 
дүүрэн уулзалтын товууд гэх мэт шахалт дарамтууд аюултай.

 
• Хэрвээ зарим хүмүүс өөрсдийн хүлээн зөвшөөрөгдөх 

хэрэгцээгээ гэр бүлээсээ өөр газраас авдаг бол гэр бүлээ үл 
хайхрах магадлалтай учраас аюултай.

•  Та болон таны эхнэр хоёулаа чуулганаас гадна өөр ажил 
хийхээр бол ажлаас үүдэлтэй стресс бий болох учраас 
аюултай.

• Та өөр соёл заншилд байгаа учраас. Хүүхдүүд өөрсдийн 
тухтай бүсээс гарсан бөгөөд тэдний насны онцлог, зан чанар 
ялгаанд тохируулан харилцах харилцааны бэрхшээлтэй 
тулгарах эсвэл гэр бүлд тань нэвтэрч буй соёлын талаарх 
таны мэдэхгүй зүйлс байж болох юм!

2. АНХААРАЛ ТАВЬ 
• Хамтдаа ойр дотно бай
• Романтик байдал дээрээ ажилла, гэрлэлтийн болон бэлгийн 

харилцаандаа анхаар
• Хамтдаа залбир
• Энэ чуулган тарилтыг яагаад хийж байгаагаа бие биедээ 

байнга сануул
• Бие биенээ тогтмол урамшуул
• Амжилтуудаа тэмдэглэ, ялангуяа гаргасан жижиг 

амжилтуудаа
• Хүүхдүүдийнхээ хажууд бэрхшээлүүдээ ярихдаа хянуур бай
• Хамтдаа завсарлага ав
• Эхнэрийн хувьд нөхрийнхөө ирээдүйн үйлчлэлийн 

талаар ямар нэг бурханлаг бус нэр алдрын төлөөх хувийн 
ашиг сонирхол байгаа эсэхийг шалга. Нөхөр хэдийнээ  

шийдвэрлэсэн байхад эхнэр үүнийг шийдэх тухай яг үнэндээ 
бодоогүй байдаг!

3. ХҮҮХДҮҮД
• Хүүхдүүд багаасаа л Бурхан энэ зүйлд бүтэн гэр бүлээр нь 

дуудсан гэдгийг заалгах нь сайн бөгөөд энэ бол АСАР ТОМ 
АЗ ЗАВШААН.

• Та нар бол “энгийн гэр бүл” биш харин “Хаанчлалын гэр бүл” 
гэдгийг тэд мэдэх ёстой. Бид бол хувь тавилан, зорилготой 
хүмүүс, энэ нь бид төлөөс төлнө гэсэн үг юм. Гэвч аз завшаан 
нь төлөөсөөс хавьгүй их юм.

• Хэрвээ та анхаарал тавихгүй бол хүүхдүүдэд үл 
тоомсорлогдсон мэдрэмж төрж; жинхэнэ Христэч амьдралаар 
амьдрахгүй; цоорхойд зогсох зориулалт гаргахгүй, түүнчлэн 
‘чуулганыг’эрүүл бусаар харж, чуулган эцэг эхийг нь 
булаасан гэж бодох болно!

4. CTPECCИЙГ УДИРДАХ НЬ
Багахан стресс нь танд сайн боловч стресс тайлагдахгүй 
хуримтлагдан бөөгнөрөх нь үнэхээр муу. Стресс нь дараахаас 
үүдэж болно. 

ТА: Таны зорилго бодит бус, өөрийнхөө болон бэлэг авьяасынхаа 
талаар эрүүл үзэл ойлголтгүй байх нь өөрийгөө стресстүүлэх 
нэг шалтгаан болно. Би хэн бэ, дэлхий дээрх миний зорилго 
юу вэ гэдгийн талаар тодорхой ойлголтгүй бол та өөрийн 
эрхгүй бухимдаж цухалддаг. Бурхантай харилцах хувийн цаг 
чинь тогтмол биш, Түүний дуу хоолойг сонсож чадахгүй байх, 
таны удирдлагын хэв маяг библийн дагуу биш зэрэг нь таныг 
стресстүүлэх болно. (Мосе ба Иетрог харна уу).

БУСАД: та тэдэнд зайлшгүй хэрэгтэй болж, элдэв төрлийн 
асуудлаар таныг төвөгтэй, сэтгэл өвтгөсөн байдалд оруулсан бол... 
Тэднийг үүрэхийг нь үүрч, асуудал бүрийг нь шийдэх гэж, хүүхэд 

шиг алдаа гаргах бүрд байнга санаа тавьж, явсаар нэг л мэдэхэд 
таны он жил харвасан сум шиг л өнгөрсөн байдаг. Үйлчлэлээс 
асар их ачааллыг авдаг!

АРГА ХЭМЖЭЭ
Дээрх бүхний дээр нэмэх нь сэтгэл санааны хөгжил, анхаарч үзэх 
хэрэгтэй сүүлийн хэдэн зүйлс нь:

• Эрүүл мэнддээ анхаар (дасгал хий)
• Теологийн талаар анхаар. Бурханы ажил юу болох, таны 

ажил аль нь мөн, аль нь биш болохыг мэдэхгүй байх тусам 
таны стрессийн түвшин төдий чинээ их байна. 

• Амьдралынхаа хэмжээ хязгаараа баттай хадгал. Хэмжээ 
хязгаар гэдэг нь та өөрийн нөөц бололцоо(сэтгэл санааны, 
бие махбодын, сүнсний, санхүүгийн)-гоо бүрэн шавхахгүй 
гэсэн үг юм. Түргэн тусламж, замын түгжрэл, ажил 
үйлчлэлтэй холбоотой гэнэтийн хэрэг явдалд хангалттай цаг 
тавьсан төлөвлөгөө гаргаарай.  Санхүүдээ хязгаар тогтоо. 
Өөрийн алхаа гишгээг дүгнэ. Толгойгоо сэргээж, бодож 
тунгаах хангалттай цагийг өөртөө олго. 

• Өөрийн үнэлэмжийг дахин үнэлж цэгнэ. Чин сэтгэлээсээ 
үнэлдэг зүйлээ дахин харж, үүний хаана эсвэл юун дээр нь 
тэмцэлдэж байгаагаа олж харж, анхаарал хандуул. 

БУРХАНЫ ЦАГ ХУГАЦААГ ОЙЛГОХ НЬ

1 Петр 4:12
“Хайртай хүмүүс минь, та нарыг сорихын тулд дунд чинь 
ирдэг галт сорилтод ямар нэгэн хачирхалтай юм та нарт 
тохиолдсон мэт бүү гайх.”

Итгэлийн амьдрал нь сорилтоор дүүрэн бөгөөд ялангуяа 
дуудлагыг чинь сорих сорилт бол  тантай учрах хамгийн том 
сорилтуудын нэг зайлшгүй байх болно. 

Давид хаан болохоор дуудагдаж, үүргийнхээ төлөө тослогдсон 
хэдий ч тэр үүн дотроо алхах боломжтой болох хүртэл хорин 
жил шаардагдсан. Гэхдээ энэ хугацаанд тэр үнэ цэнтэй ур 
чадваруудыг сурч, зан чанараа хөгжүүлсэн. Цаашлан, түүний зан 
чанар шалгагдаж, хэлбэржүүлэгдсэн. Тэр төлөвших шаардлагатай 
байсан. Мөн энэ хугацаанд тэр өөрийн дуудлагыг тодорхой 
хэмжээнд биелүүлж, тэр цаг үедээ өөрийн чадах хамгийн 
сайнаараа хийж, өөрийн хүмүүсийг удирдаж байв. Дуудлага нь 
бүрэн биелэгдэхийг хүлээх зуур Бурхан түүнд хийх зүйлсийг 
болон удирдах хүмүүсийг өгсөн бөгөөд тэр өөрт өгөгдсөн 
үүрэгтээ багагүй итгэмжтэй байсан нь чухал байв. Тэгээд зөв цаг 
нь болоход Бурхан дуудлагаа биелүүлэв. 

Бурханы цаг хугацаа үнэхээр хэцүү байж болно. Бурхан энэ тухай 
дуугүй байсаар байвал энэ нь нэг тийм бүдэг бадаг, яг яах гээд 
байгаа нь тодорхойгүй санагддаг! Гэхдээ танд гэж хэлэхэд та ямар 
нэгэн хачирхалтай зүйлийн дундуур яваагүй шүү! Тиймээс таны 
санах ёстой зарим зүйлс бол:

1. Давидын адилаар, энэ бол таныг чадваржуулах цаг юм. Үр 
ашигтайгаар хэрэглэ. 

2. Давидын адилаар, энэ бол таны зан чанарыг Христтэй 
илүү адилхан болгож хэлбэржүүлэх цаг юм. Энэ үйл явцыг 
Бурхантай илүү ойр алхаж, Түүнийг таньж мэдэхэд хэрэглэ. 

3. Давидын адилаар, энэ бол танд том зүйлс өгөгдөхийн өмнө 
бага зүйлсэд итгэмжтэй байдлыг тань шалгах цаг хугацаа. 

4. Давидын адилаар, таны одоо эрхэлж буй ажил үүрэг 
хариуцлагууд нь дуудлагын чинь нэг хэсэг гэдгийг та 
ойлгох хэрэгтэй. Заримдаа бид  ирээдүйдээ хэт их төвлөрсөн 
байдаг тул одоо цагт болж буй сайн сайхан зүйлс, үүрэг 
хариуцлага, баяр жаргал, сэтгэл хөдлөл болон аз завшааныг 
олж хардаггүй!

Та Бурханы төлөвлөгөөний цар хүрээг хараахан бүрэн гүйцэд 

мэдээгүй. Та хэчнээн  төлөвлөгөө гаргавч бүтэлгүйтэж, бодож 
санасан зүйлс чинь нуран унаж, эсвэл бүр огт төсөөлөөгүй сөрөг 
зүйлс тохиолдож ч болно. Олон хүмүүс, Бурхан тэднийг тухайн 
үндэстэнд, эсвэл тэр үндэстний тодорхой нэг хотод дуудаж байгаа 
мэт санагддаг ч яг газар дээрээ очтол тэд тэнд биш өөр хот уруу 
дуудаж байгааг олж мэдэх ч тохиолдол бий. Олон хүмүүс танд 
янз бүрийн эш үзүүллэгийн үгсийг хэлдэг ч ихэнхдээ сайн утгатай 
байх ч үнэн байх албагүй. Та дуудлагаа дагаснаар маш их сүнслэг 
дайралтад өртөх нь дамжиггүй гэдгийг ч мөн санаж байх ёстой. 

Энэ бүхэн нь бүхэлдээ хэвийн. Паулын Македони дахь дуудлагыг 
сана (Үйлс 16). Тэрээр нэг замаар явах ёстой гэж мэдсэн, тэгээд 
түүнийг тэнд очиж Бурхан жинхэнэ төлөвлөгөөгөө үзүүлэх хүртэл 
Бурхан өөр зүйл хэлээгүй. Заримдаа таныг тодорхой чиглэлд 
хөдөлгөхийн тулд Бурхан ‘хурдасгуур’ ашигладаг боловч эцсийн 
зорилго нь үнэхээр өөр байж болно.

Та (болон бусад) өөрчлөгдөх хэрэгтэй төлөвлөгөөнүүдийг 
цэгцэлж, алсын харааг сайжруулахад анхаарах нь маш чухал. 
Хэрэв та компаниасаа нэг улс (үндэстэн) уруу гүйцэтгэх 
захирлаар томилогдон очиж, гэтэл таныг очсоны дараа гэнэт 
ямар нэг шалтгаанаар өөр улс уруу дахин томилжээ. Энэ үед та 
ямар нэгэн алдаа гаргасан гэж та бодох уу? Бусад хүмүүс таныг 
бүтэлгүйтсэн гэж үзэх үү? Үгүй, дарга биднийг цааш хөдөлгөхөөр 
шийджээ гэдгийг ойлгоно. Бидний нөхцөлд бол бид өөрсдийгөө 
Хаан Есүсийн эрх мэдлийн дор байгаагаа ойлгох хэрэгтэй. Тэр 
Өөрөө биднийг хаашаа ч, хэзээ ч, яаж ч хүсэж байгаагаараа 
томилж болно!

Нөгөөтээгүүр, та дэндүү залхсан, зориулалт ч гаргахаа больсон, 
тэвчээр алдарсан, гаргасан алдаа, хариуцлагаасаа зугтаж байгаа 
учраас таныг томилсон бол арай өөр түүх болно. Эдгээр нь 
чуулган тарих болон шилжүүлэх сайн шалтгаанууд биш. Хэрвээ 
та анхлан зам тавигч (пионер) бол Бурхан таныг Өөрийнхөө цагт 

илгээхийг зөвшөөрөөрэй. 

АХЛАХ АХЛАГЧ ХЭРХЭН УДИРДДАГ ВЭ
Ахлах ахлагч хэрхэн удирддагийг харахаас өмнө бид эхлээд энэ 
бол үнэхээр библийн дагуух гүйцэтгэх үүрэг гэдгийг ойлгох 
хэрэгтэй. 

1) Засаглал

Үйлс 7:10 
“… түүнийг бүх зовлон зүдүүрээс нь аварч, Египетийн хаан 
Фараоны өмнө таалал, мэргэн ухааныг түүнд соёрхжээ. Хаан 
түүнийг Египетийн болон бүх гэрийнхээ захирагчаар (hegeomai) 
тавив.”

Грек үг болох “hegeomai” (hayg-eh’-om-ahe) нь Шинэ гэрээнд 
удирдагчдыг удирддаг нэгнийг тодорхойлохдоо хэрэглэгдсэн 
байдаг.  Энэ нь бурханлаг ба дэлхийн удирдагчдын аль алинд 
хэрэглэгддэг. 1Энэхүү эшлэлээс түүний утгыг задалж харвал 
удирдлага нь засаглалаас шалтгаалдаг болохыг харж болно. 
Засаглал бол сайн зүйл бөгөөд Бурхан үүнийг бий болгосон. Дараа 
нь бид бурханлаг засаглал, бурханлаг бус засаглалын хоорондын 
ялгааг харах болно.

2) Паул тэргүүн илтгэгч

Үйлс 14:12
“Тэд Барнабыг Зевс, Паулыг үг дамжуулагч (hegeomai - 
удирдагч) нь байсан тул Хермес гэж нэрлэв.”

Энэ эшлэл нь баг дотор хэн нэгэн нь үг дамжуулах гол 
хариуцлагыг авах ёстойг маш хүчтэй илэрхийлж байна. Зааж 

1    Strong’s Lexicon энэ үгийн утгыг дараах байдлаар илэрхийлж байна:
      Удирдах, захирах (албан ёсны эрхтэйгээр)
      Ахлах тэргүүлэгч байх, захирагч, шүүгч байх, захирах

сургах нь гарцаагүй ахлагчийн ажил боловч бүх ахлагчид сайн 
зааж, номлодоггүй (1 Тимот 5:17). Номлолын мөн чанар нь 
нутгийн чуулганд үг дамжуулах гол хариуцлагыг авсан нэгэн нь 
алсын хараа ба чиглэлийг дамжуулдаг хүн байна.
 
3) Чуулганы тэнгэрэлчүүд
Илчлэлт 2 болон 3-р бүлэг дээр захидлуудыг Бага Ази дахь 
чуулгануудын тэнгэрэлч тус бүрд бичсэн (“Ефес дэх чуулганы 
тэнгэрэлчид бичигтүн...”). Эдгээр нь бидний мэддэг тэнгэрэлчүүд 
биш харин “элч” гэх үгийг Шинэ гэрээнд болон тухайн үеийн 
Грекийн соёлд өргөн утгаар ашигладаг байв. Бурхан хүмүүст 
хэлэх мэдээгээ хүнээр тэнгэрэлчид хэлүүлэх нь логикгүй юм! 
Бичээсийн хаана нь ч Тэр ийм аргаар ажиллаагүй. Тиймээс эдгээр 
захидлууд нь гол үг дамжуулагчид, чуулганд хандан ярьдаг нэгэнд 
хаяглагдсан нь тодорхой байна. Энэ нь зэмлэл ба сэрэмжлүүлгийг 
чуулгантай харилцах, энэ талаар ямар нэг зүйл хийгдсэнийг 
хариуцаж байгаа хувь хүмүүст хаяглагдсанаар илэрхийлэгдэж 
байна. 

4) Ахлах ахлагч Тимот
Паул Ефес дахь бүх чуулгануудын ахлагчдад биш харин Тимотод 
захидал бичсэн. Тимот бол Ефес дахь түлхүүр ахлагч байсан (Үйлс 
20:17-28 харна уу). Паул Тимотод бичсэн нь “өөр сургаал заахгүй 
байхыг чи зарим хүмүүст зааварлах” (1 Тимот 1:3 харна уу), “ах 
дүүсийг эдгээр зүйлсэд (Паулын бичсэн зүйлст) хандуулахын (1 
Тимот 4:6) тулд юм. Паул мөн Тимотод “эдгээрийг тушаа, заа” 
(1 Тимот 4:11) мөн “эдгээрийг заа, сэнхрүүл” (1 Тимот 6:2) гэж 
хэлсэн. Угтаа “үгийг тунхаглаж” байсан нь Тимот (2 Тимот 4:1-
2) боловч үүнийг хийж байсан нь зөвхөн Тимот биш гэдэг нь 
тодорхой байна.

Энэ бүхнээс чуулган нь олон тооны ахлагчдаар удирдуулж байсан 
ч Тимот тэрхүү чуулганыг удирдаж байсныг илэрхийлж байна. 
Энд бичигдсэнчлэн тэрээр ахлагчдын багийг удирдаж байжээ.

5) Түүхэн дэх чуулганы удирдлага
Чуулганы түүхийн туршид байсан удирдлагууд хэрхэн ажиллаж 
байсныг бүгдийг нь онцлох зай бидэнд байхгүй, зөвхөн чуулганы 
төлөө эцсийн хариуцлагыг гол удирдагч хүлээдэг болохыг 
харуулсан хамгийн нийтлэг жишээ гэж санагдсаныг тэмдэглэхийг 
зорилоо.

6) Шинжлэх ухааны судалгаа 
Шинжлэх ухааны судалгаанд суурилсан удирдлагын аргууд нь 
аливаа зүйлийг урагшлуулах, алсын хараатай ойлголт өгөх, өөр 
өөр үүрэг, хариуцлага үүрч байгаа хүмүүст зөвлөн чиглүүлэх 
чадвартай хэн нэгэн байдаг бол манлайлал хамгийн үр дүнтэй 
байдаг гэсэн байна. Хүчтэй удирдагчдын дунд ч удирдагч үргэлж 
л гарч ирж байдаг нь тодорхой байдаг. Бид энэ үйл явцыг хэрхэн 
чиглүүлэх нь маш чухал бөгөөд бид үүнийг голдуу дуудлагаа 
хүлээн зөвшөөрснөөр хийх боломжтой болдог. 

ЕСҮС БИДНИЙГ ХЭРХЭН УДИРД ГЭЖ ХЭЛСЭН БЭ
Чуулганыг удирдах нь гайхалтай үүрэг хариуцлага – бид 
Бурханы өмнө хариуцлага хүлээдэг. Түүний чуулганы удирдлага 
нь дэлхийн удирдлагаас ихэд ялгаатай болохыг Есүс тодорхой 
хэлсэн. Засаглал нь сайн боловч энэ нь бурханлаг засаглал байх 
ёстой. 

Лук 22:
24 Тэрчлэн тэдний дунд хэн хамгийн агуу нь байх талаар ч 
маргаан дэгджээ. 25 Тэр (Есүс) тэдэнд —Харийнхны хаад 
ард олноо ноёрхдог бөгөөд эрх баригчид нь “Буянтнууд” 
хэмээгддэг. 26 Харин та нар тийм байж болохгүй. Та нарын 
дунд хамгийн агуу нь хамгийн өчүүхэн нь мэт болог, удирдагч 
нь зарц мэт байг. 27 Ширээнд тухлагч, үйлчлэгч хоёрын хэн 
нь агуу вэ? Ширээнд тухлагч нь биш гэж үү? Харин Би та 
нарын дунд үйлчлэгч мэт байдаг.
Матай 2:6
“Иуда нутгийн Бетлехем ээ! Иудагийн дээдсийн дунд Чи 

огтхон ч дорд бус. Ард түмэн минь болох Израилийг хариулах 
(poimainó ) Удирдагч(hegeomai) Чамаас гарах болно” гэсэн 
гэж хариулав.

Эдгээр жишээний аль алинд Есүсийн удирдлагыг тодорхойлсон 
байдал нь (а) үйлчлэх ба (б) хоньчлохтой холбоотой байна. 

Филиппой 2:3
Юуг ч аминч санаархал эсвэл ихэрхэг зангаар бүү хий. Харин 
даруугаар бие биенээ өөрөөсөө дээр гэж үзэж,

Энэ бол Христийнх болсон бидний бусдад хэрхэн нөлөөлөх арга: 
тэдэнд үйлчлэх. Чуулганы ахлах ахлагчийн хувьд даруу байдал 
ба цэвэр хандлага нь танд зайлшгүй байх хэрэгтэй. Энэ бол 
итгэмжит байдлын тухай бөгөөд таны нэр хүндийн тухай биш! 
Үл тоомсорлох болон шүтээн шүтэх байдлаас үүдэлтэй аминч 
санаархлаас сэрэмжил. Хүний төрөлх чанарт байдаг шүтээн 
шүтэх байдал нь удирдах байр суурийг өсгөдөг. Энэ нь:

• Бохир болохгүйгээр алдарт хүрэх
• Төлөөс төлөхгүйгээр эрх эдлэх
• Асуудал туулахгүйгээр нэр хүнд олох
• Хариуцлага хүлээхгүйгээр чухал болох
• Хөлс урсгахгүйгээр үр дүнд хүрэхийг хүсдэг.

Бид сүнслэг эрх мэдлийг хэрэгжүүлэх шаардлагатай тулгарах 
үедээ ихэвчлэн дэлхийн хоёр аргачлал уруу буцдаг:

А. Бид эрхээсээ татгалзаж, хэт ардчилсан болж, өөрсдийгөө 
хэтэрхий хүнд байдалд оруулахыг бусад хүмүүст зөвшөөрч 
байдаг, эсвэл 
Б. Бид хуулийн дагуу, захиргаадалтын хандлагаар ханддаг. 
Дээрх хоёр нь хоёулаа үргэлж муугаар төгсдөг. Үүний үр дүн 
нь: 

• Хүмүүс хүнд хэцүү эрх мэдлийг эсэргүүцнэ
• Гүн шархалсан хүмүүс яваандаа дахин хэзээ ч нутгийн 

чуулганы нэг хэсэг болохгүй байх
• Эрх мэдлээ орхисон ч хэзээ ч нүүр тулж байгаагүй тэдгээр 

тэрслүү хэвээрээ байгаа хүмүүс. Тэд хэрхэн бусдад 
захирагдахыг, багаар хэрхэн ажиллахыг сураагүй, сурдаг 
ч үгүй, тэд зан чанарын доголдолтой, тэд удирдах хэв 
маягаа хэзээ ч засдаггүй. Тэд хүмүүсийг шархлуулсаар, 
шархлуулсаар бас дахин шархлуулсаар байдаг.

Удирдлагатай холбоотой өөрийн нийтлэг үзэл бодлуудыг шинэчил. 
Дэлхий эрх мэдэл, цол хэргэмийн талаар ярих дуртай, харин Библи 
онцгой эрх ба үйлчлэлийг ярьдаг. Хаанчлалд дуулгавартай байдал 
нь чухал болохоос нэр алдар, байр суурь эсвэл үр дүн биш. Та 
чуулганы ахлах ахлагчийн хувьд үүрэг гүйцэтгэж байгаа (эсвэл 
удирдлагын аль ч хэсэг байсан), та байр суурийг дүүргэж байгаа 
юм биш. Удирдлагын байр суурь гэж байхгүй зөвхөн удирдлага 
гэж тодорхойлогдсон Бурханаас өгөгдсөн үүрэг гэж бий.

Марк 9:35
Тэр суугаад, арван хоёроо дуудаж, тэдэнд “—Тэргүүнд 
байхыг хүсэгч нь адагт байж, бүгдийн зарц болог гэж хэлэв.”

Бурханы бидэнд өгсөн үүрэг, хүмүүсийн бидэнд үзүүлсэн үнэнч, 
тууштай байдал, тосолгооны улмаас өгөгдсөн хүч болон Бурхан 
биднээр дамжуулан хүмүүсийг ерөөсөн учраас өөрсдөдөө байгаа 
асар их давуу талыг дутуу үнэлж болохгүй. Үүнийг зүй бусаар 
ашиглахгүйн тулд эсвэл хүний төрөлх чанар маань үүнийг овжин 
ашиглаж, бидний сул талууд, төлөвшөөгүй байдлууд хүмүүсийг 
болгоомжгүйгээр шархлуулж, буруугаар ашиглахгүйн тулд асар 
их төлөвшил ба биеэ захирах байдлыг шаарддаг. 
Бусдыг “ноёлох” зарим хэлбэрүүд нь:

А. Байр суурь эсвэл албан тушаалаар ноёлох
Эрх мэдлээ хэрэгжүүлэх эрхтэй гэж үзэх аюул өөрөөр хэлбэл 
бүтэц/байгууллагын сэтгэлгээ. Энэ бол эцэстээ сөрөг ургац 
(хүмүүс)-ыг бий болгодог хамгийн хялбар эрх мэдлийн эх үүсвэр. 

Б. Аминч үзэл буюу эго санаархлын улмаас ноёлох
Энэ бол хүний төрөлх чанарын хамгийн хүчтэй сорилт ба тэрслэх, 
хаан болохыг хүсдэг. 

В. Хайхрамжгүй байдлаас ноёлох
Жишээ нь, дагалдагчид Самаричуудын дээр гал буулгахыг хүссэн.

Г. Аюулгүй байдлыг мэдрээгүйн улмаас ноёлох
• Заналхийлэл мэдрэх
• Хангалтгүй байдлуудыг мэдрэх
• Зарим нь сургахын оронд тушаал өгөх
• Зөвлөхийн оронд захиран тушаадаг/эцэг эх

Д. Ур чадвар ба туршлагын улмаас ноёлох
Бид итгэмжлэгдэн томилогдсон үедээ өөрсдийн эрх мэдлийг зүй 
бусаар ашиглахад амархан байдаг. Бидэнд өгөгдсөн эрх мэдэл 
томилсон нэгнээс илүү байвал, түүнийг хүндлэх тухайд асуудал 
гаргаж магадгүй. Жишээлбэл, бид:

• Доор байгаа хүмүүстээ тэр хүний эрх мэдлийг харуулах, 
тушаал өгөх г.м

• Тэднийг зүдэрч, хөдөлж цөхөж байгааг нь харахдаа булаан 
авч, өөрсдөө хийх.

• Энэ талаар бодож үзэхгүйгээр зүгээр булаан авах! (тэд 
байхгүй байх эсвэл хийхгүй байвал!) 

• Тэднийг бүтэлгүйтвэл урдуур нь орж бухимдалтайгаар 
өөрсдөө хийх, яаж хийхийг үзүүлээд өгч тэднийг эвгүй 
байдалд оруулах. Энэ нь тэднийг үл хүндэлдэг. Энэ бол буруу 
аргачлал ба тэднийг шархлуулж мөн хувь хүнд үл итгэсэн 

мэдрэмжийг бий болгодог. Зүй ёсны суваг нь бусдын өмнө 
биш харин тэдэн дээр хувьчлан очиж, тэдэнд зааж сургах 
цаг гаргаж эсвэл тэдэнтэй хамт хийж, дүн шинжилгээ хийж, 
гүйцэтгэлээ сайжруулахад нь тэдэнд тусалж, иймэрхүү 
зүйлс дээр Эзэний өмнө хариуцлагатай байхыг нь уриалах ба 
тэдэнд өгөгдсөн боломж нь Хаанд үйлчлэхийн тулд өгөгдсөн 
байж болох юм. 

ТЭГВЭЛ АХЛАХ АХЛАГЧИЙН ХУВЬД ТА:

1. Библиэр сэдэлжүүлэгдсэн байх хэрэгтэй
• Эхлээд та өөрөө сэдэлжүүлэгдсэн байх хэрэгтэй ба үргэлж 

өөр хэн нэгэн санаачилгыг гартаа авахыг хүлээхгүйгээр 
өөрөө аливааг хийж бүтээх чадвартай байх.  

• Гэхдээ та аминч санаархлын сэдэл биш Бурханлаг сэдэлтэй 
байх хэрэгтэй. 

 ○ Өөрийгөө дөвийлгөхийн тулд биш
 ○ Бусдын эсвэл өөрийнхөө төгс байх хүлээлтийг биелүүлэх 
гэж оролдох биш

• Энэ нь бусдын төлөөх Бурханы зорилгуудын төлөө өөрийгөө 
үгүйсгэх, өөрийн амьдралыг орхиж, загалмайгаа үүрэхийг 
шаарддаг. 

2. Та хүмүүсийг нэгтгэх чадвартай байх ёстой, ялангуяа та 
Бурханы хонин сүргийг удирдаж байгаа бол

Хоньчид үйлчлэлээр нь хүмүүсийг нэгтгэдэг. Хоньчид нь ажлаа 
зохих ёсоор хийгээгүй жинхэнэ хоньчид биш байсан тул хүмүүс 
тарж бутарсан гэж Езекиел 34 тунхагласан. Энэ бол бурханлаг 
тосолгоо ба Тэр таныг нэгтгэх ажлын төлөө тосолно.  

3. Та Бурханыг бүрэн зөв сонсох чадвартай бөгөөд зүрхэндээ 
Түүний дуу хоолойг, харин ажил үйлс дээрээ Түүний 
мутрыг ялган таних чадвартай байх ёстой

Хэрэв бид Түүнийг сонсож, Түүнээс удирдамжийг авч чадахгүй 

бол Бурханы хүмүүсийг удирдах эрх бидэнд байхгүй. 

4. Та хүмүүсээ хөгжүүлж, тэдэнд алсын харааг дамжуулах 
чадвартай байх ёстой

• Алсын хараа бол үр нөлөөтэй удирдлагын салшгүй нэг хэсэг 
юм. Энэ нь зорилго, чиглэл ба үр дүнг бий болгодог. 

• Алсын хараатай удирдагч нь Хаанчлалын алсын хараанд 
захирагддаг байх ёстой. Та чуулганыхаа төлөө “Хаанчлалын 
алсын хараа” гэж хүлээн зөвшөөрч байгаа зүйл чинь угтаа 
өөрийн үйлчлэлийн төлөө гэсэн таны аминч санаархал биш 
байхад хянамгай байж, баталгаажуулах хэрэгтэй!

• Бурханлаг алсын хараатай удирдагч нь хүмүүсийг Бурхан 
тэднийг хэн байлгахаар дуудсан дуудлагад нь чиглүүлдэг. 
Бурханлаг бус хараатай удирдагч нь Христ-төвтэй биш хүн-
төвтэй бурханлаг бус алсын хараанд бусдыг хүчилдэг. Та юу 
хүсэж байгаа, Бурхан юу хүсэж байгаагийн хоорондын ялгааг 
баттай мэдэж байх хэрэгтэй! “Хаанчлалын алсын хараа” гэх 
нэрийн дор өөрийнхөө алсын харааны төлөө хүмүүсийг бүх 
зүйлээ зориулахад нь зальжнаар ашиглахаас болгоомжил. 
Алсын хараа нь Хаанчлалын алсын хараа гэж хэлэхэд маш 
амархан гэхдээ үнэхээр тийм үү? Ингэвэл хүмүүс Бурханд 
үйлчлэхийн оронд танд үйлчилж байна! Тэр битгий хэл бид 
“Эзэн юу хийж байна вэ, бид хэрхэн үүний нэг хэсэг байх 
вэ?” гэж асуухын оронд “Эзэний төлөө бид юу хийх” талаар 
ярилцахдаа хүн-төвтэй болж ч болох юм.

• Алсын хараа нь танаар чуулганд тушаагдаагүй харин таны 
удирдлагын багаар хэлбэржигдсэн. Алсын хараатай удирдагч 
нь бусад удирдагчдын оролцоог урьж мөн урамшуулдаг. 
Бурхан зөвхөн тантай ярьдаг эсвэл нутгийн чуулганаар 
дамжуулан Тэр юу хийхийг хүсэж байгааг зөвхөн танд л 
хэлнэ гэж бодох хэрэггүй! Бурхан бол супер оддын тухай 
биш багийн тухай! Тэр ганц дайчны тухай биш! Та багийн 
оролцоогүйгээр алсын харааг гаргаж ирдэг юм биш. Та 
тухайн багийг удирдах үүрэгтэй, багийн эн тэнцүү нэг хэсэг 

нь юм. Хэдийгээр та чуулганыг тарихад анхлан зам тавих 
эрсдэлийг үүрсэн хэдий ч чуулган болон түүний хүмүүс, 
эсвэл алсын хараа нь таных биш. Энэ бол Бурханых.2

• Чуулганы алсын харааг хөгжүүлэх нь Есүсийн юу барьж 
байгааг таньж мэдэх болон Библи дээр Түүний хүсэл ба 
арга замуудыг илчилсэн Бурханы төлөвлөгөөнүүдийг таньж 
мэдэхээс эхэлдэг. Энэ нь зүгээр нэг сайхан санаа олох, 
өнгөрсөнд байсан ямар нэг зүйлийг тэнцвэржүүлэх гэж 
хичээх биш эсвэл хөлөг дээр шинэ загварыг гаргаж ирэх 
эсвэл бичээс дээр илчлэгдсэн Бурханы жинхэнэ эрх мэдэлд 
итгэмжтэй байхын оронд “давуу чанарыг” хөөцөлдөх эсвэл 
өөр бусад ямар ч санаа биш юм.

5. Та Бурханы Үгэнд болон Тэр үүнийг хийж чадна гэдэгт 
итгэх итгэлтэй байх ёстой

• Танд Бурханы Үгийн талаарх хүчтэй теологи бий юу? 
Бурханы Үгэнд хүч байдаг бөгөөд Өөрийн хүссэн бүхнийг 
гүйцэлдүүлдэг гэдэгт та итгэдэг үү? (Исаиа 55:11.) Энэ бол 
Христ – сайнмэдээ – авралын жинхэнэ хүчний мэдээ гэдгийг 
(Ром 1:16, 17) болон бидний хөтөлбөр, санаа эсвэл өөр юуны 
ч тухай биш гэдгийг та ухаарч байна уу?

6. Та залбирал, зуучлан залбирал болон сүнслэг тулаанд 
сахилга баттай байх хэрэгтэй

• Ер нь бол та өөрийн итгэлийг хэрхэн хүчирхэгжүүлэхээ 
олж мэдэх хэрэгтэй.  Өмнөх шигээ бусдын урам зориг, 
дэмжлэгт найдах боломжгүй болно – ялангуяа та ОУШГҮ-
тэй холбоотой хэн нэгэн байхгүй хот, сууринд чуулган тарих 
гэж байгаа бол. 

• Та залбирлын тал дээр өөрийн сахилга баттай байх хэрэгтэй. 
• Та бусдыг залбиралд уриалж, тэдний залбирлын сахилга 

батыг удирдах чадвартай байх ёстой.

2    Энэ талаар дэлгэрэнгүйг Дадли Даниел, Үйлчлэгчийн зүрх ба чадварлаг гар, хуудас 104, ncmi.net 
сайтаас үзээрэй  

7. Та бичээсийг уншиж мөн судлах сахилга баттай байх 
хэрэгтэй

• Та бичээсийг судлахад өөрийн сахилга баттай байх хэрэгтэй. 
• Та бусдыг Үг дотор зэвсэглэж тэднийг удирдах болон тэднийг 

сахилга баттай байлгах чадвартай байх хэрэгтэй. 
• Та Бурханы Үг дотор баян байх хэрэгтэй, үүгээр байнга 

хооллож мөн Бурханы хүмүүсийг хооллох чадвартай байх 
хэрэгтэй. 

8. Та саад бэрхшээлийг даван туулж,  хэрэгжүүлэх, тогтсон 
хэв маягийн эсрэг явж, өөрчлөлт авчрах хангалттай 
зоригтой байх хэрэгтэй

• Хүмүүсийн хийрхлийг дарах хангалттай зоригтой байх 
хэрэгтэй, гэхдээ тэднийг сүйтгэхийн тулд биш, харин сунгаж, 
тэлэхийн тулд!

• Бурхан танаар хийлгэхээр дуудсан зүйлд итгэл дотроо 
зогсож, айдас, гутранги үзэл, таны юу хийж байгааг харж 
чадахгүй байгаа хүмүүсийн итгэхгүй байгаад хугаралгүй, 
бусдын зовнил, шүүмжлэлд нээлттэй байж, үргэлжлүүлэн 
сурах хэвээрээ байх.

9. Хүмүүсийг өөртэйгөө хамт авч явах, тэдэнтэй хамт 
ажиллахдаа зарим дутагдалтай талуудыг ойлгож, тэднийг 
амжилтад хүрэхэд тусалсан хэвээр байх

• Бид хүмүүсийг төгс болгох гэсэн хоосон мөрөөдөл тээх 
хэрэггүй. Хэн ч төгс байж, эсвэл төгс болж чадахгүй. Бид 
бодитой байж, хүмүүсийг хаа байгаа газарт нь хүлээн авч, 
тэдний өөрсдийгөө ялан дийлэх ур чадварыг хөгжүүлж, 
тэднийг байгаа газраас нь байх ёстой газарт нь аваачих 
хэрэгтэй. Үүнийг гүйцэтгэхэд Бурханы хайр бидний 
хамгийн том хүчин зүйл болно. Бид хүмүүсийг Бурханы 
хайраар хайрлах хэрэгтэй эс бөгөөс бид үүнийг тэсэн гарах 
боломжгүй байна. 

10. Бид Библийн дагуух арга барилаар сүнслэг эрх мэдлийг 
хэрхэн хэрэгжүүлэхийг сурах хэрэгтэй

• Сүргийг удирдах ба чиглүүлэхдээ
• Бусдыг томилох ба харгалзахдаа
• Хүмүүсийн гэм ба алдааг нүүр тулан илчлэхдээ

11. Та удирдагчийг бий болгодог хувийн зан чанар, 
библийн онцлог чанаруудыг ялган таних, зөв хүнээ олж 
тодорхойлон, тэднийг сургаж, үр нөлөөтэй удирдлагаар 
тэднийг дагуулах чадвартай байх хэрэгтэй

• Эдгээр чадваруудын ихэнх нь удирдлагын талаарх библийн 
үндсүүдийг болон Бурхан удирдагчдаас хүсдэг зан 
чанаруудыг мэдсэнээр ирдэг. Энэ нь Ариун Сүнсээр бий 
болгогдсон туршлага ба ялгах чадварын хослол байдаг. 
Заримдаа удирдлагын тал дээр гаргадаг таны шийдвэр 
хүмүүсийн амьдрал дахь Бурханы дуудлагаас илүү таны 
хувийн зан чанар, соёлын сонголттой холбоотой байж болох 
учраас та үүн дээр ажиллах нь чухал. Бид энэхүү тосолгоо 
болон арга замыг харуулна гэдэгт Бурханд найдах нь зүйтэй. 

12. Та бүх зүйлд хариуцлага хүлээх чадвартай байх хэрэгтэй
• Хариуцлага тан дээр буух үед хүлээж ав.
• Бусдын төлөө хариуцлагыг үүр, ялангуяа бусад ажил 

мэргэжилтэй хүмүүсийг Бурханы хүмүүст үйлчлүүлэхээр 
авчирсан удирдагчдад санаа тавьж, тэдний сайн сайхны 
төлөө үүнийг хий.  

• Тэдний санхүүгийн хангамжийн хувьд – “Ажилчин зохих 
ёсоор хөлс хүртэх ёстой.” (Матай 10:10, 1 Коринт 9:9).

• Удирдагчдыг дагалдуулах, зан чанарыг төлөвшүүлэх гэх мэт
• Өсөлтийн төлөө Бурханд найдах.
• Бүх л гэр бүлийн хамгаалалтын төлөө зуучлан залбирах.

13. Бурхан дотор тооцоолсон эрсдэлүүдийг хүлээж, аливаа 
сөрөг үр дагаврыг даван туулахад бэлтгэгдсэн байх хэрэгтэй

• Юмс үргэлж сайхан байдаггүй, нөхцөл байдал ч тохиромжтой 
байдаггүй. Ихэнхдээ бид өөрт байгаа зүйл болон хийж чадах 
зүйлээрээ л хүмүүстэй хамтарч, боломжуудыг гүйцэлдүүлдэг. 
Тодорхой хэмжээний эрсдэл гараад л ирдэг. Бид “аюулгүй” 
газарт байнга байгаад байж чадахгүй. Хэрэв бид тухтай бүсээ 
орхиход бэлтгэгдэхгүй л юм бол хэзээ ч шинэ газрыг олж 
нээж чадахгүй! Таагүй байдлын үр дагаврыг даван туулах 
зориг, хүсэл эрмэлзлээ тордож, услаарай.  

14. Та өөрийн болон бусдын алдаа дутагдлыг шийдвэрлэх 
чадвартай байх хэрэгтэй

• Алдаа бүр нь амжилтад хүргэх шат гэж хэлсэн байдаг. 
Бид үүнийг ингэж харах хэрэгтэй бөгөөд алдаа дутагдлаа 
даван гарч, өөрсдийгөө хангалттай даруусгаж, тэдгээрийг 
амьдралын сургамж болгон дамжуулаарай. Дахин хэлэхэд 
бид “хоньчны зүрхээр” ажиллаж үйлчлэхдээ бусдын 
алдаа дутагдлыг хүлцэж, тэднийг доош нь хийж, чичилж 
буруутгахаас илүү дахин босгож, дахиад оролдоод үзэхэд нь 
туслахын тулд юм. 

15. Бурхан танд хэлсэн зүйлийг та мэдэж байгаа учраас 
аливаа зөрөлдөөн эсэргүүцлийг даван гарах чадвартай 
байх хэрэгтэй 

• Нэгэнт бид Бурханыг сонсож, Түүний хэлснийг хийж 
эхэлсэн бол бусад хүмүүс, Христчид, түүнчлэн диаволын 
эсэргүүцэлтэй хүртэл тулгарна. Тиймээс “Бурхан үүнийг 
хэлсэн, бид үүнийг хийх болно” гэсэн зүрх сэтгэлийн 
тууштай ятгалга эдгээр эсэргүүцлийг сөрөн гарахад хүчтэй 
дэмжлэг болох болно. 

16. Та Тэнгэрийн Хаанчлалын төлөө хувийн золиос гаргах 
чадвартай байх хэрэгтэй

• Та Бурханаас сонссон, тэгээд Тэр “өрөнд баригдаж, өтөнд 
идэгдсэн хүнтэй адилгүй” гэдгийг та маш сайн мэддэг болсон. 

Өгөхөд хариуд нь шахагдсан, чигжигдсэн хэмжээгээр буцаан 
өгөх чадалтай Нэгэн гэдгийг та мэдэх учраас өөрийнхөө 
нөөц бололцоог Түүний Хаанчлалд харамгүй зориулаарай. 
(Матай 19:29.)

17. Та бусад хүмүүсийн даган дуурайх үлгэр жишээ байхыг 
эрмэлзээрэй

• Үүнд таны гэрлэлт, гэр бүл, таны хувийн амьдрал гээд... 
Та 24 цагийн турш бусдын нүдний өмнө байдаг. Амаргүй л 
дээ. Хэдийгээр та өөрийнхөөрөө баймаар байсан ч, хүсэж 
байгаагаа чөлөөтэй хиймээр байвч бусдад бүдрэх чулуу 
болохгүй байсан нь хамаагүй дээр.  

• Нэгэнт шийдэж, буцах зам гэж үгүй тул та өөрийн амьдрал, 
гэр орон, гэр бүл, чуулганаас түүртэж, залхалгүй бүгдийг 
хамтад нь авч явахад амьдралын ухаанаар зохицуулаарай! 

18. Та амьдралынхаа бүх талбарт сахилга баттай байх нь 
чухал. Сахилга батгүй бол удирдагч байх ачаа дарамт, 
стрессийг даван гарахад үнэхээр амаргүй шүү.  

• Сахилга бат бол үнэндээ Бурханы бидэнд хариуцуулж өгсөн 
зүйлсийг хянан зохицуулахыг хэлж байгаа юм. Тэгэхээр яг 
л “мэргэжлийн хяналт” шиг л ажилладаг. Бид оюун санаа, 
сэтгэл хөдлөл, бие махбод, хоолны дуршил, хүсэл тэмүүлэл, 
тэр байтугай цагаа хүртэл хянах бөгөөд энэ чадвараа алдвал 
стресс дайралтад өртсөөр, шатах(burn out)-д хүрнэ. Бурханы 
Сүнс бол сахилгажуулдаг, өөрийгөө хянах захирахад 
тусалдаг(2 Тимот 1:7). Тиймээс Түүний дотор байгтун!

19. Та тодорхой хэмжээнд ганцаардлыг туулан гарч чаддаг 
байх хэрэгтэй

• Хэдийгээр та багаар ажиллаж, ажил төрлөө хамтдаа хийдэг ч 
бусад хүмүүс хэзээ ч ойлгож чадахгүй нэг тийм ертөнц танд 
байж болно. Бид чуулганы удирдлагын “уул” уруу өгсөж, 
“орой” уруу хэдий чинээ ойртоно төдий чинээ цаг гаргаж, 

дотоод сэтгэлээ хуваалцах хүмүүсийн цуваа багасах болно. 
Заримдаа хэн ч байхгүй үе ирнэ. Энэ л үед Бурхан дотор 
хийсэн сайн гэрээ болох гэрлэлт, гэр бүлийн харилцаа нь 
бүхнийг авч гарахад тусална.  

20. Та итгэл дээр суурилсан эерэг өөдрөг сэтгэлгээгээр 
амьдарч сурах хэрэгтэй 

• Та бүх нөхцөл байдалд сэтгэл хангалуун, талархаж, баярлаж 
чаддаг байхад суралцаарай. Хүмүүс таныг харж, дагаж, урам 
авч байгаа гэдгийг санахад илүүдэхгүй. Мэдээж хүнд хэцүү, 
асуудалтай нөхцөлд өөдрөг байх амаргүй л дээ. Ийм нөхцөл 
байдал та хэн бэ гэдгийг жинхэнээсээ шалгаж харуулна. 
Ямартаа ч та шүүмжилмээр, гутармаар, гомдолломоор, 
бухимдмаар, урам хугарахаар нөхцөлд орсон ч эерэг 
сайныг сонгоорой. Та нөхцөл байдлыг өөрчилж чадахгүй ч 
сонголтыг хийж чадна.  

21. Та “Хаанчлалыг олж”, өөрт байгаа бүхнээ заран зүрхэндээ 
түүнийг нандигнасан нэгэн шиг байх хэрэгтэй (Матай 
13:44-46.)

• Хэрэв Хаанчлал зүрхэнд тань байхгүй бол та Хаанчлалыг 
байгуулж, хэрхэн бусдыг тийш чиглүүлэх билээ дээ. Эс 
бөгөөс та өөрийнхөө араас дагуулж, өөрийн хаанчлалыг 
байгуулахад хүрнэ.

22. Та өөрийн соёл заншил, түүний өнөөгийн чиг хандлага, 
үнэт зүйл, гүн ухаан, сүнслэг ба дэлхийн зүйлстэй эн 
тэнцэж, Бурханы үгээр залруулах ёстой.

• Та философич эсвэл сэхээтэн болох шаардлагагүй, гэхдээ 
амьдарч буй дэлхийгээс өөрийгөө тусгаарлаж чадахгүй. 
Танай чуулганы хүмүүст ямар соёл нөлөөлж байгааг таньж 
мэдсэнээр аливаа нэг асуудал, зөрчил гарлаа гэхэд засаж 
залруулахаар Бурханы үгийг сайн ашиглаж чаддаг байх нь 
чухал.  

• Нөгөө талаар та тэрхүү соёл заншлаас сайн, зөвийг нь авч, 
Бурханы алдрын төлөө хэрхэн ашиглаж болохыг судалж 
мэдэх нь зүйтэй.   

23. Та урт хугацааны аянд өөрийгөө зориулах ёстой гэдгээ 
сайтар тунгаан бодох хэрэгтэй!

• Таны зориулалт бол урт хугацааных. Та харахыг хүсэж байгаа 
үр дүнгээ харах хүртлээ маш их цаг хугацаа, бүр хэдэн арван 
жил ч шаардагдаж болно гэдгийг мэдэх нь зүйтэй. 

4-Р ХЭСЭГ:
ТА ЯМАР ТӨРЛИЙН ЧУУЛГАНЫГ УДИРДАХ ВЭ?

ЧУУЛГАН ГЭЖ ЮУ ВЭ?
Энэ асуултыг байнга л асууж байх хэрэгтэй. Цаг хугацаа өнгөрөх 
тусам үргэлжлүүлэн асуусаар байх нь нэн тустай. Амжилт олж, 
өсөн томрох тусам, та чуулганы жинхэнэ мөн чанар буюу чуулган 
юу вэ гэдэгт биш, өөр ямар нэгэн үйл ажиллагаа явуулахад 
анхаарах зүйлсэд уруу татагддаг гэхэд хилсдэхгүй. 

Чуулган бол:
• Есүс Христ төвтэй, Түүний сайнмэдээний үгийг тунхаглаж, 

хэрэгжүүлдэг,  Бурханы хайрын дотор ба гадна амьдарч буй 
хүмүүсийн харилцаатай органик бие. 

Чуулган бол … биш:
• Хүрээлэн эсвэл байгууллага, байшин барилга, вэбсайт, 

нийтийн хурлын танхим, хөгжмийн заал, нийгмийн шударга 
ёсыг баримтлагч эсвэл таны бодож болох өөр юу ч биш.

Чуулган бол хүмүүс.  Олон үйл ажиллагаануудтай боловч үйл 
ажиллагаа нь чуулган гэж тодорхойлогдохгүй. Чуулган бол үйл 
ажиллагаа явуулахаас хамаагүй өргөн ойлголт. Гэхдээ чуулган 
үйл ажиллагаатай холбоотой байдаг. 

ЧУУЛГАНЫ ҮЙЛ АЖИЛЛАГААНУУД
Нутгийн чуулганд явуулж болох дөрвөн үйл ажиллагаа байгааг 
библиэс олж болно.  Эдгээр үйл ажиллагаанууд нь цуглааны үндэс 
суурь болж, хийж байгаа зүйлсийг чинь санахад танд тусалдаг. 
Бид цугларалт биш – чуулган тарьдгийг санаарай! Гэхдээ 
чуулган нь цугларахын тулд байдаг. Ямар төрлийн цугларалттай 
байх, юу хийх болон Үйлс 2:42 дээр бичигдсэн дөрвөн үйл 
ажиллагаанд үндэслэн хэрхэн хийхийг та шийдэж болно:

“Тэд, элч нарын сургаалд мөн нөхөрлөлд, талх хуваалт, 
залбиралд өөрсдийгөө зориулдаг байлаа.”

Эндээс бид дараах дөрвөн үйл ажиллагааг харж байна, тэдгээр нь:
• Элч нарын сургаалд (Христийн Үг, бичээс, сайнмэдээ) 

өөрсдийгөө зориулах 
• Нөхөрлөлд (хамт олон) өөрсдийгөө зориулах
• Залбиралд өөрсдийгөө зориулах
• Талх хуваалтад өөрсдийгөө зориулах

Уламжлал ёсоор эдгээр дөрвөн хэсэг нь “нигүүлслийн арга” гэж 
нэрлэгддэг. Ихэнхдээ эдгээр үйл ажиллагаануудыг хийж байгаа 
бол Бурханы нигүүлсэл цутгагдсаны баталгаа гэж хэлж болно. 
Бид бичээсийг уншиж, судлан, сурч байхдаа Эзэн нигүүлслээ 
бидний дээр цутгана гэдгийг үргэлж мэдэх боломжтой. Бурханы 
хүмүүстэй нөхөрлөж амьдрахад Тэр Өөрийн нигүүлслийг цутгана 
гэдгийг мэдэж чадна. Бид залбирахдаа мэдэрч байгаа эсэхээс үл 
хамааран Бурхантай уулздаг гэдгийг мэдэх боломжтой. Бурхан 
ийнхүү хийнэ гэдгээ амласан. 

Эдгээр дөрвөн үйл ажиллагаа нь танд долоо хоног бүр юу 
хийхээ мэдэхэд тусална.  Тэд хамтдаа явагддаг бөгөөд аль нэг нь 
дангаараа байх боломжгүй. Жишээлбэл, талх хуваах нь Христийн 
Үг болох сайнмэдээний бодит байдалд суурилсан хүндэтгэл 
магтаалын үйлс юм. Бичээс хэлсэнчлэн Христийн золилтод 
“оролцож”, талх хуваахдаа сайнмэдээг тунхаглаж байдаг. (1 Коринт 
10:16, 11:26.) Талх хуваалт нь сайнмэдээний тунхаглал (энэ нь 
нүдэнд харагдахуйц номлолын хэлбэр) ба өөрсдийн амьдралдаа 
гүн гүнзгий оруулах аль аль нь мөн. Энэ бол ариусгалд нэн чухал. 
Энэ нь залбирал, нөхөрлөл болон Есүсийн сургаалд өөрсдийгөө 
зориулахыг хамтад нь ажиллуулдаг. Та эдгээр холбоос нэг бүрийг 
хэрхэн ажилладаг, мөн нэгийг нь нөгөөгөөс илүү онцлон анхаарч 
болохгүйг харж болно. 

Үүгээр дамжуулан бид чуулганы цугларалтын талаар дөрвөн 
үндсэн элементийг тоймлох болно. 

1. Энэ нь Христийн үгийн тухай байх ёстой. Христийн 
Үг бидний амьдралд илүү тодорхой, илүү чанга, илүү гүн болгох 
ёстой. Удирдагчдын хувьд бид энэхүү үйл ажиллагааны ач 
холбогдлыг ойлгохын тулд Үгийн хүчийг ойлгох ёстой. Ариун 
Сүнс ба Үг нь хамтдаа ажилладаг. (Ефес 6:17, Ром 10:17, Иохан 
6:63.) Тэгэхээр нэг тийм “амталгаа төдий цуглаан” хийчхээд 
Бурханыг илүү таньж мэдэж, өөрчлөгдөж, өөрсдийн зорилгыг 
олж авах гэх зэргийг тэднээс хүлээх хэрэггүй. Түүний оршихуй нь 
Түүний Үгнээс олдоно гэж Бурхан амласан харин хөгжим дотроос 
олдоно гэж амлаагүй. Хөгжим болон бусад зүйлс нь магтаалд, 
бидний сэтгэлд таатай, амар тайван, баяр хөөрийг өгдөг ч эдгээр 
нь зайлшгүй шаардлагатай биш. Харин Түүний Үг бол зайлшгүй 
шаардлагатай. 

Тиймээс бид Ням гараг бүр номлодог шалтгаан бол энэ шүү дээ. 
Түүнчлэн чуулгандаа ямар нэг түвшинд Библи судлалыг явуулах – 
эсийн бүлгээр дамжуулан хийх, 7 хоногийн нэг өдөр-оройн цагаар 
гэх мэт өөрсдийнхөө цаг болон нөхцөл байдалд тохируулаад 
зориудаар Библи судлал хийх нь үр нөлөөтэй. Сургаал ба номлол 
нь нутгийн чуулганы амьдралын салшгүй нэг хэсэг бөгөөд хөнгөн 
хуумгай хандах ёсгүй юм. Та өөрийгөө “ном” уншдаг төрлийн хүн 
биш эсвэл “хүмүүс уншихыг сонирхдоггүй” гэж хэлэх нь мэдээж 
сайн зүйл биш ээ. Дадли Даниелийн хэлсэнчлэн, 

“Чуулганыг үр нөлөөтэй удирдахын тулд бид теологийн 
талаар хангалттай мэдлэгтэй байх хэрэгтэй… Хэдийгээр 
теологи нь Христийн биед, ялангуяа Карисматик болон 
Пентекостуудын дунд бараг хараал эсвэл тангаргийн үг 
мэт байсан цаг үе бий. Теологи бол үхмэл байдлыг авчирдаг 
хэмээн бид тооцож байсан ч үнэндээ сайн, зөв теологи нь 
амь өгч мөн амьтай байлгадаг. Энэ шалтгааны улмаас бид 

бүгд Үгийг судлах хэрэгтэй.”

Тиймээс, номлол ба Үгийг заах, үүний ач холбогдолд хүмүүсийг 
урамшуулан дэмжих цуглаануудыг бий болго.

2. Бид хамтран цуглах ёстой. Бид интернэт, олон нийтийн 
сүлжээ, чат групп болон өнөө үеийн түгээмэл хэрэгслүүдийг 
ашиглан нөхөрлөлөө хадгалах нь тийм ч оновчтой санаа биш ээ. 
Бид чуулганыхантайгаа, найз нөхөдтэйгөө хувьчлан холбогддог 
байх, нүүр нүүрээ харж, биечлэн уулзаж, хамтдаа цугласнаар үр 
дүнтэй, сэтгэл хангалуун байдаг. Интернэтээр теологи судлах 
нь тустай байж болох ч хувьчилсан харилцаанд оролцохгүй бол 
амьдралд үүнийгээ хэрэгжүүлэх боломжгүй. Бид цахим чуулганд 
биш нутгийн чуулганд нэгдэж мөн оролцох ёстой! 

Энэ нь өнөө үед өсөн тэлсээр байгаа хувь хүнийг чухалчлах үзэлд 
нэн шаардлагатай. Өөрөөсөө асуу: та интернэт эмчид итгэх үү 
эсвэл эмчийн өрөөнд очиж үзүүлэх нь найдвартай юу? Яг үүнтэй 
адил, интернэт бол нөөцийг ашиглахад тустай боловч хувьчилсан 
харилцаагүйгээр бид өнгөцхөн түвшний л итгэгчид байх болно. 

Тиймээс нөхөрлөлийг дэмжих цуглаануудыг бий болгож, 
хүмүүсээ албан ёсны цуглаануудаас гадна нөхөрлөхийг 
урамшуул! Мөн бусад бүх уулзалт цуглаанууддаа ч иймэрхүү 
байдлаар нөхөрлөлийг бий болгохыг хичээгээрэй. (хүмүүс бие 
биетэйгээ уулзах, бусадтай нөхөрлөх боломжгүй болтол нь албан 
ёсны цугларалтуудаар бүү нүдээ, хэт их завгүй болох нь сайн 
зүйлд хүргэхгүй!).

3. Бид залбирлаар дүүрэн хүмүүс байх ёстой. Залбирлын 
цуглааныг онцгойлон санал болгож байна. Бурхан түүгээр 
гайхалтай зүйлсийг хийдэг бөгөөд залбирал юмсыг өөрчилдөг. 
Та залбирлын цуглаанаа өдөр бүр, долоо хоногт нэг удаа, сард 
нэг удаа эсвэл таны цаг болон газарт аль тохиромжтойгоор хийж 

болно. Мөн жижиг эсийн бүлгүүдээ ч залбиралд оролцуулж 
болно. Энэ тал дээр санаачилгатай бай! Зүгээр л өнөөдөр хийх 
нь танд илүү амар байлаа гээд хүн бүрд амар байна гэсэн үг биш! 
Бид хүмүүсийг энэ тал дээр төлөвшүүлэх хэрэгтэй. Залбирал 
бол аяндаа үүсдэг юм биш харин зохион байгуулалттай бөгөөд 
сахилга баттай зүйл. Өөрөөр хэлбэл, энэ бол зүгээр нэг сахилга бат 
биш харин Бурхантай амьдрах амьдрал, хором бүрийн харилцан 
яриа юм. 

Залбирлаар дүүрэн хүмүүс байх нь бид сүнслэг хүмүүс байх ёстойг 
харуулдаг. Тоо томшгүй  олон чуулганууд дэндүү их хийх юмтай, 
тэгээд “юмсыг хийж дуусгах” дээр төвлөрдөг харин тэд сүнсээр 
өлсөж эхэлдэг учир нь тэнд хүмүүсийг залбирал болон Эзэнтэй 
харилцах харилцаан дотор өсгөх юу ч тэр газарт байдаггүй.

4. Бид бол магтаалын хүмүүс. Цуглаан дотор хамтарсан 
магтаалын хэлбэрийг бий болго. Хүмүүстээ хэрхэн хувьчлан 
болон хамтран магтахыг зааж сурга. Хамтдаа Бурханыг магтах 
нь хүчтэй!

• Магтаал гэхээр бидний толгойд хөгжим хамгийн ихээр 
харван орж ирнэ. Мэдээж хөгжим магтаалд гайхалтай 
хувь нэмэр оруулдаг. Библид ч бас дурддаг. Гэхдээ чуулган 
таригчид гарцаагүй мэдэх зүйл нь гэвэл Магтаал нь бүхэлдээ 
хөгжмийн тухай биш ээ. Шинэ Гэрээ нь талх хуваахыг 
онцолсон, энэ бол хамтдаа цуглах цагийн хамгийн үндсэн 
магтаалын хэлбэр юм. Чуулган таригчийн хувьд, гайхалтай 
магтаалын багтай болох ёстой гэсэн дарамт дор байх 
хэрэггүй. Магтаалын гайхамшигтай нөөц бололцоотой 
том чуулгануудын бичлэгийг үзэж тэднийг өөрсөдтэйгөө 
битгий харьцуул. Чуулганыхаа хөгжимчдийг бүтэн цагаар 
ажилладаг мэргэжлийн хөгжимчидтэй ижил түвшинд байх 
хэрэгтэй гэсэн мэдрэмж төрүүлэх хэрэггүй! Хэрэв танд 
хөгжимчид байхгүй бол битгий сэтгэлээр уна. Та талх 
хуваах, залбирахад анхаарлаа төвлөрүүлж, хөгжмийн тухайд 

туслах хэрэгслүүд(дууны үгтэй бичлэгүүд, караоке хэрэгсэл 
болон бусад)-ийг ашиглаж болно. Итгэнэ үү байна уу, Бурхан 
хөгжимтэй ч, хөгжимгүй ч ярьдаг!

• Удирдагчдын дийлэнх нь хөгжимчид бэлтгэл хийх, дэмжлэг 
үзүүлэх, магтаалын цагийг удирдахад цаг хугацаа, сэтгэл 
зүйн эрч хүч шаардагддагийг ойлгодоггүй. Тиймээс цаг ямагт 
цуглаан бүрд бүтэн багаараа байх ёстой гэсэн хүлээлтээр 
хөгжимчдөө ядраах хэрэггүй. Энэ нь бодит байдалтай 
нийцэхгүй бөгөөд зайлшгүй шаардлагатай ч биш. 

• Бид магтаал хүндэтгэлдээ “мөргөлийн ёс жаяг”-т  
баригддаггүй гэж хэлдэг ч үнэндээ бодит байдалд мөргөлийн 
ёс жаягийг баримталдаг чуулгануудаас ч илүү “мөргөлийн 
ёс жаяг”-тай байдаг. Яаж тэр вэ, гэж гайхаж байна уу? 
Бидний сэтгэл мэдрэмж, үе үеийн соёлыг агуулсан магтаал 
хүндэтгэлийн тодорхой нэг хэв маяг дотроо бид гацсан 
гэдгээ анзаардаггүй ээ. Цуглаан бүртээ дуутай байхыг 
шаардаж, “хоёр хурдан” ба “хоёр удаан” дуу байх ёстой гэх 
мэтээр дараалал гаргадаг. Олон удирдагчид хөгжимгүйгээр 
хэрхэн цуглаан удирдахаа мэддэггүй эсвэл магтаалын баг 
алдаа гаргавал юу хийхээ мэддэггүй. Энэ байдал нь үнэн 
хэрэгтээ “мөргөлийн ёс жаяг” маш бат бөх суулгагдсан 
байгааг харуулдаг.  

• Зөвхөн Эзэнд нээлттэй байхын оронд мөргөлийн цагийн 
хэв маяг, агуулгад хэт их ач холбогдол өгөхөөс болгоомжил. 
Зөвхөн өөрийн хүсэл сонирхолд нийцүүлэн  үздэг зүйлээ биш 
олон жилийн магтаалын туршлагатай Чуулганаас суралц. Та 
уламжлалт чуулган болохыг хүсэхгүй нь мэдээж гэвч олон 
үеийн туршид байсан Чуулганы баялаг уламжлалаас та 
суралцсан нь дээр! Чуулган доторх урлаг, соёл болон уран 
бүтээлчдийг урамшуулан дэмж. Энэ тал дээр өөрсдийн 
дуудлагаа олоход нь тэдэнд тусал. Үүнийг чөлөөтэй байлга 

– урлаг соёлыг дэмжихдээ маш олон жилийн туршлагатай 
мэргэжлийн хүмүүс л зөвхөн сайн дураар магтаалыг удирдаж 
чадах өндөр босго тавихгүй байхыг хүсье! Өөр өөр хэв маяг, 
санаа болон арга барилд нээлттэй бай: магтаал бол техник 
аргачлал биш, харин хайр, талархал, хүндлэлийн илэрхийлэл 
юм. Бид Сүнсэнд орон зай олгож, Библийн дагуу байлгаж, 
Есүс дээр төвлөрч байгаа цагт бид сайн хийж чадна. 

ОРГАНИК АМЬДРАЛ
Бурхан ямар нэгэн байгууллагыг удирдаж байгаагүй ч Библийн 
бүх хэсэг Бурханыг зохион байгуулалттай байсныг харуулдаг. 
Бурхан бол амьд (органик) бодгаль, үүнийг бид Чуулганаас харах 
ёстой. 

Бурхан Өөрийн чуулганыг амьд, өсдөг организм гэж хардаг 
болохоос байгууллага гэж хардаггүй. Гэхдээ өнөөгийн Чуулганыг 
харвал чуулганы амьдралын ихэнх хэсэгт зохион байгуулалт 
орсон байдаг, маш багахан хэсэг нь органик гэдгийг бид харна. 
Тэгэхээр органик болон зохион байгуулалтын хоорондын ялгааг 
таньж ойлгон, нутгийн чуулган өсөхийн хэрээр үүнийг хэрхэн 
хэрэгжүүлэхээ мэддэг байх хэрэгтэй. 

Хэрэв ямар нэгэн зүйл амьд биш бол, ертөнц дээрх зохион 
байгуулалт, төлөвлөгөө нь тэрийг амьд болгохгүй. Үүнчлэн 
олон чуулганууд, “чуулганаа амьтай болно” гэж найдан бусдын 
хийж байгааг хийж, хэрэгжүүлэх гэж оролддог ч үргэлжлүүлэн 
“бүтэлгүйтсээр” байдаг. Зөвхөн Бурхан л амийн Зохиогч билээ! 
Амьтай байхын тулд бид Эх Сурвалжтайгаа холбоотой байх 
хэрэгтэй. Чуулганд – нутгийн чуулганд амин амьсгалыг өгөгч нь 
Ариун Сүнс юм. 

Хаанчлалын амьдрал ба органик (амьд) Чуулганы бэлгэ 
тэмдгүүдийг Библид хэрэглэсэн байдаг. Эдгээр нь:

• Шинэ төрөлт. Бидний зохион байгуулалтын зүтгэлээс үл 
шалтгаалан жирэмслэх болон төрөлт нь органик байдаг.

• Шинэ гэрээн дэх Ариун Сүнсний бэлгэ тэмдгүүд нь: салхи, 
ус, амьсгал, гал ба тос.

• Чуулганыг Христийн бие гэж тодорхойлсон.  
• Усан үзмийн мод ба мөчир.
• Дарс ба тулам. Хуучин тулам нь уян хатан биш.

Төрөлтийг зохион байгуулах нь үнэхээр хэцүү. Шатаж буй гал 
нь Бурхан байхад түүнийг зохицуулах маш хэцүү. Ус, салхийг ч 
зохицуулах амаргүй. Салхи хүссэн газраа салхилдаг тул түүнийг 
мэдэрч болох ч хаанаас ирээд, хаашаа явсныг нь мэдэхгүй. Ариун 
Сүнс удирддаг харин Тэр зохион байгуулалтаас тэс өөр. 

Өөрсдийн амьдралд юу ч болж байсан Бурханыг нэгдүгээрт 
тавьсан (нэн тэргүүнд) чуулган амьтай буюу органик байдаг. 
Энэ нь баяр баясгалан эсвэл бэрхшээл, сэтгэлийн таашаал эсвэл 
зовлон зүдүүр, ахиц дэвшил эсвэл түр зуур буурах зэргийг хүлээн 
авдаг ч хэзээ зугтдаггүй.

Бурхан бол эх сурвалж ба Бурханлаг амьдралыг (жинхэнэ сүнслэг 
амьдрал) тэтгэгч бөгөөд Тэр бол сайн гэдгийг таньж мэдсэн 
чуулган амьтай буюу органик байдаг. Амьд/органик амьдрал бол 
“олны дунд тархах нигүүлсэл  юм.” – 2 Коринт 4:15.

1. БИД ОРГАНИК АМЬДРАЛЫН ТУХАЙ ЯРИХДАА … 
АМЬДРАЛЫН ТАЛААР ЯРЬЖ БАЙНА:

• Органик багийн үйлчлэлийг хүлээн зөвшөөрдөг. (1 
Коринт 3:6-7). Түүний хийж байгаа зүйл дээр бид үргэлж 
хамт ажиллах ёстой. 

• Зарим зүйлс нь тодорхой цаг улиралд өгөгддөг бөгөөд 
түр зуур л үргэлжилдэг гэдгийг хүлээн зөвшөөрдөг. (2 

Коринт 3:17-18 харна уу.) Үүнийг эсэргүүцдэг хүмүүст 
өөрчлөлт эсвэл урагш явах цаг нь ирэхэд нэлээд тэмцэлдэх 
хэрэг гардаг. Бид ихэнхдээ өөрсдөдөө таатай байгаа эсвэл 
амжилттай байгаа зүйлээсээ зууралдаж, тэдгээрээс холдохыг 
хүсдэггүй. Гэтэл Бурхан тэдгээрийг тодорхой цаг улирлын 
хугацаанд өгсөн гэдгийг ойлгодоггүй. Хэрэв бид ийнхүү 
тав тухтай бүсээсээ гарч чадахгүй, баталгаа мэт санагдах 
зүйлээ орхихгүй бол Тэр цааш явж, харин бид ард хоцрон 
үлдэнэ. Бид Бурханы хөдлөлт, Чуулганы амьдралыг органик 
гэж харж чадсан үедээ л Түүнийг хөдлөхөд хөдөлж, зөв 
улиралдаа зөв жимсээ ургуулж чадна.  

• Зарим нь тарьж, зарим нь усалдаг, харин зөвхөн Бурхан 
л өсгөн ургуулдаг гэдгийг хүлээн зөвшөөрдөг. Хэрэв бид 
үнэхээр үүнийг ойлговол үйлчлэл дээр супер од болох гэж 
зүтгэдэг зарим хүмүүсийн талаар асуудалгүй байж чадна. 
Зөвхөн Бурхан л аливааг ургуулдаг. Зөвхөн Бурхан л бусдын 
бэлгээр дамжуулан чуулганд амийг өгдөг. Бэлгүүд нь өөрсдөө 
чуулганыг өсгөж эсвэл амь өгч чадахгүй харин Ариун Сүнс 
чадна. Тэрээр хүмүүсээр дамжуулан хийдэг. Энэ нь угтаа 
тэдний дотор, тэднээр дамжуулан та нарыг ерөөдөг Түүний 
ажил болохоос тэднийг, тэдний бэлгүүдийг ерөөхийн тулд 
биш. “ЭЗЭН гэрийг барьж байгуулахаас нааш түүнийг 
байгуулагчид дэмий хөдөлмөрлөнө.” Дуулал 127 харна уу.

• Тиймээс ялгаатай үүрэгтэй тэдгээр хүмүүсийн хооронд 
өрсөлдөөн гэж байхгүй болохыг хүлээн зөвшөөрдөг. 
Энэ нь багийн үнэ цэнийг мэдсэний үр дүнд ирдэг. Өөр 
нэгэнтэй өрсөлдөж, өөрийгөө өргөмжлөхийг хичээгч нэгэн 
нь органик амьдралыг ойлгоогүй байна. Тэд өөрсдийн 
амаар эрүүл чуулганы амьдралыг ярьж, зааж болох ч 
Чуулган бол байгууллага биш амьтай гэдгийг тэд өөрсдөө 
харахаас (илчлэлтийг авах) нааш үүн дотроо амьдрахгүй. 
Нэгэнт бид органик амьдралыг ойлговол хүн бүр өөрийн 

хэсэгтээ оролцон тоглох орон зайтай болно учир нь ажлаа 
гүйцэтгэхийн тулд баг бүхэлдээ хэрэгтэй. 

• Өргөмжлөл нь зөвхөн Бурханаас ирдгийг хүлээн 
зөвшөөрдөг (Дуулал 75:6). Хүмүүс өөрсдийгөө өргөмжлөх 
гэж хичээж байгаа цагт тэд өөрсдийн байгаа газартаа байсаар 
л байх болно. Зөвхөн Бурхан л өргөмжилж чадна. Органик 
амьдрал хаана байна тэнд шилдэг нь болох эсвэл анхаарал 
татах гэсэн хичээл чармайлт байхгүй байна. 

• Чуулган дотор бидний бий болгосон тодорхой бүлгийн 
соёлуудыг шийдвэрлэх хүсэлтэй, гэмшил болон эмтэрсэн 
сэтгэл хоёулаа байх ёстой. Бурханы хийж буй зүйлийн 
хууль ёсны хэсэг байсан ч чухалчлан хүлээн авах хэрэггүй 
тодорхой бүлгийн соёл гэж байдаг. Жишээ нь, хөгжим, 
дагалдуулах хөтөлбөр, англи хэл дээрх “King James Ver-
sion”-д хэлэгдсэн эерэг гэмшил, итгэл, чөлөөлөлт, дотоод 
эдгэрэл, зуучлан залбирал, Карисматик, Пентекост, пара-
чуулган зэрэг тодорхой урсгал чиглэл, үзэл баримталдаг 
бүлгийн соёл, фундаментализм гэх мэт зүйлсийг нэрлэж 
болно. Эдгээрийн зарим нь (бүгд биш!) Чуулган дотор 
үнэхээр Бурханы хийсэн эсвэл хийж байгаа зүйл боловч 
эдгээрийн аль нь ч аливаа чуулганы соёлд үндсэн баримтлал 
болгон чухалчлан хүлээн авагдах ёсгүй. Бидэнд байх ёстой 
цорын ганц соёл бол Хаанчлалын соёл ба Бурханы хийдэг 
бүхнийг хүлээн авдаг, Библид Ариун Сүнсний өгдгөөс илүү 
анхаарал хандуулахгүй. 

• Бурханаар хөдөлгөгдөж, Сүнсээр чиглүүлэгдсэн 
зохицуулалтыг уян хатан хүлээн авдаг. (Матай 9:14-
17; Ефес 5:18-20). Өөрчлөлтийг эсэргүүцэх нь ихэнх хүн 
төрөлхтний мөн чанарт байдаг боловч биднийг Есүстэй илүү 
адилхан болоход өөрчлөлт шаардагддаг. Есүс эргэн иртэл 
бид өөрчлөлтийн үйл явцаар туулах бөгөөд зөвхөн хувь 

хүнийхээ хувьд биш мөн Чуулганаараа хамтдаа туулах юм.

• Тухтай бүсээсээ гадагшаа тэлэх хүсэлтэй. Органик амьдрал 
нь Бурханы Сүнсэнд илүү нийцүүлэхийн тулд биднийг тав 
тухгүй болгодог зүйлсийг тэсвэрлэх чадвартай болгодог.

• Ариун Сүнсний хөдөлгөгч хүчийг мэдэрч, хүлээн авч, 
түүнд нийцүүлдэг. Бид органик амьдралыг хүлээн авбал 
давуу эрх, урьдчилан таамаглал, ялгаварлал, айдас эсвэл 
хүмүүсийн тухтай бүсэд бууж өгдөггүй чуулганыг бий 
болгоно. Органик амьдрал нь Сүнстэй хөл нийлүүлдэг 
(Галат 5:25). Хэн нэгэнтэй хөл нийлүүлэхийн тулд бид 
хөдлөхөд нь хамт хөдөлж мөн зогсоход нь хамт зогсдог. Энэ 
нь цөлд байсан Израилчуудаар сайн харагддаг, тэд үүлэн ба 
галан баганатай хамт хөдлөх шаардлагатай байсан (Тооллого 
29:15-23, Исаиа 20:2-4, Хосеа 1:2-3).

2. ОРГАНИК АМЬДРАЛ ГЭДЭГ НЬ БИД ЭРГЭЛЗЭЭТЭЙ 
ЭСВЭЛ ЭМХ ЗАМБАРААГҮЙ БАЙДАЛД ДАСНА 
ГЭСЭН ҮГ БИШ

• Органик амьдрал гэдэг нь юу ч хамаагүй болж, бид хүссэн 
үедээ цуглаандаа ирж, хүссэн зүйлээ хийж эсвэл амьдралын 
хэв маягтаа хайнга байна гэсэн үг биш. Бурхан бол 
байгууллагын зарчмаар ажилладаггүй хэдий ч замбараагүй 
биш, харин эмх цэгцийн Бурхан. Бид зохион байгуулалтыг 
байгууллагатай андуурахаас болгоомжлох ёстой. “Зохион 
байгуулалт” гэдэг үг Шинэ Гэрээнд дөрвөн удаа хэрэглэгдсэн 
байдаг. “Зохион байгуулагч” гэдэг үг арван таван удаа 
хэрэглэгдсэн. “Байгууллага” гэдэг үг Библи дээр Эхлэлээс 
Илчлэлт хүртэл огт хэрэглэгдээгүй. Зохион байгуулахын 
тулд Хаанчлал байдаг хэдий ч үүнийг органик, уян хатан 
удирдаж, Бурханы хийж байгаагийн дагуу  өөрчилж байх нь 
чухал.  

3. ОРГАНИК АМЬДРАЛ НЬ ЦУГЛААНУУДАД БУРХАНЫ 
ХҮССЭН ЗҮЙЛИЙГ ХИЙХ ОРОН ЗАЙ ӨГДӨГ

• Энэ нь үргэлж бидний төлөвлөснөөр байхгүй харин 
бид Түүний арга замаар хийхэд үргэлж нээлттэй байх 
хэрэгтэй. Бурханы хүч, оршихуй гайхалтай арга замаар 
илэрхийлэгдэхэд, бид заримдаа яг адил дууг дуулж, адилхан 
зүйлсээ хийвэл дахин үүнийг мэдрэх боломжтой гэдэг. Тэгээд 
бидний хүлээлтийн дагуу Бурхан “хүрч ирэхгүй” болохоор, 
бид ямар нэг зүйлийг нь орхигдуулчихсан юм боловуу гэж 
боддог. Үнэндээ Тэр цуглаан бүр дээр үргэлж нэг ижилхэн 
аргаар ажиллахыг хүсдэггүй. Бурханы хүсэж байгаа зүйлийг 
үл тоомсорлож байгаа юм шиг боловч юмсыг яг хэвээр нь 
байлгахыг хүсдэг нь бид өөрсдөө юм.

• Олон чуулганууд Ням гарагаас Ням гарагт цуглаанаа 
Бурхангүйгээр хийж чаддаг, олонх нь хийсээр байна. Тэд 
ямар нэг зүйл дутагдаж байгааг анзаарах ч үгүй байнга 
хийдэг ижил зүйлээ хийгээд дасал болчихсон байдаг. Хэрэв 
тэд ямар нэг зүйл дутуу байгааг мэдэрлээ ч гэсэн дутаад 
байгаа “тэр нэг зүйл нь” Бурхан Өөрөө гэдгийг мэдэхгүй 
байх! Хэрэв Бурхан үнэхээр хүрч ирвэл, тэд мухардалд орох 
байсан. Ням гараг бүрд чуулгануудад Бурханы Үгийн үнэн 
болон “хүмүүсийг татах аргад” суралцсан чин сэтгэлтэй 
эрэгтэй, эмэгтэй хүмүүсээр олон номлолууд заагддаг боловч 
үнэндээ тэнд Бурханы оршихуй байдаггүй. 

4. ОРГАНИК АМЬДРАЛ НЬ ЧУУЛГАНЫ ЗАСАГЛАЛЫГ 
ОРУУЛААД ЧУУЛГАНЫ ХЭСЭГ БҮРД БУРХАНЫ 
ОРШИХУЙ ЗАЙЛШГҮЙ БАЙХ ЁСТОЙ ГЭДЭГТ 
ХҮЧТЭЙ АЧ ХОЛБОГДОЛ ӨГДӨГ  

• Бурханы оршихуйг мэдрэх жинхэнэ мэдрэмж байхад, Бурханы 
засаглал хүмүүсийг шархлуулдаггүй. Бурханы оршихуй агуу 

байдлыг авчирдаг. Бурханы оршихуй байхгүй үед хэдийгээр 
бид зөв зүйлийг хийсэн ч бид бусдыг шархлуулж, бидний 
нөлөөллийн хүрээ багасаж байдаг. Цаашилбал, бид илүү 
дарангуйлагч болж ч магадгүй. 

5. ОРГАНИК АМЬДРАЛ НЬ ХИЙХ ЁСТОЙ ЗҮЙЛЭЭ 
ХАРАХЫН ТУЛД БУРХАНЫ ҮГ РҮҮ ОЧДОГ БА 
ТЭГЭЭД ТҮҮНИЙГЭЭ ХИЙДЭГ

• Бид хуулиар бол зохион байгуулж чадахгүй. Бид Бурханы 
Үгийн дагуу, Бурханы бидэнд байнга илчилж байгаа 
зүйлсийн дагуу амьдрах ёстой. 

• Бид чуулганы засаглалд Бурханы оршихуй байгаа эсэхийг 
баттай болгоход анхаарал хандуулах хэрэгтэй. Бурханы 
оршихуйгүйгээр хийхийн оронд бид бараг засаглалыг огт 
хэрэгжүүлэхгүй байх нь илүү дээр, учир нь бид ингэж хийвэл 
хүмүүсийн амьдралыг сүйтгэх болно. Бурханы оршихуйг 
баттай байлгах нь тогтсон арга замыг дагахаас хавьгүй дээр. 
Библи үүнийг бидэнд өгдөг хэдий ч бурханлаг засаглал нь 
Библийн дагуух зүйлсийг хийхээс илүү Бурханы оршихуйд 
хандах зүрхний хандлагатай холбоотой.  

ЧУУЛГАНЫ ДНК

Одоо бидний шалгахыг хүсэж байгаа зүйл бол бидний нэрлэдгээр 
нутгийн чуулганы нийтлэг “ДНК”. Чуулганы хувьд ДНК нь үнэт 
зүйлсээ тодорхойлж, оролцох хамгийн үр дүнтэй үйл ажиллагааг 
ойлгоход туслах болно. 

1. ХРИСТ ТӨВТЭЙ
• Христ бол үндэс суурь, энэ бүгдийг хийж байгаа бидний гол 

шалтгаан. Анхнаасаа Христ бол чуулганы булангийн чулуу 
гэдгийг тодорхой болго. (Ефес 2:20, Матай 16:18.)

• Хэрвээ та Түүнийг төвдөө байлгахгүй бол та нар цаашид 
чуулган биш, өөр ямар нэг зүйл. 

• Христээс өөр ямар ч шалтгаанаар чуулган тарьж эсвэл 
шилжилт хийх хэрэггүй! Бардам зан, дэмжлэг, нэр алдар, 
мөнгө, амьдралын утга учрыг олох гэх мэт, эсвэл эргэн 
тойронд байгаа хүмүүсийг хайрлахын тулд, нийгмийг 
шударга ёсоор сайжруулахын тулд биш. 

• Түүхэн дэх Бурханы агуу гайхамшиг бүхэн Есүстэй хувьчлан 
уулзалтаар эхэлдэг. Мосе, Петр, Паулыг хар. Түүхэн хүмүүс 

болох Жон Веслигийн Олдерсгэйт дээр “Зүрх минь хачин 
ихээр халуу оргисон” хэмээн хэлсэн, тэрчлэн Мартин 
Лютерийн алдарт “Цамхгийн туршлага” буюу цайзад 
шавилан сууж байхдаа “зөвт хүн итгэлээр амьдрах”-ын 
утгыг ухаарсан байдаг. 

2. СҮНСЭЭР БА ҮГЭЭР ХҮЧИРХЭГЖСЭН 
• Үйлс 1:8 Сүнс өгөгдсөний дараа бүх зүйл өөрчлөгдсөнийг 

бидэнд харуулдаг. Анхны чуулган гэнэт амиар бялхсан ба 
Ариун Сүнс ирснээр эрс өссөн. 

• Та хувь хүмүүс, пасторууд, удирдагчид болон оролцсон 
бүх хүмүүсийн амьдралд Ариун Сүнсний оролцоог 
ойлгохгүйгээр түүхэн дэх өөр ямар ч сэргэлтүүдийг ойлгож 
чадахгүй. 

• Ариун Сүнс дэлхийн бүх чуулгануудыг барьж байгуулдаг, 
үүнчлэн нутгийн чуулганыг ч барьж байгуулдаг. Нутгийн 
чуулган нь өөрсдийн байр, үйл ажиллагаа эсвэл мөн чанараар 
баригддаггүй. Энэ нь биднийг хүчирхэгжүүлж, ойртуулж, 
ятгаж мөн бидний харилцааг хайр дотор нэгтгэдэг Сүнсээр 
захирагддаг. Хүмүүс Есүсийг номлоход Түүнийг хаана 
байгаагаас үл шалтгаалан Есүс уруу ирж байсан, хүүхдэд 
үйлчлэх нь хамгийн сайн боломж байгаа гэдгийг харуулсан. 
(онц сайн байдал бол муу гэсэн үг биш харин энэ нь бүх зүйл 
биш юм.)

• Ариун Сүнс байхгүй бол чуулган байхгүй учир нь чуулган 
бол Ариун Сүнсний бүл юм. 

• Чуулганы суурийг тавихад болон чуулганы байнгын өсөлтөд 
оролцдог нь Ариун Сүнс бөгөөд Тэр таны чуулганд ч 
оролцох ёстой. Хэрэв та өөрийн хүчээр чуулган тарьж эсвэл 
шилжүүлбэл та өөрийн хүчээр л орших бөгөөд удахгүй 
хүч тэнхээгээ барна! Чуулган тарих, шилжүүлэх нь хүнд 
ажил бөгөөд та өөрийн хүч, ойлголтод түшиглэж чадахгүй. 
Бидний дайсан бол мах ба цус биш харин сүнслэг хүчнүүд 
гэдгийг сана (Ефес 6:12) – та үнэхээр үүний эсрэг ганцаараа 

явмаар байна гэж үү? Таны ухаалаг стратеги бидний дайсны 
эсрэг хангалттай биш!

• Бурханы Үгээр дамжуулан сайнмэдээнд хүмүүсийг ятгадаг 
нэгэн нь Ариун Сүнс юм. Үг ба Сүнсийг та салгаж чадахгүй. 
Сүнс Үгийн хүчээр дамжуулан ятгаж мөн шинэчлэн 
өөрчилдөг,Үг бол Сүнсний сэлэм юм (Ефес 6:17). Есүсийн 
үгс бол Сүнс ба амь (Иохан 6:63). Үг бол бидний сэтгэлийг 
аврагч (Иаков 1:21) бөгөөд итгэдэг бидний дотор үр нөлөөтэй 
ажилладаг (1 Тесалоник 2:13). “Үг минь галтай адил бус 
уу?” гэж Эзэн тунхаглаж байна. “Чулууг бутлах алхтай адил 
бус уу?” (Иеремиа 23:29). “Үгийн” чуулган эсвэл “Сүнсний” 
чуулган гэж байдаггүй. Энэ нь Үг ба Сүнснийх юм.

• Тиймээс, та нутгийн чуулганаа харахдаа энэ бол Бурханы 
үгийг хот болон хөршдөө тарих газар гэж бодох нь зүйтэй. 
Та байр эсвэл уулзалтыг тариагүй харин та Үг – сайнмэдээ 
– болон амь өгөгч Үгийг тойрон хүрээлдэг бүлийг тарьж 
байгаа юм. 

•  Бид Сүнсний хүч дотор байнга орших хэрэгтэй, Үгийн хүч 
биднийг дэмжиж мөн чуулганыг тарьж, удирдахад биднийг 
хөтөлдөг. 

• Чуулган дотроо анхнаасаа сүнслэг бэлгүүдийг дэмж! 
Бурхан бидэнд хүчирхэгжүүлж, урамшуулж, өсгөхийн 
тулд бэлгүүдийг өгсөн! Бэлгүүдээс бүү ай харин тэднээс 
зуурагтун! 

3. ИТГЭГЧ БҮР ТАХИЛЧ
• Пентекостын өдөр чуулганд 3000 хүн нэмэгдсэнийг бид 

мэднэ. Тэдгээр хүмүүс энгийн итгэгчдээр удирдуулан айлд 
цугладаг байсан. Эндээс бид бүтэн цагийн пастор, тахилч, 
үйлчлэгчид, тэдгээр цуглаануудыг удирдаж байсан цалинтай 
удирдлагын баг байсныг олж хардаггүй. Бурханы өмнө бүгд 
тахилчид (1 Петр 2:5, 9) бөгөөд нутгийн чуулганы удирдлагад 
тодорхой хэмжээгээр оролцох чуулганаас гадуур Христийг 
төлөөлөх тосолгоо болон дуудлагыг тээдэг. Хаанчлалын 

ажлыг хийж буй энгийн эрэгтэй, эмэгтэй хүмүүсээс илүү 
хүчирхэг зүйл гэж үгүй. 

• Агуу сэргэлтүүд нь “томилогдсон шашны удирдагчидтай” 
харьцуулбал үүрэг гүйцэтгэх энгийн хүмүүсийн (энгийн 
удирдагчид) хүчинд тулгуурлаж байсныг түүх бидэнд 
харуулдаг. Жон Весли: “Надад гэмээс өөр юунаас ч айдаггүй, 
Бурханаас өөр юу ч хүсдэггүй зуун номлогчдыг өг, тэд шашны 
удирдагч эсвэл энгийн хүн байх нь огт хамаагүй, зөвхөн энэ л 
тамын хаалгыг чичрүүлж, газар дээр тэнгэрийн хаанчлалыг 
авчирч чадна.”

• Бидэнд чуулган тарих, нутаг дамнасан багтай хамтрахад 
хамтдаа ажиллах бүтэн цагийн томилогдсон пастор/ахлагчид 
болон “энгийн хүмүүс” хэрэгтэй.

• Итгэгч бүр тахилч гэх сургаал нь чуулган дотор бүгд 
удирдагч байх боломжтой гэдгийг заадаггүй. Харин бүх 
төрлийн ажлууд нь ариун, зөвшөөрөгдсөн бөгөөд тэр ч 
бүү хэл Бурханаас ирсэн дуудлага юм. Хүмүүс нутгийн 
чуулгандаа, нутаг дамнасан үйлчлэлдээ, ажил мэргэжилдээ 
өөрсдийгөө дуудагдсан гэдгийг ойлгох хэрэгтэй. Зөвхөн 
чуулган доторх ажил үйлчлэл л чухал гэсэн үзлээр бид ариун 
ба энгийн гэж хооронд нь  ялгаварлахгүй. Харин хүмүүсээ 
төрөл бүрийн ажил үүрэг болон өөрийн байгаа талбартаа 
Хаанчлал уруу удирдахыг нь дэмжих ёстой. Христ дотор 
өөрсдийн янз бүрийн дуудлагыг олж нээх, дуудлага дотроо 
өсөхөд туслах нь удирдагчийн хийх ажлын нэг чухал 
хэсэг юм. Маш олон удирдагчид Итгэгч бүр тахилч гэсэн 
сургаалыг ашиглан чуулганы олон үйл ажиллагаанд сайн 
дураараа оролцох ёстой гэж дарамт учруулдаг. Үнэндээ тийм 
удирдагчид “өөрсдийнхөө зүйлсийг” л амжилттай байгааг 
харахыг хүсдэг. Гэтэл энэ нь хүмүүсийг нь Хаанчлалын 
дотор Бурханы тэдэнд өгсөн дуудлагаа гүйцэтгэхэд идэвхгүй, 
түүртсэн сул болгодог. 

• Анхнаасаа л чуулганаа хүмүүсийг чадваржуулах, чуулганы 
дотор болон гаднах ажил үйлчлэлд чөлөөтэй оролцдог, явсан 

газар бүртээ сайнмэдээг хуваалцдаг тийм загвараар байгуул. 
• Бурхан чуулганаа барьж байгуулж, өсгөхийн тулд өгсөн 

сүнслэг бэлгүүд дотор чуулганаа байгуул. Цуглаандаа, 
удирдагчдыг хөгжүүлэхдээ, илгээлтэд, бусад чуулгануудтай 
болон нутаг дамнасан багтай хамтрахдаа байнга бусдын 
сүнслэг бэлгийн “дөлийг өрдөх” арга замыг хайж ол.

4. ТӨЛӨВЛӨГӨӨТЭЙ ДАГАЛДУУЛАЛТ
• Та болон танай чуулган хүмүүсийг Христийн дотор хэрхэн 

өсгөх, дагалдагч бэлтгэх талаар төлөвлөгөөтэй байх ёстой. 
Бид зүгээр нэг Христэд итгэгч болгодоггүй харин Христийн 
дагалдагч болгодог!

• Дагалдагчид нь библийн дагуу, Христ төвтэй, харилцаа ба 
хайрын тууштай бүлээр дамжуулан бэлтгэгддэг. 

• Дагалдагчид нь элч нарын сургаал (Үг), нөхөрлөл, залбирал 
ба талх хуваалтаар (Үйлс 2:42) дамжуулан бэлтгэгддэг.

• Үйлс номоос тэд айлуудад хэрхэн цуглаж байсныг тэмдэглэ. 
Айлуудад (эсвэл зарим соёлд олон нийтийн газарт) хийж 
байсан жижиг цуглаанууд нь маш чухал! Хэзээ ч, хаана ч 
дагалдуулалтын жижиг бүлгийн цуглааны загвар нь (гэрийн 
бүлэг, эсийн бүлэг, юу ч гэж нэрлэдэг байж болно) өсөлт бий 
болгохыг эрмэлздэг. 

• Эдгээр бүлгүүд нь сүнслэг өсөлт, хариуцлага, хамгаалалт, 
дотносол, залбирал, Үг ба талх хуваалтын төлөө байдаг. 

• Жижиг бүлгүүд нь Ням гарагийн цуглаанд том бүлгээр 
хамтран цуглахаас хамаагүй илүү сүнслэг төлөвшилтийг бий 
болгодог. Бид цуглаан биш чуулган тарьдаг гэдгийг сана!

• Христэч бүл нь зөвхөн нөхөрлөх гэж биш бас хамтрахын 
тулд байдаг – бид амьдралаа хуваалцдаг. Бид сайнмэдээнд 
хамтардаг. Энэ бол нөхөрлөлгүйгээр зөвхөн ажиллаад 
байхыг хэлэхгүй боловч хамтрахаас илүү гүн нөхөрлөл гэж 
байхгүй. 

• Номлол нь чухал, гэвч зөвхөн үүгээр хүмүүсийн итгэлийг 
барьж байгуулах нь хангалттай биш. Хүмүүс нүүр нүүрээрээ 

учрах идэвхтэй уулзалтууд байх хэрэгтэй. Хамт инээж бас 
хамтдаа уйлах цаг байх хэрэгтэй. Бид Христийн хайр дотор 
хамт хуваалцахдаа итгэлийн амьдрал амьтай болж байгааг 
мэднэ. 

• Зарим соёлд жижиг бүлэг бий болгох нь амаргүй байж 
магадгүй учраас өөр сайн арга олох нь чухал. 

• Дагалдуулалт нь сүнслэг бэлгүүдийг идэвхтэй 
дасгалжуулснаар дамжуулан хийгддэг. Хүмүүсээ эдгээр 
зүйлст урамшуулан дэмж! Жижиг бүлгүүд нь хүмүүсийг 
сүнслэг бэлгүүдийн дотор өсөх төгс газар юм. 

• Дагалдуулалт нь цугларалтаар дамжуулан хийгддэггүй. Харин 
харилцаагаар дамжин хийгддэг. Цугларалтууд харилцаанд 
түлхэц болдог боловч харилцаа нь дан ганц цугларахын 
төлөө байдаггүй. Чуулган дотроо харилцаануудыг асран 
хамгаал, хүмүүс нэг нэгнийхээ амьдралд оролцоотой байх 
арга замуудыг олж нээ.

5. СҮНСЛЭГ ДАСГАЛЖУУЛАЛТ
• Сүнслэг дасгалжуулалтад чуулган дотроо эш үзүүллэгийг 

дэмжих байдал багтана. Та нар бол эш үзүүллэгийн бүл! 
Ахлах ахлагчийн хувьд та, танай чуулганы удирдлагын 
баг чуулганаа Бурханы хүсэж буй газар хүргэхийн тулд эш 
үзүүллэгийг хийдэг байх ёстой. Мөн энэхүү эш үзүүллэгийн 
мөн чанар нь танай чуулганд урамшуулагддаг байх ёстой. 
Эш үзүүллэг нь нутгийн чуулганыг үргэлж хүчирхэгжүүлдэг, 
урамшуулдаг, тайтгаруулдаг бас босгон байгуулдаг. (1 
Коринт 14.)

• Сүнслэг дасгалжуулалтад баптисм багтана. Танайх баптисм 
хүртээдэг чуулган байх ёстой! Чуулган нь баптисм хүртээх 
нь түүний онцлог юм. Баптисм хүртээдэггүй чуулган нь үнэн 
хэрэгтээ чуулган биш!

• Сүнслэг дасгалжуулалтад таны, танай баг, танай чуулганы 
Эзэнтэй харилцах хувьчилсан харилцаа багтана. Биднийг 
Бурхантай холбоотой байлгаж, Христтэй хамт алхаж, өсөхөд 

тусалдаг нигүүлслийн хэмнэлтэй байх ёстой. Бид бүгд 
өөрсдийн хэвшил, хэв маяг, хэмнэлтэй байдаг. Христ бидний 
өдөр тутмын амьдралын хэсгийг хэлбэржүүлэх ёстой гэхдээ 
яаж? Нутгийн чуулган “яаж” гэдэгт хариулахад тусална. 

• Энэ нь хурдаа хасаж, Бурханы цаг хугацаагаар амьдрахыг 
шаарддаг гэж ойлгож болно.

• Энэ нь бид Бурханы дуу хоолойг таньж, Тэр хэрхэн ярьдгийг 
ойлгохыг шаардана. Хэрэв та Бурхан ярьж байгааг сонсож 
чадахгүй бол хэрхэн эш үзүүллэгээр удирдах билээ?

• Сүнслэг дасгалжуулалт нь Бурханы хүсэл болон Бурханы 
арга замын аль алийг мэдэх тухай юм. Энэ нь зөвхөн Бурхан 
юу хүсдэгийг мэдэх биш харин Тэр аливааг хэрхэн хийдгийг 
мөн мэдэх юм. 

• Сүнслэг дасгалжуулалт нь сүнсээр ба үнэнээр Бурханыг 
магтаж, Түүний оршихуйг мэдэрч, Түүний дотор алхаж, 
чуулганы бүлийг Түүн дотор даган мөрдүүлэх тухай юм.

• Бие махбодын дасгал нь биеийн хөгжил, хүчийг сайжруулдаг 
шиг сүнслэг дасгалжуулалт нь сүнслэг хөгжил ба хүчийг 
сайжруулдаг: бурханлаг байдал, нигүүлсэл, итгэл, 
ариун байдал болон Бурханыг илүү таньж мэдэх дотор 
хүчирхэгжүүлдэг. (1 Тимот 4:7.)

• Нутгийн чуулгандаа сүнслэг дадлыг хэвшүүлж, таниулах 
замаар хүмүүсийг хэрхэн сайнмэдээнд нэгтгэх талаар бодож 
үзээрэй.

• Хамтын магтаалынхаа талаар нухацтай бодоорой, магтаалын 
цаг нь библийн дагуух сүнслэг дадлыг тэтгэж, зааж байна уу 
эсвэл бүгд зөвхөн “магтаалын баг” ба “номлогч”-ийн тухай л 
“ямар сайн байсан тухай” болон “юу мэдэрсэн” тухай байна 
уу. Энэ нь үнэхээр хүмүүсийг Есүс уруу ойртуулахын төлөө 
байна уу? Эсвэл байгаа газрынхаа бусад чуулгануудаас 
өөрсдийгөө тусгаарлаж илүү “лаг” “гоё орчинтой” илүү дээр 
хөгжим, таатай мэдрэмж өгдөг газар болохын төлөө байна 
уу?

• Сүнслэг дасгалжуулалт нь хамтдаа, хувьчлан мөн гэр 

бүлийн амьдралд хийгддэг. Чуулганы хүмүүс өдөр тутмын 
амьдралдаа Есүсийг бодитоор оролцуулахад та хэрхэн 
туслах вэ? Тэд гэр бүлийн амьдралдаа Үг ба Сүнсийг 
оролцуулахад нь та хэрхэн туслах вэ? Үйлс 2:42-г харвал, тэд 
Үгийг эргэцүүлэн бодох, янз бүрийн аргаар магтах зэргээр 
дасгалжуулдаг байсан.

6. ЭЛЧИЙН ИЛГЭЭЛТ
• Эмил Брүннер: “Гал түлшээр оршин байдаг шиг Чуулган 

илгээлтээр оршин байдаг.” гэжээ. 
• Есүс бидэнд ертөнцийн төлөөх элчийн дуудлагыг өгсөн. Бид 

бүх үндэстнийг дагалдагч болгох зорилготой!
• Элчийн/илгээлтийн дуудлагыг чуулгандаа анхнаас нь 

байлга. Христийн өгсөн бүх үндэстнийг дагалдагч болгох 
үүргээ биелүүлэхдээ өөрсдийн сүнслэг бэлгийг ашиглахыг 
хүмүүстээ урамшуул. 

• Христийг болон хүмүүсийг хайрлах хайранд суурилсан 
үйлчлэх удирдлагаар дамжуулан бусад хүмүүс дагах болно. 
Та элчийн илгээлтэд хэр их санаа тавьдаг байдлаар танай 
хүмүүст нөлөөлнө. Үлгэр жишээгээр удирд!

• Бид дайсагналын ханыг нурааж, хүмүүсийн хооронд гүүр 
барьдаг. “Тэр бидний амар тайван мөн. Тэрээр махбодоороо 
хоёр хэсгийг нэг болгож, бидний дундах дайсагнал болох 
хуваагдлын ханыг нураасан юм.” (Ефес 2:14.) Сайнмэдээ 
үүнийг л хийдэг!

• Та болон танай чуулган хөршөө, үл итгэгчид, бусад ястан 
үндэстнүүд, та нарыг эсэргүүцэх тэдгээр хүмүүсийг хэрхэн 
хайрлах талаар нухацтай бодоорой.

• Нийгмээ хайрлан халамжилсан бодит аргуудын тухай бод – 
цэцэрлэгт хүрээлэн цэвэрлэх, уран зургийн үзэсгэлэн зохиох, 
бусдын хийхийг хүсдэггүй ажлуудыг хийх, анхнаасаа л 
үйлчлэх арга замуудыг олох. Энэ нь танай чуулганд эхнээсээ 
л үйлчлэх соёлыг бий болгоно. 

• Библи дээрх зочломтгой байдлуудыг бодоорой. Ром 12:13, 1 

Тимот 3:2, Тит 1:8, 1 Петр 4:9 харна уу. Зочломтгой байна 
гэдэг нь үнэндээ “танихгүй хүмүүсийг хайрлана” гэсэн үг 
юм. Чуулганы бүл дотроо аль болох эртнээс зочлох соёлыг 
бий болго. Зочломтгой байна гэдэг нь өөрсдийн сүнслэг 
бэлгийг бусадтай хуваалцана гэсэн үг. Энэ бол дэлхийн хаа 
сайгүй чуулгануудад маш ихээр дутагдаж буй үйлдэл болжээ. 

• Өөр газар болон үндэстэн рүү илгээлтүүдийг аль болох 
ойрхон, тогтмол зохион байгуул. Эдгээр аяллуудад 
боломжийнхоо хэрээр олон хүмүүс явахыг урамшуул. 
Үндэстнүүд рүү явахдаа бусад чуулгануудтай болон 
ОУШГҮ-тэй хамтар. Хаана ОУШГҮ-тэй хамтарч байгаа 
чуулганууд байгааг болон танай чуулган тэдэнтэй хэрхэн 
хамтарч, тусалж болохыг олж мэд. Бид ертөнцөд хүрэх ёстой!

• Эртнээс, чуулганы нэг хэсэг болох “энэрэл”-ийн үйлчлэлийг 
зохион байгуулж, тусламж хэрэгтэй байгаа хүмүүст та нар 
хэрхэн туслах вэ, сайнмэдээний гол утгыг орхигдуулахгүйгээр 
нийгмийн тодорхой хэрэгцээг практик ба бодитоор та хэрхэн 
хангаж болох вэ. Гэхдээ байнга “хэрэгцээний” төлөө байх нь 
биднийг ядрааж, туйлдуулахад хүргэж магадгүй. Чуулган 
бол нэг төрлийн нийгмийг сайжруулах хөтөлбөр гэж библи 
огт хэлээгүй. Гэвч бид чадах чинээгээрээ ядуусыг хайрлаж, 
санаа тавьдаг. Бидэнд мэргэн ухаан болон удирдамж 
хэрэгтэй! Үүнийг зөвөөр хийж байгаа хүмүүстэй ярилцаж, 
анхнаасаа хэрхэн зөв зүйтэй хийхийг олж мэд! Энэ ажлын 
төлөө Бурханы тосолсон, удирдлагын багтаа оруулах зөв 
хүмүүсийг илгээхийг Бурханаас гуй. 

7. ЧУУЛГАНЫ ҮРЖИЛТ 
• Эхнээсээ л чуулганы үржилт буюу чуулган тарих соёлыг бий 

болгох нь таны маш чухал ажил юм. Удирдагчийн хувьд ч, 
чуулганы хувьд үржих тухай юм. 

• Хэрэв чуулган нь чуулган байх талаа орхигдуулсан бол, 
та үүнийг эхлүүлэх ёстой. Чуулган тарьж байгаа өөр 
чуулгануудтай хамтар. Чуулган тарьж байгаа ОУШГҮ-ийн 

баг эсвэл өөр нэг чуулганы араас дага. Чуулган тарилт нь 
чухал болохыг чуулганы хүмүүстээ харагдахуйц тодорхой 
болго.

• Сайнмэдээ нь байнга өсөж үржих болно. Өсөлтийг бий 
болгож мөн чуулган тарилтад хамгийн сайныгаа илгээ!

• Бид чуулган тарихад сэргэлт болдог! Сэргэлтийн улмаас 
чуулган тарьдаггүй! Чуулган тарихаас нааш танай чуулганд 
сэргэлт ирэхгүй шүү, бүү хүлээ!

• Хот, тосгод, дэлхийн төлөө бусадтай хамтдаа мөрөөд. 
• Чуулгандаа анхлан зам тавих буюу пионерын сэтгэл, 

сэтгэлгээг анхнаасаа л суулгаж өгвөл “явах” гэдэг нь, анхлан 
зам тавих, чуулган тарих нь танай чуулганы ДНК-ийн 
салшгүй нэг хэсэг болно.

• Дуудлага, зорилго, Чуулганы илгээлтийн төлөө зүрхээ 
амьтай байлгахад,  чуулганы хүмүүсийнхээ дотор энэ 
төрлийн соёлыг бий болгоход дэмтэй гээд ОУШГҮ-ийн баг 
болон бусад чуулган таригчид, орон нутагтаа байгаа элч/
илгээлтийн зүрхтэй хүмүүстэй холбогд.

• Танд болон танай удирдлагын багт номлож, зааж, урамшуулж 
мөн хамт цаг гаргахын тулд ОУШГҮ-ийн багийг чуулгандаа 
уриарай. 

• Өсөлтөд найдаж, хүсэн хүлээ учир нь Бурхан өсөлтийн төлөө 
байдаг. “Есүс тэдэнд өөр нэгэн сургаалт зүйрлэл хэлэхдээ 
—Тэнгэрийн хаанчлал нь хүний авч, цэцэрлэгтээ суулгасан 
гичний үр мэт юм. Энэ нь бусад бүх үрээс жижигхэн боловч 
ургахдаа ургамал ногооноос илүү томорч, мод болдог тул 
тэнгэрийн шувууд ирж, мөчрүүд дээр нь үүрээ засдаг юм 
гэлээ.” (Матай 13:31,32.)

СОЁЛ ЗАНШЛЫГ ЯЛГАЖ САЛГАХУЙ
Чуулган бүрийн ДНК угтаа ямар харагдах талаар ойлгох, одоо 
аливаа газар нутгийн соёл хоорондын үйлчлэлийн талаарх 
сэдвийг хөндөн ярих цаг нь болжээ. Энд хэд хэдэн хэсэг байна:

• Бүх соёл заншилд сайн муу зүйлс байдаг.

• Чуулган таригч ба ахлах ахлагчийн хувьд эргэн тойрны 
соёлуудын (хотын соёл, үндэстний соёл эсвэл чуулганы 
хүмүүсийн бий болгосон соёл) ямар хэсгүүдээс нь нэн даруй 
татгалзах хэрэгтэй, ямар нь тийм ч муу биш болох, тухайн 
соёлд илүү үр дүнтэй зэргийг мэдэхийн тулд танд ялган 
таних бэлэг хэрэгтэй.

• Энэ нь олон чуулганы удирдагчдын орхигдуулдаг хүндхэн 
үйл явц байж болох юм. Тэд өөрсдийн соёл, чуулган тарьж 
байгаа газрынхаа соёлыг тооцоолдоггүй. Хэрэв та чуулган 
тарих гэж байгаа эсвэл чуулганаа шилжүүлэн өгөх гэж 
байгаа бол дараах зүйлсийг заавал тооцох хэрэгтэй:

1. Та өөрийн үндэстнийхээ соёл заншлын онцлогийг.
2. Та өөрийн хот\аймгийнхаа соёл заншлын онцлогийг.
3. Та өөрийн чуулганыхаа соёл заншлын онцлогийг.

• Эдгээр тус бүр хэсгүүд библид үндэслэсэн гэж та харж байж 
болох ч яг үнэндээ тийм биш. Та өөрийн соёл заншлаас 
сөрөг хэсгүүдийг өөрөө ч мэдэхгүйгээр авч явж болно. 
Бусад хэсэг нь тийм ч сөрөг биш байж болох ч таны энгийн 
зүйл гэж хүлээж авдаг зүйлс өөр нэг соёл үүнийг яагаад 
хүлээн авдаггүйг та тийм ч сайн ойлгохгүй. Мөн та илүү үр 
дүнтэйгээр хэрэглэж болох эерэг соёлын хэсгүүд ч байна. 

Өөрийнхөө соёлын гарлыг үнэлж дүгнэлт хийсний дараа та 
дараах зүйлийг үнэлж дүгнэх хэрэгтэй:

А. Очих гэж байгаа үндэстний соёл заншил
Б. Очих гэж байгаа хот\аймгийн соёл заншил
В. Чуулган тань ямар үнэ цэнийг эрхэмлэдэг байхыг та хүсэж 
байна мөн эдгээрийн аль нь таны хувийн (дээрх 1-3-т суурилсан) 
эсвэл чуулган тарьж байгаа газрын (дээрх А-В) шинэ соёлоос 
нөлөөлөгдсөн, эдгээрийн аль нь яг жинхэнэ библийн дагуу буюу 
Хаанчлалд төвлөрсөн байна гэх мэтээр. 

Мөн та өөрийн өрөөсгөл хандлагыг үнэлж дүгнэх хэрэгтэй. Олон 
хүмүүс өөрсдөөсөө өөр хүмүүстэй учрах хүртлээ тэдэнд өрөөсгөл 
хандлага байгаа гэж боддоггүй. Заримдаа бидний өрөөсгөл 
хандлагууд нь эдийн засгийн чиглэлд, заримдаа соёл заншлын 
чиглэлд мөн заримдаа арьсны өнгөөр ялгаварлах чиглэлд 
байдаг. Ихэнхдээ эдгээр өрөөсгөл хандлагууд нь нуугдмал 
байдаг ба бидэнд өөрт маань ч хүртэл мэдэгдэхгүй байж болно. 
Тэр битгий хэл заримдаа бид хобби эсвэл дуртай спорт гэх мэт 
энгийн зүйлс дээр ч өрөөсгөл хандлагатай байдаг. Сайнмэдээ 
нь бүх хүмүүст өгөгдсөн, библи дээрх Бурханы агуу амлалт нь 
бүх үндэстнүүд Түүний чуулганы нэг хэсэг байхаар дуудагдсан, 
бидэнд байж магадгүй мөн байсаар байгаа өрөөсгөл хандлагуудаа 
бид хүлээн зөвшөөрөх хэрэгтэй. Энэ талаар өөрийгөө өмөөрөх 
ямар ч хэрэггүй! Та аль хэсэг дээр өрөөсгөл хандлагатай байна, 
түүнийгээ сонсоход нээлттэй байгаарай. 

ЖИШЭЭНҮҮД
Магадгүй та Карибын арлуудад цагаан хүмүүс зонхилсон Өмнөд 
Африк чуулган тарьж болох юм. Энэ нь танд болон танай гэр 
бүлийн хувьд соёлын шок байх болно. Энэ нь чуулганы талаас ч 
мөн соёлын шок болно.

• Та өөрийн өрөөсгөл хандлагуудаа болон Карибын соёлын 
талаарх ойлголтынхоо талаар судлах хэрэгтэй. 

• Та чуулганы магтаалын хөгжим болон хэв маягийн сонголтын 
талаар дахин бодох хэрэгтэй болно.

1. Та бусад хүмүүсийг удирдлагад томилох талаар бодож байгаа 
бол, та өөрийн зан чанар, соёлын өрөөсгөл хандлагуудынхаа 
талаар нухацтай бодож үзэх хэрэгтэй. Заримдаа карисматик 
удирдагчид зөвхөн карисматик хүмүүсийг удирдагч болгох 
талаар боддог (эсвэл үг цөөтэй удирдагч зөвхөн дуу цөөтэй, 
бодолтой удирдагчдыг боддог). Заримдаа бид зүгээр л 
ухамсаргүйгээр бидэнтэй ижил нийгмийн ангилалтай 

удирдагчдыг сонгодог. 
• Гол стратеги бол та хүмүүсийн дунд орж, танд сонин 

санагдаж байгаа ч (жишээ нь, тэдний иддэг хоол) тэдний 
хувьд “энгийн” гэж үздэг соёлын тодорхой хэсгүүдийг 
ойлгох юм. Магадгүй та өөрийн соёлын тодорхой хэсгийг 
(бүгд биш) орхиж, шинэ соёлын зарим хэсгийг өөрийн 
болгох хэрэгтэй болно. 

• Хэрэв та иймэрхүү төрлийн зүйлсийг бодолцож үзэхээс 
татгалзвал эцэстээ өөрийн нутгийн туршлагаа шинэ соёлд 
шилжүүлэн суулгах бөгөөд үүнийг чинь хүлээж авч чадах 
хүмүүс л зөвхөн тантай хамт үлдэх болно. 

• Мэдээж шинэ соёлын тодорхой хэсгүүд нь библийн дагуу 
биш байгааг та олж мэдэх байх. Та ялгах чадвар болон мэргэн 
ухаанаа дасгалжуулах хэрэгтэй болно. 

Ялгаа нь илт байгаа тохиолдолд эдгээр зүйлсийг олж харах 
амархан. Харин анзаарагдахгүй тохиолдолд танд асар их ялгах 
чадвар хэрэг болно!

НӨХЦӨЛД ТОХИРУУЛАХ 
Энэхүү ялган таних үйл явцын түлхүүр үг бол нөхцөлд тохируулах. 
Та өөрийн нөхцөл байдлаа болон чуулган тарьж байгаа нөхцөл 
байдлаа ойлгох хэрэгтэй. Аль аль нь чухал! 1 Коринт 9 дээр 
нөхцөлд тохируулах талаар библийн үндсэн нөхцөлүүдийг 
бидэнд өгсөн. 

1 Коринт 9
19 Учир нь би бүгдээс чөлөөтэй атлаа илүү олныг олж авахын 
тулд өөрийгөө бүгдэд боол болгосон. 20 Иудейчүүдийг олж 
авахын тулд би иудейчүүдэд иудей адил, хуулийн доор байгсдыг 
олж авахын тулд би өөрөө хуулийн доор бус атлаа хуулийн 
доор байгсдад хуулийн доор байгч мэт, 21 хуульгүйчүүдийг 
олж авахын тулд (хэдийгээр би Бурханы хуулиас ангид бус 
харин Христийн хууль дор байдаг атлаа), хуульгүйчүүдэд 
хуульгүй нэгэн адил, 22 сул доройчуудыг олж авахын тулд 

би сул доройчуудад сул дорой нэгэн адил болсон юм. Бүхий 
л аргаар заримыг нь аврахын тулд би бүгдэд бүх юм болж 
байлаа. 23 Би сайнмэдээний ерөөл хуваалцагч байхын тулд 
үүний төлөө бүхнийг хийдэг. 

Бид соёл заншил бүрийг авч үзэж, сайнмэдээний гэрэлд 
нарийвчлан шалгах хэрэгтэй. Үүнийг хийхдээ бид гурван зүйлийг 
санаж байх хэрэгтэй:

А. Библийн дагуу зүйлс
Б. Библийн дагуу биш зүйлс
В. Библи дээр тодорхой бичигдээгүй зүйлс

Бид библийн дагуух болон библийн дагуух биш зүйлс дээр 
харилцан буулт хийхгүй харин бид библи дээр тодорхой 
бичигдээгүй зүйлс дээр харилцан буулт хийж болно. 

• Библи дээр тодорхой бичигдээгүй зүйлсийн жишээнүүд бол 
чуулганы нэр, хувцаслалт, үсний стиль, хөгжмийн сонголт, 
хэл, тодорхой багийн уулзалтууд (цэвэрлэгээний баг, гал 
тогооны баг гэх мэт) болон өөр бусад. Ийм төрлийн зүйлсэд 
Библи тодорхой зааварчилгаа өгөөгүй. 

• Зарим соёл заншлын цээрлэх зүйлс нь библийн дагуух 
биш байх албагүй гэвч бид тэдгээрээс зайлсхийх нь дээр 
бөгөөд ингэснээр бид хэрэггүй зүйлсээс болж хэн нэгнийг 
гомдоохгүй юм.

• Соёл заншлын өөр бусад цээрлэх зүйлс ба өрөөсгөл 
ойлголтууд нь илт библийн дагуух биш байж болно. Жишээ 
нь, тухайн соёлд эмэгтэйчүүдэд хандах хандлагын талаар, 
ийм тохиолдолд та тухайн соёлд хүмүүсийн үзэл бодолд 
хэрхэн өөрчлөлтийг бий болгох мэргэн ухаан танд хэрэгтэй. 
Магадгүй та шууд эрс өөрчлөлт хийх боломжгүй байх. Та 
хүмүүсийг байнга үнэнээр бөмбөгдөөд байж болохгүй харин 
“могой шиг хурц ухаантай ба тагтаа шиг гэмгүй бай” (Матай 

10:16) ингэснээр та тэднийг олж авч чадах юм.
• Өөр нэг жишээ бол Барууны соёлын ижил хүйстнүүдэд 

хандах хандлагын талаар. Бүх хүн үнэ цэнтэй гэдгийг Библи 
баталдаг, гэхдээ ижил хүйстний гэрлэлтийг зөвшөөрдөггүй. 
Тэгвэл энэ хоёр ойлголтыг ялгаж салгаж чаддаггүй соёлд 
та хэрхэн хандах вэ? Та Библи бүхэлдээ юу хэлдэг түүний 
талд зогсох хэрэгтэй. Ижил хүйстний гэрлэлтийг дэмжих 
нь библийн дагуу биш боловч ижил хүйстэндээ татагдах 
бэрхшээлтэй тулгарч байгаа хэн нэгнийг үзэн ядаж, 
гадуурхаж эсвэл шахан гаргах нь ч мөн библийн дагуу 
биш юм. Үүнийг ойлгоход хүмүүст урт хугацаа шаардагдах 
боловч энэ тухай та тодорхой бөгөөд шударга байх хэрэгтэй. 
Асуудлаас зайлсхийх нэг арга бол чуулган хэзээ, хэрхэн улс 
төрөөс хол байхаа мэддэг байх явдал юм. 

СОЁЛД ХАНДСАН ТЕОЛОГИЙН ДӨРВӨН ТҮГЭЭМЭЛ 
ХАНДЛАГА
Ахлах ахлагчийн хувьд та очиж байгаа газрынхаа соёлд хэрхэн 
нөлөөлөх вэ, эсвэл энэ нь үнэндээ Бурханы хүсэн хүлээж 
байгаа зүйл мөн эсэхэд эргэлзэж байж болох юм. Магадгүй та, 
нийгэм, эдийн засгийн хүрээний янз бүрийн түвшинд ялангуяа 
ядууст үйлчлэх, медиа, маркетинг гэх зэрэг зүйлсийн талаарх 
ойлголтуудаа хэрхэн шийдвэрлэх талаар гайхширч байгаа байх. 

Дараах хэсэгт соёлд хандсан теологийн дөрвөн түгээмэл 
хандлагууд байна.3 Магадгүй энэ үл ялиг мэргэжлийн байж болох 
ч энэ нь (a) аль загварт найдаж байгаагаа (мөн цорын ганц загвар 
гэж бодож байсан) үнэлэх мөн (б) өөрийн ашиг тусын тулд загвар 
бүрийн давуу (болон сул талыг) ашиглахад хэрэгтэй. 

3    Энэ хэсэгт голчлон Тим Келлерийн энэ чиглэлээр хийсэн ажлыг нэгтгэсэн ба үүнд хэд хэдэн 
нэмэлт, өөрчлөлт оруулсан болно. Антони Жером Бургессэд нэмэлт мэдээлэл өгсөнд баярлалаа.
https://www.anthonyjeromeburgess.com/four-models-of-cultural-engagement-according-to-timothy- keller.
html үзнэ үү

1. ХУВЬСАН ӨӨРЧЛӨЛТИЙН ЗАГВАР
Жишээ нь, боолын ёсыг халах үзэлтнүүд болон Америкийн 
“Христэч эрх”-ийн хэт туйлширсан шинэчлэгчид, Доминион 
теологийн үзэлтэй Христчин улс төрийн бүлэглэлийг 
багтаана. 

• Энэ загвар нь нийгмийг сөргөөр хардаг 
• Энэ үзэл нь хүний уналтын талаарх эшлэлүүд дээр үндэслэсэн
• Энэ нь соёлд нөлөөлөх идэвхтэй үүргийг гүйцэтгэдэг
• Энэ нь соёлын өөрчлөлтийн талаарх үзэл нь өөдрөг талдаа, 

“Таны Хаанчлал ирэх болтугай” хэмээх залбирлыг бодитой 
болгох нь чуулганы хариуцлага гэж ойлгодог. 

• Энэ нь юуны түрүүнд улс төрийн оролцоо, боловсролоор 
дамжуулан бизнес эрхлэх, хэвлэл мэдээлэл, урлаг, их 
сургууль, үйл ажиллагаа, засгийн газар зэрэг эдгээр бүх 
талбаруудад Христчид ажиллахыг дэмждэг, ятгадаг. – 
библийн үнэт зүйлсэд нийцсэн нийгмийн өөрчлөлт рүү 
өдөөх ёстой гэдэг.

Эерэг: Хүмүүс аливаа нэг соёлд нэвтрэн орж өөрсдийн ажил, 
мэргэжлээ ашиглан хууль тогтоомж, нийгмийн тогтолцоо, үйл 
явцад бодитой өөрчлөлт хийхийг дэмждэг. Үр дүн нь ихэвчлэн 
маш сайн байдаг. Чуулганыг хүмүүст өөрчлөлт авчирдаг, 
шаардлагатай соёлын өөрчлөлтийн ойлголтыг өгдөг нийгэмлэг 
гэж хардаг. Энэ нь зөвхөн чуулганы дуудлагыг чухалчилдаггүй, 
ариун чуулган дотор байгаа бүгдэд зорилго ба ач холбогдлыг 
өгдөг бүх төрлийн ажил үйлчлэлийг дуудлага гэж онцолдог. 

Сөрөг: Энэхүү хандлага нь улс төр, нийгмийн хүчин чармайлтад 
хэт их оролцдог, улс төрийн бүх сөрөг талыг авчирдаг, тэрчлэн 
таны сонгуулийн эрхэнд нөлөөлж пасторуудаар дамжуулан хэнийг 
сонгохыг хүртэл уриалуулдаг. Энэ нь соёлын өөрчлөлт бол хууль 
тогтоомжоор дамждаг гэж үзэж болно, гэхдээ энэ нь тийм ч үнэн 
биш бөгөөд ихэнхдээ маш сөрөг үр дүнг бий болгодог. Хэт их 
анхаарал хандуулснаар энэ нь Чуулган улсыг удирдаж,  теократик 

засаглалыг бий болгоход оршдог гэж үздэг. Энэ нь Шинэчлэлийн 
ажлыг хүчингүй болгох болно. Паул Бурханы цэрэг нийгмийн 
асуудалд оролцохгүй гэж хэлсэн (2 Тимот 2:4).

ДҮГНЭЛТ: Үүнийг ИЛГЭЭХ ба БӨХИЙХ гэж нэрлэж болно. 
Соёл заншилд илгээгдэж, Христэд бөхийнө.

2. ХОЛБОО ХАМААРЛЫН ЗАГВАР
Жишээ нь, “хайгчдад мэдрэмжтэй байх” загварыг илүү 
тогтвортой талдаа, чөлөөт теологийг баримтлагч (нийгмийн 
идэвх маш өндөр, ерөнхийдөө ижил хүйстний гэрлэлтийг 
зөвшөөрөх гэх мэт) чуулганыг оруулдаг. 

• Энэ загвар нь нийгмийг илүү эергээр үнэлж үздэг, 
сайнмэдээнд олон чиг хандлагуудыг ашиглаж болно гэдэг, 
сайнмэдээ “хүний хөгжил дэвшил” ба “нийтлэг сайн зүйлс” 
авчирдаг гэдэгт итгэдэг. 

• Соёлд нөлөөлөхөд идэвхтэй үүрэг гүйцэтгэдэг. 
• Соёлын өөрчлөлтийг өөдрөгөөр харж, Бурханы ажил нь 

зөвхөн чуулган дотор биш, чуулганы гадна ч ажилладаг 
гэдэгт итгэдэг. 

• Урлаг, нийгмийн үйлчилгээ болон шударга ёсоор дамжуулан 
нөлөөлөхийг голчилдог.

• Орчин үеийн чиг хандлага, хэвлэл мэдээллийн арга хэрэгсэл 
зэргийг нэвтрүүлэх, сайн мэдээнд ашигтайгаар хэрэглэх 
талаас нэлээд анхааран ажилладаг. 

Эерэг: Соёлтой холбоо хамааралтай байхыг хичээдэг нь тодорхой 
хэмжээгээр библийн үндэслэлтэй байдаг бөгөөд “хайгчдад 
мэдрэмжтэй байх”-ын санаанууд тодорхой байр суурьтай 
байдаг. Эдгээр санаанууд соёлыг нягт нямбай авч үздэг бөгөөд 
хүмүүсийг идэвхтэй оролцоо, хэлэлцүүлгээр дамжуулан татахыг 
хичээдэг. Холбоо хамаарлын загвар нь сайнмэдээг хуваалцахын 
тулд маркетинг, технологи, урлаг тэр байтугай гүн ухаан, сэтгэл 
судлалын чиг хандлагыг ашиглахыг чухалчилдаг. Энэ нь соёлын 

өөрчлөлтийг бий болгоход тусалдаг урлагтай нягт хамааралтай 
байж болно. Ерөнхийдөө Шинэ Гэрээ ба түүх нь олон ургалч, 
хүлээцтэй нийгэм нь сайнмэдээнд илүү хялбар тавцан бий болгож 
байгааг харуулдаг. Дээрээс нь чиг хандлагыг ойлгож, тэдгээрийг 
чадварлаг ашиглах нь үр дүнтэй хүлцэл өчих, сайнмэдээг 
сурталчлахад үр дүнтэй байдаг.

Сөрөг: Хэтэрхий дагаж, мөрдвөл Холбоо хамаарлын загвар нь 
Библийн ёс суртахуун, Библийн үндэс суурийг хамаарал буюу 
‘дэвшилтэт илчлэлт’ эсвэл өөр бусад үндэслэлээр ашиглаж 
эхэлдэг. Энэ нь холбоо хамаарлын талаар маш их санаа зовсноос 
болж дэлхийтэй холилдон хутгалддаг. Чуулганууд урам өгөх яриа, 
сэдэлжүүлэлтийн танхим болж хувирдаг. Дэлхийн ёс суртахууныг 
амархан хүлээн авна. Түүнчлэн, Хувьсан өөрчлөлтийн загварын 
адил, энэхүү загвар нь чуулганд хэт улс төржсөн байдлыг оруулж, 
соёл заншилтай хэт адилхан болж хувирдаг тул хүмүүс яагаад 
чуулгантай байх хэрэгтэй гэх санаанд санаа тавихаа больж, 
ойлгодоггүй. Эцэст нь Есүс бол бидний итгэх ёстой Аврагч, дагах 
ёстой Эзэн байхын оронд харин ердөө л даган дуурайх “үлгэр 
жишээ баатар” болдог тул сайнмэдээг алдах болно.

ДҮГНЭЛТ: ЧИГ ХАНДЛАГА ба ЗОХИЦОЛ гэдгээр нь санаж 
болох юм. Чиг хандлагыг анзаарч дуу хоолойгоо оруулахын тулд 
соёлтой хэрхэн зохицохоо олж харах. 

3. СОЁЛЫН ЭСРЭГ ЗАГВАР
Жишээ нь “энгийн чуулган” загварууд нь (сүмийн маш 
үндсэн хэлбэрүүд, олон нийтэд анхаарах, Есүсийн-хүмүүс, 
Анабаптист төрлийн хөдөлгөөнүүд) илүү тэнцвэртэй талдаа 
байдаг бол илүү туйлширсан талд нь Амиш хүмүүс орно.

• Хүний уналт болон “түүнээс (Вавилон) гарч ир” гэх уриалгад 
тулгуурласан чуулганыг нийгмээс тусгаарладаг сөрөг 
үзэлтэй. 

• Соёлд нөлөөлөх идэвхгүй үүрэг гүйцэтгэнэ.

• Соёлын өөрчлөлтийн талаар гутранги үзэлтэй боловч 
нийгмийн хүмүүсийн талаар гутранги үзэлгүй байна.

• Энгийн амьдрах, өөрийгөө үгүйсгэх, олон нийтийн 
хүчийг онцолдог, сайнмэдээний талд соёлын эсрэг үзлийг 
чухалчилдаг. 

• Энэрэлийн үйлчлэл(буяны үйлс), шударга ёс, олон нийтийн 
үйл ажиллагааг голчлон явуулдаг, энэрэнгүй үзэл ба түдгэлзэл 
зэргийг баримталдаг.

Эерэг: Соёлын эсрэг загвар нь бодит байдлыг чухалчилдаг, 
Хаанчлал нь ихэвчлэн соёлын эсрэг, дэлхийн үнэт зүйлсээс “эсрэг 
хандалт”-тай байдаг. Энэхүү загвар нь үүнийг зөвөөр онцолж, 
зөвхөн Хаанчлалын соёлд суурилсан, бусдын хайрыг онцолсон 
эрүүл нийгмийг бий болгохыг зорьдог. Түүний энэрлийн үйлчлэл, 
хийх энгийн арга зам, хамт олныг бий болгох нь маш сайхан, 
урам зоригтой байдаг. Чуулган нь ихэвчлэн энгийн, анхаарал 
татахааргүй, тууштай, хүсэл тэмүүлэлтэй, жинхэнэ юм. Энэхүү 
үзэл бодлын үнэ цэнэ, үүнийг хэрхэн яаж даван туулсан болохыг 
чуулганаас өөрөөр үнэлэх боломжгүй юм. Энэ бол бусдыг, 
ялангуяа ядуу хүмүүсийг үнэхээр хайрладаг, амьдралын энгийн 
газар, орон зайд байдаг өвөрмөц хүмүүс юм. Библид бичсэнээр 
бид энэ дэлхийд ‘харийнх бөгөөд гадны хүн’ гэдэг.

Сөрөг: Үүний үр дүнд нэг төрлийн дотогшоо төвлөрсөн “Есүс 
Клуб”-ийг бий болгосон  хүмүүс зөвхөн чуулгандаа цаг зав 
гаргадаг, харин хэзээ ч юунд ч эсвэл өөр хэнд ч цаг гаргахгүй. 
Аврагдаагүй эсвэл өөр ханддаг хүмүүст шүүмжтэй/хууль ёсны 
хандлага гаргаж болно. Хэрэв энэ үзлээр хэт хол явбал үр дүнд нь 
энэ дэлхийгээс бүрэн салах л үлдэнэ. Энэ нь “бүх дэлхий уруу яв” 
гэсэн дуудлагаас татгалзахад хүргэдэг бөгөөд нийгэм нь нэг үеэс 
эсвэл нэг соёлоос цааш өсөхгүй болно. Түүнчлэн хэт туйлшран, 
тахин шүтэх оролдлого уруу чиглүүлэх бөгөөд карисматик 
удирдагчдын хувьд бусдын давуу тал, дэмжлэгийг олж авах төгс 
орон зай, ялангуяа нийгмээс “салгах” илүү боломж болдог. 

ДҮГНЭЛТ: САЛГАХ ба НЯЦААХ. Чуулганыг соёлоос салгах ба 
жинхэнэ нийтийн бүлийг бий болгосноор соёлын нөлөөг няцаах 
юм.

4. ХОЁР ХААНЧЛАЛ ЗАГВАР
Энэ загвар нь ерөнхийдөө “Чуулган ба Төрийг 
тусгаарлах”(шашингүй гэх үгний эх утга) Протестант/Дэлхийн 
загвар. Энэ нь “хоёр Хаанчлалын” тухай ярьдаг – Бурханы 
Хаанчлал ба Иргэний нийгэм. Хүмүүс үүнийг ерөнхийд нь нэг 
эсвэл өөр түвшинд авч үздэг бөгөөд цөөн хэдэн зүйл үүнтэй 
нийцдэг тул тодорхойлоход хэцүү байдаг. Лютеранчууд энэ үзлийг 
үнэн сэтгэлээрээ хүлээн зөвшөөрдөг, харин зарим Шинэчлэлтийн 
бүлгүүд илүү туйлширсан, хатуу чанд талыг баримталдаг.   

• Нийгмийн талаар эерэг үзэлтэй байдаг – Нийгмийн том болон 
хүрээллийн ард Бурхан идэвхтэй байдаг бөгөөд засгийн эрх 
мэдэл, чуулганы эрх мэдэл бүхий институтээр дамжуулан 
тодорхой түвшинд тогтвортой байлгадаг. “Цезарийн юмыг 
Цезарьт өг.” Ром 13 нь бас сайн жишээ юм.

• Соёлд нөлөөлөх талд ерөнхийдөө идэвхгүй үүрэг гүйцэтгэнэ. 
Голдуу ердийн ажил мэргэжлээрээ болон нийтлэг оролцоотой 
(нийгэмд өөрийн үүргийг сайн гүйцэтгэх, библийн 
стандартын дагуу) ажиллана.

• Соёлын өөрчлөлтөд дундаж хүлээлттэйгээр ханддаг. 
• Бүгдэд өгдөг Бурханы “нийтлэг нигүүлсэл”-г чухалчилдаг. 

Эерэг: Хоёр-Хаанчлалын үзлийг анх Мартин Лютер Хууль 
болон Сайнмэдээний мэтгэлцэх чадварыг илүү нарийвчлан 
тайлбарлахыг зорьж байсан тул Шинэчлэлтийн зайлшгүй 
хэсэг болох секуляризм (Чуулган ба Төрийг тусгаарлах) бий 
болгосон. Калвин, Звингли нар сэтгэлгээг өөрсдийнхөөрөө 
хөгжүүлжээ. Үндсэндээ энэ нь чуулган төрийг удирдахаа больж, 
төр нь чуулганы нэг хэсэг байхаа больсон гэсэн үг юм. Лютер 
чуулганыг нийгмийн бие даасан зайлшгүй шаардлагатай хэсэг 

гэж үзсэн. Ингэснээр засгийн газраас хараат бусаар оролцож, 
засгийн газар ч чуулганы оролцоог эрэлхийлнэ гэж үзэж байв. 
Энэ тусгаарлалт нь үнэхээр чухал бөгөөд Христэд итгэгчид ижил 
хүйстний гэрлэлтийг хууль ёсны болгох гэх мэт орчин үеийн хүнд 
хэцүү асуудлуудыг хэрхэн ойлгоход туслах юм. Энэ нь Христэд 
итгэгчдийг нийгэмд өөрсдийн ажил болон амьдралын янз бүрийн 
талбарт эерэг, бурханлаг оролцоотой байхыг уриалдаг.

Сөрөг: Энэ үзэл нь хэт туйлширвал:
(а) соёлын асуудлаас бүрэн ангижрахад хүргэдэг – “Чуулган 
бүхнээс чухал” эсвэл “хүмүүсийг аврах” хамгийн чухал гэж үздэг 
учраас шударга бус байдлын асуудлыг үл тоомсорлох
(б) Нийгмийн ёс суртахууны уналтад оролцох эсвэл өөрчлөхийг 
хичээхгүй байх
(в) Чуулганыг Хаанчлал гэж хардаг (эдгээрийг адилхан гэж 
итгэдэг) үр дүнд нь ихэнхдээ байгууллагажсан чуулган бий болдог
(г) Калвины “Женевийн туршилт” гэх мэт зүйл рүү хөтөлдөг – 
Чуулган бол илүү хууль ёсны Хаанчлал учраас чуулган нь засгийн 
газарт сэрэмжлүүлдэг байгууллага болох ёстой.

ДҮГНЭЛТ: ЗЭЭЛДҮҮЛЭХ ба ЗАСАХ. Энэ нь чуулганы хувьд 
өөрсдийн ялгаатай байдал болон зохицох чадвараа мэддэг бөгөөд 
соёлыг засахад (эдгээх) туслахын тулд бэлэг авьяас, ур чадвараа 
зээлдүүлдэг. 

ОЙЛГОЛТУУДАА НЭГТГЭХ НЬ
Магадгүй та эдгээр загваруудын аль нэгэнд нөгөөгөөсөө илүү 
татагдах болно гэдгийг мэдэх нь тустай. Гэхдээ энэ зүгээр ээ. Гол 
нь бид арга барилдаа хэт их туйлшралгүй, тэнцвэртэй авч явахдаа 
сайтар анхаарах нь зүйтэй. Хэт туйлширвал мэдээж Хаанчлалд 
үр ашгаа өгөхгүй.  За тэгээд эдгээр дөрвөн ойлголтоо нэгтгэн 
дүгнэвэл дараах ойлголт гарч байна. 

1. Чуулган нь өвөрмөц ертөнцийг үзэх үзэлтэй байдаг (Хувьсган 

өөрчлөлтийн загвар). 
2. Чуулган нийтлэг сайн сайхны төлөө, байгаа газраа хүмүүстэй 
уулзахыг эрэлхийлдэг  (Холбоо хамаарлын загвар). 
3. Чуулган аливаа чухал зүйлд соёлын эсрэг байх ёстой (Соёлын 
эсрэг загвар). 
4. Чуулган хувь хүн ба нийгмийн хөгжил, амьдралд онцгой 
өвөрмөц үүрэг гүйцэтгэж, бүх зүйлд даруу төлөв чанарыг 
эрэлхийлэх ёстой (Хоёр хаанчлал загвар).

Эдгээр загваруудаас бусад ойлголтуудыг олж, давуу талдаа 
ашиглахад эргэлзэх хэрэггүй. Авах гээхийн ухаанаар хандаарай. 
Загвар бүрээс өөр давуу талыг ашиглахын тулд та эргэлзээгүйгээр 
олж аваарай. Цааш уншихдаа тус бүрийг нарийвчлан судлаарай.

ГОЛ ЗҮЙЛЭЭ ГОЛ ЗҮЙЛЭЭР НЬ ХАДГАЛАХ

1 Коринт 1:
22 Учир нь иудейчүүд нь тэмдэг шаардаж, грекүүд нь 
мэргэн ухааныг хайдаг. 23 Бид харин цовдлогдсон Христийг 
тунхагладаг. Энэ нь иудейчүүдэд бүдрүүлэх саад, 
харийнханд мунхаглал болдог агаад 24 харин дуудагдагсад 
буюу иудей, грекүүдийн хэн хэнд нь Христ бол Бурханы 
хүч хийгээд Бурханы мэргэн ухаан болдог юм. 25 Учир нь 
Бурханы мунхаглал хүмүүсээс илүү мэргэн, Бурханы мөхөс 
нь хүмүүсээс илүү хүчирхэг юм.

Бидний хамгийн дээд үнэ цэнтэй нэгэн бол Христ болон Түүний 
сайнмэдээ байх ёстой – цовдлогдсон бөгөөд амилсан Христийг 
тунхаглах. Сайнмэдээ нь Иудей болон Грекчүүдийн хэн хэнийг нь 
гомдоож байсан хэдий ч тэднийг мөн Христ уруу татаж байлаа. 
Итгэхээр ирсэн Грекчүүд нь Христийг туйлын мэргэн ухаан 
гэдгийг ухаарсан бөгөөд үүний зэрэгцээ Иудейчүүд цовдлолт 
нь хэрхэн жинхэнэ хүч болохыг ойлгож байсан. Хэрхэн? Тим 
Келлерийн хэлснээр:



142

АХЛАХ АХЛАГЧИД

“Паул, сайнмэдээг нийгмийн бүх соёл, заншлын түүхийг 
сөрж, бүрэн гүйцээхийг хичээн хэрэгжүүлж байсан нь 
гайхалтай юм. Тэр үүнийг эерэг болон сөрөг байдлаар хийж 
байв. Тэрээр соёл заншил бүрийн хиймэл шүтээнүүдийг 
эсэргүүцэж байсан ч нөгөөтээгүүр тэдний хүсэл эрмэлзэл, 
туйлын үнэт зүйлийг эергээр үнэлж байлаа. Тэрбээр 
Грекчүүдийн оюун ухааны ихэрхэл болон Иудейчүүдийн 
үйлсээр зөвтгөгдөх байдлыг үгүйсгэхдээ загалмайг 
ашигласан. Гэвч тэрээр тэдний суурь нийтлэг хүслийг 
баталж зөвхөн Христ л Грекчүүдийн эрж хайсан жинхэнэ 
мэргэн ухаан бөгөөд Иудейчүүдийн эрэлхийлж байсан 
жинхэнэ зөвтгөл гэдгийг харуулсан. Паулын соёлд хандах 
хандлага нь бүгдийг нь бүрэн үгүйсгээгүй ч бас бүрэн санал 
нэгдээгүй юм.4”

Чуулганы ахлагчийн хувьд та соёлын талаар анхааран үзэхдээ 
сайнмэдээг гол зүйлээ болгоорой. Энэ бүхэн Есүсийн тухай! 
Энэ үнэхээр энгийн хэдий ч насан туршдаа үүний учрыг олоход 
зарцуулах хэрэг гарна!

4 Тим Келлер, төв чуулган, бүлэг 9. Biblical Contextualisation, page 238. Digital Scribd version.

5-Р ХЭСЭГ:
НУТГИЙН ЧУУЛГАНЫ ПРАКТИК ХЭСГҮҮД

Энд нутгийн чуулганы гурван практик хэсгүүдийг үзнэ – номлол, 
давхар ажил үйлчлэл, зохион байгуулах ба медиа. 

А. НОМЛОЛ
Номлолын талаар хэлээгүй үлдсэн нэг ч зүйл байхгүй, номлолын 
талаар бичигдсэн гайхалтай олон ном бүтээлүүд бий. Бидний 
зорилго бол номлох үйлчлэлд чинь урам өгөх, таны эхлүүлж буй 
даалгавар ямар агуу болохыг ойлгуулахыг хүслээ.  

ТАНЫ НОМЛОЛ БОЛ ЧУХАЛ ҮНДЭС
Индэр зөвхөн номлолд зориулсан биш ээ, энд маш олон зүйл 
хийгддэг. Түүнчлэн жинхэнэ номлол ч яг үнэндээ индэр дээр 
хийгддэггүй. Христитгэл нь голчлон номлолоор дамжуулан 
тархдаг – Хаанчлалын талаар дүрсэлсэн сургаалт үлгэрт “үгийг 
тарихаар гарсан тариачин …” (Лук 8:5) хэмээн хэлсэн байдаг. Та 
номлож байхдаа ямар нэгэн зүйлийг хийж байдаг. Та үрийг 
хэрхэн тарихыг тайлбарлаж, үр суулгах зарчмыг харуулаад байгаа 
юм биш ээ, харин та жинхэнэ үрийг суулгаж байгаа юм.  

Жинхэнэ номлол нь бидэнд зөвхөн Бурханы талаар 
тайлбарладаггүй. Жинхэнэ номлол нь биднийг Бурхантай нүүр 
нүүр маань учруулдаг. Бид зөвхөн итгэлийн тухай заадаггүй,  
заалгадаггүй харин итгэх ёстой Бурхантай хамт танилцуулдаг. 
Ариун Сүнс сонсож буй нэгнийг Эзэнтэй нүүр нүүрээр нь 
учруулдаг. Тэрээр сонсож буй нэгнийг таны хэлж байгаа зүйлд 
ятгадаг, гэж Иохан 16:8-д хэлсэн. 

• Номлох нь лекц унших биш. Номлол нь оюун санаанд 
мэдээлэл өгч, ухааныг ажиллуулдаг хэдий ч лекц унших цаг 
байж болохгүй. 

• Номлол нь илтгэл тавих биш. Энэ нь тодорхой бөгөөд 
ойлгомжтой байх ёстой боловч Библийг шинжлэх, Библийн 
судалгаа гаргах эсвэл Библийн дагуу биш сэдэлжүүлэх яриа 
байх ёсгүй. 

• Жинхэнэ номлолын шалгуур бол сонсож буй нэгний 
амьдралд ямар нэгэн зүйл хийх тухай. Тэд үгийн талаар 
юу хэлж байна вэ? “Сонирхолтой” эсвэл “Бодлыг тэжээх”? 
эсвэл “бид одоо юу хийх вэ!?” (Үйлс 2.) Хүмүүсийн зүрхэнд 
хүрч, тэднийг сайнмэдээнд ятгахаас нааш энэ нь номлол 
биш. 

1 Тесалоник 1:5 бол жинхэнэ номлолын талаарх Паулын 
тодорхойлолт юм: “Учир нь бидний сайнмэдээ та нарт зөвхөн 
үгээр бус, мөн хүч ба Ариун Сүнс дор бүрэн баталгаагаар очсон.” 

Эдгээр нь жинхэнэ сургаалын хоёр түлхүүр орц. Номлол нь (1) 
эрүүл үгс ба (2) хүчирхэг үгс-тэй байх хэрэгтэй. 

1. ЭРҮҮЛ ҮГС
Бид эхлээд номлолын гол чухал хариуцлагыг өөрсдөөсөө асуух 
хэрэгтэй бөгөөд энэ нь бидний номлолын агуулгыг тодорхойлно. 

• Хэрэв та Бурханаас өгөгдсөн алсын харааг олж, хүмүүсийг 
тэнд аваачих нь таны ажил гэдэгт итгэдэг бол та номлогч. 
Та хүмүүсийг алсын хараанд хүрэхэд хөтлөх бичвэр, 
эшлэлүүдийг сонгож байгаагаа анзаарна.

 
• Хэрэв та чуулганыг өсөж, эдгэрч мөн төлөвшихөд хүргэх 

нь таны ажил гэж итгэдэг бол та үгийн агуулгад тодорхой 
шийдвэрүүдийг гаргана. 

• Хэрэв та үл итгэгчдэд маш таатай байх газрыг бий болгож, 
сайнмэдээг нэг дор өгөх нь таны үүрэг гэж итгэдэг бол энэ нь 
таны агуулгыг тодорхойлох нь дамжиггүй.

Таны ажил бол алсын хараанд хүрэхийн тулд Библийг ашиглах 
биш харин Библийн үгийг хүмүүст тайлбарлаж, ийнхүү хийж 
байхдаа Ариун Сүнсний хүчинд найдах юм. Учир нь Бурханы 
Үгэнд л хүч байдаг. Бидний хийх ёстой зүйл бол Бичээсийн аль 
хэсгийг илүү тодорхой болгон тайлбарлахад анхаарах юм. 

А. БИД ЮУ НОМЛОХ ВЭ
• Үйлс 20:27-д Паул “Бурханы бүхий л төлөвлөгөөг” заасан 

гэж хэлсэн. 
• Паул Тимотод Үгийг зааж, номлохыг (2 Тимот 4:2) болон 

Паулаас сонссон зүйлээ бусдад дамжуулахыг – “бусдад заах 
чадвартай итгэмжит хүмүүст даатга.” (2:2) ятгасан. 

• 1 Коринт 1 дээр Паул номлолын гол агуулгыг тодорхойлсон:

1 Коринт 1:22-25
22 Учир нь иудейчүүд нь тэмдэг шаардаж, грекүүд нь 
мэргэн ухааныг хайдаг. 23 Бид харин цовдлогдсон Христийг 
тунхагладаг. Энэ нь иудейчүүдэд бүдрүүлэх саад, 
харийнханд мунхаглал болдог агаад 24 харин дуудагдагсад 
буюу иудей, грекүүдийн хэн хэнд нь Христ бол Бурханы 
хүч хийгээд Бурханы мэргэн ухаан болдог юм. 25 Учир нь 
Бурханы мунхаглал хүмүүсээс илүү мэргэн, Бурханы мөхөс 
нь хүмүүсээс илүү хүчирхэг юм.

• Эдгээр бүх тохиолдолд, бусад хэсэгт ч Шинэ Гэрээн дэх 
номлолын гол сэдэв нь Христ ба цовдлогдсон Христ 
байсан болохыг бид харж байна. Өнөөдөр олонх нь мэргэн 
ухаан болон гайхамшиг, тэмдгүүдийг номлож байна гэвч 
аль аль нь сайн боловч бидний номлох ёстой туйлын үнэн 
биш. Олон нь Христ бидний амьдралд тав тухыг авчирч мөн 
амьдралд маань ерөөлийг авчирна гэж номлодог. Олон нь 
сүнслэг зарчмууд/ерөөлийн хуулиудыг зааж байхад бусад нь 
ёс суртахууны хуулиудыг номлодог. Олонх нь өөр юуг ч биш 
зөвхөн алсын харааг л номлодог. Гэвч энэ бидний номлох 

зүйл биш! (Алсын харааг заах цаг байх боловч долоо хоног 
бүр заах юм биш үгүй бол өөрөөр хүмүүс сайнмэдээг хэрхэн 
сонсох билээ?).

Б. БИД ҮҮНИЙГЭЭ ХЭРХЭН НОМЛОХ ВЭ

I. Тайлбар номлол
• Жон Пайпер нэг удаа Библи сулхан уялдаа холбоотой 

бодол санааны ном биш харин баттай мэтгэлцээн, нотолгоо 
болон ятгалгууд болохыг олж мэдсэнээр түүний номлол 
өөрчлөгдсөн гэж хэлсэн. Эдгээр мэтгэлцээнүүд нь барьж, 
тайлбарлагдаж мөн нотлогдох хэрэгтэй. 

• Алдарт Доктор Мартин Ллойд-Жонс нэгэн ярилцлагадаа 
“тэрээр өөрөө ятгагдаж мөн бичээсийг мэдсэн” үедээ л 
номлогч болсон гэж хэлжээ.

• Бид өнөө үеийн олон хуурамч сургаалууд болон буруу 
тодотголуудтай өөрсдийн номлолоор дамжуулан хэрхэн 
тэмцэх вэ? Хариулт нь Библиэс зуурах буюу тайлбар номлол 
нь бидний гол арга барил байх хэрэгтэй гэсэн үг юм.

• Тайлбар номлол нь зарим хүмүүсийн итгэдгээр нэг удаад 
цөөн хэдэн эшлэл байх шаардлагагүй. Энэ нь үнэндээ 
бичвэрийн утга санааг гэрэл уруу авчирна гэсэн үг юм. Алек 
Мотиерийн хэлсэнчлэн “Тайлбарлана гэдэг нь Бичээсийг 
дахин тодотгох гэсэн утгатай – үг, эшлэл, бүлэг эсвэл ном 
байхаас үл хамаарна – түүний утга санааг тодорхой болгох 
явдал юм.5 ” Мөн тэрээр, тайлбар номлол бол “тэнд байгаа 
зүйлийг нь гаргаж ирэх” гэж хэлсэн байдаг. Энэ бол түлхүүр 
– тэнд байгаа зүйлийг нь гаргаж ирэх. Захидал, бүлэг 
эсвэл эшлэл нь юу хэлэхийг танд хэлээд өгнө. Тэдгээр нь 
танд агуулга, хандлага, … болон сургаалыг өгнө – та зүгээр 

5 Номлох? Алек Мотиерийн бичсэн, Энгийнээр номлох тухай энгийн хичээл.

тэдгээрийг тодотгож ийнхүү сонсож байгаа хүмүүс нь 
тодорхой барьж авч мөн тийнхүү үүнийг дуулгавартайгаар 
дагана!

• Заримдаа бичвэр нь хүмүүсийг ямар нэг зүйлийг мэдэхийг, 
ямар нэг зүйлд итгэхийг эсвэл ямар нэг зүйл хийхэд дуудах 
болно. Бичвэр нь бидний юу хэлэхийг тодорхойлдог ба энэ 
нь эсрэг байх ёсгүй. Хэрэв олон номлогчид илэн далангүй 
байвал, тэд ихэнхдээ юу хэлэхийг хүсэж байгаагаа мэддэг 
бөгөөд түүнийгээ библийн дагуух болгож харагдуулах 
эшлэлүүд олно. Энэ нь буруу талаараа эргэвэл хүмүүс болон 
номлогчийн хэн хэнд нь маш бага үр дүнтэй байх болно. 

II. Хөдөлмөрөөр дамжуулан 
• Номлол бол 90% хөлс хүч, 10% онгодоор гэж бичсэн нэг ч 

номлолын ном байхгүй. Бэлтгэл бол насан туршийн ажил. Та 
бусад мэдлэг ихтэй хүмүүст хэр их түшиглэх нь таны бэлэг 
авьяас ба хүслээс чинь шалтгаална. Харин номлол нь шаргуу 
хөдөлмөрлөхийг шаарддаг бөгөөд үргэлж ийм байх болно. 
Библи юу хэлж байгааг болон өөрийнхөө санааг номлохоор 
шийдэх нь хамаагүй амархан. Гэвч энэ нь хэн нэгэнд хэрхэн 
амийг өгч чадах билээ? Библи үнэндээ юу хэлж байгааг 
ойлгоход, та яг зөв ойлгосон эсэхийг олж мэдэхэд асар их 
хөдөлмөр шаардагдана! Бас энэ нь таны ажил.

• Уншихад, уншихад, дахин уншихад бэлэн бай. Үндсэн 
үүрэг нь бид бичвэрийг сайтар ойлгосноо баттай болгох 
гэдгийг сана. Агуулга нь хүргэлтээсээ илүү чухал. Хүмүүс 
таны хувиргалт, наргиа, зөв газраа түр зогсох, цагаа олсон 
инээмсэглэл зэргийг “биширч” болох боловч тэд юу ч үгүй 
буцна. Энэ нь юунд сайн гэж? Тэдэнд Үгийг өг, тэд бүх 
зүйлтэй буцна!

2. ХҮЧИРХЭГ ҮГС
Номлогч, бэлдсэн эсвэл бэлдээгүй үг ба хүчийн хоорондын 
холбоос нь нууцлагдсан гэдгийг хүлээн зөвшөөрөх. Жинхэнэ 
номлолын мөн чанар нь хүмүүс Бурханаас сонсож байгаагаа 
мэдэх явдал. 

Ариун Сүнс ямар ч яриаг, хаана ч тосолгоотой болгож чадна. Энэ 
үнэн дотор хэдийгээр олон номлогчид дараах зүйлсийг анзаарсан 
ч Ариун Сүнс харваас агуугаар хүч чадлаа илэрхийлж байгааг 
үзүүлдэг:

а. Агуулга нь библийн дагуу байсан. Дахин хэлье, агуулга нь 
хүргэлтээсээ илүү чухал. 

б. Тэд юу хийж байгаагаа маш сайн мэдэж байсан. Тэд Бурханы 
Үг аврах хүчтэйг, энэ үйл явдлын асар их хүчийг мэдэж байсан. 

в. Тэд эрх чөлөөтэй байсан. Тэд өөрсдийн тэмдэглэл болон үйл 
явдлуудад биш, харин Ариун Сүнсэнд нээлттэй байсан. Нэгэн удаа 
Мартин Ллойд-Жонс телевизийн шууд номлолд зөвшөөрөгдсөн 
хугацаанаас илүү урт номлосон хэмээжээ. Үүнд нь продюсерууд 
нь ихэд уурлав. Харин тэрээр ихээхэн урамшин зоригжиж, зогсож 
чадахгүй байсан гэж хэлжээ. Хүмүүс утасдаж тэднийг номлолын 
хассан хэсгийг гаргахыг хүссэн байна!

г. Тэд өөрөөрөө байсан. Хошигнол, догдлол, бусдыг татах хүч 
зэрэг нь бүгд хуулбарлагдах боломжтой бөгөөд ихэнхдээ л тэгдэг. 
Олон номлогчид өөр хэн нэгний аргаар хийвэл илүү дээр байна 
гэж боддог боловч урт хугацааны явцад энэ нь бүтэлгүйтдэг. 
Өөрийн хэв маягийг хөгжүүлж байхдаа сайнаар босгон байгуулах 
шүүмжлэлийг анхаарч үзээрэй. 

д. Тэд тэнд байсан хүмүүсийг мэдэж байсан. Тэд хамгийн энгийн 
хүн ч ойлгож чадах гүнзгий үнэнийг тайлбарлахыг эрмэлзэж байв. 

Энэ бол тэдний оролцоотой байсан тэдний нүдэн дээрх амьдрал 
юм. Тэд телевизийн, бичлэгийн эсвэл сонсож магадгүй нэгний 
төлөө номлоогүй. Тэд өөрсдийн тэмцэлддэг эсвэл өөрсдийгөө 
харьцуулдаг өөр нэгэн номлогчийн тухай бодоод номлоогүй. 
Тэд зүгээр л тэнд сууж байгаа – арав эсвэл 5,000 зүрх нэг бүрд 
хүрэхийг хүссэн.  

ЭШ ҮЗҮҮЛЛЭГИЙН НОМЛОЛ
Чарльз Спержеон эш үзүүллэгээр номлох илүү дуртай байсан. 
Спержеон өөрөө нэгэнтээ хэлэхдээ:

“Би танхимд сууж байсан хэн нэгэн уруу заагаад, тэр хүний 
талаар бараг мэдэхгүй эсвэл хэлсэн зүйл минь зөв байсан 
эсэхийн талаар ямар ч ойлголтгүй зүгээр л би үүнийг хэлэхдээ 
Сүнсээр хөдөлгөгдсөн гэдгээс өөр юу ч мэдэхгүй байсан 
олон арван тохиолдлуудыг хэлж чадна; болсон зүйл маш 
тодорхой байсан тул тухайн хүн яваад, найзууддаа, “Ирээд, 
урьд өмнө хийсэн бүхнийг минь ямар ч эргэлзээгүйгээр надад 
хэлсэн хүнийг хар, тэр гарцаагүй Бурханаас илгээгдсэн хүн 
байх эс бөгөөс тэр намайг ингэж яг үнэнээр тодорхойлж 
чадахгүй байх байсан.” гэж хэлсэн. Мөн зөвхөн үүгээр 
зогсохгүй, индэр дээрээс хүний бодол санаанууд илчлэгдсэн 
олон тохиолдлыг мэднэ. Заримдаа би хажуудах хүнээ 
тохойгоороо нударч байгаа хүмүүсийг харж байлаа. Учир 
нь тэд цохиулах шиг л болж гарч явахдаа “Хаалгаар орж 
ирэхдээ бидний нэг нэгэндээ хэлсэн зүйлийг номлогч бидэнд 
яг хэлсэн6” гэж ярьж байхыг нь сонссон. 

Эш үзүүллэгийн номлол нь үүнтэй адил байж болох боловч 
үргэлж ийм байдаггүй. Үндсэндээ эш үзүүллэгийн номлол гэдэг 
нь онцгой нэгэн үгийг номлохын тулд яг тэр цаг мөчийн төлөө 
Бурхан хүчирхгээр тослохыг хэлнэ. Энэ нь энгийнээр бол Бурхан 
Библид аль хэдийн бичигдсэн үгээ тосолж, ингэснээр сонсож 
байгаа хүмүүст олон мянган жилийн тэртээ бичигдсэн Үг хэдий 

6 Чарьлз Х.Спержеон, Чарльз Х.Спержеоны намтар [Лондон: Куртс & Женнингс, 1899], 2: 226-27

ч энэ нь яг одоо тэдэнд зориулагдан бичигдсэн мэт байна гэсэн үг 
юм. Библи бүхэлдээ эш үзүүллэгийн биш гэж үү? Бурхан бидэнтэй 
байнга ярьж байдаггүй гэж үү? Эш үзүүллэгийн захидлууд нь 
маш их хуучирсан ч гэсэн хэвээрээ эш үзүүллэгийн захидлууд 
хэмээн нэрлэгддэггүй гэж үү? Ихэнхдээ бид зүгээр л бичвэрээс 
номлоход “Хөөх, энэ надад л зориулагджээ.” гэх хүмүүс байдаг. 
Бурхан ингэж л ажилладаг. 

СЭДЭВЧИЛСЭН НОМЛОЛ
Тайлбар номлолд уриалах нь сэдэвчилсэн номлол бол буруу 
гэж хэлэх гэсэнгүй. Гэсэн хэдий ч сэдэвчилсэн номлол болон 
цуврал гаргахад тохиромжтой бэлэнчилсэн арга бий. Жинхэнэ 
сэдэвчилсэн номлол нь үнэндээ бичээсийн дагуу системчилсэн 
номлолоос илүү хүнд ажил ба сэдэвчилсэн номлол нь сайтар 
системчлэн судлахыг шаарддаг. Энэ нь тухайн сэдвийн талаар 
хэл ярианы соёлыг оролцуулан одоогийн болон түүхэн байдлыг 
бодолцох ёстой, тэрхүү сэдэвтэй холбоотой эшлэл бүрийг 
уншиж, тайлбарласан байдал, тухайн сэдвийн үндсэн сургаал ба 
танилцуулгын дүгнэлт, системчилсэн аргачлалаар энэ бүгдийг 
нэгтгэх, цувралыг зохион байгуулах, ингэснээр бүгд бусдаасаа 
залгуулан дагах ба нөгөөтээгүүр нэг бүр нь өөрсдийнхөө дотор 
сайнмэдээ байгаа бөгөөд дангаараа сонсогдох боломжтой гэж 
номлодог. Цуврал номлолын хувьд, үндсэн бүх ажлууд нь хийгдсэн 
байх хэрэгтэй. Дахин хэлэхэд Бурханы талаарх үлгэр жишээгээ 
хүмүүс биднээс авна. Хэрэв та ямар нэг зүйлийг чөлөөтэй гэж 
хэлтэл үнэн хэрэгтээ тэр нь гэм байвал яах вэ? Хамгийн сайн арга 
бол бид гэрийн даалгавраа хамгийн сайнаараа хийх явдал юм. 

ӨӨРТӨӨ ЦОХИЛТ ӨГӨХ
“Гунигийн номлол” за ер нь чуулган таригчид, ахлагч нарт 
тохиолддог нэг тийм хэсэг, бүгд л тойрч биш, дайрч гарсан л байх. 
Гэхдээ та ганцаараа ийм биш. Спержеон ‘арга ядсан зохицуулалт’-
ын тухай ярих байсан байх. Шийдэл нь хувийн зан байдлаас 
нэлээд хамаардаг. Яг тантай адил тэмцэж байгаа номлогчдын 

шилдэг тусламжуудаас энд орууллаа:

А. Өөртэйгөө оновчтой ярилц.
Орондоо орж хэвтэхдээ, өөрөөсөө холбогдох асуултуудыг асууж, 
хариулаарай. 

 ○ Чи бичвэрийг өөрийнхөө чадах чинээгээрээ тодорхой 
тайлбарласан уу?

 ○ Номлож байхдаа чи юу сурав?
 ○ Чи хэтрүүлж, худлаа ярьж эсвэл дүр эсгэсэн үү?

• Эдгээрт хариулсныхаа дараа өөртөө хандаж… “Одоо, 
үлдсэнийг нь Бурханд үлдээ, нэг бол тэр таныг дуудсан эсвэл 
тэр дуудаагүй.” Номлогчийн хувьд өөрийнхөө ирээдүйг 
Түүний гарт даатга. 

• Бурхан таны аюулгүй байдалд туслахыг гуйж залбир. Ихэнх 
“гунигийн номлол” нь таны хэв маяг, бодол, сэтгэлгээ, ярих, 
номлох, тунхаглах, дамжуулахдаа “яах бол” гэсэн аюулыг 
мэдэрч байгаагаас үүдэлтэй. Бид ихэвчлэн “Хэрвээ би илүү 
ингэсэн … байсан бол бүх зүйл хамаагүй дээр байх байсан” 
гэсэн бодолд соригддог. Тэгж явсаар янз бүрийн хаа хамаагүй 
сэдэв, өөр бусад зүйлсийг номлолдоо нэмж оруулдаг. 

Б. Өөрийнхөө хүлээлтүүдийг ил гаргаж, тэдгээр нь бодитой 
эсэхийг үнэлэн шалга

 ○ Та дэлхийн түүхэнд цөөн болсон тийм зүйлийг хүсэн 
хүлээж байна уу? Та Бурханы хүчирхэг үйлсийг өдөр бүр 
амсаж үзэхийг хүсэж байна уу?

 ○ Ямар “тэмдгүүд дагалдах”-ыг та хүсэн хайж байна вэ? 
Тэдгээр нь бодитой юу?

• Дараагийн номлол дээрээ хичээнгүй ажилла 
 ○ Шууд дараагийн номлол уруугаа харж эхэл – зүгээр л 
урагшил. 

Майкл Итонын мэргэн бөгөөд сайн номлосон зарим үгс тусалж 
магадгүй юм:

Ллойд-Жонс шиг хүмүүс “Би өмнө нь үнэндээ хоёр удаа 
номлож байсан юм шиг санагддаг – яг л зүүдлээд байгаа 
юм шиг л санагдаж байсан” гэсэн. Спержеон “Би өөрийгөө 
номлож байгааг сонсохын тулд зам хөндлөн гарахгүй 
байсан!”гэж ч хэлсэн байдаг.

Номлох нь гайхамшигтай. Үнэндээ үүнийг өдөөж асааж 
өгөхгүйгээр хэн ч сурч чадахгүй.  

Гол зүйл бол ӨСӨХ. Та тэмдэглэл дээрээ илүү цаг гарган, 
нухаж суух хэрэгтэй. Тэгснээрээ сонсогчдод шууд, тодорхой 
оновчтой ярих болно. Та тэдний оюун санаанаас илүү 
УХАМСАРТ хандаж ярина. Та тосолгооны төлөө залбир. 
Тэгээд та үр дүнг нь Бурханд үлдээ. 

Эрх чөлөө ба хүч чадал үргэлж ижилхэн биш. Заримдаа та 
өөртөө таатай биш нөхцөлд, илүү хүчтэй байдаг, гэхдээ энэ 
нь эрх чөлөөтэй биш байж болно. Мэдээж энэ хоёр хоёулаа 
хамт ижил түвшинд байвал илүү сайн.

Бэлэг авъяастай байдал нь номлолыг олон төрөл болгодог. 
Цөөхөн хүмүүс Спержеон, Вайтфилд эсвэл Ллойд-Жонс шиг 
бэлэг авъяастай байдаг. Харин бид Бурханы өгсөн бэлгийн 
түвшинд сэтгэл хангалуун байж, бид ХЭН байгаагаараа 
Бурханы ерөөлийн эрж хайх хэрэгтэй. Бид өөрөөрөө байх 
мөн өөрсдийн хэв маягийг хөгжүүлэх нь чухал юм. 

Заримдаа бид гэнэтийн бэлэг авдаг. 1630 оны Зургаадугаар 
сард Английн сэргэлтийн үед номлосон хүн тийм ч сайн 
номлогч байгаагүй. Гэвч гэнэт Бурханы хүч буун ирж, Керк 
О Шотсийн сэргэлт газар авсан – нэг номлолын улмаас 500 
хүн аврагдсан бөгөөд тэдний түүх үргэлжилсэн. 

Заримдаа сул дорой номлол дэлхийг өөрчилдөг. Арван 
есдүгээр зууны эхээр Исаиа 45:22-с номлосон хүн, цастай 
өвлөөр Анхдагч Методист чуулганд муу сургаал заасан 
нь товлосон номлогч нь ирээгүйгээс болжээ. Тэр огтхон ч 
номлож сураагүй нэгэн байсан. Түүнийг хэн байсныг хэн ч 
мэдэхгүй – гэвч тэр өглөө Спержеон аврагдсан юм. 

Танай чуулганд таны номлол хамгийн чухал нь байж магадгүй. 
Энэ бол таны ажлын маш жижиг хэсэг юм. Энэхүү сургалтаас та 
нутгийн чуулганд номлох үүрэг ачаа, боломж олгогдсоны төлөө 
талархах болтугай.

Б. ДАВХАР АЖИЛ - ҮЙЛЧЛЭЛ
Давхар ажил үйлчлэл гэдэг нь ахлагчид, ялангуяа чуулганыг 
удирдаж байгаа хүмүүст, чуулганы зарим нэг үйлчлэлд ижилхэн 
оролцоотой байх, эсвэл нэгэн зэрэг бусад төрлийн ажлуудыг хийх 
– эдгээр нь бизнес эрхлэх, компанид ажиллах, хувиараа ажиллах 
зэрэг байдаг.

Давхар ажил үйлчлэл нь аль аль нь байх боломжтой
(а) зайлшгүй (чуулган тань таныг санхүүгээр дэмжиж 
чадахгүй байх), эсвэл
(б) сонголтоор (Бурхан таныг үүнд дуудсан гэдгээ мэдэх) 

Бурханаас ирсэн “ажил” эсвэл “дуудлага” нь таны баяр хөөр болон 
ур чадвар огтлолцож байгаа тэр нэг цэгт тодорхойлогдоно. 
Гэсэн хэдий ч олон хүн давхар ажил үйлчлэлийн нэр томьёоны 
талаар боддоггүй. Үүний оронд тэд хоёр өөр ажилтай байх гэж 
үздэг бөгөөд эдгээр нь нэг нь баяр баясгалан, амьдрал, зорилгын 
мэдрэмжийг өгдөг бол нөгөө нь зүгээр л цалин өгдөг бөгөөд 
ингэснээр та цаашид түүнийг хийх шаардлагагүй болж, чуулган 
таныг дэмжиж, та өөрийн гарцаагүй дуудагдсан зүйлээ хийж 
байгаагаа мэдрэх хүртэл явсаар л байдаг.  
Гэсэн хэдий ч чуулган тань таныг санхүүгээр дэмжих боломжтой 



154

АХЛАХ АХЛАГЧИД

болтол Бурхан таныг хэсэг хугацаанд нийгэм дээр ажиллахыг 
дуудаж байгаа ч тэр цаг хугацаа нь ч бас Бурханы дуудлага 
гэдгийг мэдэх нь чухал. Магадгүй энэ нь танд тэгж санагдахгүй 
байх гэхдээ Бурхан таныг тэнд шалтгаантайгаар л байлгаж байгаа. 
Үүндээ итгэмжтэй байж, үүгээр ямар нэгэн зүйлийг хийнэ гэдэгт 
Бурханд найд!

Давхар ажил үйлчлэл нь таныг хоёр дуудлагатай байна гэдгийг 
тодорхой харуулж байна. Нэг нь чуулган таригчийн хувиар/ эсвэл 
чуулганыхаа удирдагчийн хувьд, нөгөө нь бизнес эрхлэгч, бизнес 
эзэмшигч, уран бүтээлч эсвэл өөр бусад ямар нэгэн зүйл байна. 
Зарим хүмүүсийн хувьд энэ нь насан туршийн зорилго ба баяр 
баясгаланг өгдөг. Танд “хоёр” (түүнээс дээш) хийх ажил байгааг 
батлахын тулд ихээхэн цаг хугацаа, хангалттай эрч хүч шаарддаг 
учраас бид үүнийг “хосолсон дуудлага” гэж нэрлэдэг.

21-р зуунд давхар ажил үйлчлэл нь илүү түгээмэл бөгөөд 
бодлогын чанартай болсон. Энэ нь гарцаагүй урагшлан өсөж 
байгаа чиг хандлага юм. Давхар ажил үйлчлэлийн талаар бодож 
үзэх хэрэгтэй олон үр ашгууд байдаг. Хэрвээ энэ нь хэсэгхэн 
хугацааных ч бай насан туршийнх ч бай таныг урамшуулах 
болно. Зарим удирдагчид олон жилийн турш “бүтэн цагаар” 
ахлагч эсвэл үйлчлэгч байж чуулганаасаа цалинжиж байгаад одоо 
чуулган тарилт хийж байгаа бол буцаж ажлын талбар дээр гарах 
нь хүндрэлтэй санагддаг. Санаагаа тайван байлга. Энэ нь үнэн 
хэрэгтээ танд болон нутгийн чуулганд тань гайхалтай боломж 
юм. Энэ нь үүрд үргэлжлэх шаардлагагүй боловч ийм зүйл болж 
байгаа үед нь үүнд Бурханы гарт найдаж болно. 

Тэгэхээр дараах зүйл нь үндсэндээ – зайлшгүй давхар ажил хийж 
байгаа болон сонголтоор давхар ажил хийж байгаа хэн хэнд нь 
хамаарна.

ПАУЛЫН ЖИШЭЭНҮҮД
Паул ихэнхдээ давхар ажил эрхэлж байсан. Үйлс 18:1-3 ба 20:32-34 
дээр Паул хэрхэн майхан хийж түүгээрээ өөрийнхөө үйлчлэлийг 
хангаж байсныг харуулдаг. Энэ нь тодорхой хот эсвэл улс оронд 
зайлшгүй хийх зүйл мэт санагдсан. Эдгээр нөхцөлд Паул би 
хэнд ч дарамт болохыг хүсэхгүй гэж хэлсэн (2 Тесалоник 3:8). 
Хэдийгээр тэр хэн ч “Тариа цайруулж байгаа үхэрт хошуувч бүү 
хий” ба “Ажилчин хөлсөө авах нь зохистой” (1 Тимот 5:17, 18) 
гэж гарцаагүй итгэдэг байсан хэдий ч майхан оёх ажил хийснээрээ 
бусдад сайн үлгэр дуурайл болж, тэднийг талдаа оруулж байлаа. 

Энэ тохиолдолд Паул үргэлж давхар ажил хийж байгаагүй ч 
тодорхой тохиолдлуудад хийж байсан гэдгийг тэмдэглэх нь 
чухал. Давхар ажлыг хэсэгхэн хугацаанд хийж болно, энэ нь 
амьдралынхаа турш зориулан ажиллана гэсэн утга бас биш ээ.

ДАВХАР АЖИЛ ҮЙЛЧЛЭЛИЙН ҮР АШГУУД

1. Давхар ажилтай удирдагч нь орлогоос хамааралгүйгээр 
чуулганд үйлчлэх боломжтой. Энэ танд очсон газрын 
соёлдоо илүү бодитоор хаанчлалын санхүүгийн соёлыг бий 
болгох өгөөмрөөр өгөх боломжийг олгох зарим эрх чөлөөнд 
хүргэнэ. Цаашилбал, чуулганаа шилжүүлэх цаг болоход 
зарим нэг харилцааны асуудлуудыг илүү хялбар болгоно. 
Хүмүүс мөнгөн дээр маш увайгүй болдог! Хэрэв та тэднээс 
ямар нэгэн зүйл салгах гэж байгаа юм шиг тэдэнд санагдахгүй 
бол тэд таны талаарх бодлоо өөрчилнө. Мэдээж, таны сэтгэл 
хэзээ ч ийм байгаагүй гэхдээ та үл ойлголцлоос зайлсхийх 
хэрэгтэй. Өөр ажил хийж байгаа ахлагчийг зориулалттай 
байсангүй эсвэл цалин дээр тулгуурласан шийдвэр гаргалаа 
гэж хэн ч буруутгаж чадахгүй!

2. Энэ нь таныг үл итгэгчидтэй холбож өгнө. Та чуулганаас 
цалинждаг ахлах ахлагч бол та ихэнхдээ л итгэгчдээр буюу 

чуулганыхаа хүмүүсээр хүрээлүүлсэн байдаг бөгөөд үл 
итгэгчдээс холбоо тасардаг. Давхар ажилтай байх нь таныг 
үл итгэгчидтэй холбоотой байх нөхцөл байдалд оруулж, танд 
сайнмэдээг тунхаглаж, итгэлээ хуваалцах бодит боломжийг 
(та өөрөө сурч мөн чуулгандаа зааж болох боломжууд) өгч 
болно. Энэ нь найз нөхөдтэй болж, бусадтай холбогдож мөн 
соёлыг нь ойлгох хэрэгтэй байгаа чуулган таригчдад тустай 
байна. 

3. Энэ нь чуулганы санхүүг тухайн хугацаанд хэрэгцээтэй 
байгаа зүйлд зарцуулна. Магадгүй чуулган элчийн 
үйлчлэлийг илүү дэмжих эсвэл цуглааны байраа засаж янзлах 
гэх мэт. Гэхдээ та үүнийг анхааралтай ажиглаж байгаарай. 
Хэрэв та байнга давхар ажилтай байхыг хүсэхгүй байгаад, 
дан чуулганы үйлчлэлээ хийхээр боллоо гэхэд хэдэн жилийн 
туршид энэ талаар огт санаа зовоогүй байсан чуулган танд 
цалин өгөхийн тулд санхүүгээ өөрчлөхөд амаргүй л байх 
болно. Ахлагчийн цалинг хамгийн сүүлд тавих нь өөрчлөх 
хэцүү соёл. Энэ нь зөвхөн хэсэгхэн хугацаанд л байж 
магадгүй бөгөөд үүнийг тодорхой болгох нь зүйтэй!

4. Энэ нь бусад хүмүүст тэдний нийгэм дээр хийж байгаа 
ажил нь хаанчлалын төлөөх бодлогын чанартай гэдэгт 
уриалдаг. Бид илүү олон бизнес эрхлэгчид, уран бүтээлчид, 
янз бүрийн талбарт ажиллаж байгаа хүмүүсийг чуулган 
тарилт, нутаг дамнасан үйлчлэл, элчийн үйлчлэл зэрэгт 
чуулгантай хамтран ажиллахыг хүсэж байна. Хэрэв та үлгэр 
дуурайллаар удирдах чадвартай, нийгэм дээр нэг төрлийн 
бизнес эрхэлдэг хүн бол, та энэ талаар номлохоос хавьгүй 
илүү зүйлийг хийж байна. 

5. Энэ нь танд бусдад даалгах, төлөөлөх, тусламж хүсэх 
талаар чиглүүлнэ. Нэгэнт та бусадтайгаа ижилхэн завинд 
сууж байгаа бол цаг хугацаа, нөөц боломж, ачаагаа хуваалцах 

илүү олон шалтгаан бий. 1 Коринт 12 дээр Христийн биеийн 
талаар заадаг нь өдрөөс өдөрт биелнэ. Чуулган тарих болон 
чуулганыг удирдах нь бусадгүйгээр хийгдэх боломжгүй. 
Хэрэв та давхар ажилтай бол үүнийг хурдхан сурах хэрэгтэй, 
ийнхүү чуулгандаа хий! Эс бөгөөс та (бас тэд) тэнхээгээ 
барж магадгүй! Аз болж, хэрэв тэд таныг өөр ажил хийж 
байгааг харвал тэд улам илүү туслах хандлагатай байна эсвэл 
тусламж хүсэхэд илүү ойлгон дэмжих болно!

6. Амьдралын бүх хэсгийг үйлчлэл гэж харахыг бусдад 
уриална. Нэгэнт хувийн амьдрал тань бүхэлдээ үйлчлэл 
бол бусад хүмүүс ч таны жишээг дагана. Энэ нь тэднийг 
чуулганд илүү оролцоотой байхад, тэдний ажил болон 
чуулганыхаа аль алиных нь талаарх үзлийг өөрөөр боддог 
болоход урамшуулж болох юм.

7. Энэ нь таныг хот, аймаг, үндэстнийхээ соёл болон 
бэрхшээлүүдийг илүү сайн ойлгоход тусална. Та хараахан 
чуулганд хамрагддаггүй хүмүүстэй холбогдох болохоор тун 
удахгүй тэдний бэрхшээлүүдийг ойлгож эхэлнэ. Та өөрөө ч 
адилхан бэрхшээлүүдтэй тулгарч магадгүй! Энэ нь таныг 
чуулганыхнаасаа цаг хугацаа, нөөц бололцоог нь асуухдаа 
илүү бодитой бөгөөд халамжтай байхад тань туслах болно.

ДАВХАР АЖИЛ ҮЙЛЧЛЭЛД ТАВИГДАХ ШААРДЛАГУУД
Үр ашгийн талаар дурдсаны дараа та болзошгүй нүхэнд унахгүйн 
тулд бэрхшээлүүдийн талаар мэдэх хэрэгтэй!

1. Давхар ажил үйлчлэл нь онцгой удирдлагын ур чадварыг 
шаардана. Та үгүй гэж хэлэх чадвартай байх ёстой. Итгэл 
хүлээлгэх тал дээр хүчтэй байх хэрэгтэй. Та том зургийг 
тогтмол харах чадвартай, байнга бусдыг урамшуулан 
нөлөөлөх чадвартай байх хэрэгтэй. Та чуулганыхаа 
хариуцлагууд дээр шуурхай шилжихэд анхаарах, өөрийн 

үйлчлэлдээ хариуцлагатай байж, энэ хоёрын хооронд хялбар 
шилжих чадвартай байх шаардлагатай. 

2. Үүнд маш их цаг зарцуулагдана. Та шинэ, бүтээлч 
аргуудаар өөрийн хуваарийг гартаа оруулах хэрэгтэй. Гэр 
бүл тань таны оролцох ёстой бас нэгэн дуудлага гэдгийг 
сана! Тэрхүү дуудлагадаа оролцохгүй бол таны бусад 
дуудлагуудад нөлөөлж, улмаар утгаа алдаж, бүтэлгүйтнэ!

3. Үүнд тархины асар их багтаамж шаардагдана. Ихэнхдээ 
“цаг хугацаа” гэхээсээ илүү тухайн өдрийнхөө тухай бодож, 
эргэцүүлж, мөрөөдөж, дүгнэх чимээгүй цагийг гаргах. 
Үр дүнтэй удирдахын тулд бидэнд бүгдэд нь хангалттай 
тархины багтаамж хэрэгтэй. Харин хэрэв хэт ихээр хийх 
зүйлдээ түүртэж, хэтэрхий их санаа зовох зүйлстэй бол та 
бодлоо хэрхэн цэгцлэх талаар бусдаас илүү их зүйлийг сурах 
хэрэгтэй болно.

4. Үүнд нэлээд их зохицуулалт (менежмент) шаардана. 
Сэтгэл хөдлөлөө зохицуулах, Бурхантай хамт байх, түүнчлэн 
хобби болон ажилтайгаа холбоогүй зүйлсийг зохицуулахад 
хангалттай нөөцтэй байх хэрэгтэй. Та хэрхэн зохицуулах вэ? 
Мөн та хүүхдүүдээ болон тэдний хүлээлт, тэдний сургуулийн 
үүрэг хариуцлага гэх мэтийг зохицуулах шаардлагатай 
байхад яаж үүнийг хийх вэ? Танд тустай байхын тулд үүний 
талаар анхнаасаа арга хэмжээ авах хэрэгтэй.

5. Үүнд асар их сэтгэлийн ухаан шаардана. Чуулган 
удирдахад нэлээдгүй сэтгэлийн хат ухаантай байхыг 
шаарддаг, гэтэл одоо давхар ажил хийж байхад сэтгэлийн 
ухааны хэмжээ хэр их болох нь ойлгомжтой болох байх! 
Сэтгэл хөдлөлийн хэрэгцээгээ нухацтай авч үзэж, илүү нягт 
нямбай ажиллаарай. Магадгүй та бусдаас илүү сэрэмжтэй 
байх хэрэгтэй болно!

6. Өөрийгөө хангалттай ажиглан шинждэг байх 
шаардлагатай. Хэрэв та амжилттай бизнес эрхэлж байгаа 
бол, хангалттай орлого олж байгаа боловч таны удирдаж 
байгаа чуулган сайн хоньчлогдохгүй болбол, цорын ганц 
бодит шийдэл нь бизнесээ бусдад дамжуулах эсвэл орхих 
бол та юу хийх вэ? Магадгүй Бурхан таныг давхар ажилтай 
байхаа болих цаг боллоо гэж хэлж байгаа бол. Гэвч та үүнийг 
орхиж чадах уу? 

7. Үүнд хүчтэй хувь чанарыг шаардана. Таны хувийн чанар 
хийж буй ажил мэргэжилтэй чинь холбоогүй. Энэ нь Есүсийн 
дотор байдаг. Давхар ажил үйлчлэл нь маш их хөдөлмөр 
шаарддаг бөгөөд энэ бүх ажил нь таныг хэн нэгэн болгож 
байгаа мэт санагдахад хүргэж болох. Тэгэхэд та өмнөх 
шигээ Бурханыг мөшгөн дагахаа больсон бол, эсвэл бизнес 
тань амжилттай байхаа боливол яах вэ? Юмс өөрчлөгдөх 
шаардлагатай болоход та хувь чанар, үнэлэмжийн асуудлаа 
хэрхэх вэ! 

НАЙД, ЗАЛБИР, ИТГЭ
Давхар ажил эрхлэх цаг үеэр туулж байгаа хүмүүст хэлэхэд, 
энэ нь мөнхийн зүйл биш гэдгийг ойлго. Чуулганы өсөлт, 
чуулганы санхүүг харах хаанчлалын хараа болон нутаг дамнасан 
багийн зөвлөгөө, тусламжид түшиглэхийн төлөө Бурханд найд. 
Амьдралынхаа төлөө нэг төрлийн давхар ажил эрхлэхийг хүсэж 
байгаа хүмүүст хэлэхэд, та бусадтай адил оролцоотой байж 
чадахгүй байсан ч Бурхан чуулганыг тань өсгөнө гэдэгт найд. Аль 
аль нөхцөлд, Бурхан итгэмжит ба Тэр Өөрийн чуулганыг барьж 
байгуулж байгаа – бөгөөд танд санаа тавьж байгаа!

В. ЗАХИРГААНЫ УДИРДЛАГА

Олон пастор/ахлагч нарт “захиргаа” гэдэг үг нь “хараалын үг” шиг 
л сонсогддог гэвэл хилсдэхгүй. Захиргааны талаарх яриа гарвал 
үүнийг “бэлэг авьяастай хүмүүст” даатган үлдээхийг хүсдэг. Бид 
“надад зүгээр ерөнхий тойм зургийг л өгчих” гэх мэт зүйлийг 
хэлдэг. Олон ахлагч, ялангуяа ахлах ахлагчид өөрсдийгөө “алсын 
харааг чиглүүлэгчид” хэмээн тооцдог ба “захиргаа, захиргааны 
хэрэгцээ” нь алсын харааг (мөн тэдний эрч хүч) боогдуулж, хэт 
олон нарийн төвөгтэй дэлгэрэнгүй зүйлсээр гацаанд оруулж, 
шатлал үүсгэж, чуулганыг хэт “байгууллагажуулж” эсвэл 
гүйцэтгэгч байгууллага болгох мэт санагддаг. Бид гүйцэтгэх 
байгууллага эрхэлж, байгууллагажсан, шатлалтай чуулганыг 
хүсэхгүй. Гэхдээ жинхэнэ удирдагчийн зүрхний хандлага ийм 
байж болохгүй юм. Үнэндээ, зүй ёсны бурханлаг захиргаа нь 
таны хайж буй органик амьдралд хүрэхэд тань тусална. 

ЗАХИРГААНЫ УДИРДЛАГА -  СҮНСЛЭГ БЭЛЭГ
Гайхалтай нь захиргааны удирдлагыг сүнслэг (карисматик) бэлэг 
хэмээн бичигдсэн ба ашигласан эх Грек үг нь kubernesis буюу 
“усан онгоцны ахмад” эсвэл “хөлгийн ахмад”-ыг тодорхойлсон 
онцгой хэллэг ба үнэн хэрэгтээ “залуурдах”, “захирах”, “засаглах” 
эсвэл “заавар”-аар хангах гэсэн утгатай. Үүний өөр нэг орчуулга 
нь “чиглүүлэгч” байж болно. 

1 Коринт 12:28
28 Бурхан чуулганд нэгдүгээрт элч нар, хоёрдугаарт эш 
үзүүлэгчид, гуравдугаарт багш нар, дараа нь гайхамшиг 
үйлдэхүй, дараа нь эдгээх бэлгүүд, туслахуй, удирдахуй     
(kubernesis) ба олон төрлийн хэл ярихуйг тавьжээ. 

Хүн бүр өөр өөр байдлаар онцлогтой бэлэгтэй гэдгийг бид 
ойлгодог бөгөөд хүн бүр өгөгдсөн бэлгээрээ үйлчлэх тодорхой 
хариуцлагатай гэдгийг ч бас ойлгодог. Бид бүгд элч эсвэл эш 

үзүүлэгч биш боловч бидэнд бүгдэд нь элч ба эш үзүүлэгч ямар нэг 
байдлаар хэрэгтэй. Жишээлбэл, заримд нь захиргааны удирдлагын 
бэлэг илт хүчтэй байхад, бид бүгд энэ бэлгийг тодорхой хэмжээнд 
тээдэг. Тиймээс яг бид бусдыг сүнслэг бэлгүүдээ дасгалжуулахыг 
урамшуулдаг шиг бид бүгд энэхүү бэлгийг тодорхой түвшинд 
дасгалжуулах ёстой. 

Энэ нь мөн захиргааны удирдлагад бэлтгэгдсэн үйлчлэгч нарын 
ажил биш болохыг харуулж байна. Үйлс 6 дээр үйлчлэгч нарыг 
томилж, ийнхүү элч/ахлагчид үг ба залбиралд өөрсдийгөө 
зориулсан нь үнэн боловч энэ нь ахлагч нар биш зөвхөн үйлчлэгчид 
л захиргааны удирдлагын үүрэг хүлээнэ, зөвхөн тэд л хариуцна 
гэсэн утга биш. Ахлагчид нь захиргааг удирдан “чиглүүлэх” 
болон засаглалаар хангах үүрэг хариуцлагатай. Цаашилбал нутаг 
дамнасан багт энэхүү бэлгийн орон зай байдаг. 
 
БАЙГУУЛЛАГА БИШ Ч ОРГАНИК ЗОХИОН 
БАЙГУУЛАЛТТАЙ
Библи дээр бичигдсэн бүхэн Бурхан байгууллагыг удирддаг биш 
харин Тэр зохион байгуулалттай байсныг бидэнд харуулдаг. 
Түүний амьдрал нь зохион байгуулалттай бөгөөд бид үүнийг 
Чуулганд харах хэрэгтэй. 

Хэдий тийм боловч бид ихэнхдээ “байгууллага” ба “захиргаа” 
хоёр дээр төөрөлддөг. Зохион байгуулалттай амьдрал гэдэг нь … 
гэсэн үг биш:

• Эргэлзээ эсвэл эмх замбараагүй байдалдаа дасах
• Юу ч хамаагүй болж өрнөх
• Бид хүссэн үедээ цуглаандаа ирэх
• Бид санхүүг хамаа намаагүй, хүссэнээрээ зарцуулж, 

“итгэлээр” “Бурхан бүгдийг шийднэ” гэж найдах
• Хамтдаа төлөвлөгөө гаргах гэж санаа зовохгүй байх
• Бид ямар нэг зүйлийг шалгалгүйгээр хийж гүйцэтгэх 

(ялангуяа тэдгээр хүмүүс нь үүнийг хийх ёстой хүмүүс 
байвал!)

• Бид зохих бичиг баримтыг үйлдэхгүй байх, зохих бүрдүүлэх 
аргыг ашиглахгүй байх, цахим систем хяналтгүй, замбараагүй 
байх (ийм зүйлийг үл тоомсорлох нь таныг хуулийн дагуу 
аюулд оруулж болзошгүй юм. Чуулганы хувиар ямар тайлан 
өгч байхыг хууль шаарддагийг ойшоохгүй байх хэрэггүй гэх 
мэт)

Хэдийгээр Бурхан байгууллагын журмаар ажилладаггүй боловч 
Тэр бол замбараагүй, эргэлзээний биш харин эмх цэгцийн Бурхан 
юм.

САЙН ЗАХИРГААТАЙ БАЙХЫН ҮР АШИГ
Чуулгандаа Бурханы органик, эрх чөлөөтэй байдлыг бий болгохын 
тулд та өөрийн захиргааг сайн байлгах хэрэгтэй. Үүнийг зөв хийх 
нь маш олон үр ашигтай:

• Сайн захиргаа нь алсын харааг биелүүлдэг. Ахлах ахлагчийн 
хувьд та хүссэнээрээ алсын харааг чиглүүлж болно, гэхдээ 
хэрэв та тэнд хэрхэн хүрэх, хэн юу хийх талаар тодорхойгүй 
байвал алсын хараа нь зүгээр л алсын хараа хэвээрээ үлдэх 
бөгөөд хэзээ ч биеллээ олохгүй. 

• Сайн захиргаа нь тодорхой байдлыг авчирдаг. Хүн 
өөрсдийнхөө юу хийх ёстойг мэддэг байхад түүнийгээ 
хийнэ. Юмс тодорхой байвал хэн нэгэн нь нөгөөгөөсөө илүү 
шаргуу ажиллаж, яваандаа хэт их хариуцлага үүрснээс болж 
шатах аюулд хүрэхгүй юм. 

• Сайн захиргаа нь хүн бүрийн хүлээлтэд тусалдаг. Бид бие 
биеэсээ болон Ням гарагийн өглөө юу хүлээхээ мэддэг 
байна. Тодорхой илэрхийлэгдсэн хүлээлтүүд нь харилцааг 
хөгжихөд тусалдаг. 

• Сайн захиргаа нь санхүү болон бичиг цаасны ажлыг цэгцтэй 
болгодог. Эрх мэдэлтнүүд ирээд хаалгыг чинь тогшиход, хэн 

нэгэн нь нойргүй хонох шаардлагагүй байна. 
• Сайн захиргаа нь элчийн үйлчлэлд ашиг тустай. Санхүү 

чинь эмх цэгцтэй байхад хаа нэгтэйгээс гарч ирэх гэнэтийн 
шахалтад орохгүйгээр хэрхэн, хаана өгөхөө төлөвлөж эхлэх 
боломжтой. 

• Сайн захиргаа нь хүн бүрд өөрсдийн цагийг үр дүнтэй 
төлөвлөхөд тусалдаг. Та ч эсвэл бусад нь ч өгсөн үүрэг 
амлалтаа санахгүй, үүрэг амлалтаар дүүрэн тодорхой бус 
хуваариас дор зүйл гэж үгүй! Хуанли дээрх давхардсан 
уулзалт болон хэт олон үйл ажиллагаанууд нь харилцаа, 
үүрэг даалгаврыг ачаалалтай болгодог. 

• Сайн захиргаа нь саад тотгорыг шийдвэрлэдэг. Үүнгүйгээр 
бид яагаад тодорхой зүйлс зөв бөгөөд цагтаа хийгдэхгүй 
байгааг ойлгож мэдэхгүй. Хэрэв бид сайн үйл ажиллагаатай 
байвал баг хаана алдаа гаргасан болохыг, энэ талаар юу хийж 
болохыг ойлгох боломжтой. 

• Сайн захиргаа нь таныг нарийн ширийн зүйлээр саатуулж, 
таныг “гал унтраахад” хүргэх эсвэл хэрвээ та төлөвлөсөн 
бол аль хэдийн шийдэгдэж болох байсан яаралтай зүйлийг 
хийхийн оронд та элчийн үйлчлэл хийхэд чөлөөтэй болгоно. 
Хэрвээ жижиг хэсгүүд нь зохицуулагдчихвал том хэсгүүд нь 
үр дүнтэй, жигд, чөлөөтэй ажиллаж чадна. 

• Сайн захиргаа нь чуулганд итгэмжит байдлын талаар 
гайхалтай гэрчлэлийг өгдөг. Хэрэв та бага зүйлд итгэмжтэй 
байвал Бурхан танд их зүйлд итгэмжтэй болгож чадна!

ЗАХИРГАА НЬ ... БАЙХ ЁСТОЙ:
• Уян хатан. Уян хатан биш захиргаа нь сүүлээ хөөдөг нохойтой 

адил гэсэн үг. 
• Харилцаа холбоотой. Угтаа хийгдэх хэрэгтэй бүхэн хэн 

нэгнээр л хийгддэг. Захиргаа нь хүн бүр бие биеэсээ юу 
хүлээхээ мэддэг байж харилцаануудыг хөгжихөд тусалдаг. 
Захиргаа нь яриа өрнүүлэхэд тусалдаг, багийг босгон 
байгуулахад тусалдаг. 

• Хөгжилтэй. Захиргаа бий болсноор бүх зүйл байх ёстой 
байрандаа байдаг. Зохион байгуулалтын талаар хүн бүр 
санаа зовох хэрэггүй болно учир нь хэдийнээ хийгдчихсэн. 

• Хариуцлагатай. Юмс ширээн дээр харагдахуйц бөгөөд ил 
тод байдаг. 

• Элчийн үйлчлэл. Энэ нь зөвхөн чуулганы чинь удирдлагын 
тухай биш харин бусад чуулгантай болон ОУШГҮ-ийн нутаг 
дамнасан багтай хамтран ажиллахад захиргаа байх ёстой юм.

АХЛАХ АХЛАГЧИД ӨГӨХ ЗӨВЛӨМЖ
Хэт олон нарийн дэлгэрэнгүй зүйлс, ажил үүрэгтэй гацаанд орох 
нь ямар ч ахлах ахлагчид тустай эсвэл эрүүл биш, ялангуяа чуулган 
өсөхөд. Гэхдээ үүний адилаар тэргүүн ахлагч засаглалынхаа 
эцсийн хариуцлагыг хүлээх ёстой. Ахлагчид нь эрүүл сургаал, 
чиглэл, сахилгажуулалтаар хангах мөн ахлах ахлагчийн үүрэг 
бол энэ тал дээр ахлагчдын багийг удирдах юм. Чиглэлийн талаар 
ярихад ахлах ахлагч нь багийг удирдлагын чиглэлээр хангана. 
Хэрэв захиргаа нь ахлах ахлагчийн хүчийг шавхсан байсан ч тэд 
энэхүү чиглэлээр хэвээрээ хангах хэрэгтэй боловч сэлүүр нь хэт 
их салхи зарцуулахгүйгээр хамгийн үр дүнтэй хийж болох аргыг 
олох хэрэгтэй. Хэрэв ахлах ахлагч энэ чиглэлийг өгөхгүй эсвэл 
тодорхой хэмжээгээр захиргааны ажилд оролцдоггүй бол бусад 
ахлагч /үйлчлэгч/ удирдлагын баг үүнийг гартаа авна – гэвч энэ 
нь асуудал үүсгэж болно.

А. Ахлах ахлагчийн хувьд танаас тодорхой удирдамж байхгүй, 
хүлээх хүлээлтийнхээ талаар тодорхой тайлбарлаагүй бол та 
болон танай багийн хооронд зайлсхийх хандлага үүснэ. Баг танд 
таалагдахгүй эсвэл та өөр хүсэн хүлээлт үүсгэх шийдвэрүүдийг 
гаргана. Та ямар нэг үйл явдалд эсвэл Ням гарагийн өглөө иртэл 
юмс таны хүлээлтийн дагуу явахгүй, магадгүй та түүний санал 
зөрүүтэй байдлыг зэмлэвэл багийг цухалдуулна. Учир нь та 
шийдвэр гаргахад оролцох хүсэлгүй байгаагаа тодорхой болгосон 
боловч одоо болохоор гаргасан шийдвэрт нь таатай биш байгаагаа 

илэрхийлж байна. Та хүлээлтийнхээ тухай тодорхой болгоогүй 
байж яаж онцгүй хандлага гаргаж байна вэ? Энэ бол таны хувьд 
ямар ч үндэслэлгүй зүйл байх болно. 

Б. Энэхүү холбоогүй байдал нь хүмүүс өөрсдийн үүргээ харах 
тал дээр аюултай. Хэрэв бусад хүмүүс янз бүрийн ажил хийж, 
харин та зөвхөн мөрөөдөж, төсөөлөхийг хүсвэл, та тэдэнтэй 
адил шаргуу ажиллахгүй байгаа юм шиг санагдаж баг чинь танд 
дургүйцэж магадгүй!

В. Цаашилбал, та тодорхой түвшинд захиргааны ажилд 
оролцохгүй байх нь таныг чуулганы өдөр тутмын амьдралаас 
хөндийрүүлэх, баг чинь ч эрүүл бусаар холдох болно. Ахлах 
ахлагчийн үүрэг үл тоомсорлогдож, хүндлэгдэхгүй, эсвэл тахин 
шүтэгдэхэд хүрэх бөгөөд аль аль тохиолдолд та хүрч, нээлттэй 
биш , ойртох боломжгүй харагдах буюу энэ нь эрүүл биш юм!

Тиймээс үүнийг илүү сайн хийхэд тань туслах хэдэн зөвлөмж нь:

• Танд туслах зөв хүнийг (хүмүүсийг) ол.
• Энэ үйл явцад зөвхөн таныг бухимдуулж байгаа зүйлийг л 

ярь мөн шийдэл дээр нь багтайгаа хамт ажилла.
• Энэ тал дээр өөрийн сул талуудаа нээлттэй ярь.
• Айж сүрдэх хэрэггүй. Захиргаа нь танд дараа болохын тулд 

биш харин туслахын тулд байдаг!
• Хамааралтай байлга.
• Багийн хүчтэй тал дээр тогло. Хүмүүсийн бэлэг авьяасуудыг 

ил гаргаж, гялалзуул. Энэ илүү дээр, хүчирхэг багийг бий 
болгоно!

• Захиргааны оролцоотой бай гэхдээ зохих хэмжээгээр. Үүний 
адил хийхийг багийнхандаа сурга.

• Хүлээлтээ болон нэг нэгнийхээ үүргийг хэрхэн хардгаа 
тодорхой байлга.

• Ерөнхий зураглалыг сана, ялангуяа санхүүгийн тал дээр. 

Санхүү таныг захирах биш харин та санхүүг захир!
• Таныг болон танай багийг Эзэн мэргэн ухаанаар хангана 

гэдэгт найдаж, итгэ.
• Хөгжилтэй цагийг бий болго, нөхөрлөх боломж олго.

Г. МЕДИА

Олон чуулган таригчид болон ахлах ахлагчид дэлхий дээрх том 
чуулгануудыг харж, тэдний орчин нөхцөлд хийж байгаа зүйлийг 
хуулбарлах гэж хичээдэг. Ихэнхдээ энэ нь бүтэлгүйтдэг. Таны 
орчин нөхцөл өөр. Зөвхөн таны соёл өөр биш мөн нөөц боломж, 
техникийн ур чадвар (таны болон бусдын), хүмүүсийн цаг зав, 
байрны үзэмж гэх мэт бүгд өөр байна. Мэдээллийг ашиглах тал 
дээр та өөрийн нөхцөлийг харгалзан үзэх хэрэгтэй ба өөрсдийн 
зорилгын төлөө сайтар хэрэглэ.

МЕДИА ГЭДГЭЭР БИД ЮУГ ИЛЭРХИЙЛЖ БАЙНА ВЭ?
Энд бидний зорилгын үүднээс “медиа” гэдэг нь танай чуулганы 
харагдах хэсгүүд эсвэл нөөцийг агуулсан бүх нэр томьёо:

• Номлол/сургалтдаа зураг, видео танилцуулга, дүрс бичлэг 
ашиглах

• Нөөц бололцооны хангамж хөгжүүлэлт (судалгааны нөөц, 
ном г.м)

• Чимэглэл, тохиргоо ба байрны харагдах хэсгүүд
• Таны “онлайн холбоо” – танай вэбсайт, олон нийтийн медиа 

хаяг, подкаст (сургаалаа оруулах) болон таны хэрэглэж болох 
бусад бүх онлайн хэрэгсэл

• Чуулганы тань урлаг, уран бүтээлийн хөгжүүлэлт

ЯАГААД МЕДИА АШИГЛАНА ГЭЖ? 
• Медиа бол таны хийж байгаа зүйлийг сайжруулах харилцааны 

хэрэгсэл юм.
• Медиа бол чуулганыхаа соёлыг хөгжүүлэхэд тань туслах 

багаж. (Медиагийн дутмагшил нь таны талаар илэрхийлдэг 

ба чуулган дотор тодорхой соёлыг бий болгодог. Тиймээс 
та медиаг үл тоомсорлож мөн танд нөлөөлөхгүй гэж бодож 
болохгүй.)

• Медиа нь номлолд үйлчилдэг болохоос түүнийг орлож 
чадахгүй.

• Медиа нь чуулганд үйлчилдэг болохоос чуулган медиад 
үйлчилдэггүй.

Энэ хэсэгт бид нарийн дэлгэрэнгүй мэдээллийг өгч чадахгүй ч 
медиа хэрэгслийг сайн ажиллуулахад туслах бүх хэрэгслүүдийн 
талаар дэлгэрэнгүй мэдээлэл авах боломжтой – хаанаас зураг авах, 
хэрхэн фотошоп ашиглах гэх мэт. Бидний хийх зүйл нь хэдийгээр 
медиаг хэрхэн үр ашигтай хэрэглэх талаар холбогдох заалтуудыг 
өгөх. Ингэснээр та тэрэнд биш харин тэр танд ажиллах юм. 
Үүнийг ашиглах сайн арга, муу арга бас хүн бүрийн цагийг дэмий 
үрэх арга ч байдаг. 

1. ЭХЛЭЭД ХИЙХ ЗҮЙЛ БОЛ ЗОРИЛТОО НЯГТЛАХ
“Бусад хүн бүр үүнийг хийж байгаа” болохоор хэвлэл мэдээлэл 
эсвэл тодорхой төрлийн медиа (олон нийтийн медиа) ашиглах нь 
үүнийг хэрэглэх ядмаг шалтгаан юм. Ингэвэл танд үр ашигтайгаар 
үйлчилж чадахгүй бөгөөд шуудхан хэлэхэд өвчин болно. Хэрэв та 
бусад чуулган хэрэглэдгийн адил медиа хэрэглэвэл та өөрсдийн 
мэдээллийн хэрэгслээр өөрсдийн үнэт зүйлс болон мөн чанарыг 
илэрхийлэхийн оронд үнэндээ та санамсаргүйгээр тэднийхийг 
дамжуулаад байх болно гэсэн үг. 

Та яагаад үүнийг хэрэглэхийг хүсэж байгаагаа тодорхой болгох 
хэрэгтэй. Яагаад гэдгээ мэдэх нь танд үүнийг хэрхэн ашиглах мөн 
аль багаж хэрэгслийг хэрэглэхээ шийдэхэд тань тусална.

Дараах хэсгүүд нь танд зорилтоо нягтлахад тусална.

А. Медиа нь үргэлж үнэт зүйлсийг дамжуулдаг
Та ашигласан зургаараа үгүйсгэгдсэн зүйлийг хэлж болох юм. 
Хоёр жишээ:

i) Хэрэв таны нийгмийн сүлжээ, хэвлэл мэдээллийн хэрэгслээр 
үргэлж магтаалын баг, номлогч, лаг гэрэлтүүлэг, хамгийн 
сүүлийн үеийн үйл явдлын зургууд тавьж байгаа бол та 
нарыг харж байгаа хүмүүс болон танай чуулганы хүмүүст 
магтаалын баг, номлогч, лаг гэрэлтүүлэг болон үйл явдлууд 
нь хамгийн чухал гэсэн үнэ цэнийг дэлгэрүүлнэ. Та вэбсайт 
дээрх тэрхүү нийтлэлийнхээ сэтгэгдэл хэсэг дээр нь “Бүгд 
зөвхөн Есүсийн тухай” гэж бичиж болох боловч харагдах 
илрэл нь үүнийг үгүйсгэж байна. Үнэн хэрэгтээ энэ нь 
“Бүгд зөвхөн Есүсийн тухай” гэсэн хэллэгийг үнэгүйдүүлнэ. 
Чуулган дотроо үгээр илэрхийлээгүй үнэ цэн болох 
хүмүүсийн нүдэн дээр пастор эсвэл хөгжимчин байх хамгийн 
чухал зүйл болно. Энэ нь таныг магтаалын багийн эсвэл 
номлогчийн зурагтай байж болохгүй гэсэн үг биш. Харагдах 
зүйлсээр байнга онцолдог зүйлс нь таны чухалчилж 
үздэг зүйлсийг илэрхийлж байдаг. Та медиагаар/хэвлэл 
мэдээлэл/ дамжуулан ямар үнэ цэнийг дамжуулахыг хүсэж 
байгаагаа тодорхой болгох хэрэгтэй бөгөөд үүнийг хийхдээ 
тууштай бай.

ii) Хэрэв та байраа кино театр шиг тохижуулбал чуулганы 
хүмүүсийн дийлэнх нь номлогчийг болон магтаалын баг 
“өөрсдийн юмаа хийж” байгааг үзэхээр ирэхэд та гайхах 
уу? Чуулганыхаа байрыг хэрхэн чимэглэх, түүнчлэн нүдэнд 
харагдах хэсгүүд нь үүнийг мэдэхгүй хүмүүст ч гэсэн ямар 
нэг зүйлийг хүргэж байдаг. Сүм дуганы байруудыг маш 
олон тооны зураглалаар чимэглэсэн байдаг нь шалтгаантай, 
учир нь тэр үед ч тэд нүдэнд харагдах хэсгүүд нь ямар нэгэн 
зүйлийг илэрхийлдэг гэдгийг ойлгодог байсан.

Тиймээс таны гол зорилго бол та нар үнэндээ хэн болохоо 
илэрхийлэх явдал юм. Тэгэхээр дараах зүйлсийн талаар 
бодоорой:

• Чуулганыхаа хүмүүсийн зургийг олон нийтийн мэдээллийн 
хэрэгсэл дээрээ тавь эсвэл чуулган дотроо өлгө (тохиромжтой 
газар) – магадгүй хамт кофе ууж байгаа, жижиг бүлгээр 
цуглаж байгаа, магтаж байгаа эсвэл хамтдаа ямар нэг сайхан 
зүйл хийж байгаа, хамтын тэмдэглэлт үйл явдал болон 
жижиг бүлгийн уулзалтын зураг байж болно. 

• Библийн эшлэлүүдийг байрандаа болон онлайн орчинд 
нийцүүлэн хэрхэн оруулах талаар бодож үзээрэй. 
Магадгүй орж ирэхэд таны номлолын цувралтай холбоотой 
эшлэлүүдийг постер, баннер дээр хэвлэж тавьсан байж 
болно. Тэгээд эдгээрийг сургаал номлохоос долоо хоногийн 
өмнө эсвэл дараа нь онлайнд эдгээрийг байршуулан тавина.

• Гэр бүлүүдийн зургуудыг онлайн дээр тавьж, тэдний 
ялалтуудын талаар ярь. (Вэбсайт болон олон нийтийн 
сүлжээнд бага насны хүүхдүүдийн зураг нийтлэхдээ 
болгоомжтой бай, ялангуяа хэрэв та эцэг эхийн зөвшөөрөл 
аваагүй бол.)

• Вэбсайт чинь та нарын үнэ цэнийг тусган харуулахуйц байлга. 
Үнэт зүйлээ тодорхойлоход зохимжгүй байршуулахын оронд 
үндсэн гурваас таван хэсэгт хувааж эдгээрээ нүүр буюу гол 
хэсэгт байршуул.

• Танай вэбсайт, олон нийтийн мэдээллийн хэрэгсэл болон 
өөр ямар ч онлайн хуудас байсан хүмүүс та нарыг олохуйц 
тодорхой (цуглааны хаяг) байх, хэрхэн холбоо барих талаар 
ч тодорхой байлга. (Хэчнээн олон хүмүүс вэбсайт дээрээ 
өөрсдийн утасны дугаар болон хаягаа бичихээ мартсан 
байдаг нь та мэдэх үү). 

• Үндэстнүүд болон хотуудын зураг эсвэл график зураглалыг 
тавьж бай. Энэ нь элчийн дуудлага нь танд чухал болохыг 
илэрхийлнэ.

Эдгээр санаанууд нь энгийн бас бусад чуулганууд юу хийж 
байгааг интернэтэд тавих нь таныг өөр талаас харахад тань 
туслах юм. Та чуулганыхаа хүмүүсийг олон нийтийн мэдээллийн 
хэрэгслээр дамжуулах өөрсдийн хувийн үнэлэмж болон харуулах 
үнэт зүйлстэй байлгахыг хүсдэг. Та үүнийг хэрхэн хийх талаар 
зарим санааг өгсөн гэж найдаж байна.

Олон нийтийн сүлжээ (медиа) болон вэбсайт нь ач холбогдолтой 
юу?

Вэбсайт: Тийм. Хүмүүс өөрсдийнхөө ойр орчин дахь чуулганыг 
онлайнаар хайдаг бөгөөд таныг ийм аргаар олно. Зүгээр л энгийн 
вэбсайтад та хэн болох, та нарыг хаанаас олох боломжтой талаар 
дэлгэрэнгүй мэдээлэл ч байж болно. Мөн өөрийн чуулганыг 
GoogleMaps жагсаалтад бүртгүүлээрэй (GoogleMaps хаяг дээрх 
“байхгүй газар нэмэх” товч дээр дараарай).

Олон нийтийн сүлжээ: Энэ “таны чаддаг юм” биш бол сэтгэлээр 
унах хэрэггүй. Энэ нь тустай болохоос зайлшгүй шаардлагатай 
биш. Танд туслах хэн нэгнийг ол, хэрэв хэн ч олдохгүй бол 
хэн нэгэн олдох хүртэл үүнд хэт их санаа зовох хэрэггүй. Олон 
нийтийн сүлжээ нь цаг ямагт хувьсан өөрчлөгдөж байдаг чиг 
хандлага бөгөөд PR-т оролцохгүйгээр үүнтэй хөл нийлэх нь 
боломжгүй юм. Үүнийг өөрсдийнхөө зорилгын төлөө ашигла, энэ 
нь та нарыг өөрсдийн зорилгодоо ашиглахыг бүү зөвшөөр!

Б. Мэргэжлийн байх нь бидний зорилго биш
Хэдийгээр бүх зүйлийг онц сайнаар хийх нь сайн боловч “онц 
сайн” байдлыг хөөцөлдөх нь чуулганы зорилго биш. “Онц сайн” 
гэдэг нь төгс төгөлдөр гэсэн үг биш! Бид Христийг мөшгөн 
дагадаг бөгөөд хэрэв бид Христийг магтах, тунхаглах, таниулах 
ба номлохдоо итгэмжтэй байвал эдгээрийг хийх тал дээр онцсайн 
байдал нь дагах болно.   

Хэрэв та медиагийн багаа мэргэжлийн байлгах талаар санаа 
зовдог бол “хамгийн сайнаар буюу шилдэг” байх нь таны хамгийн 
чухал үнэт зүйл болж, мэргэжлийн байх гэсэн соёл тогтоно.  
Яахав энэ нь буруу зүйл биш ч, хэрэв ийм зүйл болбол Есүс, 
хүмүүс, үндэстэн, дуудлага, чуулганы дуудагдсан бусад бүх зүйл 
хоёрдугаарт тавигдаж (эсвэл оршин тогтнохоо болино) үргэлж өө 
сэвгүй, эрчимтэй урагшилж, сайн бүтээгдэхүүн гаргахын тулд 
хичээн зүтгэхийн хойноос хөөцөлдөх болно.

Танай цуглаан бол “үйлдвэрлэл”, “шоу” эсвэл “туршлага”-ын 
газар биш. Энэ бол магтаж, сайнмэдээг тунхаглаж, хайрлаж, өсөж 
төлөвшихөөр хүмүүс хамтран цуглахын төлөө байдаг. Цуглаанд 
чинь олон зочид ирэхэд, та “хайгчдад мэдрэмжтэй байх” аргыг 
ашиглахыг хүсэж магадгүй. Гэхдээ энэ аргад хэт туйлширсан 
зүйл байдаг ба үүнийг зохиосон пастор Билл Хайбелс хүртэл 
үүндээ гэмшсэн гэдгийг санаарай. Билл Хайбелс хэт хөтөлбөрөөр 
удирдагдсан, мэргэжлийн чуулган яваандаа хүмүүсийн оролцоо 
буурсан гэдгийг харуулдаг– тэр нь таны хүссэн зүйл биш байх.7

Медиаг хэрэглэхэд мэргэн ухаан шаарддаг ба ихэнхдээ 
чуулганаасаа медиа дээр туршлагатай эсвэл сонирхолтой танд 
туслах нэгнийг олж авсан нь сайн. Мэргэжлийн түвшинд байх 
нь бидний зорилго биш ч боломжтой бол мэргэжлийн хүмүүст 
түшиглэ!

В. Чиг хандлагад хэт санаа зовох хэрэггүй
Бид тодорхой хэмжээний медиагийн хүлээлтэй, түүнээс 
хамааралтай технологийн эрин үед амьдарч байна. Олон 
номлогчид номлолдоо зурган танилцуулга, слайд, дүрс бичлэг, 
хөгжим болон бусад хэрэгслүүдийг ашигладаг. Та өөрийн гэсэн 
номлох хэв маягийг олох хэрэгтэй боловч алив чиг хандлагатай 
хөл нийлүүлэх дарамтад байх хэрэггүй учир нь чиг хандлагууд нь 
ихэвчлэн өөрчлөгдөж байдаг!

7    https://www.christianitytoday.com/pastors/2007/october-online-only/willow-creek-repents.html хараарай

Г. Зохиогчийн эрхийг үл тоомсорлож өөрийгөө хуулиас гадуур 
байдалд оруулах хэрэггүй

• Таны үзэж буй аливаа мэдээллийн лиценз, зохиогчийн 
эрхийн мэдэгдлүүдэд анхаарлаа хандуулаарай.

• Интернэтэд тавьсан байгаа болохоор л та хүссэнээрээ 
ашиглаж болно гэсэн үг биш. Ерөнхийдөө интернэт дэх 
ихэнх зураг, бичлэг болон бичсэн материалууд нь зохиогчийн 
эрхтэй байдаг. 

• Олон удирдагчид тухайн материалыг чуулганы төлөө 
хэрэглэж байгаа болохоор зөвшөөрөлгүй хэрэглэх нь 
“шударга хэрэглээ” гэж боддог. Тийм биш. Та үүнийг өөрийн 
хүссэнээр хэрэглэснээрээ бусдаас хулгайлж байна. 

• Зохиогчийн эрхтэй материалыг зөвшөөрөлгүй хэрэглэснээр 
таны үнэнч шударга байдал эрхэмлэн үнэлдэг зүйл биш 
болохоор байгаа юм. Та үнэнч шударга байдал нь чухал үнэ 
цэнтэй гэж хэлж болох ч үйлдлээрээ үүний эсрэг болж байна. 

• Зохиогчийн эрхтэй материалыг зөвшөөрөлгүй хэрэглэснээр 
энэ талбарт ажилладаг уран бүтээлчид болон мэргэжилтнүүд 
танд эргэлзэхэд хүргэнэ. График дизайнер, гэрэл зурагчин, 
уран бүтээлч, зохиолч ба бусад бүтээлчдийн ажлыг компани, 
хувь хүмүүс байнга ямар ч нөхөн төлбөргүйгээр өөрсдийн 
эрх ашгийн төлөө хулгайгаар ашигладаг. Хэрэв та чуулганы 
хувиар ч гэсэн үүнийг хийвэл та ч мөн үүн дээр асуудалтай 
болж байгаа юм. 

• “Нэгэнт жижиг зүйл” болохоор тэдний материалыг 
ашигласны төлөө хэн нэгэн нь таныг шүүхэд өгөхгүй байх, 
та үүнээс хол байх эсэхээ шийдэх нь ч гол биш. Гол нь энэ 
бол хууль бус юм. Та хууль зөрчиж, үнэнч шударга байдлаа 
ч зөрчиж байна.

Жишээлбэл:
• Эх зохиогчийнх нь зөвшөөрөлгүйгээр ном эсвэл 

материалуудыг хэвлэн олшруулж, Библи судлал дээр тарааж 
өгөх. 

• Анхны бүтээгчийн/зохиогчийн зөвшөөрөлгүйгээр 
интернэтээс YouTube-н бичлэг эсвэл кино клипийг авч, 
тэдгээрийг чуулган дээр үзүүлэх.

• Лицензийн зөвшөөрөлгүйгээр чуулган дээр кино үзүүлэх.
• Бусад эх сурвалжаас материал хуулбарлаж өөрийн Библи 

судлал/бусад материалд зөвшөөрөлгүйгээр болон эх 
сурвалжийг дурдахгүйгээр хэрэглэх. 

• Курс хичээлийн (Альфа гэх мэт) материалыг худалдаж 
аваад тухайн материалын лиценз нь таныг ийнхүү хийхийг 
хориглосон байхад, түүнийгээ хуулбарлаж эсвэл хэвлэн 
олшруулж чуулган дээр тараах.

Медиа талбарт зохиогчийн эрх болон оюуны өмч нь ёс зүй маягтай 
байж болох ч үндсэн дүрэм нь ямар ч медиа (фото зураг, фонт, 
хөгжим бичлэг, ном, хичээл, нийтлэл гэх мэт) нь автоматаар тухайн 
медиаг зохиогчоор өмчлөгддөг. Хэрэв та тэдний зөвшөөрлийг 
аваагүй л бол өөр хүний бүтээлийг өөрийн ажилдаа ашиглаж 
олон нийтэд үзүүлж болохгүй. Энэхүү зөвшөөрөл нь хэвлэл 
мэдээллийн сангуудын мэдээллийн хэрэгслийг лицензжүүлэх 
хэлбэрээр (эдгээрийг төлбөртэй эсвэл үнэ төлбөргүй олгох) 
эсвэл тухайн оюуны өмчийн эзэмшигчээс шууд зөвшөөрөл авах 
хэлбэрээр ирдэг.

• Магтаалын хөгжмийн хувьд CCLI лиценз нь чуулгандаа 
дууны үгийг нь гаргах, барилтуудтай бүдүүвч зургийг 
хэвлэн гаргах боломжийг олгодог (бид чуулган бүрийг 
CCLI лицензтэй байхыг зөвлөж байна. CCLI лицензийн 
зөвшөөрөлгүйгээр барилттай бүдүүвч зургийг тараах эсвэл 
дууны үгийг гаргах нь хууль бус.)

• CVLI лиценз нь таныг өөрийн нутаг дэвсгэрт тодорхой 
кино клипийг гаргах зөвшөөрөл олгодог (гэхдээ та нэвтрэх 
хураамж авах эрхгүй) ба кино клипнүүдийг номлолдоо 
зураглал болгон ашиглахыг зөвшөөрдөг. 

• Бичсэн мэдээллийн хувьд та “шударга ашиглах” хүрээнд 

бусдын хийсэн ажлыг эш татах боломжтой боловч та 
эшлэлийг эх зохиогчтой нь холбож дурдах ёстой.

• Хэрэв та өөрөө медиа зохиосон бол мэдээж хэрэг та өөрөө, 
өөрийн хүссэнчлэн ашиглах эрхтэй. Хэрэв та өөрийн 
бүтээлийг хязгаарлагдмал байдлаар ашиглахыг хүсэж байвал 
Creative Commons лицензийн дагуу өөрийн ажлыг лиценз 
хийлгэхийг танд зөвлөж байна. Дэлгэрэнгүй мэдээллийг cre-
ativecommons.org-с авна уу.

Хууль ёсны олон тооны үнэгүй мэдээллийн сангууд байдаг. 2018 
оны байдлаар зарим жишээг энд харуулав.

Фото зураг: 
https://www.pexels.com 
https://unsplash.com 
https://www.lifeofpix.com 
https://commons.wikimedia.org 

Дүрс бичлэгүүд: 
https://videos.pexels.com 
https://www.stockfootageforfree.com 

Хөгжим болон дууны эффект: 
https://www.youtube.com/audiolibrary 
http://ccmixter.org 
https://www.bensound.com 

Вектор график: 
https://www.vecteezy.com 
https://www.freepik.com 
https://www.freevector.com 

График дизайны программууд: 
https://designbold.com 

https://canva.com 
https:/snappa.com 

Чуулганд зориулсан медиа: 
https://churchmediadrop.com 
https://open.life.church 
https://www.churchmediaspot.com 

Чуулганд зориулсан медиа лицензүүд:
Worship music: https://ccli.com 
Movies and fi lm: http://cvli.com 

2. НУТГИЙН ЧУУЛГАНД МЕДИА БОЛОН УРАН 
БҮТЭЭЛИЙГ ДЭМЖИХ

Хэвлэл мэдээлэл, урлагийн талбарт ажилладаг хүмүүс - 
хөгжимчид, дизайнерууд, уран бүтээлчид, зохиолчид - орон 
нутгийн чуулганы нэг хэсэг болоход бэрхшээлтэй тулгардаг. Тэд 
ихэвчлэн өөрөөр сэтгэдэг учраас сайн дасан зохицож чаддаггүй. 
Ихэнх тохиолдолд бидний үйлчлэл эдгээр хүмүүсийг дуудлага 
дотор нь хэрхэн дэмжих аргаа олдоггүй. Чуулган ихэнхдээ 
уран бүтээлчдийг өөрсдөд нь (чуулган) таатай байх зүйлд 
нийцүүлэхийг хүсдэг. Жишээлбэл, хөгжимчин “Христэч хөгжим” 
хийхгүй бол хөгжмийн салбарт тэдний дуудлагыг хууль ёсных 
биш гэж үздэг; уран бүтээлч, зохиолч нь амьдралын бараан, хүнд 
хэцүү мөчийг илэрхийлсэн зүйлийг бүтээвэл үүнийг “эерэг биш” 
бүр заримдаа “бузар муу” гэж зайлсхийдэг. Хүн бүрд, танд ч бас 
бэрхшээл байдаг. Уран бүтээлч байхын мөн чанар нь амьдралын 
түүх, туршлагыг ажил бүтээлдээ оруулах бөгөөд энэ ажил нь 
ихэнхдээ олон нийтийн дунд байдаг. Энэ нь муу зүйл биш, үнэн 
хэрэгтээ үнэхээр эерэг зүйл бөгөөд энэ нь хүн бүхний туулдаг 
бодит асуудлын эргэн тойронд хэлэлцүүлэг, шударга ба ил тод 
байдлыг дэмждэг.

NB: ОУШГҮ БАГТ ТҮШИГЛЭ
Чуулган практик тал дээр асуудалтай тулгарах үед бүх зүйл маш 
хурдан техникийн, нарийн төвөгтэй болдог гэдгийг та анзаарсан 
байх. Магадгүй танд чуулганаа хэрхэн ашгийн бус хэлбэрээр 
бүртгүүлэх талаар асуулт гарч ирж байна уу? Эсвэл танд ямар 
төрлийн хууль журам хэрэгтэй вэ? Эсвэл танай чуулганы үндсэн 
дүрэм ямар байх ёстой вэ?

Энэ хэсэг нь эдгээр хариултуудыг өгч чадахгүй, учир нь тухайн 
улс үндэстэн эсвэл газар нутгаас хамаарч өөрчлөгдөж байдаг. Бид 
нарийвчилсан мэдээллийг өгөхөөс илүү практик талуудын гол 
зүйлсийг хангаж өгсөн. ОУШГҮ болон нутаг дамнасан багтай 
хамтрахын ашиг тусыг эндээс харах боломжтой. Усан дундуур 
туучихад чинь туслах илүү туршлагатай багийн янз бүрийн 
гишүүд, бусад чуулганы удирдагчдад найдаж болно. ОУШГҮ 
багийн олон гишүүд нь хууль, хэвлэл мэдээллийн салбарт 
мэргэжлийн чиглэлээр ажилласан эсвэл маш их туршлагатай. 
Тиймээс өөрсдийн түншлэлээ ашиглах нь сайн хэрэг. 

6-Р ХЭСЭГ:
БАГИЙГ БҮРДҮҮЛЭХ НЬ

ЯАГААД БАГ ГЭЖ? 
Бид чуулганы болон компанийн нөхцөлд “баг” -ийн талаар маш 
их сонсдог. Номлогчийн үгс 4:9–12-д дүрсэлснээр энэ нь үйл 
ажиллагаагаа явуулах хамгийн сайн арга болох нь тодорхой байна.

“Ганцаараа байснаас хоёул байх нь илүү дээр билээ. Тэгвэл 
тэдний зүтгэл сайнаар хариулагдах болно. Хэрэв тэд 
хамтдаа ойчих аваас нэг нь нөгөөгөө босгоно. Харин ганцаар 
байгч унахад түүнийг босгох хүн үгүй тул, хөөрхий. Түүнчлэн 
хэрэв хоёул хамт хэвтэх аваас тэд дулаацдаг бол харин 
ганцаараа хэрхэн дулаацах билээ? Ганц хүнийг хэн нэг нь 
дайран дийлж чадах бол хоёр нь нэгийг няцаана. Гурамсалж 
гөрсөн сур тийм ч амар тасардаггүй.”

Мөн Дэд хууль 32:30

Тэдний Хад тэднийг худалдаагүйсэн бол, ЭЗЭН тэднийг 
гаргаж өгөөгүйсэн бол яахин нэг нь мянгыг хөөж, хоёр нь 
түмийг зугтаалгах вэ?

Иошуа болон Мосегийн нөхцөлд багийг шалгаж үзье.

Гэтлэл 17:8-16
8 Дараа нь Амалек ирж, Рефидимд Израилийн эсрэг 
байлдав. 9 Тиймээс Мосе, Иошуад
—Эрчүүдээ сонго, Амалекийн эсрэг байлдахаар яв. Маргааш 
би Бурханы таягийг гартаа бариад, толгодын орой дээр 
зогсоно гэв. 10 Мосегийн хэлсэн ёсоор Иошуа үйлдэж, 
Амалекийн эсрэг байлдав. Мосе, Аарон, Хур нар толгодын 
орой дээр гарлаа. 11 Мосе гараа өргөхөд Израиль ялж, 
буулгахад Амалек ялж байв. 12 Гэвч Мосегийн гар цуцжээ. 

Тэгэхэд тэд чулуу авч түүнд тавьж өгөхөд тэрээр чулуун 
дээр суув. Аарон Хур нар түүний гарыг нэг нь нэг талаас, 
нөгөө нь нөгөө талаас нь түшив. Тийнхүү нар жаргах хүртэл 
түүний гар тогтвортой байв. 13 Ингээд Амалек болон ард 
түмнийг нь Иошуа илдний ирээр ялав. 14 ЭЗЭН, Мосед
—Үүнийг дурсгал болгон номд бичиж, Иошуад цээжлүүл. 
Учир нь Би Амалекийн дурсамжийг тэнгэрийн дороос бүрэн 
арилгана гэв. 15 Мосе тахилын ширээ барьж, түүнийгээ 
“ЭЗЭН миний туг” гэж нэрлэхдээ
— 16 ЭЗЭНий андгаар дээрх мутар! ЭЗЭН үеийн үед 
Амалектай дайтах болой хэмээв.

Энд тавигдсан зорилго бол дайсныг ялах явдал байв. Үүнийг 
багийн хүрээнд хийсэн. Нэг зорилгыг биелүүлэхийн тулд олон 
тоглогчид өөр өөр үүрэгтэй ажилласан:

• Мосе (толгодын оройд) ерөнхий зураглалыг харсан – 
ЧИГЛҮҮЛЭГЧ

• Иошуа (хөндийд) армийг удирдаж байсан – ГЕНЕРАЛ
• Аарон ба Хур нар Мосегийн гарыг түшсэн – МОСЕГ 

ДЭМЖИХ БАГ
• Зарим сонгогдсон эрчүүд Хөндийд байлдсан – БАЙЛДАГЧ 

ТАХИЛЧИД
• Үлдсэн Израильчууд залбирч мөн дэмжсэн – ДЭМЖИГЧ 

ТАХИЛЧИД

• Баг байгаа үед ялалт ирж байсан.
I. Илчлэлт – тэд Бурханаас сонссон
II. Хяналт – удирдагч болон баг бүхэлдээ Бурханы хэлсэн 

зүйлийг хэрэгжүүлэх үүрэгтэй байв.

• Хэсэг нэг бүр шаардлагатай зүйлсийг хийсэн:
 ○ Бурханд найдах (итгэл)
 ○ Бие биедээ найдах

 ○ Ялгаатай талууддаа баярлах
 ○ Бурханд алдрыг өргөх

• Тулаанд хэн ялсан бэ?
 ○ Иошуа хөндийд дайсны эсрэг илдний ирээр тулаанд ялсан.
 ○ Мосе толгодын оройд гараа өргөж тулаанд ялсан.
 ○ Аарон, Хур нар Мосег дэмжин түүний суух чулууг олж, 
түүний гарыг түшиж тулаанд ялсан.

 ○ Израилийн ард түмэн тулаанд ялсан бөгөөд учир нь Бурхан 
тэдний туг, Яавэ Нисси байсан юм.

Тиймээс тэд бүгд тулаанд ялсан – Бурхан Өөрөө тэдэнд ялалтыг 
өгсөн!

Чуулган тарихдаа та аль болох эртхэн хэд хэдэн багийг бий 
болгох хэрэгтэй. Мөн та чуулганаа шилжүүлэхдээ ч багуудаа 
дахин бодож үзэх хэрэгтэй байх. Таны ерөнхий удирдлагын баг, 
үйлчлэгчдийн баг болон ахлагчдын баг байна. Библи дээр нутгийн 
чуулганд хоёр үндсэн эрх мэдлийг заасан – ахлагчид (пасторууд) 
ба үйлчлэгчид.

1. БАГ НЬ БУРХАНЫ МӨН ЧАНАРААС ЭХТЭЙ
• Танай баг Бурхан хэн болохыг ертөнцөд тусган харуулахын 

тулд байдаг.
• Бурхан бол “Агапе” – золиослон зориулдаг, болзолгүй хайр! 

Тэрээр гэрээний хайрыг харуулдаг (1 Иохан 4:16.)
• Агапегаас харилцаа бий болдог ба нэн чухал зүйл.
• Тиймээс Тэрээр харилцаатай байгаа нэгэнтэй ажиллахыг 

хүсдэг бөгөөд тэр нь “баг” юм.

2. БИБЛИ ДЭХ БАГААР АЖИЛЛАСАН ХҮМҮҮСИЙН 
ЖИШЭЭ

А. Бурхан багаар ажилладаг (Гурвал)

• Тусгаар бөгөөд хувиа бодох үзэл нь хэзээ ч Түүний санаа 
байгаагүй. Энэ нь эсэргүүцэл болон өөрийн хаанчлалын үр 
дүн юм.

Б. Эхэнд Бурхан гэрлэлтээр дамжуулан багийг санаачилсан
• Эрэгтэй, эмэгтэй хамтдаа нэг болж ажиллана (Эхлэл 1:27,28).
• Нөхөр, эхнэрүүд мөн тэдний хүүхдүүд нь хамтдаа нэгэн баг 

болж ажиллахаар бүтээгдсэн. Баг нь эхлээд гэр бүл дотор 
тэгээд чуулганд хамтдаа ажиллах ёстой. 

• Бурхан хайр бөгөөд багаар ажилладаг гэдгийн адил гэрлэлт 
бол гэрээний хайр дэлхий дээрх анхны багийн гайхалтай 
жишээ юм. (Ефес 5:31-32).

В. Мосе&Аарон, Иошуа, Давид болон Нехемиа бүгд багаар 
ажилласан

Г. Есүс багаар ажилласан
• Дагалдагчид = баг
• Тэднийг багт оролцуулахад тэвчээр, мэргэн ухаан 

шаардагдсан бөгөөд багаар ажиллахад сургах хэрэгтэй 
байсан.

• Есүс тэднийг ганцаар нь биш харин хоёр хоёроор нь баг 
болгон илгээсэн! (Лук 9:1, Лук 10:1) Тэд дан ганцаараа илүү 
том газар нутагт хүрч болох байсан ч хоёулаа багаараа илүү 
үр дүнтэй байсан. 

• Есүс биднийг Түүнтэй хамт баг болон ажиллахыг хүсдэг. 
(Иохан 15-г харна уу.)

Д. Паул багаар ажилласан
Түүний багт байсан зарим хүмүүс нь:

• Барнаб (Үйлс 14:14)
• Андроник ба Иуни (Ром 16:7)
• Силас (Силванус)
• Тимот (Паулын элчийн залруулгыг үргэлжлүүлэн хийх 

зааварчилгаа өгсөн хүн – 1 Тесалоник 2:6/1:1)
• Иаков (Есүсийн дүү – Галат 1:19)
• Апол байх боломжтой (1 Коринт 4:9, 6)
• Тит (тэрээр хот бүрд ахлагчдыг томилох ёстой байв – Тит 

1:5)

Эдгээр нь бүгд элч нар байсан бөгөөд өөр бусад ч мөн байсан: 
“Христ Есүс дор надтай хамт хоригдогч Епафр чамд мэнд хүргэж 
байна. Миний хамтран зүтгэгчид болох Марк, Аристарх, Дем 
болон Лук нар мэнд дамжуулж байна. (Филемон 23, 24.)

3. БАГ НЬ ЭРЭГТЭЙ БА ЭМЭГТЭЙ ХҮМҮҮСЭЭС 
БҮРДДЭГ

Өнөөгийн дэлхийн тулгамдсан асуудлын нэг нь хүйсийн дайн 
хэвээр байна. Ялгаварлан гадуурхах, феминизм, тэмцэлдээн… 
энэ бол багаар ажиллахгүй байхын үр дүн юм. Удирдлага нь 
эмэгтэйчүүдийг оролцуулах ёстой! Энэ нь анхнаасаа л ийм 
байсан. Бурхан хүнээс хавьгүй мэргэн ухаантай бөгөөд Тэр “Хүн 
ганцаараа байх нь сайн биш.” (Эхлэл 2:18) гэж хэлсэн.  

Эмэгтэйчүүдийн оролцооны талаарх Библийн олон 
жишээнүүд байдаг:
А. Бурхан эрэгтэй, эмэгтэй хүнийг бүх бүтээлийг захируулахаар 
хамтад нь дуудсан (Эхлэл 1:27, 28).
Б. Лидиагийн бизнесийн улмаас Паул Македонид бааз чуулганыг 
эхлүүлж чадсан. 
В. Ром 1:1-16 дээр Паул хэчнээн олон эмэгтэйг тэр цаг үед 
Бурханы хийсэн ажлын нэг хэсэг байсан хэмээн баталсныг бид 
харна. 
Г. Уналтын мөн чанар нь уламжлал, соёл, нөхцөл байдлаас 
санал болгодог аливаа сул тал эсвэл боломжийг үргэлж ашиглах 
хандлагатай байдаг. Эмэгтэйчүүдийн оролцооны тухайд Христэд 
итгэгч удирдагчдын тааруухан тайланг түүхээс харж болно.

Д. Нийтлэг үнэт зүйлсийн алсын хараатай байх нь анхнаасаа 
Бурханы санаа байсан, эцсийн үр дүнд хуваалцахын тулд эрэгтэй, 
эмэгтэй хүн бүр өөрсдийн хийх үүрэгтэйгээ ойлгох явдал юм.
Е. Эрэгтэй, эмэгтэй хүмүүс нь Бурханы биднээс хүсэж байгаа 
зүйлд хамтдаа байж, биелүүлэх боломжтой. 
Ё. Бид Хаанчлалын дотор эрэгтэй, эмэгтэй хүмүүсийн хувьд 
хамтран ажиллагсдын хувиар нэгдэн орохдоо олж авах ёстой 
баялгаа өөрсдөөсөө хулгайлах шаардлагагүй. Бурхан эрэгтэй, 
эмэгтэй хүмүүсийг эдгээр өдрүүдэд багаар ажиллахын тулд 
Библийн үнэн уруу эргэж, Түүнд алдрын дүүрэн байдлыг 
авчрахаар дуудаж байна.

Нөхрүүд ба эхнэрүүдэд:
• Гэрлэлт болон гэртээ багийн ойлголтыг биелүүл.
• Багийн сэтгэхүйтэй бол.
• Энэ нь Бурханы арга зам болохыг Библиэс гэр бүлдээ харуул. 

Үүнийг заа – үүнд баярлахад нь тэдэнд тусал. 
• Тогтмол үнэлж цэгнэн, ярилцаж мөн хамтдаа төлөвлө. 
• Хосын хувьд үүнийг хэрхэн хийж байгаагаа өөрсдөөсөө 

асуу. Мөн гэр бүлийн хувьд. Энэ тухай ярилц. Үүний талаар 
залбир. 

• Хийж үйлд – нөхөр ба эхнэрийн хувиар, хэн хэн нь гэрийн 
ажил болон гэр орноо хамтдаа үүрч байгаагаа илэрхийл! 
Үүнийгээ батлан харуулах боломжуудыг эрэлхийл. Ариун 
Сүнснээс танд сануулж, татан босгож мөн нүдийг тань 
нээхийг гуй.

• Гэр орондоо эрүүл харилцаатай байхын тулд өөрсдийн хийх 
ёстойгоо хийхэд  хүүхдүүдээ сурга. Энэ бол тэдний гэр, 
зөвхөн ээж, аавынх биш!

• Гэрлэлт болон гэртээ багийн ажлыг хэрэгжүүлснээр хүн 
бүрийг мянган аргаар өсгөж, төлөвшүүлэх ба үүнд сүнслэг 
байдал ч орно!

4. ЧУУЛГАН БҮХЭЛДЭЭ БАГ ЮМ
• Ахлагчид бол баг
• Ахлагчид ба үйлчлэгчид нь баг
• Удирдлага ба үлдсэн хүмүүс нь баг

1 КОРИНТ 12 ДЭЭРХ БАГ
Дараах хэсэг нь баг хэрхэн ажилладаг талаарх бүрэн ойлголт биш 
боловч тус болохоор дүгнэлт байгаа юм. Бид “баг”-ийн талаар 
ярихдаа гэр бүлийн адил чуулганыг ч хамруулахыг хүсдэг. 

1. Хэсэг нэг бүр = бүтэн байдлын нэг хэсэг
• Паул чуулганыг олон хэсэгтэй бие хэмээн харсан. Энэ бол 

баг! (эшлэл 12-31). Биеийн нэг хэсэг эсвэл бөөн хэсгүүд нь 
бие биш!

• “Тэд/бид” гэсэн хандлага байхгүй.

2. Хэсэг бүр нь холбоотой. Энэ бол баг!
(1 Коринт 12: 14-17, 20)

• Үр хүүхдүүд нь санамсаргүй байдлаар биш харин Бурханы 
хүслээр бидний гэр бүлд төрсөн. Тэд бол нөхцөл байдлуудын 
хохирогчид биш харин хувь тавилантай хүүхдүүд!

• Жишээ нь тодорхой нэг нутгийн чуулганы нэг хэсэг болсон 
нь Бурханы хүслийн дагуу байх ёстой. Та чуулганд Эзэнээр 
“нэмэгдэн” орсон. 

• Ихэнхдээ хүн бүр гэр бүлдээ өөрийн үүргийг үүрдэг. Аав 
үйлчлэлээ, ээж үр хүүхдүүдээ, гэр орноо, өөрийн үйлчлэлээ, 
үүнчлэн хүүхэд бүр өөр өөрсдийн амьдралд хариуцлагатай! 
Жишээ нь чуулган яг гэр бүл шиг ажилладаг – бид бүгд аяга 
угаадаг, хэвийн ажиллагааг хангахын тулд бүгд өөрсдийн 
хувь нэмрийг оруулдаг. 

• Хүн нэг бүр гэр бүлд болон чуулганд бүтэн багийг төлөөлдөг. 
• Гэр бүлд ч, чуулганд ч хүн бүр бүх зүйлд санаа зовнидог 

учир нь та бол баг.
• Филиппой 2:4 “хүн бүр өөрийн ашиг сонирхлыг бус, харин 

бусдын ашиг сонирхлыг хар”.
• Бид гэр бүлээсээ зүгээр салаад явчхаж чадахгүй, бид үргэлж 

нэг хэсэг нь байдаг. Бид чуулган тарихаар, өөр хаа нэгтээ 
амьдрахаар эсвэл Бурхан биднийг өөр чуулган уруу хөтөлж 
төрөлх чуулганаа орхих үедээ бид:

I) Боломжтой бол бид ерөөгөөд яваарай
II) Үргэлж чуулганыг хүндэтгэ – муулж ярихгүй байх

III) Үргэлж удирдлагыг хүндэтгэ – дуусгаагүй ажил байх 
ёсгүй

3. Хэсэг нэг бүр нь бусдад болон биеийн үлдсэн хэсэгтээ 
хэрэгтэй

• Тусгаар байдал гэж байхгүй. Бид харилцан хамааралтай 
байдлыг дэмждэг харин тусгаар болон ганцаараа аянчлах 
сэтгэхүйг дэмждэггүй.

• Бусдыгаа үл хүндэлсэн байдал гаргахгүй.
• Бусдыгаа дорд үзэх байдал гаргахгүй.
• Чуулганы гэр бүл доторх дүүгээ, настай эмээг, ядуусыг эсвэл 

хөгжлийн бэрхшээлтэй нэгнийг гадуурхахгүй байх.

4. Хэсэг нэг бүр нь бусдын адил чухал – энэ бол баг!
(1 Коринт 12:22)

• Бид өөрсдийн эрх ашгийн төлөө тэднийг ашиглаж, 
доромжилж, ноёлж, дарлаж эсвэл овжиноор ашиглахгүй. 

• Хэсэг нэг бүр нь бусадтайгаа хамтран бүтэн сайн сайхны 
төлөө ажилладаг – энэ бол баг! (Ефес 4:15-16 харна уу).

• Нөхөр нь эхнэртэйгээ, ах эгч нар дүүтэйгээ, удирдагчид 
хүмүүстэйгээ хөл нийлүүлэн алхаж, амьдралынхаа хэмнэлд 
хамтдаа байх хэрэгтэй. Зарим том хотуудад хэт ажиллаж, 
стресстэж, хэт амбицтай чуулганы хөтөлбөр гаргахаас 
удирдагчид болгоомжлох ёстой!

• Өөрсдийнх гэсэн зүйлсийг нэн тэргүүнд тавих сорилтоос 
татгалз – гэр орон, хүүхдүүд ба үйлчлэл, юу ч байж болно. 
Энэ бол хамтын ажиллагаа! 1 Коринт 11:33 “Тиймд ах дүүс 

минь, та нар идэхээр цуглахдаа нэг нэгнийгээ хүлээ.” гэжээ.
• Таны багт Бурханаар өгөгдсөн хүмүүстэй хамт байхын 

тулд үйл ажиллагаагаа багасгаж, цэгцлээрэй. Ихэнхдээ 
бид хувийн зүйлс, амбицаас үүдсэн үйл ажиллагаануудаар 
цагийн хуваариа дүүргэсэн байдаг.

• Бусад хүний ашиг тусын төлөө “хойш суух” уруу таталтыг 
эсэргүүцээрэй.

• Бүгдийн алсын харааг харгалз!
• Гэр бүлийн гишүүн бүр ачаагаа хамт үүрэлцэхийг заа, өөрөө 

үлгэрлэн харуул!
• Орон гэрээ авч явахын тулд бид бүгд хамтдаа ажилладаг 

ба чуулганы гэр бүл Хаанчлалыг авчрах Бурханы зорилгод 
үйлчилдэг!

“Библийн дагуух ахлагчдын багийн хэв загвар бол өөр өөр 
ажил үүргийг, өөр өөр цагт хийж гүйцэтгэх эрх тэгш 
хүмүүсээс бүрдсэн баг. Энэхүү багийг удирдах нь тэдгээр 
ажил үүргүүдийн нэг ба хэдийгээр энэ нь аль нэг бие хүний 
хариуцлага байж болох ч тэр хүн нь хэвээрээ багийн эрх 
тэгш гишүүн байна. Эрх тэгш хүн нэг бүр өөрсдийн хүчтэй 
тал болон чадвараа багтаа оруулж байгаа нь багийн гол үр 
ашиг мөн.” – Дадли Даниел8

• Хэрэв та баг удирдаж байгаа бол бүгдийг өөрөө хийхгүй 
байхад анхаар, ингэвэл та сүйрэх болно. Цаашид ганц хүний 
удирдлага гэж байхгүй! Ганц хүний удирдлага бол алсын 
харааны удирдлага биш!

• Баг хэрхэн ажиллах арга замыг тодорхойлоход багийн ахлагч 
гол үүрэг гүйцэтгэнэ. Энэ нь баг шатлан захирах аргаар 
ажиллах эсэхийг тодорхойлоход багийн ахлагч хамгийн 
ихээр нөлөөлнө гэсэн үг юм. Библийн хэв загварын дагуу 
албан тушаалын удирдлага гэж байдаггүй харин зөвхөн өөр 
өөр үйл ажиллагаа болон бэлгүүд дээр суурилсан удирдлага 

8 Дадли Даниел, Зарцын зүрх ба Чадварлаг гар (2 дахь хэвлэлт) 92, 93. ncmi.net дээр үнэ төлбөргүй 
байгаа.

байх бөгөөд шатлан захирах ёсны саадгүй хамтран ажиллах 
юм. 

• Бид өөрсдийгөө ямар нэг байдлаар багийн гадна байлгахдаа, 
биеийн хэлэмжээрээ “Би энэ багт үнэндээ итгэхгүй байна 
гэвч үүнийг заах нь надад зохистой.” гэж хэлж байдаг. Бид 
багтай боловч бидний хандлага “Би бол багийн ахлагч, энэ 
бол миний баг” гэж хэлдэг. Ийм байх ёсгүй. Бидний хандлага 
“Энэ бол баг бөгөөд би үүний эрх тэгш нэг хэсэг, би үүний 
дотор байдаг!” байх ёстой. Би удирдаж байгаа багийнхаа нэг 
хэсэг гэдгийг хүлээн зөвшөөрсөн үед баг хэзээд надад хэлж 
ярьж, уриалж, засаж мөн урамшуулж болно. Би өөрийгөө 
үүний гадна байгаа хэмээн тооцох үед эдгээр зүйлс хэзээ 
ч болохгүй бөгөөд үндсэндээ би хариуцлага хүлээхгүй 
болно.”9

• Бид багийн ахлагчийн үүргийн ач холбогдлыг 
бууруулахгүйгээр ахлагчдын баг дотор тэгш суурийг тавих 
ёстой.” – Дадли Даниел.10

5. Нийтийн тусын тулд хэсэг нэг бүр нь бусадтайгаа хамтдаа 
ажиллах – энэ бол баг!

(Ефес 4:15-16)
• Зайлшгүй шаардлага бол харилцааг нээлттэй байлгах. 1 

Иохан 1:7 “Харин Тэр Өөрөө гэрлийн дотор байдагчлан бид 
гэрлийн дотор явбал, бид бие биетэйгээ нөхөрлөдөг.” гэж 
хэлжээ.

• Бусдад нөлөөлж байгаа зүйлийн талаар тэдэнд мэдээлэх.
• Тэдэнд тохиромжгүй зүйлсээс зайлсхийхийг цаг тухайд нь 

бусдад мэдүүлэх.
• Зочлох, хооллох гэх мэт урилга өгсөн эсвэл хүлээн авсан бол 

энэ талаар аль болох эрт эхнэртээ мэдэгд. 
• Эхнэр нөхөртэйгөө ярилцахдаа тодорхой байх нь зүйтэй. Та 

9 Дадли Даниел, Зарцын зүрх ба Чадварлаг гар (2 дахь хэвлэлт) Хуудас 104, ncmi.net дээр үнэ 
төлбөргүй байгаа.
10 Дадли Даниел, Зарцын зүрх ба Чадварлаг гар (2 дахь хэвлэлт) Хуудас 102, ncmi.net дээр үнэ 
төлбөргүй байгаа.



187

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

ярихыг хүсэж байгаа бүх зүйлээ ярих гэж оролдох хэрэггүй. 
Магадгүй таны чухал гэж боддог зүйлсийн талаарх бүх 
дэлгэрэнгүй хэсгийг тэр сонсох шаардлагагүй!

• Эцэг эх, ах эгч нартаа бусдад нөлөөлөхүйц үйл явдлуудынхаа 
талаар хэлж мэдээлэхийг хүүхдүүдэд заа.

• Өөрсдийн мэдрэмж, төлөвлөгөө болон зориулалтуудаа 
илэрхийлж байхыг хүүхдүүддээ зааж сурга.

• Гэр бүлийн дундын хуанлитай бай – ялангуяа гэр бүлд чинь 
өсвөр насныхан байдаг бол. Хүн бүр өдөр тутамд хийж 
байгаа зүйлсээ тэмдэглэхийг сурга ингэснээр хүн бүр бусад 
нь юу хийж, хаана явж байгааг мэднэ. 

• Чуулганы хуанлитай бай, хэр их зүйл болж өрнөж байгаа 
талаар бодитой бай. 

• Болж байгаа зүйлсийн талаар, ахлах ахлагч болон түүний 
эхнэрийн ажлын талаар ахлагчид мэдээлэлтэй байх ёстой. 

• Өөрийнхөө өдөр/долоо хоног/сараа бусадтайгаа ярилцаж, 
төлөвлө. 

• Эдгээр шийдвэртээ хүүхдүүдээ оролцуулахын тулд тэднийг 
ухаалгаар хамруул. Төлөвлөгөө болон Бурханы хүслийг 
тэдэнтэй хуваалц. Гэр бүлийн хувьд хамтдаа залбирч, 
Бурханы хүслийг эрэлхийлэхийг тэднээс асуу.

• Хүн бүр үүнийг эсэргүүцэж эсвэл тэмцэх биш харин “өөрийн 
болгох” ёстой.

• Үнэнч байдал – бид гэртээ эсвэл чуулгандаа болж байгаа 
зүйлсээ дэлхий даяар зарладаггүй. Бид нэг нэгнийгээ бусдын 
өмнө илчилж, ичгэвтэр байдалд оруулдаггүй. Ром 12:10 “Ах 
дүүсийн хайраар бие биеэ хайрла. Бие биеэ өөрсдөөсөө 
дээгүүр дээдлэн хүндэл.”

• Бие биеэ хүлцэн тэвч. Ефес 4:2 “Ингэхдээ хайранд аливаа 
даруу дөлгөөн зангаар бие биеэ хүлцэн тэвч.” (Таныг байхгүй 
үед номлож байгаа залуу, туршлагагүй номлогчийг хүлцэн 
тэвчихийг хүмүүстээ сануул. Тэд Хааны алдар ба Түүний 
биеийн тусын тулд хөгжил ба дүүрэн байдлыг авчрахад 
оролцох болно.)

• Бие биеийнхээ сул тал/нас, бие махбод болон хүйсийн 
хязгаарыг нөх.

• Сүнслэг бэлгүүдээрээ бие биеэ нөх.
• Өөрийнхөө хүчтэй болон сул талуудаа мэд, Бурхан тэдгээрийг 

зөв цагт нь ашиглаж, хөгжүүлнэ гэдэгт итгэлтэй бай.
• Бусдыг ажиглаж, хүчтэй талуудыг нь олж илрүүлж сур.
• Бусдад оролцох боломж олго, хэрэгтэй газарт нь тэднийг 

татан оролцуул.

6. Хэрэв нэг нь зовбол
• Хэрэв нэг нь зовж шаналж, урам хугарч, бууж өгч эхэлбэл 

энэ нь бүхэл гэр бүлд болон Христийн бүх биед нөлөөлнө. 
• Хэрэв нэг нь гэм нүгэлд унавал энэ нь бүхэл гэр бүлд болон 

Христийн бүх биед нөлөөлнө.
• Хэсэг бүр бусдадаа санаа тавих хэрэгтэй. 1 Коринт 12:22-26 

харна уу. Ах нь дүүдээ, эцэг эх нь үр хүүхдүүддээ, хүүхдүүд 
нь эцэг эхдээ, ахлагч хос нь бусад ахлагчид ба эхнэрүүдэд, 
ахлагчид ба эхнэрүүд нь ахлагч хосуудад, удирдагчид 
хүмүүстээ, хүмүүс нь удирдагчдадаа, хувь хүн бүр бие 
биедээ. 

• Тус нэг бүр бие биедээ үйлчил. Галат 5:13 “Ах дүү нар аа, та 
нар эрх чөлөө өөд дуудагдсан юм. Гэхдээ та нар эрх чөлөөгөө 
махбодын төлөөх таатай боломж болгож бүү ашигла. Харин 
бие биедээ хайраар үйлчил.” Үйлчлэх нь жинхэнэ Библийн 
дагуух итгэгчийн зан чанар, Есүс бидний үлгэр дуурайл ба 
жишээ болсон.

7. Багт үргэлж удирдагч хэрэгтэй
• Бид Бурханы сонгосон удирдагчийг хүлээн зөвшөөрч, тэдэнд 

талархаж, тэднийг хүндэлж, Бурханы болон өөрсдийнхөө 
төлөө тэдэнд захирагдах ёстой! Яагаад? Учир нь тэднийг 
Бурхан сонгож, дуудаж, тосолдог юм. Хэрэв тийм байгаагүй 
бол тэд удаан тогтохгүй. Матай 15:13 “Тэнгэрлэг Эцэгийн 
минь тариагүй алив ургамал үндсээрээ сугалагдана.” гэжээ.

• Хэрэв юмс буруугаар эргэвэл тэд Бурханы өмнө хариуцлага 
хүлээнэ. Хэрэв удирдагчид шийдвэр гаргах мөн мэддэг 
хамгийн сайнаараа удирдах эрх чөлөөгүй бол эцэст нь тэд 
хариуцлага үүрэх боломжгүй. 

• “Удирдагчдаа дуулгавартай байж, захирагд – сана.” (Еврей 
13:7, 17.)

• Тэдний төлөө залбир, тийнхүү тэд төлөвшсөн, сайн удирдагч 
байж, мэргэн ухаанаар дүүрэн, Бурханы төлөө, Хаанчлалын 
төлөө болон таны төлөө Есүст үнэнч бөгөөд өөрийгөө бүрэн 
зориулдаг байна!

• Хэдий тийм боловч удирдагчид Бурханд хариуцлагатайгаар 
удирдах ёстой!

БАГААР АЖИЛЛАХГҮЙ БАЙХЫН ҮР ДАГАВРУУД
Бид бусадтай хамт ажиллах гэж оролдож байгаа мөртөө тусгаар 
байдалтайгаа зууралдсаар байвал үр нөлөө багатай болно. 
Удирдлагыг бид ингэж хардаг байвал үнэндээ энэ үзэл гэр бүлд 
ч нөлөөлнө. Хүүхдүүд эрүүл бус тусгаар байдалтай байх санааг 
бий болгож, өөрсдийн бодол санаагаа ярьдаггүй, хуваалцдаггүй, 
эсвэл илэрхийлэхгүй байх, эцэг эхийн үл хайхралт тэднийг хувийн 
асуудалтайгаа тэмцэлдэхэд хүргэнэ. Эрх мэдэл илт суларснаар 
аюулгүй байдалд ноцтой нөлөөлж, гэр бүлийн гишүүдийн 
харилцаа хүйтэн хөндий болно. 

Өнөөгийн хувь хүнд төвлөрсөн загвар чуулганы хүмүүст их 
амархан тусгалаа олж байна. Энэ нь тэдний гэмд унасан төрөлх 
мөн чанартай ойрхон бөгөөд гэмт зүрхний хандлагатай нийцдэг. 
Гэвч тэд удалгүй найдваргүй болж, багаар ажиллахгүй байгаагаа 
зөвтгөж, энэ нь удирдлагын багийн удирдагчид “өөрсдийн 
зүйлсийг” хийх асуудал уруу хөтөлдөг ба эцэст нь чуулган 
дотор жижиг бүлгүүд бий болж, тус тусдаа хуваагдахад хүрдэг. 
Хуваагдал нь зөвхөн чуулганд нөлөөлөхгүй, чуулганд оролцоотой 
гэр бүлүүдэд ч мөн асуудал авчирна.



190

АХЛАХ АХЛАГЧИД

Ганц хүний шоу хэзээ ч бүтэхгүй. Бурхан үүнийг ерөөхгүй. Хэрэв 
та нар үүнтэй нүүр тулж, шийдвэр гаргахдаа багаар ажиллахгүй 
л бол, тиймээс үүнийг тооцоолон бодох цаг гарга. Сүнсний 
туслалцаатайгаар, итгэлээр болон Бурханы Үгэнд дуулгавартай 
байх байдлаар Библийн дагуух багийн тоглогч байж суралцахыг 
төлөвлө.

АХЛАГЧДЫН БАГИЙН ҮҮРЭГ ХАРИУЦЛАГУУД
Ахлагч гэдэг нь хүмүүсийг хайрлаж, халамжилж, Бурханы дуудсан 
дуудлага, чадамжийг биелүүлэхэд тэднийг бэлтгэх бөгөөд “Хэнд 
их өгөгдсөн байна, түүнээс ихийг шаардана.” (Лук 12:48) гэдгийг 
мэдэх явдал юм. Ахлах ахлагчийн хувьд чуулганы алсын харааг 
тодорхойлох нь таны хариуцлага бөгөөд чуулганыхаа тэргүүн 
эгнээнд явж, төвд байх болно, тиймээс болгоомжтой байх нь 
зүйтэй. Учир нь чуулган тарьж, шилжүүлэн өгөх зэрэг нь маш 
хурдан тантай хамааралтай болдог бөгөөд бусад хүмүүс ч “таны 
өмч” юм шиг хардаг. Тэгээд нэг л мэдэхэд таны хэн болох нэр хүнд 
өсөж, өөрийн аюулгүй байдлаа үүгээр дамжуулан бүрдүүлсэн 
байдаг. Ингээд л та өөрийн бэлэг авьяасаар эргэн тойрны хүрээллээ 
барьж эхэлнэ. Гэвч энэ бол таны чуулган биш, энэ бол Бурханы 
чуулган! Гэхдээ нэг зүйл нь ийм аргаар баривал удаан тогтохгүй, 
хэрэв энэ таныг шатаахгүй (burn out) бол, эцэстээ энэ нь зөвхөн 
таны цаг үеэр л дуусах болно. 

Энэ бүгдээс зайлсхийхийн тулд та аль болох хурдан ахлагчдыг 
байранд нь тавь. Нутгийн чуулган нь олон тооны ахлагчдаар 
удирдуулдаг. Ахлагч бол гайхалтай сайхан шагнал, гайхамшигтай 
үүрэг хариуцлагатай, өндөр бөгөөд ариун дуудлага. Магадгүй та 
хэдэн жилийн турш одоо байгаа чуулгандаа ахлагч байсан эсвэл 
үгүй ч байж магад (чуулган тарьдаг нь зөвхөн ахлагчид биш!). Аль 
нь байхаас үл хамааран хэрэв та ахлагчийн үүрэг хариуцлагын 
талаар тодорхой ойлголттой байхгүй бол та өөрөө тийм ч сайн 
удирдаж чадахгүй бөгөөд чуулгандаа тийм ч сайн ахлагчдын 
багийг босгож ирж чадахгүй. 

АХЛАГЧИД НЬ ГУРВАН ҮҮРЭГТЭЙ
Ахлагчид бол харгалзагчид. Ахлах бол угтаа үйл үг, хийж үйлдэх 
үг (1Тимот 3). Энэ бол албан тушаал биш, эрхэм ҮҮРЭГ. Та ажил 
үүргээ биелүүлэхгүй бол ахлагч байхаа болино. Ахлагчид бол 
хоньчид – энэ бол тэдний хийдэг зүйл.

1. Ахлагчид нь ХАМГААЛДАГ
• Ахлагчид нь хүмүүсийн биш Бурханы тааллыг олно. Тэд 

түүний (Чуулган) төлөө Түүний (Есүс) өмнө хариуцлага 
хүлээнэ, харин Түүний төлөө чуулганы өмнө биш. 

• Тиймээс ахлагчид нь “хайгчид мэдрэмжтэй байх” загварт 
биш харин Эзэний Сүнсэнд мэдрэмтгий байна.

• Ахлагчид нь Хаанчлалын Сайнмэдээг хамгаалдаг – Бурханы 
сайнмэдээ, бүрэн эрх, үйлчлэл ба зорилго.

а) Тэд Хаанчлалын САЙНМЭДЭЭГ хамгаалдаг
• Есүс бол гол сайнмэдээ! Мөнхийн амьтай байхын тулд 

бидэнд хэрэгтэй бүх зүйл бол Есүс. Хаанчлалын сайнмэдээ 
нь хууль, дүрмүүдийн тухай биш харин хайрлагч Бурханы 
тухай юм. Энэ нь хүн төвтэй биш харин Христ төвтэй! 
Ахлагчид нь Хаанчлалын сайнмэдээг хамгаалах ёстой 
бөгөөд юу нь Хаанчлалын сайнмэдээ, юу нь биш болохыг 
зөв ялган таних ёстой.

б) Тэд Хаанчлалын БҮРЭН ЭРХИЙГ хамгаалдаг
• Сайнмэдээний төлөө ДЭЛХИЙД төвлөрсөн чуулган биш 

харин ҮГЭНД суурилсан чуулган байх ёстой. 

в) Тэд Хаанчлалын ҮЙЛЧЛЭЛИЙГ хамгаалдаг
• Есүсийн хүч ба оршихуй зүрхнүүдийг өөрчилж, амийг өгдөг. 

Бид бол Үг ба Сүнсний хүмүүс, зөвхөн аль нэг нь биш!

г) Тэд Хаанчлалын ЗОРИЛГЫГ хамгаалдаг
• Бүх зүйлс Хаан болон Түүний Хаанчлалын хүрээнд хийгддэг. 

Ахлагчид нь чуулганы нэрийг эсвэл өөрсдийнхөө нэрийг 
алдаршуулахын төлөө байдаггүй. Тэд Хаан болон Түүний 
Хаанчлалын төлөө, Ариун хүмүүсийг Хаан болон Түүний 
Хаанчлалын төлөө болгохын тулд төлөвшүүлж, бэлтгэхийн 
тулд байдаг. Үүний төлөө тэд ажилладаг.  

Колоссай 1:28, 29:
“28 Бид хүн бүрийг Христэд төгс болгохын тулд бүх мэргэн 
ухаан дотор хүн бүрд сануулж, хүн бүрд заан Түүнийг (Есүс) 
тунхаглаж байна. 29 Миний (Паул) дотор хүчтэй нөлөөлөх 
Түүний хүч чадлаар би зүдэн зүтгэж, үүний төлөө тэмцдэг.”

2. Ахлагчид ЦУГЛУУЛЖ мөн ХӨТӨЛДӨГ
• Ахлагчид нь хонин сүргийг хоньчлохын төлөө байдаг.

1Петр 5:1-4
1 Тиймээс би та нарын ахлагч, Христийн зовлонгийн гэрч мөн 
илчлэгдэх алдрыг хуваалцагчийнхаа хувьд та нарын дундах 
ахлагчдыг ятгаж байна. 2 Та нарын дунд байгаа Бурханы 
хонин сүргийг хариул. Албадлагаар бус, харин сайн дураараа, 
Бурханы хүслийн дагуу харгалзан, бохир ашгийн төлөө бус, 
харин хичээл зүтгэлээр, 3 өөрсдөд чинь даалгасан хүмүүсийг 
ноёлох бус, харин хонин сүрэгтээ үлгэр дуурайл бол. 4 Тэгээд 
Тэргүүн Хоньчинг гарч ирэхэд та нар алдрын гандашгүй 
титмийг хүлээн авна. 

Дуулал 78:72
“Ингээд Давид тэднийг ҮНЭНЧ СЭТГЭЛЭЭР хариулж, 
гарынхаа УРААР удирдсан.”

• Ахлагчид хонин сүргийн төлөө болон хонин сүрэгтэй хамт 
ЗАЛБИРДАГ. “Хүнд Бурханы талаар ярих нь агуу зүйл 
хэдий ч Бурханд хүний талаар ярих нь илүү агуу юм.” (E.M. 
Bounds). Залбирал нь хүмүүсийн төлөөх бидний хайрыг 
тэтгэдэг. 



193

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

• Ахлагчид нь Чуулганд үйлчилдэг боловч Чуулган тэдний 
эзэн биш.

• Ахлагчид нь Чуулганы төлөө Есүсийн өмнө хариуцлага 
хүлээнэ. Тэд Есүсийн төлөө Чуулганы өмнө хариуцлага 
хүлээхгүй!

• Ахлагчдад Чуулганд дээгүүр эрх мэдэл байдаг хэдий ч тэд 
энэхүү эрх мэдлээр чуулганыг ноёлохгүй.

• Ахлагчид нь дайсантай тэмцдэг харин хэзээ ч сүйт бүсгүйтэй 
биш!

• Ахлагчид нь Чуулганыг БОСГОН БАЙГУУЛДАГ.
• Ахлагчид нь Тэргүүн Хоньчинг таньдаг бөгөөд хүмүүсийг 

Тэргүүн Хоньчин уруу авчирна.
• Ахлагчид нь хоньтой хамт байх ёстой. Ахлагчид нь үгийг 

судалж, номлолоо бэлтгэх ёстой ч нөгөө талаар хоньтой хамт 
байх нь тэдний гол хариуцлага!

• Езекиел 34, Иохан 10 харна уу. 

3. Ахлагчид ЗАСАГЛАДАГ
• Бүх ахлагчид засагладаг. Энэ нь зөвхөн бэлэг авьяастай 

тодорхой хэдэн ахлагчдын үүрэг биш. 
• Ахлагчид нь тэргүүн эгнээнд байдаг ба даалгаврыг 

УДИРДДАГ. Тэд хоньдыг УДИРДАЖ, ТЭЖЭЭЖ, 
ХАЙРЛАНА. 

• Ахлагчдын үүргийн нэг хэсэг нь хотын удирдлагатай 
харилцаатай байх – бусад чуулган болон удирдагчдыг 
хайрлаж мөн хүндэтгэнэ.

• Ахлагчид нь мөн үндэстнүүдийг дагалдуулахын тулд орон 
нутаг хоорондын үйлчлэлд оролцоотой байна. Энэ бүхэн 
зөвхөн нутаг дамнасан эсвэл зөвхөн нутгийн чуулганы тухай 
биш харин аль алиных нь тухай юм!

МАНЛАЙЛАЛ/УДИРДЛАГА
• ...нь хүмүүсийг баяртай байлгах биш харин хүмүүсийг 

урагшлуулсаар байлгах ба энэ нь ихэнхдээ тэднийг 

баярлуулдаггүй!
• ...нь хүмүүсээс ямар нэг зүйлийг авахын тулд биш харин 

тэдэнд хөрөнгө оруулдаг!
• ...нь бүх ажлыг ХИЙХ биш харин тэднээс илүү сайн хийж 

чадах, зөв хүмүүсийг тухайн ажилд ТОМИЛОХ юм.
• ...нь бид юуны эсрэг байгааг биш харин юуны төлөө байгааг 

тодорхойлон тунхагладаг.
• ...нь төгс загвар байхын тулд биш харин сул талууд, алдаа 

болон дутагдлуудаа хүлээн зөвшөөрөх.
• ...нь нураах биш харин босгон байгуулах. 
• ...нь атаархах биш харин Бурханы ерөөж өгсөн бүхний 

суралцагч байх.
• ...нь тусгаарлагдмал байх биш харин зөв хүмүүсээр 

өөрсдийгөө хүрээлүүлэх.
• ...нь анхдагч байх биш харин нарны дор шинэ зүйл гэж 

үнэндээ байхгүй болохыг ойлгох!
• ...нь хамт ажиллаж байгаа хүмүүсээ хорих биш харин тэднийг 

хэрхэн ЧӨЛӨӨЛӨХИЙГ олж нээх!

АХЛАГЧДЫГ СОНГОХ НЬ
Есүс Өөрөө баг бүрдүүлж, түүнд түшиглэж байсан нь гайхалтай 
биш гэж үү?

Лук 6:12-13
Тэр өдрүүдэд Есүс залбирахаар ууланд гарч, бүхэл шөнийг 
Бурханд залбирсаар өнгөрөөв. Өглөө болоход Тэр шавь нараа 
Өөр дээрээ дуудаад, тэднээс арван хоёрыг сонгон, элч нар 
гэж нэрлэв.

Марк 3:13-19
13Есүс уул өөд гарч, хүссэн хүмүүсээ дуудахад тэд Түүн 
дээр иржээ. 14 Есүс арван хоёрыг томилон элч хэмээсэн 
нь тэднийг Өөртэйгөө хамт байлгаж, тунхаглуулахаар 
илгээх, 15 чөтгөрүүдийг зайлуулах эрх мэдэлтэй байлгахын 



195

ЧУУЛГАН ТАРИЛТ, ШИЛЖИЛТИЙН ҮЕ БА НУТГИЙН ЧУУЛГАНЫГ УДИРДАХУЙ

тулд байлаа. 16 Тэр арван хоёрыг томилсон нь Симон (Тэр 
түүнд Петр гэдэг нэр өгчээ), 17 Зебедеен хүү Иаков, Иаковын 
дүү Иохан (Тэр тэдэнд «Аянгын хөвгүүд» гэсэн утгатай 
Бонергес гэдэг нэр өгчээ), 18 Андрей, Филип, Бартоломай, 
Матай, Томас, Алфайн хүү Иаков, Таддай, канаан хүн 
Симон, 19 Есүсээс урвасан Искариотын Иудас нар байлаа.

• Баг бүрдүүлэхэд залбирал шаардагддаг. Есүс бүхэл шөнөжин 
залбираад дараа нь Өөрийн багийг дуудаж, тосолсон. Зүгээр 
нэг өөрийн хүсэл эсвэл нүдэндээ харагдаж байгаа зүйлд 
тулгуурлаж бүү сонго! Эзэний үзэл бодлыг хүлээн ав!

• Удирдагч нь Түүний тэмүүлж эсвэл хүссэн хүмүүсийг 
сонгосон. 

• Тэрээр тэднийг тосолсон нь тэд Түүнтэй хамт байж мөн 
тунхаглуулахаар тэднийг илгээсэн.

• Эхлээд харилцаа байсан. Тэд “Түүнтэй хамт” байсан. 
Түүнтэй хамт байсны дараа л тэднийг тунхаглах чадвараа 
ашиглахад нь илгээсэн. 

1. Тэд “Түүнтэй хамт” (Есүс) байдаг хүмүүс байх ёстой
 ○ Тэд Бурханы хүсэл болон арга замуудыг мэдэж, идэвхтэй 
суралцах хэрэгтэй.

 ○ Тэд Есүст итгэх итгэлээр дүүрэн, Түүний уучлал ба 
хүчирхэгжүүлэлтийг мэддэг байх хэрэгтэй.

2. Тэд сайн нэр хүндтэй байх ёстой
 ○ “Гэм зэмгүй” (1 Тим 3:2, Тит 1:6)
 ○ “Хүндэтгэгдсэн” (1 Тим 3:2)
 ○ “Гадна байгсдын зүгээс сайн гэрчлэлтэй” (1 Тим 3:7)

3. Тэд өөрсдийн эхнэр/нөхөртөө итгэмжтэй бөгөөд бурханлаг 
гэрлэлтийн сайн үлгэр дуурайл байх ёстой.
 ○ “Нэг эхнэрийн нөхөр” (1 Тим 3:2, Тит 1:6)



196

АХЛАХ АХЛАГЧИД

4. Тэд өөрсдийн гэрийг сайн захирдаг байх ёстой.
 ○ “Тэрээр өөрийн гэрийг сайн захирдаг, бүхий л хүндлэл дор 
хүүхдүүдээ захирдаг байх ёстой” (1 Тим 3:4)

 ○ “Тэрээр самуурдаг юмуу тэрслүү хэмээн буруутгагдаагүй 
бөгөөд итгэгч хүүхдүүдтэй байх ёстой” (Тит 1:6)

5. Тэд биеэ захирдаг байх ёстой. 
 ○ “Хэрсүү” (1 Тим 3:2)
 ○ “Биеэ захирдаг” (Тит 1:8)
 ○ “Мөнгөнд шуналгүй” (Тит 1:7)
 ○ “Түргэн зантай биш” (Тит 1:7)
 ○ “Хэрүүлч биш” (1 Тим 3:3)
 ○ “Дарсанд үл шимтэгч” (1 Тим 3:3)
 ○ “Биеэ барьдаг” (Тит 1:8)

6. Тэд харилцааны ур чадвар сайтай байх ёстой.
 ○ “Дөлгөөн” (1 Тим 3:3)
 ○ “Шударга” (Тит 1:8)
 ○ “Түргэн зантай биш” (Тит 1:7)
 ○ “Хэрүүлч биш” (1 Тим 3:3)
 ○ “Зодоонч биш” (Тит 1:7)
 ○ “Заах чадвартай” (1 Тим 3:3)
 ○ “Харин бид залбирал болон үгийн үйлчлэлд өөрсдийгөө 
зориулна” (Үйлс 6:4)

7. Тэд зочломтгой бөгөөд хайраар дүүрэн байх ёстой.
 ○ “Зочломтгой” (1Тимот 3:2, Тит 1:8)
 ○ “Сайнд дуртай” (Тит 1:8)

8. Тэд хувийн шударга зарчимтай байх ёстой.
 ○ “Гэм зэмгүй” (1Тим 3:2, Тит 1:6)
 ○ “Хонин сүрэгт үлгэр дуурайл болдог” (1Петр 5:3)
 ○ “Мөнгөнд шуналгүй” (Тит 1:7)
 ○ “Шударга” (Тит 1:8)

 ○ “Сургаалын дагуу итгэмжит үгийг баримталдаг” (Тит 1:9)
 ○ “Ариун” (Тит 1:8)

9. Тэд сүнслэг төлөвшилтэй байх ёстой.
 ○ “Шинэ итгэгч байж болохгүй. Эс бөгөөс биеэ тоон диаволын 
шүүлтэд унах вий.” (1Тимот 3:6)

10. Тэд сайн, эрүүл теологитой байх ёстой.
 ○ “Тэрээр сургаалын дагуу итгэмжит үгийг баримтлах 
ёстой. Тэгснээр тэрээр эрүүл сургаалаар ухуулах болон 
эсэргүүцэгчдийг няцаах чадвартай байна.” (Тит 1:9)

 ○ Тэд сүүлийн үед дэлгэрч байгаа загвар эсвэл санаанд автаж, 
алив сургаалын салхинд энд тэнд шидэгддэггүй харин 
теологидоо тууштай байж теологи нь өөрчлөгдөхөд үнэнч 
бөгөөд нээлттэй байх ёстой.

11. Тэд сайн үлгэр дуурайл байх ёстой. 
 ○ “Хонин сүрэгтээ үлгэр дуурайл бол” (1Петр 5:3)

12. Тэд итгэмжит бөгөөд шаргуу ажилладаг байх ёстой.
 ○ Иосеф хэр итгэмжтэй бөгөөд шаргуу ажилладаг байсныг 
хараарай. (Эхлэл 39:1-6)

 ○ Бага юманд итгэмжтэй хүнд их юманд итгэмжтэй байж 
чадна. (Лук 16:10-12)

13. Тэд хүмүүсийг хайрладаг, хоньчны, үйлчлэх зүрхтэй байх 
ёстой.
 ○ Есүсийн жишээг дага! Хүний Хүү үйлчлүүлэхийн тулд бус 
үйлчлэхийн тулд ирсэн!

 ○ Есүс хэлэхдээ “Миний хоньдыг тэжээ” гэсэн. (Иохан 21:17)

ДАРААХ ЗҮЙЛСИЙГ ДУРДААГҮЙ ГЭДГИЙГ АНХААРАХ 
НЬ ЧУХАЛ:

1. Хувийн шинж чанарууд
Бид бусдыг татах хүчтэй байхаас илүүтэй зан чанарыг сонирхдог. 
Удирдагчдыг илүү нийтэч эсвэл гадагшаа зан чанартай бай гэсэн 
Библийн нөхцөл байхгүй. Нөгөөтээгүүр, удирдагчдыг илүү биеэ 
шинжсэн эсвэл дотогшоо зан чанартай бай гэсэн Библийн нөхцөл 
ч байхгүй. Бурхан багийн хэсэг бүрийг бүрдүүлэхдээ бүгдэд нь 
өөр өөр бэлгүүдийг өгсөн боловч Тэрээр хувийн зан чанарын 
тухайд заавар гаргаагүй. Дээр бичигдсэн бүх хэсгүүд нь хувийн 
шинж чанаруудын тухай дурдаагүй. Есүсийн багийн зарим нэг нь 
чанга дуутай бөгөөд түргэн зантай (Петр) байхад зарим нь дуу 
цөөтэй бөгөөд халамжтай (Андрей) байсан.

2. Соёлын нөхцөл
Зөвхөн бидэнтэй адил соёлтой, бидэнтэй ижил дуртай, дургүй 
зүйлтэй, хувцаслалтын мэдрэмж эсвэл өв соёлтой хүмүүсийг л 
багтаа оруулахгүй. Энэ бол танд таатай санагддаг хувь хүмүүсээр 
баг бүрдүүлэх тухай биш. Есүс татвар хураагч, загасчин, Зиалот 
болон бусад эрс тэс бүлэг хүмүүсийг сонгосныг анхаараарай! 
Тэр хэсэг бүлэг рабби нарыг сонгоогүй. Нэг соёлд нэг хүнийг 
удирдагч хэмээн тооцох нь нөгөө соёлд өөр байх бөгөөд эдгээр 
ялгаануудыг мэдэхгүй бол эцэст нь олон ижилхэн хүмүүсээс 
бүрдсэн удирдлагын багтай болж дуусна. Учир нь та манлайллын 
талаарх бусад соёлын үзлийн талаар бодоогүй эсвэл ялгаатай 
байдлынх нь талаар огтхон ч тооцоолоогүй (манлайллын талаарх 
таны соёлын үзэл зөвхөн соёлын шинжтэй байхад “библийн 
дагуу” гэж үзэх. Энэ нь та өөр соёлд чуулган тарих гэж байгаа 
бол чухал.)

3. Эдийн засгийн нөхцөл
Тодорхой төрлийн эх үүсвэртэй холбоотой хүмүүсийг сонгох 
талаар библийн хэмжүүр байдаггүй. Заримдаа бид эдгээр эдийн 

засгийн ангилалд байгаа хүмүүстэй хамт байхдаа тухтай байдаг 
тул бидэнтэй адил эдийн засгийн түвшний хүмүүсийг л сонгодог. 
Заримдаа удирдагчид уулзалт зохион байгуулах, аяллаар явахыг 
чухалчлах эсвэл сайн зочломтгой зангаараа байнга гадуур 
хооллох зэрэг нь бусад эх үүсвэртэй холбогдох үүдийг нээдгийг 
ойлгодоггүй. Эдгээр нь анхаарах ёстой жишээ юм.

ҮЙЛЧЛЭГЧДИЙГ СОНГОХ НЬ
Үйлчлэгчдийг сонгоход тавигдах онцлог чанарууд нь нэлээд 
төстэй. Үйлчлэгчид нь ахлагчдаас өөр ажлыг хариуцдаг – 
ахлагчид засаглах ажилд санаа тавьж байхад тэд ихэвчлэн (гэхдээ 
дандаа биш) зохион байгуулах ажлыг гүйцэтгэдэг. Гэсэн хэдий 
ч үйлчлэгчид нь Стефаны адилаар “хүч болон нигүүлслээр 
дүүрэн” бөгөөд хүмүүсийн дунд гайхамшиг ба тэмдгүүдийг 
үйлдсэн (Үйлс 6:8) нэгэн шиг байх. Үйлчлэгчид нь зөвхөн “эсийн 
бүлгийн ахлагчид” эсвэл хүүхдүүдээ сургуулиас нь авхуулахдаа 
сонгодог хүмүүс төдий биш. Ахлагчид сахилгажуулалт, эрүүл 
сургаал, чиглэлээр хангах, ахлагчдын гаргасан шийдвэрийн дагуу 
үйлчлэгчид чухал үүрэг гүйцэтгэнэ. Бид өөрсдийн цаг үедээ 
үйлчлэгчдийн албан үүргийг илүү библийн дагуу ажиллагаанд 
дээшлүүлэх хэрэгтэй эс бөгөөс бид хүрнэ гэж найдаж байгаа 
зүйлдээ дөхөж ч очиж чадахгүй.

Аль болох даруй үйлчлэгчдийг сонго!

ТЭДГЭЭР НЬ ШАЛГАГДАГ
“Эхлээд тэд шалгагдаг. Тэгээд … үйлчлэг.” (1Тимот 3:10)

БАГИЙН ЭВ НЭГДЭЛ
 ○ Есүс баг дотор бидэнд хэрэгтэй даруу байдал болон дотно 
харилцааг харуулдаг. Бурхантай харилцах харилцааны 
аюулгүй байдлаас гадна бид бие биеэ гэсэн сэтгэлтэй байх 
хэрэгтэй. Энэ бол багийн хамгийн чухал үнэ цэнэ! Гэвч 
чуулган илүү томрох тусам харилцаанууд илүү шалгагдаж, 

богино хугацаанд амь төдий эсвэл огт байхгүй болдог.

 ○ Эв нэгдэл бол Бурханы арга зам тиймээс эв нэгдэл бол 
бидний ч арга зам! Гэрээний харилцаа гэдэг нь хичээл зүтгэл, 
зориулалттайгаар болон зориудаар – өөрсдийн авралын төлөө 
айдас ба чичрэлтэйгээр гүйцэтгэх юм!

Филиппой 1:18б – 2:30
1:18… Үүнд л би баярладаг. Мөн баярлах ч болно. 19 Та нарын 
залбирал болон Есүс Христийн Сүнсний туслалцаагаар 
суллагдах болно гэдгээ би мэддэг. 20 Юунд ч ичихгүй, харин 
бүрэн зоригтой байх юмсан гэсэн миний хүслэн болсон 
горьдлого болоод найдварын дагуу одоо ч урьдын адил 
амиар ч бай, үхлээр ч бай биед минь Христ өргөмжлөгдөх 
болно. 21 Миний хувьд амьдрах нь Христ, үхэх нь ололт 
юм. 22 Хэрэв би махбоддоо амьдрах аваас ажил минь үр 
жимстэй болох бөгөөд алийг нь сонгохоо би мэдэхгүй. 23 Би 
хоёр талаас шахагдаж байна. Эндээс одож, Христтэй хамт 
байхыг хүсэж байна. Энэ нь хол дээр юм. 24 Гэвч махбодоор 
үлдэх нь та нарын төлөө илүү чухал юм. 25 Би үлдэж, та 
нарын итгэлийн ахиц дэвшил болон баяр хөөрийн төлөө та 
бүгдтэй хамт байхаа мэдэж, үүндээ итгэлтэй байна. 26 Би 
та нарт эргэж очсоноор надаас болж сайрхал чинь Христ 
Есүсийн дотор бялхах болно.

27 Христийн сайнмэдээнд л зохистой амьдар. Тэгвэл би 
ирээд, та нарыг харлаа ч эсвэл байхгүй байлаа ч та нарыг 
сайнмэдээний итгэлийн төлөө нэг сэтгэлээр хамтдаа 
зүтгэж, нэг сүнс дотор бат зогсоцгоож 28 мөн 
эсэргүүцэгчдийн юунаас ч айж сүрдэхгүй байгааг чинь би 
сонсоно. Энэ нь тэдэнд сүйрлийн тэмдэг, харин та нарт 
Бурханаас ирдэг авралын тэмдэг юм. 29 Учир нь Христийн 
төлөө Түүнд зөвхөн итгэх бус, Түүний төлөө бас зовох нь 
та нарт соёрхогджээ. 30 Ингэхдээ та нар надаас харсан болон 
эдүгээ надад буй гэж сонсож байгаатай адил тэмцэлтэй байна.

1 Тиймээс Христ дотор ямар нэгэн зоригжуулал, хайрын 
тайвшрал, Сүнсний нөхөрлөл, энэрэнгүй болоод өрөвч 
сэтгэл бий бол 2 адил сэтгэж, адил хайртай байж, нэгдэн, 
нэгэн бодолтой байж, баярыг минь гүйцээ. 3 Юуг ч аминч 
санаархал эсвэл ихэрхэг зангаар бүү хий. Харин даруугаар 
бие биенээ өөрөөсөө дээр гэж үзэж, 4 хүн бүр өөрийн ашиг 
сонирхлыг бус, харин бусдын ашиг сонирхлыг хар. 5 Өөр 
хоорондоо Христ Есүс т байсан тийм бодолтой бай. 

6 Хэдийгээр Тэрээр Бурханы дүр байсан ч, Бурхантай тэгш 
байхыг булаах гэсэнгүй, 7 харин Өөрийгөө юу ч үгүй болгон 
Боолын дүрийг авч, хүнтэй адил болжээ. 8 Хүн төрхийг олсон 
Тэрээр Өөрийгөө мөхөс болгож, Үхэлд, загалмайн үхэлд 
хүртэл дуулгавартай байв. 9 Тиймээс ч Бурхан үлэмжийн 
дээдээр Түүнийг өргөмжилсөн бөгөөд Алив нэрээс дээд 
нэрийг Түүнд соёрхов.10 Энэ нь Есүсийн нэрд Тэнгэр, газар 
дээр, газрын доорх бүгд өвдөг сөгдөж, 11 Бурхан Эцэгийн 
алдрын төлөө Есүс Христ бол Эзэн гэж Хэл бүхэн хүлээн 
зөвшөөрөхийн учир ажээ.

12 Иймээс хайртууд минь, та нар үргэлж дуулгавартай 
байсныхаа адил, зөвхөн намайг байхад ч биш, харин эдүгээ 
байхгүй байхад минь бүр илүүгээр өөрсдийн авралыг айдас 
ба чичрэлээр гүйцээ. 13 Учир нь Өөрийн сайн тааллын төлөө 
та нарын хүсэх, ажиллахын аль алинд нь та нарын дотор 
үйлдэгч нь Бурхан Өөрөө юм. 

14 Бүхнийг гомдол маргаан үгүйгээр хийцгээ. 15 Ингэснээр та 
нар ертөнцийн гэрэл мэт гялалзан, гажууд үеийнхний дотор 
Бурханы өөгүй, буруугүй хүүхдүүд байх юм. 16 Амийн үгээс 
баттай баривал би дэмий гүйж, дэмий зүдэж зүтгээгүй 
хэмээн Христийн өдөр сайрхах болно. 17 Би тахил ба итгэлийн 
үйлчлэл дээр чинь ундаан өргөл болон асгагдсан ч баярлаж, 
та бүхэнтэй баярлан хөөрнө. 18 Үүнчлэн та нар ч баярлаж, 
надтай баярлан хөөрөөрэй.

19 Тимотыг та нар уруу удахгүй илгээнэ гэж би Эзэн Есүст 

найдаж байна. Тэгвэл байдлыг чинь мэдээд, би бас урамтай 
байх болно. 20 Та нарын төлөө үнэхээр санаа тавих адилхан 
санаатай хэн ч надад алга. 21 Тэд бүгд Христ Есүсийнхийг 
бус, өөрсдийнхийг эрдэг. 22 Харин Тимот надтай хүү нь 
эцэгтээ үйлчилдэг шиг сайнмэдээнд үйлчлэн өөрийгөө 
нотолсныг та нар мэднэ. 23 Тиймээс байдлаа ажаад даруй 
түүнийг илгээнэ гэж би найдаж байна. 24 Би өөрөө мөн 
удахгүй очно гэж Эзэнд итгэж байна. 

25 Харин миний дүү хийгээд хамтран зүтгэгч, хамт байлдагч, 
мөн та нарын элч, хэрэгцээнд минь үйлчилдэг Епафродитыг 
та нар уруу илгээх нь чухал гэж би бодлоо. 26 Тэр та бүгдийг 
үгүйлэн, өвчтэй буйг нь та нар сонссоноос болж шаналсан 
юм. 27 Тэр үнэхээр үхтлээ өвдсөн юм. Харин Бурхан түүнийг 
өршөөсөн. Зөвхөн түүнийг ч биш, уй гашуу дээр уй гашуу 
нэмэгдэх вий гэж намайг ч бас өршөөв. 28 Тиймд та нар 
Епафродитыг дахин хараад баярлаж, би бага зовнихын 
тулд түүнийг яаран илгээлээ. 29 Тиймээс түүнийг Эзэн 
дотор бүхий л баяр хөөрөөр хүлээн ав. Тийм хүмүүсийг 
хүндлээрэй. 30 Яагаад гэвэл тэрээр надад та нарыг нөхөн, 
эдгээр үйчлэлийг тохинуулахаар амь өрсөн явж Христийн 
ажлын төлөө үхэх шахсан.

• Паул Филиппойчуудтай хамт үр жимстэй ажиллахыг (1:22) 
хүсэж байсан. Тэрээр харилцаа нь тэдний итгэлийн ахиц 
дэвшил, баяр хөөрийн төлөө болон угтаа Христ Есүсийг 
алдаршуулахыг хүссэн (1:25-26). Үүнийг хийхэд хүргэдэг нь 
баг доторх бидний харилцаа байгаагүй гэж үү!

• Гэвч тэрээр тэдний амьдрал нь Христийн сайнмэдээнд 
зохистой байх ёстойг сануулсан бөгөөд энэ нь юу гэсэн 
утгатай болохыг тодорхойлсон нь: тэд сайнмэдээний 
итгэлийн төлөө нэг сэтгэлээр хамтдаа зүтгэж, нэг сүнс дотор 
бат зогсоцгоох (1:27-28 харна уу).

• Энэ нь тэд өөрсдийг нь эсэргүүцэгчдийн юунаас ч айж 
сүрдэхгүй байна гэсэн үг юм. Тэрээр эв нэгдэл бол 

эсэргүүцэгчдэд сүйрлийн тэмдэг, харин Христийн дотор 
байгсдад авралын тэмдэг хэмээн хэлсэн.

• Бидний Есүстэй харилцах харилцаа нь эв нэгдлийг 
боломжтой болгодог (2:1). Бид … баярладаг:

 ○ Христ доторх зоригжуулалт
 ○ Христийн хайрын тайвшрал
 ○ Сүнсний нөхөрлөл
 ○ Гэм нүгэлгүй атлаа бидэнтэй адил зовж шаналсан Христийн 
энэрэнгүй болоод өрөвч сэтгэл

• Харилцааны хоршил болон эв нэгдэл байгаа газарт баяр 
хөөр байдаг! Яаж? (2:2-8)

 ○ Адил сэтгэж
 ○ Адил хайртай байж
 ○ Бүрэн нэгдэж
 ○ Нэгэн бодолтой байж
 ○ Юуг ч аминч санаархал эсвэл ихэрхэг зангаар хийхгүй байж
 ○ Даруугаар бие биеэ өөрөөсөө дээр гэж үзэж
 ○ Зөвхөн өөрийн ашиг сонирхлыг бус, харин бусдын ашиг 
сонирхлыг харж

 ○ Өөр хоорондоо Христ Есүст байсан тийм бодолтой байж:
I) Хэдийгээр Тэрээр Бурханы дүр байсан ч, Бурхантай тэгш 

байхыг булаах гэсэнгүй
II) Өөрийгөө юу ч үгүй болгож

III) Боолын дүрийг авч, хүнтэй адил болж
IV) Хүн төрхийг олсон Тэрээр Өөрийгөө мөхөс болгож, 

Үхэлд, загалмайн үхэлд хүртэл дуулгавартай байв.

• Харилцааны хоршил болон эв нэгдлийн үр дүн (2:9-11)
 ○ Бурхан Есүсийг өргөмжилсний адилаар биднийг мөн 
өргөмжилнө. Энэ бол бид өөрсдийгөө өргөмжлөхөөс өөр 
зүйл!

 ○ Бурхан алдрыг авна
 ○ Өөрсдийн авралыг айдас ба чичрэлээр гүйцээж, (ийнхүү 
хийх хүсэл ба чадварыг Бурхан бидэнд өгч байна) энэ нь 

харилцааны хоршил ба эв нэгдлийн хүрээнд юм (2:12-13).
 ○ Энэ бүгдийг гомдол маргаангүйгээр хий. Яагаад? Учир нь 
энэ бол Христитгэлийн төлөвшил – “Ингэснээр та нар 
ертөнцийн гэрэл мэт гялалзан, гажууд үеийнхний дотор 
Бурханы өөгүй, буруугүй хүүхдүүд байх юм. Амийн үгээс 
баттай баривал би дэмий гүйж, дэмий зүдэж зүтгээгүй 
хэмээн Христийн өдөр сайрхах болно. Би тахил ба итгэлийн 
үйлчлэл дээр чинь ундаан өргөл болон асгагдсан ч баярлаж, 
та бүхэнтэй баярлан хөөрнө. Үүнчлэн та нар ч баярлаж, 
надтай баярлан хөөрөөрэй. (2:14-18)

Харилцааны хоршил болон эв нэгдлийн жишээ – Тимот ба 
Епафродит (2:19-29):

19 Тимотыг та нар уруу удахгүй илгээнэ гэж би Эзэн Есүст 
найдаж байна. Тэгвэл байдлыг чинь мэдээд, би бас урамтай 
байх болно. 20 Та нарын төлөө үнэхээр санаа тавих адилхан 
санаатай хэн ч надад алга. 21 Тэд бүгд Христ Есүсийнхийг 
бус, өөрсдийнхийг эрдэг. 22 Харин Тимот надтай хүү нь 
эцэгтээ үйлчилдэг шиг сайнмэдээнд үйлчлэн өөрийгөө 
нотолсныг та нар мэднэ. 23 Тиймээс байдлаа ажаад даруй 
түүнийг илгээнэ гэж би найдаж байна. 24 Би өөрөө мөн 
удахгүй очно гэж Эзэнд итгэж байна. 

25 Харин миний дүү хийгээд хамтран зүтгэгч, хамт байлдагч, 
мөн та нарын элч, хэрэгцээнд минь үйлчилдэг Епафродитыг 
та нар уруу илгээх нь чухал гэж би бодлоо. 26 Тэр та бүгдийг 
үгүйлэн, өвчтэй буйг нь та нар сонссоноос болж шаналсан 
юм. 27 Тэр үнэхээр үхтлээ өвдсөн юм. Харин Бурхан түүнийг 
өршөөсөн. Зөвхөн түүнийг ч биш, уй гашуу дээр уй гашуу 
нэмэгдэх вий гэж намайг ч бас өршөөв. 28 Тиймд та нар 
Епафродитыг дахин хараад баярлаж, би бага зовнихын 
тулд түүнийг яаран илгээлээ. 29 Тиймээс түүнийг Эзэн 
дотор бүхий л баяр хөөрөөр хүлээн ав. Тийм хүмүүсийг 
хүндлээрэй. 30 Яагаад гэвэл тэрээр надад та нарыг нөхөн, 
эдгээр үйчлэлийг тохинуулахаар амь өрсөн явж Христийн 

ажлын төлөө үхэх шахсан.

ТЭГВЭЛ БАГ ЯМАР БАЙХ ЁСТОЙ ВЭ
А. Бид нэг нэгнийгээ харилцан хайрладаг байх ёстой
Б. Бид ур чадвар ба ажилд зовнихоос түрүүлж бие биеэ хайрладаг 
байх ёстой
В. Бид хайраа үгээр илэрхийлэх ёстой!
Г. Бид хайраа харуулах ёстой!
Д. Бид бие биеэ харамгүй уучилдаг 
Е. Бид үргэлж бие биеийнхээ давуу чанарт итгэдэг. Үргэлж 
хамгийн сайныг нь онцол!
Ё. Бид асуудал, алдаа, үл ойлголцол болон үзэл бодлуудыг 
шийддэг.
Ж. Бид боломжит төөрөгдлөөс урьдчилан сэргийлж, бид хаана 
байгаагаа эсвэл яагаад ямар нэг зүйлийг хийж байгаагаа тодорхой 
болгодог.
З. Хэрэв хайр дотор зөв шийдвэрлэж чадвал зөрчил нь тийм ч 
буруу биш.
И. Бид амархан эмзэглэдэггүй.
Й. Бид бие биетэйгээ “ойртон дотносдог”. Удирдагчийн хувьд 
тантай “ойртон дотносохыг” ахлагчдадаа урамшуул, байнга 
эсрэгээрээ биш! Хүмүүс танд ийнхүү ойртох нээлттэй үүд байх 
ёстой.

АХЛАГЧДЫН БАГИЙН ХАРИЛЦАА
• Харилцах бүхий л боломжит хэлбэрийг ашигла.
• Ахлагчдадаа мэдээ мэдээлэл, хувийн зүйлсээ тантай болон 

таны эхнэртэй хуваалцаж байхыг урамшуул. Өөр хэн нэгнээс 
сонсох нь биднийг эмзэглүүлдэг, учир нь баг ийм байдаггүй.

• Та хариуцлагатай бөгөөд ил тод бай хэмээн бусдыг хүчилж 
чадахгүй. Гэхдээ ийм зүйл байхгүй бол сэжиглэх, далдуур 
санаа зовох зүйлс байх болно.

• Номлол, хичээл болон сургаалуудын талаар бие биетэйгээ 
ярилц. Та хаана байгаагаа, багтайгаа ярилцаж, хэлж 

мэдэгдэлгүйгээр зүгээр яваад, тэгээд бас ганц шөнийн дотор 
сургаалаа өөрчлөх хэрэггүй – жишээлбэл, багийнхан чинь 
тантай өөрсдийн байр сууриа илэрхийлэх, юун дээр өөр 
бодолтой байгаагаа хэлж мэдэгдэх ёстой.

• Чуулганы хүмүүс хаана байгаа, ямар нэг зөвлөгөө явагдаж 
байгаа эсэхийн талаар бие биетэйгээ ярилц. Ахлагч, 
удирдагчид чуулганы хүмүүсийн нөхцөл байдлын талаар 
тантай хуваалцаж байхыг урамшуул, та ч мөн тийнхүү 
хий. Энэ нь зарим хүмүүс нэг асуудлынхаа талаар өөр өөр 
удирдагчидтай ярих эсвэл сонсохыг хүссэн хариултыг нь 
өгнө гэж бодож очдог ахлагчийг сонгох тохиолдолд тустай 
байна.

• Гэсэн хэдий ч ахлагчдын баг нь хүмүүстэйгээ холбоотой 
бүхий л асуудлуудын талаар нууцыг хадгалах ёстойг сана.  
Хэн нэгэн нууцлалыг хадгалахыг шаардахад ахлагчид бүх 
зүйлийг өөртөө чандлан хадгалж, шаардлагатай тохиолдолд 
хэлж мэдэгдэх хэрэгтэй гэдгийг тайлбарлаж ойлгуулах.

• Багийн хамтын мэргэн ухаан нь асар их ашиг тустай. 
Үүнийгээ ашигла! 

• Мөрөөдөл, хүсэл эрмэлзлийнхээ талаар бие биетэйгээ ярь.
• Хэрэв ахлагч аливаа нэг асуудалд хэн нэгний итгэлийг олж 

авсан, энэ нь чуулганы амьдралд нөлөөлөх бол тэд түүнийг 
багийнхантайгаа хуваалцах хэрэгтэй.

АХЛАГЧДЫН БАГААР ШИЙДВЭР ГАРГАХ НЬ:
• Багаараа шийдвэр гаргах нь ардчилал биш. Бид өөрсдийн 

үзэл бодлоо хуваалцаад дараа нь сонгодоггүй. Багийн 
ахлагчаар ахлуулсан баг нь харилцан зөвшилцөлд хүрч, 
шийдвэрийг хамтдаа гаргадаг. 

• Баг дотор багийг “тэнцвэржүүлэгч хүчин зүйл” байх 
шаардлагагүй – “тэнцвэртэй байдлыг” баталгаажуулах 
гэхээр заавал л хэн нэг нь сондгойрдог, энэ нь тустай биш.

• Танай багт бялдууч хүн хэрэггүй. Хүмүүс үзэл бодолтой 
байх ёстой. Санал нийлэхгүй байдлыг зохих ёсоор шийд. 

Бялдууч хүмүүс ихэнхдээ наанаа “тийм” гэж байгаа ч цаанаа 
“үгүй” гэж хэлж байдаг. 

• Хэн нэгэн нь хувьдаа гаргасан шийдвэртэй санал нийлэхгүй 
байсан ч гаргасан бүх шийдвэрийг баг хариуцах ёстой. 

• Ахлах ахлагч (та) бол багийн эн тэнцүү хэсэг. Та зөвхөн 
алсын харааг тодорхойлоод зогсохгүй, тэрхүү алсын харааг 
багтайгаа хамт хэлбэржүүлэхийг зөвшөөр. 

Бие биеийнхээ төлөө залбир! Эв нэгдэл, амар тайвны холбоосыг 
хадгалахын тулд хичээгтүн. 

Ефес 4:3
Амар тайвны холбоосонд Сүнсний нэгдлийг хадгалахыг 
хичээгтүн.

Амар тайвныг тогтоогчдын нөөц дутмаг байна!

ИТГЭМЖТЭЙ БАЙДАЛ БА БАГААР АЖИЛЛАХ ЁС ЗҮЙ

2 Тимот 1:1 – 2:7
1 Бурханы хүслээр Христ Есүс доторх амийн амлалт дагуу 
Христ Есүсийн элч Паулаас 2 хайрт хүү Тимотдоо. Эцэг 
Бурхан ба бидний Эзэн Христ Есүсээс нигүүлсэл, өршөөл ба 
амар амгалан байг.

3 Би залбиралдаа чамайг үргэлж, өдөр шөнөгүй санахдаа эцэг 
өвгөдийнхөө цэвэр мөс чанараар өөрийн үйлчилдэг Бурханд 
талархан, 4 нулимсыг чинь санахдаа би баяр баясгалангаар 
дүүрэхийн тулд чамайг харахсан гэж тэмүүлж байна. 5 Чамд 
буй жинхэнэ итгэлийг дурсан бодоход, энэ нь анх чиний 
эмэг эх Лой, эх Юник нарт байсан бөгөөд чамд ч бий гэдэгт 
итгэж байна.

6 Энэ шалтгааны улмаас, миний гар тавигдсанаар чамд буй 
Бурханы бэлгийг сэргээхийг чамд сануулъя. 7 Учир нь Бурхан 

бидэнд айдсын бус, харин хүч, хайр ба биеэ захирах сүнсийг 
өгсөн. 8 Тиймээс бидний Эзэний гэрчлэлээс ч, Түүний хоригдол 
надаас ч бүү ич. Харин Бурханы хүчээр сайнмэдээний төлөө 
надтай хамт зов. 9 Тэр биднийг ажил үйлсээр маань бус, 
харин Өөрийнхөө зорилго болон өнө мөнхөөс Христ Есүс 
дотор бидэнд соёрхсон нигүүлслийн дагуу аварч ариун 
дуудлагаар дуудсан юм. 10 Харин эдүгээ энэ нь бидний 
Аврагч Христ Есүсийн үзэгдсэнээр илчлэгджээ. Үхлийг Тэр 
хүчингүй болгож, амь ба мөхөшгүй байдлыг сайнмэдээгээр 
гэрэлд авчирсан. 11 Үүний төлөө би тунхаглагч, элч, багшаар 
томилогдсон юм. 12 Энэхүү шалтгааны улмаас би мөн зовдог 
ч ичдэггүй. Учир нь би хэнд итгэснээ мэддэг. Тэр надад 
хариуцуулснаа тэрхүү өдрийг хүртэл хамгаалах хүчтэй 
гэдэгт би итгэж байна. 

13 Надаас сонссон эрүүл үгсийн жишээг Христ Есүст итгэх 
итгэл ба хайр дотор чанд сахь. 14 Чамд хариуцуулсан сайныг 
бидний дотор оршдог Ариун Сүнсээр хамгаал. 15 Ази дахь 
бүх хүн надаас нүүрээ буруулсныг чи мэднэ. Тэдний дунд 
Фугел, Хермоген нар буй.

16 Онесифорын гэрт Эзэн өршөөлөө соёрхох болтугай. Яагаад 
гэвэл тэр олон удаа намайг сэргээсэн бөгөөд гинжнээс минь 
ичээгүй. 17 Харин Ромд байхдаа тэр намайг хичээнгүйлэн 
хайж олсон юм. 18 Тэр өдөр Эзэнээс өршөөл олохыг Эзэн түүнд 
соёрхох болтугай. Ефест тэр хичнээн их үйлчилснийг чи сайн 
мэднэ. 2:1 Иймд хүү минь, Христ Есүст буй нигүүлслээр 
зоригтой бай. 2 Олон гэрч нарын өмнө надаас сонссон 
зүйлсийг бусдад заах чадвартай итгэмжит хүмүүст 
даатга. 3 Христ Есүсийн сайн цэрэг адил надтай хамт 
зов. 4 Ямар ч цэрэг цэрэгт татагчдаа таалагдахын тулд аж 
амьдралын явдалд хутгалддаггүй. 5 Хэн нэгэн дүрмийн дагуу 
барилдахгүй бол титэм авахгүй. 6 Зүдэж зүтгэсэн тариачин 
эхлээд ургацаа хүртэх ёстой. 7 Хэлж буйг минь эргэцүүлэн 
бод. Эзэн, чамд алив бүхэнд ойлголт өгнө.

• Түүхэн нөхцөл нь Үйлс 19-20, Паулын гурван жилийн 
турш заасан Сайнмэдээнд тухайн орон нутаг бүхэлдээ 
нөлөөлөгдсөн. 

• Энэ эшлэл дээрх итгэмжтэй байдлыг анхаарна уу. Энэ бүхэн 
буухианы савааг дамжуулахын тулд юм. 2:2-т(эсвэл 1:5) 
дөрвөн үе дурдагдсан байна. Гурван үе гарч ирж байгааг 
Паул харж чадсан! Энэ бол жинхэнэ эцэг. 

• Тимот бол бодит хичээл байсан ба тэр эцэгтэй байсан 
бөгөөд бусдыг босгон байгуулах хөвгүүдийг босгон 
байгуулахаар уриалагдсан. 
• 1:13 – Тимот Паулаар заалгасан эрүүл үгсийг чандлан 

сахихад урамшуулагдсан. 
• 1:14 – Тимот Бурханы түүнд хариуцуулсан сайныг – 

Сайнмэдээг (2:8-13) хамгаалах заавар авсан!
• 1:15-18 -  Онесифороос бусад Ази дахь бүх хүмүүс Паулаас 

нүүр буруулсан!
• 2:7 – Паул Тимотод заасан бүхнийг нь эргэцүүлэн бод 

тэгээд Бурхан ойлголтыг өгнө хэмээн урамшуулсан! 
Паулын бичсэн сэдэв нь итгэмжтэй байдал, чанд сахих, 
тасралтгүй үргэлжлүүлэх болон үржин олшрох. Бид 
хэрхэн нүүр буруулж эсвэл эргэж буцдаггүй дагалдагчдыг 
бий болгох вэ?

• Паул Фугел, Хермоген нарыг Онесифортой харьцуулсан. 
Тэгээд Паул Тимотод сайн удирдагчийн шинж чанаруудыг 
үлгэрлэн харуулж мөн түүнийгээ дамжуулахыг заасан. 
Энэ нь Онесифортой адил хүмүүсийг бий болгоно. 

• Паул Тимотод, өөрийн хайрт хүүдээ итгэмжтэй байдлыг 
дуурайж, олшруулахыг заасан – Бурханыг дагадаг зүрх 
сэтгэл!!!

 ○ Бид итгэмжит, тасралтгүй үргэлжлүүлж чадах 
хүмүүстэй илүү цаг зориулах хэрэгтэй. 

 ○ Хэрэв таныг дагаж байгаа итгэмжит хүн байхгүй байгаа 
бол, магадгүй та өөрөө итгэмжтэй байгаагүйн үр дүн 

байж болох юм.
• Өөрийгөө засаж залруул
• Өөрийнхөө жишээгээр бусдад заа

 ○ Тэгвэл итгэмжит байдал нь тэмдэглүүштэй бөгөөд 
тасралтгүй үргэлжлэх болно.

ПРАКТИК ХЭРЭГЖҮҮЛЭЛТ

1:3-5 Харилцаандаа итгэмжтэй байх
• эш 3-4 Бурхантай
• эш 5 Удирдагчидтайгаа
• эш 5 Гэр бүлтэйгээ – итгэмжтэй байдлын ДНК нь нэг үеэс 

нөгөө үедээ дамжсан. Тимот итгэмжтэй гэр бүлийнхээ гурав 
дахь үе байсан!

1:6-7 Биднийг дуудаж, томилохдоо Бурханы өгсөн бэлэг/
хариуцуулсан зүйлд (авьяас чадвар, нигүүлсэл) итгэмжтэй 
байх

1:8-12 Сайнмэдээнд итгэмжтэй байх
• Сайнмэдээ бол бидний аврал, бидний амьдрал ба үгийн 

удирдамж.
• Энэ бол Бурханы хүч
• Энэ бол Бурханы нигүүлсэл
• Үүний үр дүн нь ариун амьдралын дуудлага (бурханлаг зан 

чанар)
• Үүнийг тунхаглахын тулд бид төлөөсийг төлөх хэрэгтэй

1:13-14 Дагалдуулалтаар дамжуулан Бурханы бидний дотор 
суулгасан зүйлд итгэмжтэй байх

• Эрүүл сургаалын хэв маягтай байх
• Бусдад өгөхийн тулд бидэнд өгөгдсөн Бурханы нигүүлсэлд 

итгэмжтэй байх

1:15-18 Итгэмжит байдлын үлгэр жишээ 
• Паул бодит үйл явдлаас бол няцаж ухралгүй баттай байх 

талаар заасан. Түүний зүрхэнд жинхэнэ өвдөлт, урам хугарал 
байсан! Тэрээр цохилтод орсон байх, гэвч тэр унаагүй! Бид 
найдвар, тэсвэр хатуужил, эрсдэл ба өөдрөг –  найдсан хэвээр 
байгаа хүнийг харж байна! Бид Бурхан доторх эрч хүчээ 
алдаж болохгүй. Бид бодит асуудлуудтай тулгардаг, гэвч бид 
Бурхан дотор эерэг, баяр хөөртэйгөөр босгон байгуулагдсаар 
байна!

• эш 15 – Муу жишээнүүд, Паулыг орхисон Фугел, Хермоген 
нар

• эш 16-18 Сайн жишээ, Онесифор
 ○ Олон удаа Паулыг сэргээсэн
 ○ Паулын гинжнээс ичээгүй. Паулын хоригдож байсан 
Ромын шорон “харанхуйн орон” гэж нэрлэгддэг байв. 
Энэ нь газар доорх гудамжны заваан байдлаар бохирдсон 
(ялгадас, шороо тоос) харанхуй бөгөөд аймшигтай газар 
байсан. Эргэж очсон хүмүүс нь харуулуудын хяналтад 
байж, хамсаатан хэмээн тооцогдож болох ба хэсэг 
хугацаанд л уулздаг байв. Тийм ч таатай биш!

 ○ Тэрээр Паулыг олтлоо хичээнгүйлэн хайсан
 ○ ТЭМДЭГЛЭЛ: Сайн хоньчин төөрсөн нэг хонио эрж 
хайдаг! Итгэгчдийг биш харин төөрсөн нэгийг!

 ○ Паул болон Ефесийн чуулганд тэрээр хэчнээн сайн бөгөөд 
олон талаар үйлчилсэн (тусалсан).

2:1-2 Итгэмжит байдлыг олшруулах дуудлага
Хөвгүүд өссөн бөгөөд тасралтгүй үргэлжлэхийг баталгаажуул!

• Дотно харилцаа – тэр Тимотыг “хайрт хүү минь” гэж 
дуудсан! (1:2)

• Бурханд хүчтэй итгэлтэй – Бурханы нигүүлсэл дотор хүчтэй 
байгтун!

• Буухианы савааг найдвартай хүнд хариуцуул
 ○ Хариуцуулах – заах сургах ба сургаалын дагуу хариуцлага 



212

АХЛАХ АХЛАГЧИД

хүлээлгэх
 ○ Үнэний бие – олон гэрч нарын өмнө Паулын заасан зүйлс
 ○ Бусдад заах шаардлага хангасан – Тимот болон 
Онесифортой адил итгэмжтэй

 ○ Дөрвөн үеийн талаар бодох

2:3-6 Итгэмжтэй байдлын зураглалууд
• Сайн цэрэг:

 ○ Эргэж буцдаггүй
 ○ Цэрэгт татагчдаа таалагддаг – Есүс 

• Уралдаж буй тамирчин:
 ○ Дүрмийн дагуу уралддаг
 ○ Ялахын төлөө уралддаг – барианд орохын тулд уралдаанд 
гүйдэг

•  Тариачин:
 ○ Шаргуу ажилладаг
 ○ Алсыг хардаг
 ○ Цаг ямагт итгэмжтэй байдаг
 ○ Хөдөлмөрийнхөө үр жимсэнд баярладаг. Бурхан итгэмжит 
байдлыг шагнадаг!

2:7 Энэхүү сургаалын үнэнийг хэрэгжүүл
• Эдгээр зүйлсийг эргэцүүлж, тунгаан бод
• Бурхан чамд ойлголтыг өгнө

СОЁЛ БА ҮНЭТ ЗҮЙЛС

1 Тимот 3:14-15
14 Харин чи юу сурсан, юунд итгэсэндээ бай. Чи хэнээс 
сурснаа мэдэх бөгөөд 15 Христ Есүс дэх итгэлээр авралд 
чамайг мэргэн болгох чадалтай ариун судар бичгүүдийг чи 
хүүхэд байхаасаа мэдсэн.

Чуулган бол … тусгал ба жишээ
 ○ Амьд Бурханы
 ○ Үнэний багана ба суурийн

Эдгээр нь Хаанчлалын үнэт зүйлс. Бид ертөнцийн үнэ цэний 
дагуу биш харин Хаанчлалын үнэт зүйлсийн дагуу хийж үйлддэг.

Матай 28:18-20
18 Есүс дөхөж ирээд, тэдэнд —Тэнгэр газар дээрх бүх эрх 
мэдлийг Надад өгсөн. 19 Иймээс та нар яв, бүх үндэстнийг 
дагалдуулагтун, Эцэг, Хүү, Ариун Сүнсний нэрээр тэдэнд 
баптисм хүртээ, 20 та нарт тушаасан бүгдийг минь сахин 
биелүүлэхийг тэдэнд заа. Харагтун, үеийн төгсгөл хүртэл 
Би та нартай үргэлж хамт байх болно гэж айлдав.

• Бид эдгээр зүйлсийг (Хаанчлалын үнэт зүйлс) дагахаар 
дуудагдсан бөгөөд Есүс бидэнд дуулгавартай дагахыг 
тушаасан.

• Тиймээс бид санаачилгатайгаар өөрсдийн нутгийн 
чуулгандаа Хаанчлалын үнэт зүйлсийг хэлбэржүүлж, 
тасралтгүй хөгжүүлж мөн хэрэгжүүлэх хэрэгтэй.

• Хэрэв бид энэ тал дээр санаачилгатай байхгүй бол чуулган 
өөрсдийн гэсэн соёлыг бий болгож, энэ соёл нь Хаанчлалын 
үнэт зүйлээс илүү танай хот, үндэстэн, голлох үндэстэн эсвэл 
чуулганы бүлэг хүмүүсийн соёлыг тусган харуулах болно.

• Энэ нь бүх хот эсвэл бүлэг хүмүүсийн соёлын хэсгүүд нь муу 
гэж хэлэх гэсэнгүй харин зөв соёлыг ялган таньж, хөгжүүлэх 
нь таны ажил.

Ерөнхийдөө, соёл гэж юу вэ?
 ○ Анхны хариулт эсвэл өгөгдөл
 ○ Аяндаа гардаг
 ○ Биднийг тодорхойлдог
 ○ Биднийг нэгтгэдэг

 ○ Хүн бүр тэмдэглэдэг/хэрэгжүүлдэг

Ерөнхийдөө, соёлыг юу хэлбэржүүлдэг вэ?
 ○ Нийгэм болон биднийг хүрээлэн буй гэр бүл
 ○ Түүхэн үнэ цэн – бид үүнийг үргэлж ингэж хийсээр ирсэн
 ○ Эрхэмлэдэг зүйлс
 ○ Сул талууд
 ○ Найз нөхдийн дарамт
 ○ Батлан харуулах дарамт
 ○ Юу ч хийхгүй байх

Хаанчлалын соёл гэж юу вэ?
 ○ Есүс болон Хаанчлалыг тусган харуулах ёстой бидний үнэт 
зүйл ба зан төлөв

 ○ Бидний, Хаанчлалын амьдралыг баярлан тэмдэглэх байдал
 ○ Соёл бол зүрх, зүгээр нэг практик биш боловч практикаас 
бага зүйл ч биш

 ○ Тэд зүрх сэтгэлийг тодорхойлж, нэгтгэдэг, нийгмийн суурь 
бөгөөд хил хязгаар

 ○ Бидний, Библийн дагуух “гэрийн дүрэм”, бидний аливааг 
хийдэг арга зам

 ○ Соёлыг бий болгохдоо бид хэзээ ч хэтрүүлэн харилцахгүй

Хаанчлалын соёлыг юу хэлбэржүүлдэг вэ?
 ○ Бичээс
 ○ Дуулгавартай байдал
 ○ Итгэмжтэй бөгөөд тэсвэр хатуужилтай байдал
 ○ Ариун Сүнсний удирдамж
 ○ Бидний зөвшилцөл, нэгдмэл байдал, тогтвортой байдал 
болон эдгээр үнэт зүйлсийг тэмдэглэх.

ЧУУЛГАНДАА ХААНЧЛАЛЫН ҮНЭТ ЗҮЙЛСИЙГ БИЙ 
БОЛГОХ НЬ

• Тиймээс та чуулганы суурийг тавихдаа л суулгахыг хүсэж 
байгаа үнэт зүйлсийн талаар няхуур бөгөөд урьдчилан 
тооцоолж бодох хэрэгтэй.

• Та библийн дагуух үнэт зүйлс юу болохыг мэдэж байх ёстой. 
Хэрэв үгүй бол, чуулган тарихаасаа өмнө цаг гарган олж 
илрүүлэх хэрэгтэй. Та дараах байдлаар нөлөөлөх чуулганыг 
тарихыг хүсэхгүй биз дээ.

 ○ таны үнэт зүйлс
 ○ таны дуртай сургаал
 ○ таны асуудал
 ○ таны онцолдог зүйлс
 ○ таны эрхэмлэдэг зүйлс
 ○ таны хуанли
 ○ таны гэр бүл
 ○ таны өв
 ○ таны соёл
 ○ таны ялгаварлал

• Библийн үнэт зүйлүүд нь Христийг төв болгох, багт байх, 
хайр, уучлал, нигүүлсэл, дуулгавартай байдал болон үүнээс 
гадна өөр олон зүйл бий. Таныг чуулган тарих эсвэл 
шилжүүлэн өгөхдөө бат бэх суурийг тавих үед нутаг 
дамнасан баг яг энэ үед танд тусалж чадна.

ЯРИГДАЖ, БИЧИГДЭЭГҮЙ ҮНЭТ ЗҮЙЛС
Бид чуулганы үнэт зүйлс, эдгээр үнэт зүйлсийг хэрхэн хэрэгжих 
талаар тодорхой байхын тулд маш том алхам хийх ёстой. 
Та үнэт зүйлсээ цахим хуудсан дээрээ тавьчхаад, ахлагчдын 
баг, үйлчлэгчид, удирдагчид болон хүмүүс тань тэдгээрийг 
хэрэгжүүлнэ хэмээн хүлээж болохгүй. Та ч гэсэн тэдэнтэй адил 
дутагдалтай. Та хувь хүн болон багийн хувьд бодит байдалд 

тохируулан үнэт зүйлээ тогтмол үнэлж цэгнэн, шаардлагатай 
тохиолдолд өөрсдийгөө ч мөн тохируулах хэрэгтэй болно. 

Яригдаагүй үнэт зүйлс нь танай чуулганы “албан ёсны”, үнэт 
зүйлстэй зэрэгцэн хөгжиж байдаг. Тэдгээр нь “яригдаагүй” 
эсвэл “бичигдээгүй” байдаг. Хүмүүс ихэвчлэн тэдгээрийн талаар 
ярьдаггүй, үгээр илэрхийлдэггүй,  бас хаана ч бичигдээгүй боловч 
үүнийг хийж хэрэгжүүлдэг. Бичигдээгүй эсвэл яригдаагүй 
үнэт зүйлс нь эерэг ба сөрөг байж болно. Эергийг хөгжүүлж, 
сөргийг үндсээр нь устгах нь таны ажил.

Яригдаагүй сөрөг үнэт зүйлс нь чуулганы тогтсон үнэт зүйлийг 
байнга үгүйсгэж, зөрчилдөж байхад яригдаагүй эерэг үнэт зүйлс 
нь үүнийг чанаржуулж байдаг.

Яригдаагүй эерэг үнэт зүйлсийн жишээнүүд:
• Хэн нэгэн хүндээр өвдсөн эсвэл шинэ хүүхэдтэй болсон үед 

чуулган хоёр долоо хоногийн хоолыг нь бэлдэж өгдөг. Энэ бол 
яригдаагүй үнэт зүйл. Үүнийг тодорхойлон бичсэн байхыг 
та хаанаас ч олохгүй эсвэл хүн болгоны дагаж мөрдөх ёстой 
нэг төрлийн дүрэм журам биш эсвэл дагахгүй бол шийтгэл 
оноохгүй. Гэвч энэ нь тустай, зочломтгой байх эрхэм үнэт 
зүйлтэй тань нийцэх бурханлаг бөгөөд чуулганы бүл дотор 
гайхалтай хэрэгждэг.

Яригдаагүй сөрөг үнэт зүйлсийн жишээнүүд:
• Чуулган нигүүлслийг маш өндрөөр үнэлдэг хэмээн та 

тунхаглаж болно гэвч зарим тохиолдолд бодит үйлдэл, 
үйлсийг чухалчилснаар нигүүлсэл нь цонхоор гараад 
явчихтай адил зүйл болдог. Эсвэл магадгүй хүмүүс тодорхой 
гэм нүглүүдийг бусдаасаа илүү дор гэж дугаарлах хандлага 
байдаг – жишээ нь: та хувиа хичээсэн байдлыг анзаардаггүй 
эсвэл энэ тал дээр асуудалтай хүмүүст энэрэнгүй ханддаг 
мөртөө ижил хүйстний тал дээр асуудалтай хүмүүсийг 

идэвхтэй зэмлэн сануулдаг. 
• Магадгүй та харилцаа нэгдүгээрт, үйл ажиллагаа хоёрт гэж 

ярьдаг хэдий ч таны номлол, хоньчлол, сайн дурын оролцоо 
болон чуулганы хуанли тань бүхэлдээ үйл ажиллагааны 
тухай байдаг бөгөөд нөхөрлөлөө сайжруулах, хүмүүстээ 
үүнийг хийх цаг олгох тал дээр маш бага зүйл хийдэг байж 
болох юм.

Эдгээр яригдаагүй сөрөг үнэт зүйлс нь танай яригдсан үнэт зүйлсийг 
үгүйсгэж, эргэлзээ үймээн бий болгож харилцааг нураадаг. Олонх 
тохиолдолд асуудал нь юу болохыг үгээр илэрхийлж чаддаггүй 
боловч тэд ямар нэг зүйл “буруу”, “болохгүй” байгааг эсвэл 
хүлээлтэд үл ойлголцол байгааг мэдэрдэг. Удирдагчийн хувьд 
дутагдлыг олж мэдэх нь таны хэрэг боловч багийн хувьд заагдсан 
үнэт зүйлийг хэрэгжүүлж, шийдвэрлэх хэрэгтэй. Өөрийгөө 
тусгай эрхтэй гэж бодох хэрэггүй, эдгээр зүйлс бол шургалан 
ордог “жижиг хулганатай” адил юм.

ҮНЭТ ЗҮЙЛСЭЭ ХЭРЭГЖҮҮЛЭХЭД ТАНАЙ БАГИЙН 
НӨЛӨӨ
Нутгийн чуулганы удирдагчийн хувьд танай үнэт зүйлс хамгийн 
ихээр шалгагдаж, боловсруулагдах газар нь ахлагчдын баг юм. 
Хэрэв үнэт зүйлс тань ахлагчдын баг дотор хэрэгжиж байвал 
энэхүү үнэт зүйлсээ чуулганы хүмүүсийнхээ зүрх сэтгэл, оюун 
санаанд нь хөгжүүлэхэд амархан байна. Харин үнэт зүйлс нь 
баг дотор болон түүний хөдөлгөгч хүчинд үгүйсгэгдвэл энэхүү 
сүйрэл нь хүмүүсийн дунд ч тархана.

Угтаа бол үнэт зүйлсийн талаар тодорхой болгож, яригдаагүй 
үнэт зүйлс ба аливаа зөрчилдөөнийг ялган таних ёстой нэгэн 
нь та өөрөө юм. Жишээлбэл, та үүд хаалгаа үргэлж нээлттэй 
байлгаж, ахлагчидтайгаа харилцах харилцаагаа чухалчилдаг 
гэж хэлдэг хэдий ч бодит байдал дээр хэзээ ч ойр байдаггүй, гол 
зүйлийнхээ талаар л товчхон ярилцах цаг гаргадаг, зөвхөн үйл 

ажиллагаа дээр л төвлөрөх дуртай, энэ нь ахлагчдын баг дотор 
чинь яригдаж, бичигдээгүй үнэт зүйлийг бий болгож, ямар нэг 
байдлаар үйлчлэгчид болон эцэстээ бусад хүмүүст дамжих болно.

Иймэрхүү үнэт зүйлүүдийг олж тогтоох нь оролцсон бүх 
талуудад хүнд, бэрхшээлтэй байж болно. Бид хэлсэн зүйлийнхээ 
дагуу амьдрахгүй байхдаа өөрсдийгөө илүү их хамгаалах 
хандлагатай болдог. Заримдаа бид хийдэггүй гэдгээ мэддэг ч 
ихэнхдээ бид зүгээр л огтхон ч анзаараагүй байдаг. Ихэнхдээ бид 
тэдгээрийг хөгжиж байгааг анзаараа ч үгүй байхад эдгээр зүйлс 
нь хөгжиж байдаг.  

Тиймээс:
• Чуулганыхаа ахлах ахлагчийн хувьд та ялган таньж байх 

ёстой.
• Та үнэт зүйлсээ (хувийн үнэт зүйлс, удирдлагын багийн 

үнэт зүйлс, чуулганы үнэт зүйлс) бодит байдалд тулгуурлан 
байнга дахин тодорхойлж байх ёстой.

• Та өөрийн баг болон хүмүүсээ сонсох ёстой. Та өөрийн 
эсвэл бусдын зан байдлын талаар дүгнэлт гаргаж болохгүй. 

• Та сурах хүсэлтэй, нээлттэй бөгөөд шударга байх ёстой.
• Та бусдын төлөө сайныг бодож, баг дотроо үүнийг хөгжүүлэх 

ёстой.
• Та болон бусад хүмүүс дутагдалтай байгааг хүлээн зөвшөөрч, 

шаардлагатай бол уучлал гуйх хэрэгтэй (тиймээ, тэр ч 
байтугай олон нийтэд).

Хэрэв та үнэт зүйлс, соёлыг анхаарч үздэггүй бол чуулгандаа 
Хаанчлалын соёлыг бий болгоход саад учруулна. Олон удирдагчид 
чуулганыхаа яригдаагүй үнэт зүйлийг үл тоомсорлодог. 
Яригдаагүй үнэт зүйлс нь бүх байгууллага, хамт олон, чуулган 
бүрд хөгждөг. Энэ бол хүний төрөлх чанарын нэг хэсэг юм. Энэ 
бодит байдлаас та зугтах гэхээсээ илүү хандлагадаа анхаарах нь 
чухал.

7-Р ХЭСЭГ:
БААЗ ЧУУЛГАНЫ ХӨГЖИЛ, ШИЛЖИЛТ БА ҮРЖИЛТ

“Бааз” гэх үгийн толь бичгийн тодорхойлолт
• Цэргийн бааз – байр, цэргийн болон хувийн хэрэгсэл, албан 

хаагч, зэвсэгт хүчин эсвэл бусад хүмүүсийн үйл ажиллагааны 
төв болгон ашигладаг газар, штаб юм.

• Аливаа зүйлийг татаж эсвэл хамаардаг үзэл баримтлалын 
бүтэц, байгууллага.

• Тодорхой үйл ажиллагаа хэрэгжүүлж болох газар.

Хайрын завь уу эсвэл байлдааны хөлөг онгоц уу?
 ○ Чуулган бүрд хандсан Бурханы хүсэл бол бааз чуулган байх, 
элч-эш үзүүллэгийн тодорхойлолт ба дуудлагаа хэрэгжүүлэх; 
Бурханы арга зам ба нигүүлслийн дагуу нөлөөлөх.

 ○ Бааз чуулган нь хэмжээ, насжилтаас хамаардаггүй зөвхөн 
библийн дагуух төлөвшилтөөс хамаардаг. Тиймээс энэ нь 
бааз чуулганд байгаа хүн нэг бүрд хамаарна. Энэ нь бэлэг 
авьяас эсвэл он жилийн/насны тухай биш харин библийн 
төлөвшилтийн тухай юм!

 ○ Өнөөдөр бидэнд тулгараад байгаа асуудал нь бид ямар 
төрлийн усан онгоц байхыг хүсэж байна вэ? Далайн усан 
онгоц эсвэл амралтыг зорьж байгаа (хайрын завь) аяллын 
хөлөг онгоц уу? Эсвэл бид байлдааны хөлөг онгоц – тулаанд 
төвлөрсөн, зорилготой онгоц тээвэрлэхээр зохион бүтээсэн 
байлдааны онгоц байхыг хүсэж байна уу?

Бид “Чуулганы өсөлтийн гурван Б”-ээс өөрчлөгдөхийг хүсэж 
байна:

• Бүлээцүүлэгддэг сандал (олон хүн ирэх)

• Банканд хийсэн мөнгө
• Байр барилга

Дуудагдсан тахилчдад. 

• Бид үзэгчид, хэрэглэгчдийг хүсэж байна уу? Эсвэл дуудагдсан 
тахилчдыг уу?

• Эсвэл ирээд, итгэлийнхээ төлөө амиа өгөх үү?
• Бид өөрсдийн үзүүлбэрийг хүсэж байна уу? Эсвэл Түүний 

үзүүлбэрийг үү?
• Бидний хүч үү? эсвэл Түүний тосолгоо юу?
• Бид алдартай болох уу? Эсвэл Тэр алдрыг авах уу?

“Хэсэг бүлэг авъяастай, карисматик удирдагчид олныг 
татаж чадна гэдэгтэй та санал нийлдэг гэж би мөрийцсөн 
ч бэлэн байна. Хөгжимчид болон номлогчид гээд зөв бүтээлч 
багаа олоод та ямар ч чуулганыг өсгөж чадна. Энэ бас 
заавал христэч чуулган ч байх албагүй. Үнэн хэрэгтээ Ариун 
Сүнсэнд найдах ухамсартай сонголт хийхгүйгээр бид маш 
ихийг хийж болно. (Гэсэн хэдий ч Сүнсний оролцоогүйгээр 
үнэндээ бид дараачийн амьсгалаа ч авч чадахгүй – гэвч би 
бидний талаас ухамсартай бөгөөд зориудын хамааралтай 
байдлын тухай ярьж байна.) Миний хэлэх гэсэн зүйл бол 
өсөн нэмэгдэж буй, эрч хүчтэй цугларалт нь Ариун Сүнсний 
ажлын чухал нотолгоо биш юм.” – Францис Чан

Матай 28:18-20
18Есүс дөхөж ирээд, тэдэнд “Тэнгэр газар дээрх бүх эрх 
мэдлийг Надад өгсөн. 19 Иймээс та нар яв, бүх үндэстнийг 
дагалдуулагтун, Эцэг, Хүү, Ариун Сүнсний нэрээр тэдэнд 
баптисм хүртээ, 20 та нарт тушаасан бүгдийг минь сахин 
биелүүлэхийг тэдэнд заа. Харагтун, үеийн төгсгөл хүртэл 
Би та нартай үргэлж хамт байх болно гэж айлдав.”

Матай 16:18
Энэ хадан дээр Би чуулганаа босгох бөгөөд түүнийг 
Үхэгсдийн орны хаалга дийлэхгүй.

Исаиа 54:3
Учир нь чи өрнө ба дорно зүгт тэлж, Үр удам чинь 
үндэстнүүдийг эзлэн Эзгүйрсэн хотуудад нь суурьшина.

• Бид барихдаа хянуур байхаар дуудагдсан. Мод, өвс эсвэл 
сүрлээр биш. Энэ нь шалгагдана!

• Бид тэргүүн барилгачид байхаар дуудагдсан. Яаж? Есүс 
Өөрийн чуулганыг барихыг зөвшөөр.

БААЗ ЧУУЛГАНЫ ШИНЖ ЧАНАРУУД ҮЙЛС НОМНООС
Энэ нь Иерусалимаас эхлээд, Бурханы Сүнсээр цааш нь 
цутгагдсан. Тэгээд хавчигдсан итгэгчид Иерусалимаас гарч 
сайнмэдээг тунхаглах үед Антиох чуулган таригдсан. Антиохчууд 
Бурханаас сонсож, Ефес дэх чуулганыг тарьсан ба улмаар бүх 
Ази ба түүнээс цааш хүрсэн. 

1. Ефес 

Үйлс 19:1-27
1 Аполыг Коринтод байх үед Паул дээд нутгуудаар явсаар 
Ефест ирээд хэсэг дагалдагчдыг олж уулзав. 2 Тэгээд тэдэнд 
“Та нар итгэхдээ Ариун Сүнсийг хүлээн авсан уу?” гэхэд 
тэд түүнд “Үгүй. Ариун Сүнс байдгийг бид ер сонсоогүй 
юм байна” гэв. 3 Тэр “Тэгвэл та нар ямар баптисм хүртсэн 
юм бэ?” гэхэд тэд “Иоханы баптисмыг гэжээ. 4 Паул 
“Миний араас ирж буй Нэгэн болох Есүст итгэгтүн” гэж 
хэлэн, Иохан гэмшлийн баптисм хүртээж байсан шүү дээ 
гэв. 5 Үүнийг сонсоод тэд Эзэн Есүсийн нэрээр баптисм 
хүртэцгээв. 6 Ийнхүү Паул тэдэн дээр гараа тавихад Ариун 
Сүнс тэдэн дээр ирж, тэд хэлээр ярьж, эш үзүүлжээ. 7 Тэнд 
бүгд арван хоёр орчим хүн байв.

8 Тэрээр синагогт орж, гурван сарын турш зоригтой ярин 
Бурханы хаанчлалын тухай сургамжлан ятгалаа. 9 Харин 
зарим нь зөрүүдлэн эсэргүүцэж, цугласан олны өмнө энэхүү 
Замыг муучилж байв. Тэр тэднийг орхиж, дагалдагчдыг 
тусгаарлаад Туранны сургууль дээр өдөр бүр сургамжлах 
болжээ. 10 Ингэсээр Азид суурьшсан бүх иудей, грекүүд хоёр 
жил өнгөрөхөд Эзэний үгийг сонсоцгоожээ. 
11 Паулын гараар Бурхан ер бусын гайхамшгуудыг үйлдэж 
байлаа. 12 Түүний алчуур, бүсийг нь хүртэл биеэс нь салган авч 
яваад өвчтөнд хүргэхэд өвчин нь эдгэж, муу ёрын сүнснүүд 
зайлж байв. 

13 Гэвч мөн шившлэг хийдэг тэнүүлчин иудейчүүдийн зарим 
нь муу ёрын сүнстэй хүмүүст “Паулын тунхагладаг 
Есүсээр та нарыг би хөөж байна гэж Эзэн Есүсийн нэрийг 
ашиглахыг завджээ. 14 Иудей ахлах тахилч Скюгийн долоон 
хөвгүүн үүнийг үйлдэж байв. 15 Муу ёрын сүнс тэдэнд “Би 
Есүсийг танина. Паулыг ч мэднэ. Харин та нар хэн юм 
бэ? гэв. 16 Тэгээд муу ёрын сүнстэй мөнөөх хүн тэдэн уруу 
ухасхийн дайрч мөнөөх хэдийг хүч түрэмгийлж, дийлэв. 
Нөгөө хэд ч гэмтэж шархдан тэр байрнаас нүцгэн шалдан 
гараад зугтжээ. 

17 Энэ явдал Ефест амьдардаг бүх иудей, грекүүдэд дуулдахад 
тэд бүгд айдаст автлаа. Эзэн Есүсийн нэр алдаршиж 
байлаа. 18 Итгэгсдийн олонх нь ирж, үйлдэлээ улайж 
илчлэв. 19 Ид шид үйлддэг байсан хүмүүсээс ихэнх нь номуудаа 
авчран овоолж, олны өмнө шатаажээ. Тэдгээр номын үнийг 
тэд тооцоолоход тавин мянган мөнгөн зоос болжээ. 20 Ийн 
Эзэний үг үлэмж хүчтэйгээр тархан бэхэжсээр байлаа.

21 Энэ бүхэн дууссаны дараа Паул Македони, Ахайг дайрч 
Иерусалим явъя гэж сүнсээр шийдэн, «Тэнд хэсэг байгаад 
би Ромд очих ёстой» гэв. 22 Тэр өөрт нь тусалж байсан 
Тимот, Ераст хоёрыг Македони уруу илгээж, өөрөө 
Азид түр саатав. 23 Энэ үед Замаас болж багагүй үймээн 

гарлаа. 24 Мөнгөний дархан Деметр гэгч хүн Артемисийн 
мөнгөн сүмийг урлаж урчуудад багагүй орлого авчирдаг 
байв. 

25 Деметр дархчуудыг цуглуулаад, тэдэнд “Хүмүүс ээ, 
бидний сайн сайхан байдал энэ ажлаас хамаардгийг та нар 
мэднэ. 26 Энэ Паул гэгч, гараар хийгдсэн нь бурхад биш гэж 
Ефес төдийгүй бараг бүх Азид ухуулж, олныг эргүүлснийг 
та нар харж, сонсож байгаа. 27 Үүнд бидний дарх муу нэртэй 
болох аюул байгаа төдийгүй бас их охинтэнгэр Артемисийн 
сүм юман чинээ тоогдолгүй, Ази болон дэлхийд шүтэгддэг 
бүгдийн сүр жавхлан буурах аюул байна гэжээ.

Ефес нь бааз чуулганы шинж чанаруудын гайхалтай жишээ байж 
үйлчилсэн.

а. Энэ нь сайнмэдээ тунхагладаг төв байв (эш 1-7)
• Паул арван хоёр дагалдагч нарт тусалж, сайнмэдээний 

талаарх тэдний ойлголтыг баталгаажуулж, тэднийг үүнд 
татан оролцуулсан!

• Уламжлал, үзэл бодол, ажил хэрэг эсвэл чуулганыхаа ахиц 
дэвшлийн тухай март – энэ бүхэн Есүсийн тухай!

• Сайнмэдээ бол бидний гол мэдээ. Энэ бол “Христийн Үг”, 
тэрхүү мэдээ нь Тэр хэн болох, Тэр юу хийсэн тухай юм. Энэ 
нь тасралтгүй заагдаж, илүү гүнзгий аргуудаар ойлгогдож, 
өдөр тутамд хэрэгжиж, бидний дотор, биднээр дамжуулан 
бидний нийгэм болон нутаг дэвсгэрт тунхаглагдсаар байх 
ёстой. Бидэнд Христээс өөр мэдээ байхгүй ээ - Христ ирсэн, 
эдгээсэн, цовдлогдсон, үхсэн, амилсан, бүх эрх мэдлээр дээш 
өргөгдсөн, тэгээд удахгүй буцаж ирнэ!

б. Зааж сургах төв (эш 8-10)
• Бурханы Хаанчлал нь заагдсан. Энэхүү сургаалаар газарзүйн 

бүс нутаг нь бүхэлдээ нөлөөлөгдсөн. 

• Үнэн илчлэгдсэн бөгөөд нэн чухалд тооцогдсон. 

в. Дагалдуулах төв (эш 9) 
• Паул энэ арван хоёр бүлэг болон бусдыг дагалдуулсан. Энэ 

бүлэг дотроос олон нь Ази уруу явсан ба цаашлаад үгийн 
үйлчлэлийг хийж, чуулгануудыг тарьцгаасан. Илчлэлт 2 ба 
3 дээрх долоон чуулган нь үүний үр жимс байсан санагддаг. 

• Дагалдуулалт нь үйлс, илгээлт эсвэл хэрэгжүүлэлтгүйгээр 
дагалдуулалт биш юм. Есүс Өөрийн дагалдагчдыг илгээсэн. 
Паул явсаар байсан бөгөөд дагалдагчдаа илгээсээр байсан. 
Бидний дагалдуулалтын аргачлал нь Библи судлал эсвэл 
мэдлэг өгөхөөс давж, энэхүү практик хэсгийг хоёр талтай 
илдний нөгөө тал болгож тохируулах хэрэгтэй. 

г. Эдгэрэл/хүчний төв (эш 11-12)
• Ер бусын гайхамшгууд болсон
• Тэд “Үгийн” эсвэл “Сүнсний” чуулган байгаагүй. Энэ бол 

Бичээст харийн ойлголт юм! Тэд хүчгүй сайнмэдээг огт 
мэдээгүй. Хүч нь сайнмэдээний төлөө байсныг тэд ойлгосон! 
Үйлс 1:8 хэлэхдээ, бид хүчийг хүлээн авна! Бид гэрчлэгчид 
болно. 

• Матай 4:23-25 Есүсийн тухай хэлэхдээ, Есүс заахаар, 
сургахаар мөн эдгээхээр явсан. Бурханы Үгийг номлоход 
гайхамшиг ба тэмдгүүд дагалдаж мөн баталсан (Марк 16:20). 
Эдгээрийг орчуулбал:

 ○ Сүнсний баптисм
 ○ Сүнсээр дүүрэн байх
 ○ Сүнсний бэлгүүд дотор ажиллах
 ○ Сайнмэдээний хүчийг тунхаглах
 ○ Амласан тэмдгүүд дагалдана гэдэгт Бурханд итгэлтэй 
байх

 ○ Хүчирхэг, тослогдсон номлол

д. Хүч ба эрх мэдлийн төв (эш 13-20)
• Хаанчлал нь нэг хүч ба энэ Хаанчлалын Хаан Есүс бол төгс 

хүчит нэгэн. Түүний засаглалд төгсгөл гэж үгүй. (Исаиа 9:6-7.)

е. Магтаалын төв (эш 17)
• Есүсийн нэрийг өргөмжилснөөр хот бүхэлдээ нөлөөлөгдсөн. 
• Эзэн Есүсийн нэрд хамгийн дээд алдар байсан (эш 17).
• Магтаал хүндэтгэлгүй илгээлт гэж байхгүй.
• Бурхан алдрыг авна. Энэ бүхэн Түүний тухай, бидний тухай 

биш! Бид өөрсдөөрөө дүүрэн байна уу эсвэл Түүгээр үү? 
Есүсийн тухай байх үед амь амьдралын шинж тэмдэг хаа 
сайгүй байдаг.

ё. Илгээх ба чуулган тарих төв (эш 10 дүгнэсэн мөн эш 21-22)
• Паулын бодлогоос бидний мэдэж байгаачлан, агуу 

захирамжийг дуулгавартай дагаж сайнмэдээг түгээх цорын 
ганц арга бол бүх үндэстнийг дагалдагч болгох, сум, аймаг 
болон хот бүрд Шинэ Гэрээний чуулганы тарих юм.

• Паул өөрийн багийг гадагшаа илгээсэн. Бид чуулган тарих 
соёл болон хүмүүсээ бусад чуулганыг урамшуулах, босгон 
байгуулах, хүчирхэгжүүлэх зэргээр гадагшаа илгээх соёлын 
аль алийг нь хөгжүүлэх хэрэгтэй.

• 1 Коринт 16:8-9 мөн харна уу: “Гэвч би Ефес хотод 
Пентэкост хүртэл байх болно. Учир нь үлэмж том, үр 
нөлөөтэй үүд надад нээгдсэн юм. Тэнд эсэргүүцэгчид олон 
байгаа.”

• Энэ хоёр жилийн хугацаанд түүний зааж байсан бүс нутаг 
даяар чуулганууд таригдсан. Бүс нутаг даяар чуулган 
тарилтаар нөлөөлөхийн тулд элчийн суурийг тавих цаг 
хугацаа гэж байна.

ж. Удирдагчдыг сургах төв
• Үржин олшрох ба тасралтгүй үргэлжлэх зэрэг нь нутгийн 

чуулган бүрд зайлшгүй чухал. Энэ бол бидний амьд 

байгаагийн баталгаа (үр жимс) юм. Паул Ефест хэд хэдэн 
залуу эрчүүдэд өдөр бүр зааж сургахаар дамжуулан элчийн 
зүрхээ олшруулахыг бид харсан. Энэ нь Ази даяар хөндлөн 
гулд явж чуулган тарихаар үргэлжилсэн. (Түүний заах арга нь 
лекцийн биш илүү харилцан ярилцах арга байсан харагддаг. 
Эх Грек хэл дэх dialegomai гэх үгийн хэрэглээг харна уу.)

• Паул бүс нутаг даяар явж, сайнмэдээг түгээж, чуулгануудыг 
тарьсан олон залуу хөвгүүдийг сургасан. 

 ○ Ирж байгаа хойч үеийг болон итгэмжит байдлын бурханлаг 
үлгэр дуурайлыг бий болгохыг сонирхдог удирдагчид 
хэтэрхий цөөхөн байна.

 ○ Нутгийн чуулган бүр удирдагчдыг таньж, өсгөж, үйлчлэлд 
гаргах шаардлагатай.

з. Нөлөөллийн төв (эш 20-27)
• Сайн мэдээний нөлөөллийг үгийн нөлөөлөл гэж үздэг (эш 

20).
• Хот болон бизнес нөлөөлөгдсөн. Шүтээн шүтэх нь нуран 

унасан!
• Ефес дэх чуулган нь Прискила, Акул нараар таригдсан, энэ 

гэр бүлийн хос нь бизнес эрхэлдэг (тэд нэлээд чинээлэг 
байсан харагддаг) Паул тэднийг авчирсан бөгөөд тэд Ефест 
үлдэж чуулганыг өсөхөд тусалсан. Энэ бол бизнес эрхлэгчид 
чуулган тарилт болон өсөлтөд хэрхэн тусалж болохыг 
харуулсан гайхалтай загвар юм!

• Дараа нь, сайнмэдээ газар авснаар дамжуулан дайсны ажил 
нуран унасан (эш 23-27). Тэд хотод сайнмэдээний шинэ үр 
дүнд хүрсэн, бизнес хийх Хаанчлалын арга зам!

• Бурханы ёс зүйн үнэт зүйлс нь амьдралын бүхий л талбарт 
нөлөөлнө. Бурханы мэргэн ухаан чуулганаар дамжин ирэх 
ёстой. Бид Бурханы арга замуудыг сонгож, тэдгээрийг бодит 
амьдралын хичээлүүд болгон хөрвүүлэх хэрэгтэй!

• Сайнмэдээ нь өөрчлөлтийн мэдээ байсан!

и. Нөөцийн төв (дүгнэсэн)
• Ефес болон эргэн тойрны нутаг дэвсгэрт нөлөөлөхийн тулд 

эрчүүд, эмэгтэйчүүд сайнмэдээг зааж, үүнийг түгээхэд 
туслах нөөцүүдээр хангаж байв. Эдгээрийг Ефесээс илгээж 
байсан. 

• Бусдын хэрэгцээг анхаарсан үедээ бид нөөцийн төв болдог!

й. Загварын төв (дүгнэсэн)
• Тэд бусдын анхаарлын төв, Хаанчлалын болон нутгийн 

чуулганы загвар байсан бөгөөд Шинэ Гэрээний чуулган нь 
юуны төлөө байдгийг харахаар хүмүүс зорин очиж болохуйц 
байсан! Энэ шалтгааны улмаас бичээс Ефес дэх чуулганы 
жишээг оруулсан! Өнөөдөр ч гэсэн бид тэдний жишээнээс 
суралцдаг.

к. Есүсийн төлөөх бидний хайрын ач холбогдол
• Дараа нь, Илчлэлт 2 дээр Ефесийг анхны хайраа орхисон 

хэмээн буруутгасан. Ефес бол бааз чуулган нь хэтэрхий олон 
үйл ажиллагаандаа завгүй болж хэрхэн анхны хайраа орхиж 
болдгийн жишээ болсон. Ажил нь сайн боловч хайр нь үгүй 
болсон. Ихэнхдээ чуулган томрох тусам илүү ажил хэрэгч 
болдог гэсэн хэдий ч тэд бүхнээс илүү Есүсийг хайрлах 
хайрын харилцаа уруу эргэн ирэх ёстой.

2. Иерусалим
Иерусалим нь Шинэ Гэрээний чуулганы талаарх анхны ойлголтыг 
бидэнд өгч чадна. Энэ чуулганы харуулсан Хаанчлалын олон 
үнэт зүйлсийг бид хардаг. 

а. Багийн удирдлага
• Петр анхнаасаа гол илтгэгч болсон хэдий ч тэр ганцаараа 

байгаагүй бөгөөд аливааг ганцаараа хийж байгаагүй. 
• “Харин Петр арван нэгийн хамт босоод, дуугаа өндөрсгөн, 

тэдэнд тунхаглаж “Иудейн эрчүүд ээ, Иерусалимын бүх 

оршин суугчид аа! Үүнийг та нар мэдтүгэй, үгийг минь 
сонордтугай.” (Үйлс 2:14)

• Хожим нь асуудлыг багаараа хамтдаа хэлэлцсэн (Үйлс 15:2-
35, 21:18). Петр нутаг дамнасан элчийн бэлгээр алдаршиж 
байхад Иаков Иерусалим дахь чуулганыг удирдаж байсан.

б. Хаанчлалын соёл 
Хариу үзүүлэх соёл

 ○ “Сонссон зүйл нь тэдний зүрхийг хөндсөнд Петр болон 
бусад элч нарт “Ах дүү нар аа, бид одоо яах вэ?” гэв.” 
(Үйлс 2:37)

• Зориулах соёл
 ○ “Тэд, элч нарын сургаалд мөн нөхөрлөлд, талх хуваалт, 
залбиралд өөрсдийгөө зориулдаг байлаа.” (Үйлс 2:42)

• Хамтын соёл
 ○ “Хэн нэгэнд хэрэгцээ гарах үед эзэмшил, өмч хөрөнгөө 
худалдаж, түүнийгээ бүгдэд тэд түгээдэг байлаа. Өдөр 
бүр тэд нэг сэтгэлээр сүмд цуглаж, талхаа айлуудад 
хувааж, талархал хийгээд өгөөмөр зүрхээр хооллоцгоон,” 
(Үйлс 2:45, 46)

• Тогтмол цуглах соёл
 ○ Өдөр бүр тэд нэг сэтгэлээр сүмд цуглаж, талхаа айлуудад 
хувааж, талархал хийгээд өгөөмөр зүрхээр хооллоцгоон,” 
(Үйлс 2:46)

I) Тэд цуглаанаараа сүмд уулзсан
II) Тэд айлуудад жижиг бүлгээрээ уулзацгаасан

• Өсөлтийн соёл. Есүсийн нэрээр гайхамшгууд үйлдэгдэж 
мянга мянгаар өссөн. Бурхан тэдний тоог өдөр өдрөөр нэмж 
байсныг бид хардаг. Учир нь тэдний барьсан арга нь Бурхан 
тэдний тоог тогтмол нэмэгдүүлж байсан.

 ○ Хуучны баримтаар тэд хотын 20-25% -д хүрчээ (24-30,000 
хүмүүс)

• Бурханы үгийн үйлчлэлийн ач холбогдол нь суларч эсвэл 
буураагүй байхыг баталгаажуулахын тулд шаардлагатай 
бүхнийг хийх соёл (Үйлс 6).

 ○ Хотын төлөөх зүрх сэтгэл.

в. Тусгаарлагдмал болох тухай сэрэмжлүүлэг
 ○ Харамсалтай нь Иерусалим ч бас чуулган хэрхэн мөхдөгийг 
харуулсан, учир нь тэд сайнмэдээг өөрсдийн соёл, хэл болон 
өмнөх шашинлаг сэтгэхүй дотроо хадгалсан. Бурханы 
зорилго нь сайнмэдээг тэднээс цааш түгээх байсан (Үйлс 
1:8) боловч тэд үүн дээр улам бүр зүдэрч байсан. Энэ нь 
дараахыг харуулсан:

I) Соёлын хэвшмэл байдлын аюул
II) Хуулийг баримтлахын аюул

III) Онцгой эрхийн аюул

 ○ Хүмүүс тарж бутран, сайнмэдээг гадагш хүргэхэд хавчлага 
шаардагдсан. 

 ○ Үүний улмаас Антиох таригдсан. Буухианы савааг цааш 
дамжуулсан.

 ○ Иерусалим чуулган Шинэ Гэрээний чуулганы талаарх олон 
гайхалтай зүйлсийг заасан боловч харамсалтай нь чуулган 
хэрхэн мөхдөгийг ч мөн бидэнд заасан. МЭ 70 онд Ромчууд 
Иерусалимыг тоносны дараа Иерусалим дахин хэзээ ч 
Иудейчүүдийн чуулган болж босгогдоогүй. МЭ 135 онд 
Иерусалимыг сэргээн босгоход чуулган нь бүхэлдээ харь 
үндэстний чуулган байв.

3. Антиох
Антиох нь Иерусалим дахь хавчлагын дараа тарж бутарсан 
хүмүүсийн номлолоор дамжуулан таригдсан. Эдгээр нь Шинэ 

Гэрээний чуулганы Хаанчлалын хүчин зүйлс:

а. Нутаг дамнасан сүнслэг бэлгүүд
• Тэд Ефес 4 дээрх нутаг дамнасан бэлгүүдийг бидэнд 

танилцуулсан чуулганууд байсан: эш үзүүлэгч, багш ба элч 
зэрэг. (Үйлс 11:27, 28; 13:11; 21:10-11.)

• Паул, Барнаб нар энэ чуулганаас илгээгдсэн, элчийн/ нутаг 
дамнасан багууд хэрхэн илгээгдэж байсныг харуулж байна. 
(Үйлс 13:3) Тэд шилдгүүдээ илгээсэн! 

• Багууд гадагшаа явж мөн эргэн ирж байлаа. (Үйлс 14:21-28.) 
Тэд “том” бэлгүүд байхгүй ч чуулганыг тогтвортой байлгаж 
чадсан. 

• Антиох чуулган Ефес дэх чуулганыг тарьсан, Паул, Прискила, 
Акул нарын үйлчлэлээр дамжуулан бизнес эрхлэгчид Ефест 
үлдэж, тэрхүү чуулганыг өсөхөд тусалсан.

б. Үндэстнүүдийн төлөөх зүрх
• Хам сэдвээс нь харвал тэд үндэстнүүдийн төлөө залбирдаг, 

мацаг барьдаг чуулган байсан (Үйлс 13:2-3).
• Тэд сайнмэдээний үгэнд суурилсан (Үйлс 11:19-26). Бурхан 

тэднээр дамжуулан харь үндэстнүүдэд итгэлийн үүдийг 
нээсэн.

• Тэд бусдын хэрэгцээнд төвлөрдөг байсан. Тэд Бурханаас 
хэрхэн сонсохоо мэддэг бөгөөд дуулгавартайгаар дагадаг 
чуулган байлаа. Үйлс 11:29 дээр тэд эш үзүүллэгт хариу 
үзүүлэн хэрэгцээтэй байгаа хүмүүст (өөрсдийн хэрэгцээнээс 
үл хамааран!) тусламж илгээсэн.  “Тэгээд Иудейд суух ах 
дүү нартаа дагалдагч бүр өөр өөрсдийн хэр чадлаар тусламж 
илгээхээр шийдэв.” (Үйлс 11:29).

• Тэд янз бүрийн, ялгаатай соёлоос ирсэн байсан. Үйлс 13:1 
дээр Антиохт байсан багш нарын жагсаалтыг өгсөн. Симеон 
Африкаас ирсэн, Манаен Херод хааны найз байсан бөгөөд 
Барнаб, Саул нар Иудей байв. Энэхүү чуулганыг Кипр болон 
Курений итгэгч эхлүүлсэн гэж харагддаг, гэхдээ тэднийг яг 

хэн байсан тухай тод илрэлийг бид өгөөгүй. (Үйлс 11:20).

4. Тесалоник

1 Тесалоник 1:4-10
4 Бурханаар хайрлагдсан ах дүү нар аа, та нарын сонгогдсоныг 
бид мэднэ. 5 Учир нь бидний сайнмэдээ та нарт зөвхөн үгээр 
бус, мөн хүч ба Ариун Сүнс дор бүрэн баталгаагаар очсон. 
Тэрчлэн бид та нарын төлөө дунд чинь ямар байсныг та 
нар мэднэ. 6 Та нар үлэмж зовлон дор Ариун Сүнсний баяр 
хөөртэйгөөр үгийг хүлээж аван биднийг болон Эзэнийг 
дуурайгчид болсон. 7 Ингэж та нар Македони болон Ахай 
дахь бүх итгэгчдэд үлгэр дуурайл болов. 8 Учир нь Эзэний 
үг та нараас зөвхөн Македони болон Ахайд ч сонсогдсон 
төдийгүй Бурхан дахь итгэл чинь хаа сайгүй түгсэн билээ. 
Тиймд ямар нэгэн юм ярих хэрэг бидэнд алга. 9 Учир нь тэд 
өөрсдөө хэрхэн та нарын дунд бид очсон болон амьд бөгөөд 
үнэн Бурханд үйлчлэхийн тулд та нар хэрхэн шүтээнүүдээсээ 
Бурхан өөд эргэж, 10 Түүний үхэгсдээс амилуулсан Есүс, ирэх 
уур хилэнгээс биднийг гэтэлгэх Хүү нь тэнгэрээс ирэхийг 
хүлээж буй тухай мэдүүлэв.

• Бааз чуулган байна гэдэг нь яг ямар чуулган болох талаар 
олон өрөөсгөл ойлголтууд байдаг. 1 Тесалоник дээрх энэхүү 
товч эшлэл бидэнд тодорхой ойлголт өгч байна. Энэ нь 
итгэгчдэд үлгэр дуурайл болсон гэдгийг бид харлаа. Эзэний 
үг тэд нараас тэдний аймагт (Македони) болон хөрш аймагт 
(Ахай) сонсогдсон. Бурханд итгэсэн итгэл нь хаа сайгүй 
түгсэн. Хэдийгээр тэд хүнд хавчлага дор байсан боловч үр 
жимстэй (итгэл, найдвар ба хайр) байсан!

а. Энэ нь зүрх сэтгэл, хувь хүн болон төлөвшилтэй илүү 
хамаатай.

• Энэ нь хүний тоо, дансны үлдэгдэл, барилга байшингийн 
талаар хийх зүйл маш бага!

б. Тэд сайнмэдээг үлгэрлэн харуулсан
• Тэдний Есүст итгэх итгэл нь хаа сайгүй түгсэн
• Тэд шүтээнүүдээсээ эргэж, амьд бөгөөд үнэн Бурханд 

үйлчилсэн
• Тэд энэхүү сайнмэдээг таниулсан 
• Тэд Есүсийн хоёр дахь ирэлтэд найддаг!

5. Коринт 
1 Коринт; 2 Коринт 10:16-г харна уу

• Тэд Шинэ Гэрээн дэх Библийн үнэт зүйлсийг тусган 
харуулахын төлөө тэмцсэн ганхмал бааз чуулган байсан.

• Гэсэн хэдий ч тэд Бурханы хүч ба сүнслэг бэлгийг мэдрэхийг 
эрмэлздэг чуулган байв.

• Паул тэднийг цааших бүс нутгуудад хүрэх бааз чуулган гэж 
харж байсан. 

Коринтын бидэнд заадаг зүйл:
• Бурханы Сүнсний цутгалын төлөөх хүсэл эрмэлзэл ба 

тэмүүлэлтэй байх
• Өөрсдийн соёл нь Хаанчлалын соёлыг давамгайлахыг 

зөвшөөрөхгүй байх

6. Филиппой
Үйлс 16-г харна уу

• Тэд бол шоронгийн хуяг ба түүний гэр бүл, худалдаачин 
эмэгтэй Лудиа ба түүний гэрийнхний гайхамшигтай 
өөрчлөлтөөс таригдсан чуулган юм.

• Тэд бол хатуу хавчлагын дор баяр хөөртэй байхаар дуудагдсан 
чуулган, хэрээсээ хэтэрсэн ачааг үүрч, туйлын ядуу байдал 
дотор өгөөмөр сэтгэлээр өгсөн чуулган!

Филиппойн бидэнд заадаг зүйл:
• Бааз чуулган бол эх сурвалжийн чуулган, гайхалтай баян 

учраас биш харин бидний хариу үзүүлдэг зүрх сэтгэлийн 
улмаас. 

7. Ром 
Ром 15:24, 32-г харна уу

• Тэд хүнд хавчлагыг тэсвэрлэсэн.
• Паул, тэднийг Испанитай адил өөр бусад бүс нутгуудаас 

эхлүүлэх мөн түүний нөөц эх сурвалж байх бааз гэж харсан! 

Ромын бидэнд заадаг зүйл:
• Бүх төрлийн хавлага дор бат зогсохын ач холбогдлыг болон 

Бурханы өгсөн элчийн дуудлагаас хараагаа салгахгүй байхыг 
сургасан.

БААЗ ЧУУЛГАНЫ ШИНЖ ЧАНАРУУД
Дээр дурдсан бүх зүйлийг анхаарч үзвэл эрүүл бааз чуулганы 
онцлог шинж чанарууд нь олшрох, үржих ба чуулган тарилт 
болохыг бид судрын бусад хэсгээс харж болох ба зарим нэмэлт 
хэсгүүдийг нэгтгэн дүгнэж болно.

1. Бааз чуулган нь Есүсийг Эзэн хэмээн хардаг
• Есүс бол Аврагч гэдэг баримтыг сулруулахгүйгээр, анхны 

чуулган нь Есүс бол Эзэн гэдгийг өөрсдийн амьдралын эргэн 
тойрны бодит байдлаас харж ойлгосон – дээш өргөгдсөн, 
алдарт Хаан улам бүр өсөн нэмэгдэж буй Өөрийн Хаанчлалыг 
захирдаг.

2. Бааз чуулган нь харилцааны хувьд төлөвшсөн
• Энэ бол Хаанчлалын үйл хэрэгт хувь нэмрээ оруулдаг, бүрэн 

нэгдмэл үйл ажиллагаатай холбогдсон чуулган. 
• Хүмүүс эдгэрч, Христ уучилсны адил уучлан амьдарч, 

хөгждөг.
• Энэ нь сайнмэдээний хуваалцагч байна гэдэг нь ямар 

утгатайг ойлгодог чуулган (Филиппой 1:5)
• Энэ нь нутаг дамнасан багийн хамтын ажиллагааг 

ойлгодог чуулган (Филемон 17)
• Энэ нь эв нэгдлийн чуулган – Дуулал 133 тосолгоотой. 

(“Харагтун, ах дүүс хамтдаа нэгдмэлээр амьдрах нь 
хэчнээн сайхан, хэчнээн тааламжтай вэ!”)

3. Бааз чуулган нь Үгийн ба Сүнсний чуулган
• Библи бол бидний дээд эрх мэдэл
• Бид үнэний дуу хоолой байхыг хүсэж байна уу эсвэл өөрсдийн 

соёлын цуурай (эсвэл Христитгэлийн бий болгосон соёл) 
байхыг хүсэж байна уу; өнгөрсөн үеийн цуурай (хуучны 
сайхан өдрүүд); хүмүүсийн сонсохыг хүсэж байгаа зүйлийн 
цуурай юу?

• Бид Бурханы Хаанчлалыг номлож, заадаг. Энэ үг нь хүч, эрх 
мэдлийн дотор өсөж, Үйлс 1:8 дээр хэлсэнчлэн Эзэний төлөө 
бид үүнийг тээж, газар бүрд хүрнэ. 

• Есүс төвтэй, сайнмэдээ нь суурь бөгөөд гол үнэн юм. 
(Филиппой 1:5; Ром 1:16.) Бүх зүйлс сайнмэдээнээс улбаатай. 
Бид нийгэмд сайнмэдээг нэмдэггүй, харин сайнмэдээний 
эргэн тойронд олон нийтийг барьж байгуулдаг.  

• Тэмдэг болон гайхамшгууд нь үгийг номлохыг дагалддаг. 
Жишээ нь, аврал, эдгэрэл, чөлөөлөлт, өөрчлөлт ба шинэчлэл.

• Эзэний Сүнс үгээр дамжуулан ажилладаг (Иоахан 6:63; 
Еврей 4:12) ба Үг бол Сүнсний сэлэм (Ефес 6:17). Хэрэв та 
аль нэгийг нь нөгөөгөөс нь илүү онцолбол, чуулган чинь 
өрөөсгөл, дутуу дулимаг болох болно.

4. Бааз чуулган нь залбирлын чуулган
• “Миний гэр залбирлын гэр гэж нэрлэгдэх болно” гэж 

бичигдсэн байдаг. Гэтэл та нар түүнийг нь дээрэмчдийн үүр 
болгож байна гэв.” Матай 21:13

5. Бааз чуулган нь дийлдэшгүй, үнэн сэтгэлийн магтаалын 
чуулган

• Сайн ая хөгжмөөс хамаардаггүй эсвэл Ням гарагийн 
өглөөний хагас цагийн магтаалаар хязгаарлагддаггүй. Харин 
амьдралын хэв маяг нь магтаал байхыг зорьдог. 

• Бидэнд сайхан мэдрэмж өгөхийн төлөө биш. Бид магтаалын 
“туршлагаа” сурталчлахгүй, хэрэв бид гудамжны үзүүрт 
байгаа чуулганаас илүү дээр “туршлагатай” хэмээн өрсөлдөх 
нь юуны төлөө гэж?

• Өөрсдийн биеийг амьд өргөл болгон өргөхийг суралцах! 
(Ром 12:1)

• Анхны чуулганд, нийтийн бүлгүүд нь нийгмийн сайн сайхны 
төлөө бий болгогдоогүй (“хамтдаа амьдрах” талаарх санаа) 
харин Бурхантай хамт байх зорилгын төлөө бий болсон.

6. Бааз чуулган нь тахилчдыг чөлөөлөгдсөн, өөрсдийгөө 
илгээсэн хүмүүс, Христийн бие хэмээн хардаг

• Удирдагчид хүмүүсийг чөлөөлж, тэднийг эрх чөлөөтэй 
байлгадаг!

• Тахилчид (чуулганд байгаа бүгд) сайнмэдээний үйлчлэлд 
үүрэг хариуцлагатай (Ром 15:15-16) бөгөөд чуулганыг өсгөх 
юм. 

• Хүн бүр Бурханаас өгөгдсөн дуудлагатай / авьяастай бөгөөд 
Бурхан чуулган дотор, тэдний ажил / их сургууль / сургууль /
хамт олон / гэр бүлд тэднээр дамжуулан ажилладаг. Амьдрал 
бүхэлдээ дуудлага юм!

• Анхны чуулган нь Түүний эхлүүлсэн ажлыг буюу Түүний 
Хаанчлалыг дэлгэрүүлэх ажлыг үргэлжлүүлэхээр тэд 
Есүсээр илгээгдсэн бөгөөд өдөр бүр дэлхий рүү очих ёстой 
гэсэн итгэл үнэмшилтэйгээр амьдарч байсан.

• Хүний манлайлалд тулгуурласан (бид ийм удирдлагын 
соёлтой), дуудагдсан, бэлтгэгдсэн, бэлэг авьяастай, 
хүчирхэгжсэн бөгөөд өөрсдийгөө дайчилдаг Христийн бие 
байхын ач холбогдол ба хүч чадлыг онцлон тэмдэглэдэг – 

тахилчдын Хаанчлалыг анхны чуулган онцолж байв.

7. Бааз чуулган нь эш үзүүллэгээр удирдагддаг
• Бурханаас асуудаг амьдралын хэв маяг. Илчлэлт 2&3 дээр – 

Сүнс чуулганд хандан юу гэж хэлж байгааг сонс, дараа нь 
түүнийг хэрэгжүүл!

• Эрүүл байдал нь чуулганаа шилжүүлэх (Иошуа 1-5) болон 
дарсны тулмыг өөрчлөх бидний чадвараас ирдэг (Матай 
9:14-17).

 ○ Бурханы хэлсэнчлэн “өргөсөн тэл”. (Исаиа 54:1-3)
 ○ Бурханы гэрэл гэрэлтэх тусам зөв чиглэл гарга. (Үйлс 
3:21)

 ○ Иошуа 3:4 дээр Иошуад хэлсэн Бурханы урамшуулал 
“Та нар урьд нь энэ замаар хэзээ ч явж үзээгүй” биднийг 
алдраас алдарт урагш явахыг зоригжуулах ёстой. Үүний 
эсрэг нь ч бас үнэн, учир нь хэрэв бид энэ замаар өмнө 
нь явсан бол бид нөгөө л уулаа дахин дахин тойроод явж 
байна!

8. Бааз чуулган нь бусдад-төвлөрсөн /сайн сайхны төлөө, 
бусдын хэрэгцээний төлөө/

• Есүс үйлчлүүлэхийн тулд биш харин үйлчлэхийн тулд ирсэн!
• Бүх зүйлээ өг: бэлэг авьяас, нөөц эх сурвалжууд, мөнгө 

санхүү, олон нийтэд, ахан дүүстээ болон ертөнцөд!
• Чуулганы нөөц эх сурвалжууд нь бүгдэд нээлттэй. Энэ нь 

хүмүүс, юмс, санхүү, ур чадварууд болон байр байшин гэсэн 
үг.

• Бүгд хүлээн авагдсан бөгөөд тэд үүнийгээ мэддэг байх!

9. Бааз чуулган нь өсөлттэй элчийн томилгоотой
• Нутаг дамнасан хамтын ажиллагааг ойлгодог
• Хөтөлбөрөөс соёл уруу шилждэг
• Бүгд өөрсдийн ажил мэргэжил, авьяас сонирхлыг Бурханы 

Хаанчлалд хэрхэн үр ашигтай байж болохыг эрэлхийлдэг. 

• Үйлчлэлийн гол бэлгүүд удаан хугацаагаар байхгүй байсан 
ч гэсэн (ахлах ахлагч, магтаалын удирдагч, гол үйлчлэгч 
гэх мэт) өсөлт, төлөвшил, үр нөлөөллөө тогтвортой хадгалж 
чаддаг. Паул, Барнаб нар Галат уруу арван найман сар явсан 
бөгөөд тэднийг буцаж ирэхэд чуулган тэнд байсаар, цэцэглэн 
хөгжиж байв!

 ○ Таны барьж байгуулсан зүйлийн гол шалгуур нь таныг 
явсны дараа харагддаг. Яг Есүстэй адилхан. 

 ○ Бид хүнийг алдаршуулдаггүй – Бурхан өсөлтийг авчирдаг!
 ○ Бид индрийн үйлчлэлээс өөрсдийн чуулганыг байгуулахгүй
 ○ Бид хүн дээр эсвэл хүнээс хамааралтай биш харин Есүс 
дээр барина! Бид өөрсдөөсөө холуур барина!

 ○ Бид нэг хүчтэй хүнд биш харин багт чиглэн барина!
• Бид нутгийн чуулганаа босгон байгуулж, төлөвшүүлж 

байхдаа шинэ чуулганыг тарьдаг
• Бид нийгэм, хот, үндэстэн ба үндэстнүүдэд үр нөлөөтэй 

гэрчлэлтэй.

10. Бааз чуулган нь шинэ үйлчлэгч-удирдагчдыг таньж, 
өсгөж мөн чөлөөлдөг

• Анхны чуулган нь Бурханаас өгөгдсөн сүнслэг эрх мэдлийн 
дотор ажилладаг үйлчлэгч-удирдагчийн шинж чанартай 
байсан.

• Бид нутгийн чуулганы төлөө удирдагчдыг өсгөдөг (одоо 
байгаа газартаа ба ирээдүйд), хойч үе (өсвөр үеийнхэн 
эрсдэлтэй, гэхдээ зүгээр) ба үндэстнүүд (орон нутагт ба 
олон улсад)!

11. Бааз чуулган нь айл гэрүүдийн ашиг тусыг хүртдэг
• Анхны чуулганыхан өөрсдийн гэр орноо гол байраа болгон 

ашиг тусаа хүргэж байсан, оргон зайлах цайзын хувиар биш 
харин ертөнцөөс холдохын тулд.

12. Бааз чуулган нь аюулын ирмэг дээр байлаа
• Анхны чуулганы өсөлт, Хаанчлалын хөгжил дэвшил 

“хутганы ирэн дээр” л байв;  сүмийн цугларалтууд нь магтах, 
залбирах, номлох, хүчирхэгжүүлэх ба урамшуулах гол чухал 
газар байсан ч Бурханы хүч чадал, аврал нь чуулганы гаднах 
ертөнцөд болж байсан. 

13. Бааз чуулган нь зөвхөн Бурханд алдрыг өгөх хүсэлтэй
• Христийг тунхаглаж, Христийг хүндэлж мөн Христийг 

алдаршуулдаг!
• Хүмүүс бидний хэл яриа, үйлдлээр дамжуулан Христийн 

чуулган гэдгийг мэдэх ёстой. 
• 1 Коринт 4:2 – Бидэнд өгсөн найдвараар нь итгэмжит гэдгээ 

батлах!
• Бид өөрсдөөрөө дүүрсэн байна уу эсвэл бид Христээр 

дүүрсэн байна уу?

14. Бааз чуулган нь Бурханы хүчинд итгэдэг ба амьдардаг
• Анхны чуулганы хүмүүсийн амьдралаар Бурханы хүч 

харагдахуйц урсаж байсныг бид хардаг. 
• Бид ийнхүү амьдрахад, чуулган тарилт нь Хаанчлалын 

амьдралаар харагдах ёстой үр дүн юм. Чуулган тарилт нь 
Хаанчлалын сэтгэлгээтэй, Есүсийг өргөмжилдөг, сайнмэдээг 
тунхагладаг, Сүнсийг хүндэлдэг чуулганаас гарах л ёстой үр 
жимс юм. 

• Бид зөвхөн чуулган таригчдыг гаргаж ирснээр чуулган 
тарих соёлыг бий болгодоггүй харин Бурханы Хаанчлалыг 
тэлэх ажлыг хийдэг бэлтгэгдсэн, сургагдсан, өөрсдийгөө 
дайчилдаг, хүчирхэгжсэн тахилчдыг гаргаж ирснээр бий 
болно.

ЧУУЛГАНЫ ШИЛЖИЛТ

Исаиа 54:1-3
1 Хүүхэд тээгээгүй, хүүсэр чи, баярлан хашхирагтун. 
Төрөх зовлон үзээгүй чи, бахдан дуулж, хашхирагтун. 
Учир нь орхигдсон эмэгтэйн хөвгүүд нь гэрлэсэн эмэгтэйн 
хөвгүүдээс олон байх болно” гэж ЭЗЭН айлдаж байна. 
2 “Майхныхаа талбайг өргөтгөн сууцныхаа хөшгийг 
дэлгэн татаад, бүү зов, аргамжаагаа уртасгаж, гадсаа 
бөхлөгтүн.
3 Учир нь чи өрнө ба дорно зүгт тэлж, үр удам чинь 
үндэстнүүдийг эзлэн эзгүйрсэн хотуудад нь суурьшина.

• Исаиа 53 нь Есүсийн тухай бөгөөд Исаиа 54 нь Түүний 
чуулганы тухай юм. Эшлэл 1-2 нь Бурханы бидэнд авчрах 
өсөлт ба үр жимстэй байдлын талаарх эш үзүүллэгийн 
бэлтгэлийн тухай юм. Дараа нь 3-р эшлэл дээр бид хэрхэн 
төвлөрөх ёстой тухай дэлгэрэнгүй зүйлсийг бидэнд өгсөн. 

• Бид эндээс Бурханы төлөвлөгөө нь үржин олшрох ба 
тасралтгүй үргэлжлэх, хотууд ба үндэстнүүдийн төлөө 
байдгийг харж болно. Бурханы тушаалуудыг анхаар:

1. Чи өрнө ба дорно зүгт тэлнэ (ҮРЖИН ОЛШРОЛТ). 
2. Үр удам чинь (ТАСРАЛТГҮЙ ҮРГЭЛЖИЛСЭН) 

үндэстнүүдийг эзлэн эзгүйрсэн хотуудад нь суурьшина. 

• Эрүүл байдал нь бидний өөрчлөгдөх чадвараас бий 
болдог. Хэрэв бид зогсонги байдалд орж эсвэл болчихлоо 
гэж итгэх юм бол үхэл ба ялзралын урт удаан үйл явц 
эхэлдэг. Үүний жишээ нь Ефес (Илчлэл 2:1-7) болон 
Лаодик дахь чуулганууд (Илчлэлт 3:9-14).



240

АХЛАХ АХЛАГЧИД

Удирдагчдын хувьд бид үргэлж өөрчлөгдөх үйл явцад байна. 
Үнэндээ энэ бол амьдралын арга зам байх ёстой: 

• Байнга урагш хардаг
• Алдраас алдар, итгэлээс итгэл, хүчээс хүч рүү!
• Шинэ газрыг эзлэх
• Өөрчлөлтийн улирлууд, тайрч арчилснаар үр жимстэй 

байдал нь өсөх шинэ улиралд хүрэх
• Тулмаа өөрчлөх
• Майхныхаа хүрээг дэлгэн татах
• Нэг удирдлагаас дараагийнх уруу 

Бурхан доторх өөрчлөлт нь эрч хүчээр хангаж, амийг өгдөг
• Шилжилтийг хий (Иошуа 1-5). Иошуа 3:4 -т “та нар урьд 

нь энэ замаар хэзээ ч явж үзээгүй” гэж хэлсэн. Зорилго нь 
өөрсдийн өвийг авах!

• Тулманд өөрчлөлт хий (Матай 9:14-17). Зорилго нь дарсыг 
хэрэгцээтэй нэгэнд нь хүргэх юм!

• Бурхан биднийг тайрч арчлахыг зөвшөөрөх (Иохан 15:1-
11). Бурхан үр жимстэй байж, биднийг их жимс гаргахыг 
(эш 8) хүсдэг. Тиймээс Тэр хатсан мөчрүүдийг авч хаяж, үр 
жимстэй мөчрүүдийг тайрч арчилна! Энэ нь зөвхөн усан 
үзмийн мод л үлдэнэ гэсэн үг – тэр бол Есүс!

• Бурханы хэлсэнчлэн өргөжин тэл (Исаиа 54:1-3). Зорилго нь 
хотууд ба үндэстнүүд рүү чадамжаа өсгөж, өсөн үржиж мөн 
үргэлжлүүлэх юм!

• Бурхны гэрэл гэрэлтэх тусам зөв чиглэл гарга (Үйлс 3:19-
20). Энэ нь шинэчлэл ба сэргэлтийг авчирдаг!

• Тэр биднийг алдраас алдарт өөрчлөхийг зөвшөөр (2 Коринт 
3:17-18). Эцэст нь Есүстэй илүү адил болохын тулд юм!

Хөдөлгөх хүч нь дараахаас ирдэг...
• Тасралтгүй үргэлжилж, өсөн үржих
• Эзэлсэн газраа хадгалж, шинэ газрыг эзлэх
• Баг!

ТАСРАЛТГҮЙ ҮРГЭЛЖЛЭХ НЬ ҮРЖИЛТИЙН ГОЛ 
ТҮЛХҮҮР
Бурхан бол үе залгамжлалыг эрхэмлэдэг. Бурхан биднийг юу ч 
хийлгэхээр дуудсан бай тэр нь үе дамжих ёстой! Тиймээс, бидний 
хойч үеийг гаргаж ирэх болон буухианы савааг дамжуулан өгөх 
чадвар нь үржилтэд нэн чухал ач холбогдолтой.

Библид “Абрахам, Исаак, Израиль” гэж 17 удаа дурдсан байдаг. 
(2 Хаад 13:23; Үйлс 7:32 харна уу.) “Үеүд” гэдэг үг нь Библид 
80 удаа хэлэгдсэн. (Дуулал 33:11-г харна уу.) Бурханы хүсэл бол 
нэг үеэс дараагийн үеийг уучилж, ерөөх юм. (Гэтлэл 34:7; Дэд 
хууль 7:9.) Гэхдээ бидний өнгөрсөн хугацаанд хийсэн олон тооны 
сэргэлтүүд хэзээ ч хоёр дахь үеийнхээс давж гарахгүй юм шиг 
санагддаг.

Яагаад тэр вэ? Гарч ирж байгаа хүмүүстээ буухианы саваагаа 
хэрхэн дамжуулахаа бид мэддэггүй юм шиг санагддаг, тиймээс 
Бурханы хийж байгаа зүйл нь оршиж мөн үргэлжилдэг. Энд 
яагаад ийм зүйл болж болзошгүй тухай хэдэн шалтгаанууд байна:

• Та зүгээр л хүсдэггүй
• Та хэрхэн хийхээ мэддэггүй
• Та зорилтод байг байнга өөрчилдөг
• Та дараа үе хэрхэн мөн яагаад босгогдох ёстойг мэддэггүй
• Таны оюун санаа эсвэл зүрхэнд тасралтгүй үргэлжлэх 

Бурханы төлөвлөгөө байхгүй
• Бид өөрсдөө Бурханы хийж байгаа зүйлээс илүү чухал 

болсон
• Бид шилжилтийн өмнө, дунд болон дараах дайсны дайралтад 

унадаг. 
• Шилжилтийн дундуур хэрхэн урагшилж мөн зохицуулахаа 

бид мэддэггүй

Муу жишээ

Шүүгчид 2:6-16
6 Иошуа ард олныг тараахад Израилийн хөвгүүд тус 
тусын өвлөн авах газраа эзэмшихээр явцгаав. 7 Иошуаг 
амьд сэрүүн байхад ард олон ЭЗЭНд үйлчлэв. Мөн 
Израильд үйлдсэн ЭЗЭНий бүх аугаа үйлсийг харсан ба 
Иошуагаас урт насалсан ахмадуудыг амьд сэрүүн үед ч 
гэсэн ард олон ЭЗЭНд үйлчлэв. 8 ЭЗЭНий зарц, Нуны хүү 
Иошуа зуун арван насандаа өөд болов. 9 Хүмүүс түүнийг 
Гааш уулын хойно байдаг Ефраимын уулархаг нутаг дахь 
түүний өвлөн авсан хот Тимнат-хересд оршуулав. 10 Тэр 
үеийн хүмүүс бүгд эцэг өвгөдтэйгөө нэгдэхэд, ЭЗЭНийг 
ч мэдэхгүй, Израилийн төлөө үйлдсэн Түүний үйлсийг ч 
мэдэхгүй өөр залуу үеийнхэн төрөн гарчээ.11 Израилийн 
хөвгүүд Баалд үйлчлэн ЭЗЭНий мэлмийн өмнө ёрын мууг 
үйлдэв. 12 Египетийн нутгаас өөрсдийг нь гарган авчирсан 
эцэг өвгөдийнхөө Бурхан ЭЗЭНийг тэд орхиж, тэдний эргэн 
тойронд байгаа ард түмний бурхдыг даган тэдэнд мөргөж 
ЭЗЭНийг хилэгнүүлэв. 13 Ийнхүү тэд ЭЗЭНийг орхиж, 
Баал болон Ашторэтэд үйлчилжээ. 14 ЭЗЭНий уур хилэн 
Израилийн эсрэг шатаж, Тэр тэднийг тонох тонуулчдын 
гарт өгөв. Тэднийг дайснуудынхаа өмнө зогсож чадахаа 
больтол нь тойронд байгаа дайснуудынх нь гарт тэднийг 
тушаав. 15 ЭЗЭНий айлдаж, тэдэнд тангарагласны дагуу 
тэд хаашаа ч явсан ЭЗЭНий мутар тэдэнд гамшгийг 
авчирсан бөгөөд тэд маш ихээр дарлагдав. 16 Тэгээд ЭЗЭН 
шүүгчдийг босгосноор тэднийг тонуулчдын гараас аврав.

Амлагдсан газрыг авсан үеийнхэн дараа үеийнхэндээ тийм ч 
сайн дамжуулан өгч чадаагүй юм шиг санагддаг. Тасралтгүй 
үргэлжлэхийн тулд бид шилжүүлэлтийг хэрхэн Бурханы арга 
замаар хийхийг мэдэх хэрэгтэй. 

Бурханы төлөвлөгөө бол: -
• Абрахам – Исаак – Израиль (үржилт). Эхлэл 26-г харна уу. 

Хуучин худгуудаа нээлттэй хадгалж, шинэ худгуудыг ухах 
явдал нь нэг төрлийн урамшуулал бас уриалга болно. 

• 2 Тимот 2:2 дээр хэлэхдээ, “Олон гэрч нарын өмнө надаас 
сонссон зүйлсийг бусдад заах чадвартай итгэмжит хүмүүст 
даатга.” Бурхан ийм зүйл болохыг хүссэн!

Чуулган доторх шилжилтийн жишээнүүдэд дараах зүйлс орно:
• Ахлагчийн удирдлагыг дамжуулах
• Улирлаас улирал уруу өөрчлөгдөх
• Байр барилга
• Илүү үр жимстэй байхын тулд засаж, тайрч арчлах улирал
• Эш үзүүллэгийн цутгал өсөх хугацаа
• Чуулган дээрх элчийн дуудлагад дуулгавартайгаар босох

Шилжилтийн улирал байдгийг анхаар! Шилжилт нь ганц удаа 
болоод л дуусдаг юм биш – бид байнгын шилжилт дотор байдаг. 
Тэгвэл та эдгээрийг хэрхэн зохицуулах вэ?

Иошуа 1
1 ЭЗЭНий зарц Мосег өөд болсны дараа ЭЗЭН, Мосегийн 
туслах, Нуны хүү Иошуад
— 2 Миний зарц Мосе өөд болов. Одоо чи босож, энэ бүх 
ард түмний хамт энэхүү Иорданыг гатлан, израильчуудад 
Миний өгөх тэр нутаг уруу яв. 3 Хөлийн чинь ул гишгэх газар 
бүрийг Би Мосед амласныхаа дагуу та нарт нэгэнт өгсөн 
билээ. 
4 Та нарын нутаг нь цөл ба энэ Ливанаас их мөрөн болох 
Евфрат мөрөн хүртэл хитчүүдийн бүх нутгаар дайрсан, 
наран жаргах зүгийн Их тэнгис хүртэлх газар байх 
болно. 5 Амьдралын чинь бүх өдрүүдэд хэн ч чиний эсрэг 
зогсож чадахгүй. Би Мосетэй хамт байсныхаа адил чамтай 
мөн хамт байх болно. Би чамайг орхихгүй мөн чамайг 
түлхэж хаяхгүй. 6 Тууштай бөгөөд зоригтой бай. Өвөг 
дээдэст нь өгөхөөр Миний андгайлсан газар нутгийг чи энэ 



244

АХЛАХ АХЛАГЧИД

ард түмэнд өвлүүлэн эзэмшүүлнэ. 
7 Гагцхүү тууштай бөгөөд чин зоригтой бай. Миний зарц 
Мосегийн чамд тушаасан бүх хуулийг сахин биелүүл. Үүнээс 
баруун тийш ч, зүүн тийш ч бүү хазай. Тэгвэл чи хаа 
явсан газраа амжилт олно. 8 Хуулийн энэ номыг амнаасаа 
салгалгүй байж, өдөр шөнөгүй үүнийг бясалган, үүн дотор 
бичигдсэн бүхнийг сахин биелүүл. Тэгвэл чиний зам өөдөлж, 
чи амжилтад хүрэх болно. 9 Би чамд тушаасан бус уу? 
Тууштай бөгөөд зоригтой бай! Бүү цочирд, бүү шантар. 
Хаа явсан газарт чинь чиний Бурхан ЭЗЭН чамтай хамт 
байх болно гэв.  
10 Ингээд Иошуа ард олны захирагчдад тушаан хэлсэн 
нь 11 Хуаран дундуур явж “Замын хүнсээ бэлтгэцгээ. Учир нь 
гурав хоногийн дотор та нар өөрсдөд чинь эзэмшүүлэхээр 
та нарын Бурхан ЭЗЭНий өгч буй газар нутгийг эзлэхээр 
Иорданыг гатлан явах гэж байна” гэж ард олонд тушааж 
хэл гэв. 
12 Харин Реубен, Гад бас Манассегийн хагас овогт Иошуа 
хэлсэн нь 13 ЭЗЭНий зарц Мосегийн та нарт тушаан хэлсэн 
үг болох “Та нарын Бурхан ЭЗЭН та нарыг амрааж, энэ 
газрыг та нарт өгнө” гэснийг сана. 14 Та нарын эхнэр, хүүхэд 
болон мал сүрэг Мосегийн та нарт өгсөн Иорданы энэ зүүн 
талын нутагт үлдэх болно. Харин танай бүх эрэлхэг хүчит 
эрс ах дүү нарынхаа өмнө бүрэн зэвсэгтэй гатлан явж 
тэдэнд туслах ёстой. 15 ЭЗЭН та нарын адил ах дүүсийг 
тань амраатал мөн та нарын Бурхан ЭЗЭНий өгч буй 
нутгийг тэд бас эзэмших хүртэл та нар явна. Дараа нь 
та нар нутагтаа харьж, ЭЗЭНий зарц Мосегийн та нарт 
өгсөн Иорданы энэ зүүн тал, наран мандах зүгийн нутгаа 
эзэмшицгээ гэв. 
16 Тэд Иошуад хариулан хэлсэн нь Тушаасан болгоныг тань 
бид хийж, илгээх газар бүрд тань явах болно. 17 Бид Мосег 
бүх юманд сонсон дагасныхаа адилаар, таныг мөн сонсон 
дагах болно. Харин зөвхөн таны Бурхан ЭЗЭН, Мосетэй 
хамт байсан шиг тантай хамт байх болтугай. 18 Тушаалыг 
тань тэрслэн, тушааж хэлсэн үгийг тань дагаагүй хэн 

боловч үхэх болно. Гагцхүү тууштай бөгөөд зоригтой бай 
гэлээ.

Иошуа 3
1 Ингээд Иошуа өглөө эртлэн босоод, Израилийн бүх 
хөвгүүдийн хамт Шиттимээс хөдлөн Иорданд ирээд, 
гатлахынхаа өмнө тэндээ хонов. 2 Гурав хоногийн эцэст 
захирагчид хуаран дундуур явж 3 ард олонд тушаан
—Та нар өөрсдийн Бурхан ЭЗЭНий гэрээний авдрыг Левийн 
тахилч нар дамнан явахыг хараад та нар байрнаасаа хөдөлж 
араас нь даган явагтун. 4 Харин авдар ба та нарын хооронд 
хоёр мянга орчим тохой зай байх ёстой. Түүнд дөхөж бүү 
ойртогтун. Та нар урьд нь энэ замаар хэзээ ч явж үзээгүй 
учраас түүнийг дагаж явбал аль замаар явахаа мэдэж авах 
болно гэв. 5 Тэгээд Иошуа хүмүүст
—Өөрсдийгөө ариусгацгаа. Учир нь маргааш ЭЗЭН та 
нарын дунд гайхамшигт зүйлсийг хийх болно гэв. 6 Иошуа 
тахилч нартай ярин
—Гэрээний авдрыг дамнан өргөөд, хүмүүсийн өмнө голыг 
гатлан яв гэсэнд тэд гэрээний авдрыг дамнан өргөөд, ард 
олны түрүүнд явав.
 7 ЭЗЭН, Иошуад
—Би Мосетэй хамт байсан шигээ чамтай хамт байх болно 
гэдгээ тэдэнд мэдүүлэхийн тулд өнөөдөр Би чамайг бүх 
Израиль дахины нүдэн дээр өргөмжилж эхлэх болно. 8 Харин 
чи гэрээний авдрыг дамнан яваа тахилч нарт тушаан “Та 
нар Иорданы усны зах уруу ороод Иордан дотор зогсож 
байгтун” гэж хэл гэлээ. 9 Тэгээд Иошуа Израилийн хөвгүүдэд
—Нааш ирж, ЭЗЭН Бурханыхаа үгийг сонс гэж 
хэлэв. 10 Иошуа хэлэхдээ
—Үүгээр дамжуулан амьд Бурхан та нарын дунд байгаа 
бөгөөд Тэр та нарын өмнө канаанчууд, хитчүүд, хивичүүд, 
перизчүүд, гиргашчууд, аморичууд болон иебусчуудыг заавал 
хөөн зайлуулах болно гэдгийг та нар мэдэх болно. 11 Харагтун, 
бүх газар дэлхийн Эзэний гэрээний авдар та нарыг тэргүүлэн 
гатлахаар Иордан уруу орж байна. 12 Тиймд одоо Израилийн 



246

АХЛАХ АХЛАГЧИД

овог тусбүрээс нэг хүн байхаар арван хоёр хүнийг өөрсдөдөө 
сонгон ав. 13 Бүх газар дэлхийн Эзэн болох ЭЗЭНий авдрыг 
дамнан яваа тахилч нарын хөлийн ул Иорданы усанд 
тавигдан зогсмогц, Иорданы урсгал нь таслагдаж, дээрээс 
урсаж байгаа ус овоорон тогтох болно гэв. 

14 Ингээд ард олон Иорданыг гатлахаар майхнаа буулган 
хөдөлж, гэрээний авдрыг дамнан яваа тахилч нар ард 
түмний өмнө тэргүүлэн явлаа. 15 (Ургац хураалтын 
өдрүүдэд Иордан бүх эргээ халин үерлэдэг байв.) Авдрыг 
дамнан яваа тахилч нар Иорданд орж хөлөө усны захад 
дүрмэгц, 16 дээрээс урсаж байгаа ус Заретаны ойролцоо 
орших Адам хотын хавьд, нэлээд хол зайд тогтон овоороод, 
Давст тэнгис буюу Арабагийн тэнгис уруу урсаж байгаа 
ус бүрэн тасарчээ. Тэгээд хүмүүс Иерихогийн эсрэг талаас 
гатлан гарав. 17 Бүх Израиль, үндэстэн даяараа Иорданыг 
хуурай газраар гаталж дуустал ЭЗЭНий гэрээний авдрыг 
дамнан яваа тахилч нар Иордан голын тэхий дунд хуурай 
газар дээр бат зогссоор байлаа.

Түлхүүр хэсэг нь 1-р бүлгийн сүүлчийн эшлэл, эш 14, мал сүрэг! 
Энэ миний тухай биш: надад байр суурь байгаа юу? Би төвөг 
удаж байна уу? … г.м. Дайснууд шилжилтийн эмзэг хэсгүүд 
рүү дайрдаг бөгөөд түүнд бидний тусламж хэрэггүй. Тиймээс, 
биднийг бүдрэхэд хүргэдэг зүрх сэтгэлийнхээ асуудлуудаа бид 
цэгцэлдэг.

ШИЛЖИЛТИЙН ТҮЛХҮҮР ХЭСГҮҮД

1. Зүрх
• Шилжилт нь зүрх сэтгэлтэй холбогдохын өмнө ба дараа 

хийгддэг.  
• 1:5 – Өөрсдийгөө ариусга
• 5:5 – Хөвч хөндүүл
• Зүрхээ нягтал, учир нь энд л олон юмс буруугаар эргэх 

боломжтой. 

2. Бататгах
• 1:1- Тэд гатлан гарахаасаа өмнө буудалласан.
• Урагшлахаасаа өмнө бид байгаа бүхнээ нэгтгэж, бататган 

тогтворжуулах ёстой. Жишээ нь: бидний алсын хараа, үнэт 
зүйлс.

3. Харилцаа
• 1:2 Захирагчид хуаран даяар явж ард олонд тушаал өгөв.
• Энэ эмзэг цаг үед хүн бүр нэгдэж, юу хийхээ мэдэж байх 

ёстой. Сайн, тодорхой харилцааны үнэ цэнийг бид дутуу 
үнэлж болохгүй. 

4. Удирдагчид удирдсан
• 3:2 – Захирагчид хуаран даяар явж ард олонд тушаал өгөв.
• 3:6 – Ард олны түрүүнд явав.
• 3:8 – Явж, гол дотор зогссон. 
• Бид удирдагчдыг дагах мөн удирдагчид шилжилтийн үеэр 

удирдах хэрэгтэй. Тэд түрүүнд явна.

5. Бурханы оршихуйг дагах
• 3:3 – “Та нар өөрсдийн Бурхан ЭЗЭНий гэрээний авдрыг 

хараад араас нь даган явагтун!”
• Урагшлах арга зам бол Бурханы оршихуйг дагах. Бид 

зөвхөн Бурхан биднийг ийнхүү хий хэмээн удирдах үед л 
хуарангаасаа хөдөлж, урагшлах болно! Урагшлах арга зам 
нь энгийн, Бурхан биднийг урагш хөтөлж байна.

6. Эш үзүүллэгийн ач холбогдол 
• 1:4 – “Та нар урьд нь энэ замаар хэзээ ч явж үзээгүй учраас 

түүнийг дагаж явбал аль замаар явахаа мэдэж авах болно 
гэв.”

• Өмнөх үеийнхэн “урьд нь энэ замаар” дахин дахин явсан 
учраас ямар байдгийг нь мэдэж байсан! Тэд нэг уулыг 40 
жилийн турш тойрч алхсан бөгөөд цөлд үхэцгээсэн. Бид 

Бурхантай хамт алхах үед, Тэр бидний дотор болон биднээр 
дамжуулан Өөрийн Хаанчлалыг үргэлж тэлэхийг хүсэж 
байдаг:

I) Итгэлээс итгэл рүү
II) Хүчээс хүч рүү

III) Алдраас алдар уруу

7. Бурхан шинэ удирдагчийг батлах болно
• 3:7 – “ЭЗЭН, Иошуад “Би Мосетэй хамт байсан шигээ чамтай 

хамт байх болно гэдгээ тэдэнд мэдүүлэхийн тулд өнөөдөр Би 
чамайг бүх Израиль дахины нүдэн дээр өргөмжилж эхлэх 
болно.”

• Бурхан удирдагчдаар дамжуулан ажилладаг – энэ бол Түүний 
арга зам. Тиймээс, Тэр шинэ удирдагч хосыг баталгаажуулах 
тэмдэг болгож хүн бүрийг Өөрийн мутраар урамшуулна.

8. Бурханы үгийн ач холбогдол
• 3:9 – Тэгээд Иошуа Израилийн хөвгүүдэд “Нааш ирж, ЭЗЭН 

Бурханыхаа үгийг сонс” гэж хэлэв. 
• Бидний аюулгүй байдал, хүч ба зүрх зориг Бурханы үг болон 

эш үзүүллэгийн амлалтуудаас ирдэг. Тэдгээр нь урагшлах 
замд Бурхан дотор бидний итгэлийг босгодог. “3:10 Үүгээр 
дамжуулан амьд Бурхан та нарын дунд байгаа … гэдгийг та 
нар мэдэх болно.”

• Бидний эрх мэдэл нь Бурханы тушаасан бүхнийг дуулгавартай 
дагах юм.

9. Майхнаа буулгах
• 3:14 – “Ингээд ард олон Иорданыг гатлахаар майхнаа буулган 

хөдөлж …”
• Нэгэнт бидэнд дээрх тушаал өгөгдсөн бол Бурханы бидэнд 

харуулсан зүйлийн дагуу үйлдэж, урагшлах хэрэгтэй. 
• Дайсан алгуурлаж, үл тоомсорлодог болохыг Христитгэгчид 

онолын хувьд сайн мэддэг. Хэрэв алсын хараа тунхаглагдсан 

бол, үүний төлөө зүтгэ! Энэ бүхэнтэй хэдийнээ танил болж, 
магадгүй уулыг байнга тойрон аялахад автсан бид майхнаа 
буулгах хэрэгтэй. Хуучны сайхан өдрүүд дууссан! Энэ бол 
өнөөгийн шинэ сайхан өдрүүд!

10. Сайн хоньчлол
• 3:17 – “Бүх Израиль, үндэстэн даяараа Иорданыг хуурай 

газраар гаталж дуустал …”
• Сайн удирдлага, эсвэл сайн хоньчлол нь үндэстэн даяараа 

гаталж дууссан эсэхийг баталгаажуулдаг. Туйлшралаас 
зайлсхий:

I) Хоньдоос хэт түрүүлж гүйж, тэд таныг хаана байгааг 
мэдэхгүй байдалд хүрэх. Яарах хэрэггүй! Яарах нь 
асуудалд хүргэнэ.

II) Хэт удааширч эсвэл огт урагш хөдлөхгүй байх.
• 3:17 – “Бүх Израиль … тахилч нар Иордан голын тэхий дунд 

хуурай газар дээр бат зогссоор байлаа.”
• Удирдагчид (хоньчид) урагшлах замыг аюулгүй хамгаалж 

мөн хөдөлсөн газраас эхлүүлээд тэд хүмүүсийг шилжилтийн 
замаар удирдан чиглүүлдэг. Жишээ нь: Тэд төлөөсийг төлж, 
хүчирхгээр удирдаж мөн тэд тэргүүлэн удирддаг!

Дүгнэлт 
• Хамтын зорилгод хувь хүний үүрэг бол Бурхан тунхагласны 

дагуу урагшлах шинэ замыг зориудаар буюу төлөвлөгөөтэй 
хэрэгжүүлэх явдал юм. Израильчууд амжилтад хүрч, Бурхан 
Иошуаг бүх Израилийн нүдний өмнө өргөмжлөв (4:14), 
зөвхөн үүний дараа л тэд Бурханы амласан өвийн төлөө 
тэмцсэнээр жинхэнэ тулаан ба итгэлийн сорилт эхэлсэн юм.

• Тулаанд урьдчилан бэлтгэх (Бурханы амласан газар) нь 
шилжилт байсан. Шилжилтийн давалгаанд хэтэрхий олон 
усан онгоц шидэгдэж сүйрдэг! Бурханы оршихуйг болон 
Түүний өгсөн удирдагчдыг хичээнгүйлэн дуулгавартай 

дагахад та шилжилтийн үеийг даван гарч, таны дотор болон 
танаар дамжуулан Түүний Хаанчлал тэлэхийг харна!

ЯЛАЛТЫГ АВЧИРДАГ ШИЛЖИЛТИЙН УДИРДЛАГА
Ахлагчдын баг болон чуулганы удирдлагыг өөр нэгэнд шилжүүлэн 
өгөх сайн цаг хэзээ вэ?

А. Та чуулганыг дараагийн улиралд дагуулан орох боломжгүй 
болсон бол магадгүй таны цаг дууссан! Танд эрч хүч, бэлэг 
авьяас, дуудлага байна уу? Та өөртөө бодитой бөгөөд шударга 
байх хэрэгтэй!
Б. Үнэхээр сайн явж байх үед!

1. ХЭН?
Бурханаас ирсэн ажиглалт ба илчлэлтийн аль алинд тулгуурлан, 
та зөв хүнийг олж мэдэх хэрэгтэй. Ахлагчдын багийг удирдах 
ажил нь хөлс хүчээр биш харин Бурханаар өгөгддөг.

Тэд ижил зүрхтэй байх хэрэгтэй гэхдээ ижил бэлэгтэй байх 
албагүй, үгүй бол чуулган хуваагдаж, эмх замбараагүй байдалд 
орно. Та тэнд цоо шинэ үнэт зүйлсийг эрхэмлэдэг нэгнийг тавьж 
болохгүй! Тэд дараах шиг байх хэрэгтэй:

• Ижил төстэй үнэт зүйлсийн тогтолцоотой – Библийн соёлын 
дагуу. Энэ нь тэд чуулганыг огт өөр чиглэлд аваачихад 
хөтөлнө.

• Хоньчны зүрхтэй бай – хэнээс ч илүүгээр хүмүүсийг 
хайрладаг байх ёстой!

• “Хүү” бай – таныг, таны зүрхийг, таны сүнсний ДНК-г 
төлөөлдөг байх!

• Алсын харааг чиглүүлэгч бай – захиргааны удирдлагад биш 
харин чуулган хаашаа явах хэрэгтэйг хардаг нэгэн – илүү 
агуу бөгөөд илүү хол. (Бид захиргааны удирдлагын бэлэгтэй 
хүнд шилжүүлэн өгөх үед хөдөлгөөн нь хөшөө болдог.)

• Томоор сэтгэдэг бай
• Хэн гэдгээ бат мэддэг бай
• Хариу үзүүлэгч биш хариу үйлдэгч бай. Хариу үзүүлэгчид 

аюултай!
• Энэрэл ба чөлөөлөгч бай. Энэрэл дотор амьдарч түүнийгээ 

бусад хүмүүст түгээ.
• Золиослон зориулагч бай – ямар ч төлөөсийг төл. Тэд шинэ 

ажлаа хүлээн авахаасаа өмнө авах цалингаа асуудаггүй байх 
хэрэгтэй!

• Үлгэр дуурайлтай бай – үгээ үйлдэн хэрэгжүүлэгч. Үлгэр 
дуурайл нь шалтгаанаас илүү олон дагагчтай.

• Сайн гэрлэлт ба хүчирхэг гэр бүлтэй бай – бид гэрлэлтэд 
хангалттай өргөлт өгдөггүй! Гэрлэлт дээрээ анхаарал тавьж 
байгаа эсэхээ нягтал. Чуулган доторх олон ахлах ахлагчид 
хамгийн муу гэрлэлттэй байдаг! Тэдэнд гэр бүл нь чухал уу? 
Таны амжилт гэр бүлд тань хэрхэн санаа тавьдаг вэ? 

• Туршлагатай бай. Зөвхөн сайн чадвартай биш харин тодорхой 
туршлагатай. Мэдээж хэрэг тэд бүх зүйлд туршлагатай байж 
чадахгүй бөгөөд ихэнхдээ тэд танаас насаар залуу байна!

• Тэд үйлчилж байгаа газрынхаа соёлыг ойлгодог уу? 
Үндэстний соёл, чуулган дотор ямар төрлийн хүмүүс байгаа 
гэх мэт.

• Тэд бүх зүйлст өгөөмөр байна уу? Зөвхөн санхүү биш. Тэд 
өглөгч гартай юу? Зүрх сэтгэл, урам зориг, цагийн талд 
өгөөмөр үү?

• Тэд эрх мэдлийн дор байдаг уу? Тэд эрх мэдлийг ойлгодог 
уу?

• Тэд багийн тоглогч мөн үү? Тэд багаар тоглохыг үнэхээр 
мэддэг үү? “Хүлээгээд авахаараа сурна” биш. Ганцаараа 
тоглогчийг хэн ч дагахыг хүсэхгүй. 

• Тэд нутаг дамнасан багтай харилцаатай байх ёстой.
• Тэд удирдах гэж байгаа чуулганыхаа эш үзүүллэгийн түүхийг 

ойлгодог мөн талархдаг байх ёстой.
• Тэд хүнлэг даруу хүн байх ёстой.

• Тэд хоньдтой, хоньд түүнтэй харилцаа холбоотой байх 
хэрэгтэй – хонио эхэнд тавьдаг.

• Тэд дуудлагадаа итгэл дүүрэн байх ёстой.
• Тэд одоо болон ирээдүйн төлөө чадамжтай байх ёстой.
• Тэд үнэндээ теологийн талаар сайн ойлголттой уншигч байх 

ёстой.
• Тэд “улааныг харж урваж, шарыг харж шарваганадаг” байх 

ёсгүй –  тэд тууштай, тогтвортой, бат зогсдог байх ёстой.
• Итгэлийн хүн байх ёстой.
• Үгийн хүн байх ёстой.
• Сурах хүсэлтэй байх ёстой.
• Нөхөр нь цуглуулагч, эхнэр нь үр цацагч (эсвэл эсрэгээрээ) 

байх! Хосууд хамтдаа хураагч байх ёстой.
•  Тэд тэсвэр хатуужилтай байх ёстой.
• Тэд сайн харилцагчид байх ёстой – харилцаагаараа үнэнч 

шударга байдлыг харуулдаг мөн үүнийг хийх хүсэл 
эрмэлзэлтэй байх.

• Тэд сэтгэл хөдлөлийн хувьд илт тогтвортой бөгөөд сэтгэл 
хөдлөлийн чадамж өндөр, ухамсартайгаар илэрхийлэн 
харуулдаг байх ёстой.

Үүнд баталгаа байхгүйг сана, тиймээс бид Бурханыг сонсох 
ёстой!

2. ЭНЭХҮҮ ҮЙЛ ЯВЦЫН НЭГ ХЭСЭГ БОЛОХ БАГ(УУД)

А. Ахлагч нартайгаа ярихаасаа өмнө нутаг дамнасан багийг 
энэ үйл явцын нэг хэсэг байхыг урь.

 ○ Хүн бүр хэлэх үгтэй байх албагүй, гэхдээ үйл явцад 
оролцоотой байх хэрэгтэй – ярь, ярилц, асуулт асуу, хариул. 
Хөндлөнгийн хүмүүс танд илүү тодорхой, мэргэн ухаантай 
шийдвэр гаргахад тусална. Хэдий тийм боловч олон хүн 
оролцуулах тусам олон үзэл бодлуудын дунд та илүү 

эргэлзээнд орох магадлалтай байдаг. Тиймээс дээд талдаа 
хоёр юм уу гурвыг оролцуул.

 ○ Та үзэл бодол хайж байгаа болохоос зөвшөөрөл эрж 
хайгаагүй.

Б. Ахлагчдын баг удирдах зөвлөлтэй уулз. Хэрэв тэд сөрөг 
хариу үзүүлбэл, магадгүй тэр буруу хүн биш харин буруу цаг 
байсан байж болно! Гэхдээ та чуулганы хэн нэгэн дээр очихоосоо 
өмнө ахлагчидтайгаа хэлэлцсэн нь дээр.

В. Дараа нь, чуулганд хэлэхээс өмнө үйлчлэгчидтэйгээ ярилц. 
Энэ бүхний дунд тэднийг яриулах нээлттэй хэлэлцүүлэг өрнүүлэх 
нь сайн. Хүн бүр өөрсдийн асуудлуудаа шийдвэрлэсэн байх тийм 
уур амьсгалыг та хүсэж байгаа, ингэснээр хүмүүс тэндээс гараад 
эсрэгээр нь хийхгүй, харин Бурхан тэдний дээр хөдөлж байгааг 
болон энэ шинэ хүнийг удирдагч болгох нь Бурханы шийдвэр 
байсныг мэднэ.

Хэрэв эдгээр багууд нь удирдах зөвлөлтэй уулзаагүй бол чуулган 
сөрөг хариу үзүүлэх болно. Үүнийг дайрч гарах оролдлого хийгээд 
хэрэггүй, энэ бол зөв хандлага биш. Хоньдын төлөөх зүрхтэй бай. 
Та яарах шаардлагагүй!

Удирдлагын баг бүхэлдээ ойлгох хэрэгтэй:
• Харьцуулах нь муу
• Өөрчлөлт бол муу зүйл биш! Энэ бол Бурханы хийдэг зүйл!
• Хуучин хүнд үнэнч байсан бол шинэ хүнд үнэнч бай.
• Хэрэв тэд шинэ хүнтэй ажиллаж чадахгүй байгаа бол энэ 

тухайгаа дараа нь биш харин даруй шийдвэрлэх хэрэгтэй. 
Тэд яагаад гэдгийг тайлбарлах мөн асуудлуудыг шийдвэрлэх 
зоригтой байх хэрэгтэй. Асуудлууд нь (а) үеийн, (б) соёлын, 
(в) хувь хүний хувьд, (г) теологийн, (д) хэв маягийн, (е) 
өөрчлөлтийн талаарх ерөнхий таагүй мэдрэмж, (ё) цаг 
хугацааны (тухайн хүн өөрчлөлтөд бэлэн биш байх – тэд 

өөрчлөлт нь өөрөө муу зүйл биш харин энэ нь зүгээр нэг цаг 
хугацааны хэрэг гэдгийг мэдэх хэрэгтэй). Гэхдээ эдгээрийн 
аль нь ч хагаран бутрах шалтгаан болохгүй гэдгийг ойлгоорой. 
Хэрэв та ярих хүсэлтэй, нээлттэй, сурах хүсэлтэй, Бурханы 
Хаанчлалын төлөө гэсэн хандлагатай байвал – эдгээрийг 
шийдвэрлэж, ойлголцолд хүрэх боломжтой. Хэрвээ та 
үнэхээр энэ залуутай ажиллаж чадахгүй, шийдвэрлэж 
болохгүй байгаа бол үүнийгээ илэн далангүй илэрхийлж, 
зайгаа тавьж өг. Бурхан таныг өөр тийшээ дуудаж байж 
болох юм.

Шинэ хүн ойлгох хэрэгтэй:
• Тэр багтай хамтдаа ажиллах ёстой. Тиймээс ч энэ нь чухал, 

хэрэв тэр гаднаас ирсэн бол өмнөх удирдагчийг хэвээрээ 
удирдаж байх үед харилцаа нь хэрхэн байгуулагдах талаар 
хэсэг хугацаанд харах ёстой. Энэ бүхэн шилжилтийн тухай 
болохоос тэсрэх бөмбөг хаячхаад, орхиод явах тухай биш!

• Тэрээр орхин явж байгаа нэгнийг буюу “эцгийг” хүндлэх 
хэрэгтэй – бүх талаар (2 Шастир 5:1). Энэ нь итгэлцлийн 
төлөө. Хүүд өв өгөгдсөн бөгөөд үүгээр үнэлэгдсэн ба хүү 
эцгээ хүндэлдэг. ОУШГҮ-ийн багийг энэ тал дээр ярих 
боломж олгох нь зүйтэй.

• Багтай хамт хөгжилдөн баярлаж, нөхөрлөлийг барьж 
байгуул.

• Өмнөх хүнтэй маш их цаг гаргаж, нээлттэй бөгөөд шударга 
бай.

• Өөрчлөлтийн тухай ярь. Таныг өөрчлөхөөс өмнө юмс яагаад 
өмнөх шигээ байсныг асуу. Яагаад гэдгийг мэдэх нь чухал! 
Ийм учраас харилцаа нь эцэг-хүү байгаа. 

• Тэрээр баг болон чуулганы түүхийг хүндлэх ёстой. Орж 
ирээд л “эрх мэдлээ тамгалж”, нүд ирмэх зуур бүгдийг 
өөрчилж, бүгдийг “өөрийн таалалд” нийцүүлэх хэрэггүй. 
Тэр ч битгий хэл чуулганы нэр – энэ нь үнэхээр таны үргэлж 
өгөхийг хүсэж байсан нэрээр өөрчлөгдөх шаардлагатай гэж 

үү? Бурханд юу чухлыг, удирдаж байгаа хүмүүст юу сайн 
болохыг сонс. Энэ “таны юм” биш. Хувийн амбицтайгаа нүүр 
тулж, юу нь Бурханых, юу нь таны хувийн амбиц болохыг 
эргэцүүлэн дүгнэх зоригтой бай. Та яагаад өөрчлөлт хийх 
гэж яарч байгаагаа асууж, хандлагаа ойроос нягтлан шалга.

• Энэ нь та юу ч өөрчилж болохгүй, бүх зүйл хэвээрээ байх 
хэрэгтэй гэсэн үг биш. Энэ нь бүх хүмүүст хүндэтгэлтэй 
байх тухай – баг, ахлагчид, түүх, чуулганы тэмцэж, ялсан 
тулаанууд. Та энд өөрийнхөө эрх мэдлийг тамгалах биш 
харин Бурханы хүмүүсийг удирдахын тулд байгаа!

Өмнөх хүн ойлгох хэрэгтэй:
• Шинэ удирдагчийг тодорхойлчхоод та ерөнхий зураглалыг 

хэр зэрэг өгсөн бэ? Нэг удаа хийхэд үйл явц эхэлнэ. Бурхан 
бас танд харуулна. Та эзгүй байх үедээ ихэнх номлолуудаа 
түүнд өг. Ийм зүйл болох үед энэ нь чуулганд илэрхий байх 
ёстой. Та эргэж буцахааргүй хандлагатай байх ёстой.

• Зарим багууд шинэ хэв маягтай тэмцэлддэг. Хугацаа 
олгоход тэднийг урамшуул. Тэднийг үнэнч тууштай байдлаа 
шилжүүлэхэд нь туслахыг Бурханаас гуй.

• Та шинэ хүний шийдвэрүүдийг хүндлэх ёстой. Харилцан 
хүндлэл байх ёстой. 

• Шинэ хүнийг багтай хамт хөгжилдөж, нөхөрлөл байгуулахыг 
зөвшөөр.

• Шинэ хүнтэй маш их цаг гаргаж, нээлттэй бөгөөд шудрага 
бай.

• Та холдон явах хэрэгтэй! Холдон явснаараа та шинэ хүнд 
итгэж байгаагаа харуул!

• Зарим үед номлох гэж буцаж очих хэрэггүй – жилээс, 
зургаан сар эсвэл тийм хугацаанд! Та чуулганд буцаж очоод, 
номлохгүй байх үед та чуулганд итгэж байгаа маш тодорхой 
илтгэн харуулах болно.

• Хэрэв энэ таны бааз чуулган бол, тэр хүсэж байгаа хэсэгтээ 
таныг оролцуулахыг түүгээр сонгуул, арын ажилд байх нь 

илүү дээр.
• Хэрэв тэр ОУШГҮ-тэй хамтрахгүйгээр чуулганыг удирдвал, 

энэ нь түүний (мөн багийн) сонголт. Мөн энэ нь түүний (мөн 
багийн) сонголт байна.

• Найз нөхрийн хувиар холбоотой бай.
• Ахлагчид болон үйлчлэлийн баг нь таных байхаа больсон 

гэдгийг сана.
• Хийж болохыг хүсэж байгаа бүхнээ шинэ удирдагчаас асуу! 

Тэд таны хүмүүс байхаа больсон!

Анхаарах бусад зүйлс:
• Удирдлагын багт байдаггүй зарим нэг нөлөө бүхий хүмүүс 

байдаг. Шилжүүлэн өгөхөөс өмнө тэдэнтэй ярилцаж болох 
юм. Бурхан юу гэж байгааг тэдэнд хэл мөн тэднийг нэг 
уулзалтад авчирч – үзэл бодлыг сонсоорой.

• Хэрэв та удахгүй шилжүүлэн өгөх гэж байгаа бол шинэ залуу 
хүссэн ч гэсэн ямар ч шинэ удирдагчийг авчрах хэрэггүй. 
Тэгээд түүнийг байх цаг хугацаанд үүнийг хий, тэгвэл тэд 
түүний удирдагчид байж чадна!

• Хоньдыг нэн тэргүүнд тавь
• Харилцаа бол түлхүүр зүйл
• А төлөвлөгөө бол хүүг дундаасаа өсгөн гаргах, гэвч энэ нь 

цорын ганц зам биш! Шинэ улирал нь ОУШГҮ-ийн өөр 
чуулганы хэн байж ч болох юм. Хэрэв та удирдагч биш 
боловч өөр чуулганы хэн нэгнийг олж тогтоосон бол эхлээд 
тухайн чуулганы удирдагчтай ярь!

3. ХАРИЛЦАН ХҮНДЛЭЛ БОЛ ТҮЛХҮҮР

2 Хаад 20 дээр Хезекиа хаан Вавилоноос ирэгсдэд хаант улсынхаа 
бүхий л зүйлийг үзүүлсэн. Тэрээр Исаиад “Тэд гэрт минь байгаа 
бүхнийг үзсэн. Тэдэнд үзүүлээгүй юм эрдэнэсийн санд минь байхгүй 
гэв.” (эш 15). Харин Исаиа энэ бүхэн бүгд Вавилон уруу зөөгдөнө 
хэмээн эш үзүүлэв (эш 17, 18). Хезекиа юу гэж хариулав? “Таны 

хэлсэн ЭЗЭНий үг сайн юм гэв.” Учир нь тэрээр “Миний өдрүүдэд 
амар амгалан, аюулгүй байвал болоо бус уу?” гэж боджээ. (эш 19).

Бид нэг бол суугаад байгаа бүхэндээ баясаж болно эсвэл бид 
хойч үеийнхний төлөө илүү газар эзлэхийн тулд тэмцэж болно. 
Бид хойч үеийнхэндээ анхаарлаа хандуулах хэрэгтэй. Тэдгээр нь 
Бурханы бидний дотор суулгасан зүйлийн ирээдүйн тээгчид юм. 
Бидэнд тэднийг оролцуулах Бурханы өмнө хүлээсэн үүрэг бий. 
Бид хойч үеийнхний төлөө биш хойч үеийнхэнтэй хамт барьж 
байгуулдаг.

а) Бид тэдэнд үнэт зүйлс ба зүрх сэтгэлийг зааж, Бурханы 
хэлсэн зүйлд үнэнч байдаг.

Ихэвчлэн бид суурин дээр барьдаггүй харин бид дахин суурь 
тавих гэж оролддог. Бид тодорхой зүйлсийг тохируулах хэрэгтэй 
болохоос бүгдийг бүхэлд нь нураах ёсгүй. 

б) Харилцан хүндлэл байх нь шилжилтийн түлхүүр юм.

• Бид байнга шилжиж байдаг. Өнөөдөр хангалттай харилцан 
хүндлэл байхгүй болсон. Эцгүүд ихэнхдээ тушааж, 
хөвгүүдийг эргүүлж ямар нэг зүйл өгөхгүйгээр зөвхөн 
хүндлэхийг хүлээдэг. Тэр ч бүү хэл зарим эцгүүд хөвгүүдээ 
“хүндлэл” нэрийн дор эцгийн өвийг барихад оролцохыг 
хүсэн хүлээдэг! Гэвч хүүхдүүд эцгүүдээсээ өвийг хүлээн 
авах ёстой, эсрэгээрээ биш, ялангуяа чуулганы удирдлагыг 
хэн нэгэнд дамжуулан өгөхөд илүү чухал.

• Хойч үеийнхэндээ илүү хүнд болгохгүй байцгаая. Тэд 
одоо үеийнхэнд өргүй. Эцгүүд нь хөвгүүд тэднийг хүндлэхэд 
амархан болгох ёстой. Энэ нь Хаанчлалын амжилтын тухай 
юм.

• Харилцан хүндлэлтэй байна гэдэг нь Бурханы өмнө бид 
өөрсдийн талаас хүндлэлтэй байх ба тэд өөрсдийн талаас 
хүндлэлтэй байх нь тэднээс хамаарна.

• Харилцан хүндлэлтэй байна гэдэг нь бид хамтын 
зүйлсийнхээ төлөө итгэлтэй байх. Бид хоёр талын 
итгэлийн аялалд гарсан. Энэ нь ихэвчлэн санхүүгийн тал 
дээр хүндрэлтэй байдаг ба энд л бид ихэнхдээ шалгагддаг. 

• Бусдыг хүндэлж чаддаггүй нэгнийг Бурхан хүндлэх үү? 
Зарим хөвгүүд өвийг хүлээн аваад, бүгдийг шинэ чиглэл рүү 
авч явж, эцгүүдэд цалинжих өөр газар ол хэмээн хэлдэг. Бид 
зүрхээр хөтлөгдсөн, гэрээгээр үүрэг хүлээсэн ба бид ЯРИХ 
ёстой. Хэрэв хэн ч ярихгүй, бүгд замаасаа гарвал ирээдүй 
гэж байхгүй.

4. ЦАГ ХУГАЦАА
Бидний хэн нь ч зөв цаг хэзээ вэ гэдгийг мэдэхгүй. Гэвч энэ 
бол гарцаагүй чухал. Зарим нь хэтэрхий удаан зууралддаг, энэ 
нь шинэ хүнд шударга биш. Зарим нь хэт хурдан орхидог, энэ 
нь чуулганд шударга биш. Цаг хугацааны тал дээр маш олон 
сонголтууд байдаг! Хэрэв бид Бурханд найдвал, Тэр бидэнд хэзээ 
гэдгийг мэдүүлнэ.

Гэсэн хэдий ч бид өдөр товлох ёстой. Хүмүүс төлөвлөснөөр энэ 
нь бидэнд тодорхой хязгаар бий гэдгийг харуулдаг. Шилжүүлэн 
өгөхөөс хугацаанаас өмнө гурван сараас хэтрэхгүй байх.

Зарим чухал зөвлөгөө:
• Хэтэрхий удаан зууралдах эсвэл хэт хурдан орхих хэрэггүй. 
• Энэ үйл явцад ахлагчдын багийн үзэл бодол, оролцоо чухал. 

Багийг хүндэл, тэдний ахлагчийн дуудлагыг хүндэл!
• Цаг хугацааны ач холбогдлыг битгий дутуу үнэл. Нигүүлсэл 

авагдвал хэтэрхий оройтно бас буцаж ирэхгүй гэдгийг та 

мэднэ. Эсвэл чуулганы төлөө алсын хараа танд байхгүй 
болсон. Эсвэл хэрэв чуулган нуралтад орсон бол. 

• Хэрэв цаг нь зөв байвал мэдэгдэл хийхэд бүгдэд илэрхий 
санагдах болно!

а. Сургах
• Чуулганыг шилжилтэд бэлд. Хамгийн сайн арга бол 

өөрчлөлтийн (урагшаа явах) тухай зориудаар номлох. Энэ нь 
сарын өмнөөс хийгдэх хэрэгтэй. 

б. Шилжүүлэн өгөх
• Удирдлага/эрх мэдэл/үүрэг хариуцлагуудыг бага багаар 

шилжүүл (Тооллого 27-г харна уу).
• Энэ бол чуулганы удирдлагыг өгч буй, авч буй хосуудын хэн 

хэнд нь хамгийн эмзэг үе шат. Тэд юмсыг болон ахлагчдын 
уулзалтуудыг гардаж эхлэх, үлдсэн байсан ч та автоматаар 
ахлагч байхаа болих учраас ахлагчдын уулзалтын нэг хэсэг 
ч байхаа болино. Энэ бол тусдаа шийдвэр.

• Өмнөх хүн хамт байхад ахлагчдын уулзалтыг удирдахад 
хэцүү. Бид шинэ залууд амжилт олох боломж бүрдүүлэхийг 
хүснэ. Дуулианыг намжаах гэж оролдолгүйгээр бүх сайн 
мэдэгдлүүдийг түүгээр хийлгэ. 

в. Хэлэх
• Мэдэгдэл! Мэдэгдэхийн оронд номло. Магадгүй цувралаар. 

Жишээлбэл “Гараа сольсон ч зүрх солигдоогүй” гэж хэлэх 
байдлаар.

• “Яагаад, хэрхэн, юу, хэн болон хэзээ” зэргийн тухай номло, 
учир нь хүмүүсийн асууж байгаа олон асуултууд байна. 
Бурхан шилжилтийн төлөө байдаг. Мосегоос Иошуад. 
Елиагаас Елишад. Саулаас Давидад. Давидаас Соломонд. 
Энэ нь үргэлж байсан. 

•  Бурхан ийм зүйл болохыг хүсэж байгаа гэдгийг хүмүүст 
ойлгуул. Бурхан хэнээр ч хязгаарлагдахгүй бөгөөд 

өөрчлөлтийг хэнээр ч заалгахгүй хийдэг.
• Шинэ удирдагч нь хоньдын төлөө хийж чадах зүйлийг 

өмнөх удирдагч хийж чадахгүй гэдгийг хоньдод сануул. 
Энэ нь тэдний төлөө, хотын, үндэстний сайны төлөө бөгөөд 
ОУШГҮ-ийн илүү том алсын хараа ба үүнд оролцсон бүхний 
сайн сайхны төлөө юм.

УРСГАЛ ЧИГЛЭЛИЙН ЗАГВАРЫГ ШИЛЖҮҮЛЭХ НЬ
Ихэнхдээ бид чуулгануудыг нэг удирдагчаас нөгөө рүү шилжүүлэх 
биш, харин чуулганыг урсгал чиглэлийн загвараас эсвэл бусад 
урсгал чиглэлээс элч-эш үзүүллэгийн загварт шилжүүлдэг. Энэ 
нь чуулганы алсын хараа, үнэт зүйлсийг өөрчлөгдсөний  том 
шилжилт юм. Үүнд дараах гол асуудлууд орно:

• Элч-эш үзүүллэгийн загварын теологийг ойлгох;
• Нутаг дамнасан баг болон ийм багтай хамтрахын үнэ цэнийг 

ойлгох;
• Яагаад өөр иймэрхүү баг биш ОУШГҮ гэдгийг ойлгох;
• Бааз чуулган ба элч-эш үзүүллэгийн загвар нь (мөн 

онцгойлон ОУШГҮ) хэрхэн ийм чуулганыг бий болгоход 
туслахыг ойлгох;

• Харилцаа холбоо! Аливааг нээлттэй бөгөөд шударга байлга;
• Тэвчээр ба хайр!

Энэ бол том сэдэв боловч энд өгөгдсөн бүх материалууд нь өөр 
загвараас шилжүүлэхэд тус хүргэнэ. Та ахлагчдын багийг хэрхэн 
удирдаж, бааз чуулганд хэрхэн баригдаж, ОУШГҮ-тэй хэрхэн 
хамтарч байна – эдгээр бүх хүчин зүйлс нь ийм чуулганыг 
шилжүүлэхэд хэрхэн хувь нэмрээ оруулах зэрэг. Үүнээс гадна 
багийг оролцуул ялангуяа өмнө нь үүнийг хийсэн хүмүүсийг!

ЧУУЛГАНЫ ҮРЖИЛ

“Алимны модны жинхэнэ үр жимс нь алим биш харин өөр нэг 
алимны мод, үүний адилаар жинхэнэ удирдагчийн үр жимс 
нь дагалдагч биш харин шинэ удирдагч, жижиг бүлгийн үр 

жимс нь шинэ итгэгч биш харин жижиг бүлэг ба чуулганы 
жинхэнэ үр жимс нь шинэ бүлэг биш харин шинэ чуулган юм. 
Энэ зарчмыг ойлгож, хэрэгжүүлсэн үед үр дүн нь эрс өөр 
байна.”    – Эд Стетзер

Тэргүүн ахлагчийн хувьд чуулганаа хөгжүүлэх явцад, асуултууд 
урган гарна: чуулганаасаа чуулган тарих цаг нь хэзээ вэ?

Хариулт нь үүнээс илүү чухал нэг асуулт: бид хэзээ чуулган 
тарьдаггүй вэ?
Хариулт нь: хэзээ ч үгүй.

1. Бид ТОДОРХОЙ ХЭМЖЭЭНИЙ чуулгантай болтлоо 
чуулган тарьдаггүй. 

• “Танай чуулган хэр том бэ?” гэж хэр олон биднээс асуудаг 
билээ?

• Та хэр олон удаа чуулганы энгийн итгэгчид нь зочдоосоо бага 
гэж тодорхойлдог вэ? “Зун болохоор юу болдгийг та мэдэж 
байгаа…” эсвэл “Өнөөдөр хүмүүс хаана байгааг мэдэх юм 
алга!”

• Та чуулганы хэмжээний талаар бодож эсвэл санаа зовоход хэр 
зэрэг цаг зарцуулдаг вэ? Чуулганы хэмжээ ба хамрагдагчдын 
тоо бол үнэндээ чуулганы АМЖИЛТ-ын ЗАЛХУУ хэмжүүр 
юм.

• Тэр ч бүү хэл чуулганы хэмжээний “шидэт тоо” гэж юу 
вэ? Бурханы нүдэнд амжилт нь юу болох тухай БИБЛИ юу 
гэж хэлдгийг олж мэдэх цаг гаргаагүйгээс болоод бид бүгд 
үүнийг хийдэг. 

• Тиймээс хэрэв бид чуулганы амжилтыг хэмжээгээр нь 
тодорхойлбол – санамсаргүй байсан ч бай – хэрэв бид арай 
бага амжилттай гэж харагдах юм бол чуулган тарилтыг хэн 
чин сэтгэлээсээ хүлээн авах юм бэ?

Уриалга: Хаанчлалын амжилтын Библийн дагуух 

хэмжүүрийг олж мэдэх цаг гарга!

2. Бид ХАНГАЛТТАЙ МӨНГӨТЭЙ болтлоо чуулган 
тарьдаггүй

• Хэзээ хангалттай болох вэ? Бурхан таны зүрхэнд хийлгэхээр 
өгсөн зүйлийг биелүүлэхэд хангалттай мөнгө танд одоо 
байна уу? Ихэнх нь ҮГҮЙ гэж хариулах байх! Гэсэн хэдий 
ч та тэдгээр мөрөөдлүүдийн араас мөшгөн дагадаг учир 
нь Бурхан таныг эдгээр зүйлсийн төлөө дуудсан болохоор 
Бурхан хангана гэдэгт та итгэдэг. (Хэрэв танд хангалттай 
мөнгө байгаа бол магадгүй таны мөрөөдөл хэтэрхий өчүүхэн 
байж болох юм.)

• Биднээс улбаатай алсын хараа нь бидний чадамж, (санхүүгийн) 
нөөц бололцоогоор хязгаарлагдмал. Харин БУРХАНААР-
ӨГӨГДСӨН алсын хараа – чуулган тарих ба үргэлж байх 
хэрэгтэй – энэ нь Бурханы хүч ба нөөц бололцоогоор 
хязгаарлагдсан ч бид БҮХ ЗҮЙЛ БОЛОМЖТОЙ БУРХАНД 
үйлчилдэг тул аль аль нь хязгааргүй юм.

Уриалга: Бурхан бол таны Хангагч гэсэн хандлагыг тань 
тусган харуулах байдлаар санхүүдээ нярав бай – үүнийг 
хийх нэг арга зам нь чуулган тарилтад ТАСРАЛТГҮЙ 
ҮРГЭЛЖЛҮҮЛЭН ТАРИХ юм; Бурхан ичгүүрт орохгүй, юу 
тарьснаа (чуулган тарьснаа) тэд хураан авна.

3. Бид чуулган ТАРЬЖ БАЙГАА ХҮМҮҮСИЙГ ГАРГАЖ 
ИРЭХ ХАНГАЛТТАЙ УДИРДАГЧИДТАЙ болтлоо 
чуулган тарьдаггүй

• Та чуулгандаа үйлчлэх удирдагчдыг зориуд, тууштай 
бэлтгэж, босгон байгуулж байна уу? Хэрэгцээг урьдчилан 
таамаглах.

• Хариулахад илүү ярвигтай асуулт бол, та тэдгээр удирдагчдыг 
ХЭНИЙ төлөө бэлдэж байна вэ? Та, танай чуулган болон 
танай чуулганы үйлчлэлийн төлөө юу эсвэл Хаан болон 

Түүний Хаанчлалын төлөө юу?
Уриалга: Удирдагчдыг бэлтгэх тогтмол бөгөөд оновчтой 
арга замыг бий болго – зөвхөн та болон таны чуулганы 
төлөө биш харин Эзэн тэднийг ямар ч хөрсөнд суулгасан үр 
нөлөөтэй байхын тулд. Бид хүмүүст чуулган ДОТОР мөн 
ГАДНА хэрхэн үйлчилж, удирдахыг нээж илрүүлэхэд нь 
туслах хэрэгтэй. 

4. Бид БАГИЙН АХЛАГЧИЙН ХУВЬД ӨӨРСДӨӨ БЭЛЭН 
болтлоо чуулган тарьдаггүй. 

• Та чуулган тарихад хэзээ ч бэлэн болохгүй! Магадгүй та арай 
амархан болно гэж бодож байгаа байх? Тийм биш.

• Чуулган тарих бүрд тэнд:
I) ХАРИЛЦААНЫ төлөөс – зарим нэг дотнын найзаа алдана.
II) САНХҮҮГИЙН төлөөс – шинэ чуулганы суурийг тавина 

гэдэг нь явж байгаа хүмүүсийн өгөөмөр байдлыг алдана.
III) ҮЙЛЧЛЭЛ ба БЭЛЭГ АВЬЯАСЫН төлөөс – хамт явж 

байгаа багийн бэлэг авьяасын нөөц бололцоо. 
IV) ЭВ НЭГДЛИЙН боломжит төлөөс - хангагдаагүй хүлээлт 

эсвэл муу харилцаа холбоо зэргээс болж үргэлж хохирох 
бодит боломж байдаг.

• Гэвч энэ бүхнээс хавьгүй илүү ШАГНАЛ гэж бий:

2 Тимот 4:7
Би сайн тэмцлээр тэмцсэн, замаа дуусгасан, итгэлээ 
сахисан. Урьд минь зөв байдлын титэм надад зэхэгдсэн 
байна. Зөвт Шүүгч Эзэн намайг тэр өдөр, зөвхөн намайг ч 
биш, Түүний үзэгдэхийг хүсэгч бүгдийг бас түүгээр шагнах 
болно.

Уриалга: Эзэний өмнө зүрхээ зөөлөн байлгаж, Түүний 
хүмүүст гараа нээлттэй байлга. 

Энэ нь дэлгэрэнгүй жагсаалт биш боловч энэ материалд дурдсан 

номуудыг тусгасан болно.

• Leading Ourselves, by Tyrone Daniel (Өөрсдийгөө удирдахуй, Тайрон 
Даниел) 
ncmi.net дээрээс үнэ төлбөргүй үзэх боломжтой
Энэхүү уншихад амархан товхимолд Тайрон Даниел биднийг урт 
хугацааны уралдааны барианд бэлтгэн өөрсдийгөө удирдах гол 
түлхүүрүүдийг багтаасан.

• Christ-Centered Church, by Tyrone Daniel (Христ-Төвт Чуулган, Тайрон 
Даниел)       
ncmi.net дээрээс үнэ төлбөргүй үзэх боломжтой 
Хэрэв бид Библид суурилсан гэдэг юм бол бид Библи юу онцолдог вэ 
гэдгийг мэдэх хэрэгтэй бөгөөд тэр бол Есүс Христ. Зөвхөн Христ-Төвтэй 
гэсэн мэдрэмж, сэтгэлтэй байх нь хангалтгүй харин бид Христийг дагаж 
байгааг батлах үр жимс байх хэрэгтэй. 

• Center Church, by Timothy Keller (Төв Чуулган, Тимоти Келлер)
Ихэнх номын дэлгүүрүүдэд болон цахимаар олох боломжтой.
Төв Чуулган номондоо Тимоти Келлер Нью-Йорк хот дахь хорь гаруй 
жилийн үйлчлэлдээ үндэслэн ярвигтай ойлголтууд, сөргөсөн асуултуудыг 
санал болгосон.

 
• Church Planting Revolution, by Winfi eld Bevins (Чуулган Тарилтын 

Хувьсал, Винфилд Бевинс)
Цахимаар болон seedbed.com дээрээс олох боломжтой.
Та хот, хөдөө эсвэл арал дээр байгаагаас үл хамааран энэхүү ном нь таны 
нөхцөлд тохирсон өвөрмөц чуулган тарих үйл явцыг боловсруулахад 
туслах ерөнхий зарчмуудыг тодорхойлсон болно.

• Biblical Leadership, by Dudley Daniel (Библи дэх Удирдлага, Дадли 
Даниел)        
ncmi.net дээрээс үнэ төлбөргүй үзэх боломжтой.  
Энэхүү номын зорилго нь илүү олон удирдагчдыг гаргаж ирэхэд туслах 
бөгөөд чуулганд сайн засаглалыг сэргээх замаар чуулганд илэрхийлэгдсэн 
удирдах чадварын хэмжүүрийг дээшлүүлэхэд оршино.


